
				Киришмә

				Қиммәтлик оқуғучилар. Қолуңлардики бу дәрислик елимиздә билим бериш мәзмунини йе-ңилаш йолида елип бериливатқан чоң өзгириш-ләр асасида йезилған. Мәзкүр дәрислик илгири йезилған уйғур тили бойичә дәрисликләрдин кәскин пәриқлиниду. Дәрислик мәзмуни төрт нутуқ паалийитиниң түригә (коммуникатив иқтидарларға), йәни тиңшаш, сөзләш, оқуш вә йезишқа асаслинип түзүлгән. Уйғур тилиниң фонетика, лексика, морфология, синтаксис, сти-листика охшаш тармақлири болса, мошу төрт иқтидарни техиму риваҗландуруш үчүн хизмәт қилиду. Һазирқи тез сүръәт билән тәрәққий етиватқан дәвирдә тилни һаятниң һәрқандақ са-һалирида, коммуникатив вәзийәтләрдә утуқлуқ қоллиниш муһим. Шуңлашқа уйғур тилини қоллиниш нуқтисидин үгинишкә көпирәк көңүл бөлүнди. Силәрниң заман тәләплиригә лайиқ тәнқидий һәм иҗадий ойлаш, мустәқил пикир қилиш имканийәтлириңларни тәрәққий әткүзүш үчүн тапшурмилар түрлүк интерактив усуллар арқилиқ берилди.

				Мәзкүр дәрислик силәрниң ана тилиңларға болған қизиқишиңларни, һөрмитиңларни техи-му ашуридиғанлиғиға үмүт қилимиз.

				Ақ йол, силәргә, ана тилини әвзәл көргән, қәдирлик оқуғучилар!

				 — соаллар

				 — қаидә

				 — оқуш

				 — тиңшаш

				 — ейтиш

				 — йезиш

				 — йәккә иш

				 — җүплүк иш

				 — топлуқ иш

				 — иҗадий тапшурма 

				 — өй тапшурмиси

				 — тәһлил қилиш

				 — рефлексия

				Қазақстанниң обризи. Қазақстанниң өтмүши вә келәчиги

				1-дәрис. Мениң вәтиним — Қазақстан 

					1-тапшурма. Вәтән тоғрисида ейтилған мақал-тәмсилләрни есиңларға чүшириңлар. Мәзмунини тәһлил қилиш арқилиқ өз ой-пикриңлар билән бөлүшүңлар.

					2-тапшурма. Мәтинни тиңшаңлар.

				Қазақстан — көп милләтлик дө-ләт. Елимиздә йүз оттуздин ошуқ милләт вәкили, худди бир аилиниң пәрзәнтлиридәк, иҗил-инақ яшап кәлмәктә. Көк байрақниң астида қол тутушқан 18 миллион (2018-ж.) хәлиқниң бирлиги — бизниң асасий байлиғимиз. «Инақ әлдә бәрикәт бар», — дәйду дана хәлқимиз. Әйнә шу инақлиқниң, бирликниң нәтиҗисидә Қазақстан күндин-күнгә гүллинип, егиз чоққилардин көрүнүп кәлмәктә. Милләт бирлиги — дөләтниң байлиғи, течлиқниң асасий тириги болуп һесаплиниду. Қазақстанда яшаватқан барчә милләтләрниң тили, дини башқа болғини билән, дили бир.

				«Қанатсиз — қуш, Вәтәнсиз — инсан болмайду» дегинидәк, һәрбир инсанниң киндик қени төкүлгән, туғулуп өскән жути, ана вәтини болиду. Һәммимизниң хасийәтлик ата маканимиз бар, у — қазақниң Улуқ Даласи. Шу далада әҗдатлиримизниң изгү аманитини орунлаш йолида биз қурған хасийәтлик Вәтинимиз бар. У — Мустәқил Қазақстан. Қазақстан мустәқил дөләт сүпитидә дунияға тонулди. Вәтинимизниң мустәқиллигини дәлилләйдиған Байриғи, хәлқиниң вәтәнгә болған муһәббитини көрситидиған Гимни, бирлик билән достлуқни ипадиләйдиған Герби бар. 

				Мустәқиллик — бизниң бешимизға қонған бәхтимиз, мәңгү сақлашқа буйрулған аманитимиздур. 

				«Бирлик бар йәрдә — тирикчилик бар» демәкчи, қазақстанлиқларниң мустәһкәм бирлиги елимизни йүксәк пәллиләргә йетилиди. Хасийәтлик 

				вәтинимиздә һәрқандақ қийинчилиққа қарши туридиған роһи күчлүк, әркин ойлайдиған, тәрәққийпәрвәр хәлқи бар. У — әр жүрәк қазақ хәлқи вә барлиқ қазақстанлиқлар. Шу қәһриман хәлиқниң алдиға қойған изгү муради бар. У — Улуқ Далада өзи қурған дөләтни Мәңгүлүк Әл қилиш. Өз дөлитиниң мустәқиллигини қәдирләш, елиниң бирлигини асраш, милләтләр ара достлуқни һәм разимәнликни һөрмәтләш, бүгүнки яш әвлатниң муқәддәс борчидур.

					3-тапшурма. Мәтин үзүндиси бойичә униң давамини мөлчәрләп, тегишлик болған әхбаратни ениқлаңлар. 

				 4-тапшурма. Берилгән сөз бирикмилирини пайдилинип, еғизчә нутуқ стилида иҗтимаий вәзийәткә бағлиқ мәтин түзүңлар: Мустәқил Қазақстан, Мәңгүлүк Әл, милләтләр бирлиги, роһи күчлүк, қазақниң Улуқ Даласи, хасийәтлик вәтинимиз, қазақстанлиқлар. Тиллиқ бирликләрни орфографиялик нормиға мувапиқ пайдилиниңлар.

					5-тапшурма. Шеирни һиссиятлиқ оқуңлар. Мәзмунини тәһлил қилиш арқилиқ тегишлик әхбаратни ениқлап, өз ой-пикриңлар билән толуқтуруңлар.

				Вәтән һәққидә

				Мән униң түнини, күнини сөйимән,

				Еқин көлини, егиз теғини, гүлини сөйимән.

				Мән униң хисләтлик тилини сөйимән,

				Мән униң қудрәтлик үнини сөйимән.

				Вәтән! Вәтән!

				Һәммидин улуқ екән,

				Мән уни мәңгүлүккә сөйүп өтимән.

				(М.Мақатаев)

					6-тапшурма. Төвәндики мәтинни оқуңлар, орфографиялик хаталирини түзәп йезиңлар вә уларниң тоғра йезилиш қаидилирини тәһлил қилиңлар. 

				Қазақстан Җумһурийити — бепаян, қудрәтлик әл. Йә қойнидиму, йә үстидиму тинип ятқан байлиғи мол. Территорияси җәһәттин Қазақстан дуния йүзидики әң жирик он дөләтниң қатариға кириду. 

				Қазақстан 1920-жили 26-августа қурулди вә дәсләп Қирғиз АССРи (АКСҖи) дәп аталди. СССР (КСҖИ) тәркивигә 1936-жили 15 итти-пақдаш җумһурийәтниң бири болуп кирди.

				Кеңәш Иттипақи пачиланғандин кейин, Қазақстан дияридиму, башқа җумһурийәтләдикидәк, көплигән сәясий-иҗтимаий өзгиришлә йүз бәди. Қазақ хәлқи мустәқилликкә еришти. 

				1990-жили 25-октябрьда Қазақ ССР (КСҖ) Алий Кеңишиниң дөләт мустәқиллиги тоғрилиқ Декларацияси қобул қилинди.

				16-декабрь — Мустәқиллик күни. 

				Өзүмизниң мустәқиллик һоқуқимизға асасланған һалда, 1995-жили 30-августта Конституция қобул қилинди. Конституцияни һөрмәтләш, яхши билиш, етиразсиз орунлаш — һәрбир пухраниң муқәддәс пәрзи. Униң қаидилири қануний рәвиштә һимайә қилиниду. 

				 	7-тапшурма. «Қазақстан» ибарисигә синквейн түзүңлар.

					8-тапшурма. «Дәрисни тәһлил қилиш» усулини пайдилинип, бүгүнки дәрисни хуласиләңлар:

				—	Дәристә қандақ ишларни жүргүздүңлар?

				—	Қандақ қийинчилиқларға дуч кәлдиңлар?

				—	Қайси иш түри силәргә көпирәк яқти? Немә үчүн?

				2-дәрис. Қазақ даласиниң өтмүши

					1-тапшурма. Н. Ә. Назарбаевниң пикригә асаслинип, өз ойлириңлар билән бөлү-шүңлар: «Бүгүнки күнни чүшинип, сезиниш үчүнму, келәчәкни молҗалаш үчүнму өткән дәвиргә нәзәр селишимиз керәк».

					2-тапшурма. Мәтинни оқуп чиқиңлар. Мәтиндики асасий ойни ениқлап, ейтилған пикирләрни өтүлгән дәрис мавзуси билән бағлаштуруп, билимиңларға тайинип, өз оюңлар билән толуқтуруңлар.

				Итил билән Иртишниң арисидики чәксиз дала көчмән империя әвлатлири вақит өтүп, қазақ дегән биртуташ хәлиққә бирикти. Қазақ ханлиғи қурулуп, Керей билән Жә-нибек, Қасим билән Һәқнәзәр, Есим билән Тәвке в.б. ханлар Дәшти Қипчақниң күчлүк һөкүмдарлири болди. 

				Әпсус, тәғдирниң тәливи билән қазақ ели мустәқиллигидин айри-лип, қазақ йери Россия империя-синиң тәркивигә кирди. Мустәқил-ликни қайтидин қелипиға кәлтү-

				римән дегән «Алаш» зиялилириниң демократиялик идеялири му-вәппәқийәтсизликкә учрап, 1930-жилдин башлап, тоталитарлиқ система хәлиқниң тили билән турмуш-тирикчилигигә, тарихи билән мәдәнийитигә наһайити чоң зиян йәткүзди. «Алаш» партиясиниң мәхсити — мустәқил, эволюциялик йол билән тәрәққий етидиған, миллий мәмликәт қуруштин ибарәт еди. Бу «Алаш» партияси — хәлиқчил партия улар қазақ хәлқини һечқандақ топқа киргүзмәй, биртуташ милләт мәнпийитини көзлиди...

				Бирақ 16 миллиондин ошуқ хәлқи бар, көп милләтлик Қазақстан мәмликити 1991-жили 16-декабрьда мустәқиллигини қайта җакалиди. Дәл мошу күни Қазақстан Җумһурийити Алий Кеңишиниң йәттинчи сессиясидә парламент депутатлири тәрипидин «Қазақстан Җумһу-рийитиниң Конституциялик Қануни» қобул қилинип, Қазақстан Җум-һурийитиниң мәмликәтлик мустәқиллиги җакаланди.

				(Интернет тор бетидин елинди)

				 3-тапшурма. Мәтинни оқуп чиқиңлар. Тиллиқ васитиләргә асаслинип, мәтинниң стилини ениқлап, топта тәһлил қилиңлар.

				20—30-жиллардики тарихий тәрәққийлиниш дәвриниң йәкүнлири, Кеңәшләр елини маканлайдиған башқа хәлиқләр охшашла қазақ хәлқиниңму зиддийәт һәм қийинчилиқларға толған қәһриманлиқ йолни бесип өткәнлигини көрсәтти. Қазақ хәлқиниң территориялик автоно-мия һоқуқиға қоли йәтти. Униң индустрияси җиддий риваҗланди, аһалиниң иҗтимаий қурулуми өзгәрди. Мәдәнийәт вә билим бериш саһасидиму мувәппәқийәтләр болди. 

				Шуниң билән биллә ихтисат вә мәдәнийәт саһалирида еришкән утуқлар наһайити қиммәткә тохтиди. Тоталитарлиқ, гезәрмилик систе-ма орниди. Мәмликәтни индустрияләштүрүш Қазақстан ихтисадиниң мәркизий қурулмисини мустәһкәмлиги билән, адәмгә һәқиқий әркинлик бериш, униң шәхсигә болған һөрмәт, һаятини қәдирләш тәрәплиригә дегәндәк диққәт бөлүнмиди. Қазақ ССРи Мәркәзгә толуқ беқинда әһвалда болди.

					4-тапшурма. Дәристә алған билимиңларға тайинип, еғизчә нутуқ стилида «Қазақ даласиниң өтмүши» мавзусида шу дәвирдики иҗтимаий вәзийәткә бағлиқ мәтин түзүңлар.Тиллиқ бирликләрни орфографиялик нормиға мувапиқ пайдилиниңлар.

					5-тапшурма. «Өзини-өзи баһалаш» усули арқилиқ утуқ өлчәмлири асасида мавзуни өзләштүрүш бойичә нәтиҗәңларни өзәңлар баһалаңлар. Мавзу бойичә өзләштүрүп үлгәрмигән билим үстидә қайта ишләңлар.

				3-дәрис. Қазақ АССР қурулушиниң тарихий әһмийити 

					1-тапшурма. Сөһбәт жүргүзүңлар.

				— Қазақ АССР тоғрисида немә билисиләр?

				— Кеңәшләр Иттипақи тәркивигә киргән иттипақдаш җумһури-йәтләрни атап бериңлар.

					2-тапшурма. Мәтинни диққәт билән тиңшаңлар.

				1920—1930-жиллардики тарихий тәрәққият дәвриниң хуласилири, Кеңәш елини маканлиған башқа хәлиқләр охшаш, қазақ хәлқиму қайғулуқ вә қийинчилиққа толған қәһриманлиқ йол-дин өткәнлигини көрсәтти. Қазақ хәлқиниң регионаллиқ һоқуққа қоли йәтти. Индустриялик җәһәттин тәрәққий етип, хәлқиниң иҗтимаий турмуши өзгәрди. Мәдәнийәт вә билим бериш саһалиридиму нәтиҗиләр көрүнүшкә башлиди. 

				Ихтисат вә мәдәнийәт саһалирида утуққа қол йәткүзүш оңайға чүшмиди. Тоталитарлиқ, нара-зилиқ система орнитилди. Әлни индустрияләштүрүш җәриянида Қазақстан ихтисадиниң мәркизий түзүминиң күчийиши түпәйли, инсанийәт әркинлиги, униң шәхсий мәнпийәтлирини һөрмәтләш, һаятни қәдирләш тәрипини һечким ойлимиди. Қазақ АССРи мәркәзгә толуқ беқинда болди. 

				1936-жили Кеңәш Социалистик Җумһурийәтләр Иттипақиниң Конституциясидә «Һәрбир иттипақдаш җумһурийәтниң өз ихтияри билән КСҖИ тәркивидин чиқип кетиш һоқуқиниң сақлинидиғанлиғи» һәққидә мадда болди. 

				Бирақ ички вә ташқи сәясәтниң асасий йөнилишлирини ениқлашқа, мудапийә территориялик вә чегара мәсилилирини һәл қилишқа, мустәқилликниң (суверенитет) бәлгүлирини испатлайдиған башқиму муһим чариләр билән шуғуллинишқа иттипақдаш җумһурийәтниң әмәлий вакаләтлиги болмиди. Тарихниң буниңдин кейинки тәрәққий етиш җәрияни иттипақниң маһийәттә русниң шовинистик улуқ державилиқ хаһиш-истигинила бәткә тутидиған гипер-мәмликәткә ай-линип кетиватқанлиғини көрсәтти. Әгәр Кеңәш Иттипақи өзиниң ички зиддийәтлириниң пишип-йетилишидин вә дуниявий цивилизацияниң ташқи қисими түпәйли, демократиялик Ғәрип әллири тәклип қилған 

				ихтисадий мусабиқә вә күчәп қураллинишниң йолиға чүшүш сүръитигә тақабил туралмай, толуқ бәрбат болушқа учримиғинида Қазақ ССРи тоталитарлиқ системиниң аҗралмас бир тәркивий бөлиги болуп қаливерәтти.

				Қазақстанниң иттипақдаш җумһурийәт мәртивисигә еришкәнлигиниң тәғдиранә һәл қилғучи әһмийити нәқ мошу турғудин өз әксини тап-ти: Кеңәшләр Иттипақи ғулиғанда, униң тәркивидә болған башқиму иттипақдаш җумһурийәтләр билән биллә Қазақстанму дөләтлик мустәқилликкә қол йәткүзди. 

				Қазақ йеридә қедимий дәвирдин башлап — Сақ, Һун, Үйсүн, Қаңли ох-шаш дөләтләр, оттура әсирләрдә — Түрк, Ғәрбий Түрк, Түркәш, Қарлуқ, Қимақ, Қипчақ в. б. моңғол басқунчилиғидин кейинки дәвирләрдә Ақ Орда, Моңғолстан, Ноғай Ордиси болди. Қазақ ханлиғиниң қурулуши — «йеңи дөләтлик системиниң» башлиниши болди. Қазақ хәлқи шәкиллинишигә йүзләнгән дәвирдә хәлиқниң турақлиқ һаяти билән егилигини, ата маканиниң биртуташлиғини, риваҗлинишқа дегән тәлпүнүшини тәминләйдиған ялғуз амил — дөләт биртуташлиғиниң болуши еди. Мундақ җәмийәтниң еһтияҗини дәл вақтида чүшәнгән Керей билән Жәнибек болди. Йәни улар дәсләпки қазақ дөлитиниң асасини салғучилар. ХІХ әсирдә Қазақ ели өзиниң мустәқиллигидин айрилип қалди, ХХ әсирниң бешидин кеңәш һөкүмитиниң тәркивидә болди. Пәқәт 1991-жили мустәқилликни әслигә кәлтүрүш мүмкин бол-ди. Икки әсирлик мустәмликичиликтин кейин мустәқил дөләт бешида дәсләпки Президент Н. Ә. Назарбаев турди. Керей вә Жәнибек ханларға йеңи дөләтниң асасини селиш вә уни риваҗландуруш вәзиписи тәгсә, Н. Ә. Назарбаевниң алдида мустәқиллик алған яш дөләтниң һулини селип, уни сақлаш, риваҗландуруш охшаш вәзипиләр турди. ХV ә. Қазақ дөлити билән ХХ ә. Қазақ дөлитиниң вә уларниң башчилириниң алдида алди билән чегарини кәңәйтиш, хәлиқниң иҗтимаий-ихтисадий әһвалини яхшилаш, әл ичидики турақлиқни тәминләш, ички вә ташқи сәясәт йөнилишлирини дурус ениқлаш вә жүргүзүш охшаш, ортақ тари-хий мәхсәт вә вәзипиләр турди. Президентниң бүгүнки әл алдида қойған мәхсити — Қазақстан дөләтчилигини риваҗландуруш вә дуниядики тәрәққий әткән 30 әлниң қатариға кириш. Бу «Қазақстан-2050» — Стратегиясини» орунлашқа башлар йол.

					3-тапшурма. Мәтин үзүндиси бойичә униң давамини мөлчәрләп, өз билимиңларға тайинип, мавзуни давамлаштуруңлар. Қазақ АССРниң қурулуши тоғрисида мәлуматларни тәһлил қилип, асасий җәриянларни ениқлаңлар. 

					4-тапшурма. Төвәндә берилгән мәтин бойичә топларда бирикип, аддий реҗә түзүңлар. Реҗә түзүштә мәтин қисимлириға диққәт қилиңлар.

				РСФСР тәркивидә Қазақ АССРи тәрәққийләнгән индустриялик — аграрлиқ җумһурийәткә айланди. Уруш һарписида 3,3 млн. әмгәккә ярамлиқ аһалиниң 1 млн. йеқини шәһәр вә ишчилар посёлкилириниң ишчи вә хизмәтчилири болди. Коллективләштүрүш дәвридики еғир йоқитишларға қаримастин, деханларниң иҗтимаий тәбиити өзгәрди. Йеза, авулларда механизаторлар муһим кәсип егилиригә айланди. Хәлиқ зиялилириниң көрнәклик топи йетилди. Шәриқ аяллириниң әркинлик елиши зор тарихий ғәлибә болди. Қазақстанниң кеңәшлик дөләтчилигиниң шәкиллиниш җәрияни жүрмәктә еди. У автономиялик җумһурийәттин СССР тәркивидики иттипақдаш җумһурийәт дәриҗи-сигә йәткичә тарихий 15 жил һаҗәт болди.

				1937-жили март ейида Қазақстан Кеңишиниң Пәвқуладдә Х съези иттипақдаш дөләт — Қазақ Кеңәш Социалистик Җумһурийитиниң Конституциясини қобул қилди. Яш қазақ җумһурийитиниң Асасий қанунида адәмни адәм езишниң (эксплуатация қилишниң) йоқитил-ғанлиғи, тәң һоқуқлуқ мунасивәтләрниң техиму тәрәққий етиши, хәлиқләр һәмкарлиғиниң тоғра йолға қоюлуп, ихтисадий вә мәдәний риваҗлинишиниң әмәлгә ашурулғанлиғи алаһидә тәкитләнди.

				Конституция бойичә Қазақ ССРниң мустәқил, егимәнлик һоқуқлири, хәлиқниң келишимисиз өзгәртишкә болмайдиған өз йәр-территорияси, өз Конституцияси, өзиниң алий қанун чиқарғучи вә иҗраий органлири, өз Герби, Туғи вә Гимни болди.

					5-тапшурма. Берилгән парчини оқуп, контекст бойичә тиллиқ бирликләрни орфогра-фиялик нормиға мувапиқ йезиңлар.

				Илгәки КСҖИниң тәркивидә болған башқа әлләр билән биллә Қазақстанниң мустәқиллик елишиниң хәлиқара әһмийити зор болди. Бу җумһурийәт һаятидики наһайити муһим сәясий вақиә болди. Қазақстан дөлитиниң мустәқилиги тоғрисида Декларацияниң қобул қилиниши, җумһурийәтни толуқ мустәқиликә башлайдиған дәсләпки муқум қәдәм еди.

				Мустәқиллик Қазақстанға қазақ хәлқиниң икки йерим әсирдин ошуқ вақит үзлүксиз жүргүзгән күриши арқилиқ кәлди. Бу мәзгил ичидә қазақ хәлқи падиша мустәмликичилири вә большевикчә — шовинистик мәмурий аппаратниң қисмиға қарши 400 гә йеқин көтирилиш ясиди. Мустәқиллик йолида еғир чиқимға учриди: күрәш йолида қаза тапти, концентрациялик лагерьлаға һайдалди, ачачилиқтин қирилди, чәт әлләгә тәнтирәп кәтти, есил әзимәтлири — зиялилирини йоқатти. 

				Қазақстанниң дөләт мустәқилигини елишиға униң территориясидә яшайдиған қазақладин башқа милләт вәкиллириму — русла, украинла, немисла, өзбәклә, уйғурла в.б. чоң һәссә қошти. 

					6-тапшурма. Берилгән соаллар асасида «Чиқиш вариғини» толтуруңлар.

				1. Бүгүнки дәристә немә үгәндиңлар?

				2. Өтүлгән мавзу бойичә қандақ соаллириңлар бар?

				3. Кейинки дәристә қандақ мәсилиләргә көп көңүл бөлүш керәк дәп ойлайсиләр?

				4. Бүгүнки дәристә өзәңлар үчүн қандақ пайда алдиңлар?

				4-дәрис. Қазақстан Улуқ Вәтән уруши жиллирида 

					1-тапшурма. Улуқ Вәтән уруши жиллири җәң мәйданида қәһриманлиқ көрсәткән қандақ қәһриманларни билисиләр? Кластерни толтуруңлар.

					2-тапшурма. Мәтинни оқуп чиқип, униңдики асасий әхбаратни ениқлаңлар вә мәтин мавзусиға мунасивәтлик аталғуларни, сөз бирикмилирини тәһлил қилиш арқилиқ стилини ениқлаңлар. 

				Улуқ Вәтән урушиниң дәсләпки күнлиридин башлапла сепидә миң-лиған қазақстанлиқлар күрәшкән кеңәш әскәрлири һәммә мәйданларда фашистик басқунчиларға қарши шиддәтлик җәң қилди. 

				Брест қорғинини мудапийә қилғанларниң арисида қазақстанлиқлар А. Наганов, В. Фурсов, Қ. Турдиев, Ш. Шолтыров в.б. болди. 

				Москва түвидә генерал-майор И. В. Панфилов команданлиқ қилған даңлиқ 316-атқучилар дивизияси қәһриманә җәң қилди. 1941-жили но-ябрь ейида Дубосеково разъези йенида җәң қилған 1075-атқучилар пол-киниң танк йоқатқучилар топиниң җасарити пүткүл әлгә тарқалди. Мо-шу топта болған ротиниң сәясий йетәкчиси В. Г. Клочковниң: «Россия 

				кәң-таша, бирақ чекинишкә йәр йоқ, арқимизда — Москва», — дегән ялқунлуқ сөзлири пүткүл мәйданға тарилип, шиарға айлинип кәтти. 

				Москва үчүн җәңдә И. В. Карпов қоманданлиқ қилған атқучилар полки вә чоң лейтенант Бауыржан Момыш оғли башқурған батальонниң җәңчилири алаһидә чидамлиқ һәм қәһриманлиқ көрсәтти. Дивизия дүш-мәнниң төрт һәссә бесим күчлиригә қарши кәскин җәңләрни жүргүзди. 

				Москва үчүн болған җәңләрни хатириләп, Улуқ Вәтән урушиниң исми ривайәткә айланған қәһримани, Кеңәш Иттипақиниң Қәһримани, атақлиқ язғучи Б. Момыш оғли мундақ дәп язди: «Бизниң жүригимиз төмүр әмәс. Лекин бизниң интиқам отимиз қандақла төмүрни болмисун еритип, көйдүрүветәләйду...Бизниң қорқунучни йеңидиған әң күчлүк қуралимиз бар, у — Вәтәнгә болған муһәббәт».

				Миңлиған қазақстанлиқлар Украинини, Беларуссияни, Балтиқ бойи җумһурийәтлирини, Молдавияни азат қилиш җәңлиригә қатнашти. Улар қериндаш җумһурийәтләрниң зиминини өзлириниң туғулған өлкилиридәк меһир-муһәббәт билән қоғдиди вә әрлик билән азат қилди.

				(«Уйғур авази» гезитидин)

					3-тапшурма. Берилгән сүрәтләргә диққәт қилиңлар. Билимиңларға тайинип, еғизчә нутуқ стилида «Улуқ Вәтән урушиниң исми ривайәткә айланған қәһриманлири» мавзусида шу дәвирдики иҗтимаий вәзийәткә бағлиқ мәтин түзүңлар.

					4-тапшурма. Мәтин түзгәндә, тиллиқ бирликләрни орфографиялик нормиға мувапиқ пайдилинишқа тиришиңлар. 

					5-тапшурма. Төвәндә берилгән мәтин үзүндилирини диққәт билән тиңшаңлар. Уларниң давамини мөлчәрләп, тегишлик болған әхбаратни ениқлаңлар. Өз билимиңларға тайинип, мавзуни давамлаштуруңлар.

				1. Москва үчүн болған җәңләрдә Қазақстанда қурулған генерал Панфилов қоманданлиғидики 316-атқучлар дивизиясиниң асасий роль ойниғанлиғини яхши билимиз. Һәқиқәтәнму Дубосеково разъезиниң йе-

				нида өмрини қийип, дүшмән танкилирини тохтатқан 28 панфиловчиниң җасарити пүткүл дунияға мәлум. Җасур қизлиримиз Әлия Молдағулова билән Мәншүк Маметованиң қәһриманлиғи мошу кәмгичә тилларда дастан болуп ейтилип кәлмәктә. Учқуч Нуркен Әбдиров өз самолё-тини фашистларниң танк колоннисиға уруп, Николай Гастеллониң җасаритини тәкрарлайду. Лейтенант Рақымжан Қошқарбаев болса, ямғурдәк йеғиватқан оққа қаримай, фашистларниң ордиси Рейхстаг үстигә Ғалибийәт байрақлириниң бирини орнитиду.

				2. Уруш болған җайда һәрқачан қайғу-һәсрәт, җудалиқ, ачарчилиқ вә башқиму азаплинишларниң болидиғини ениқ. Шуңлашқиму мошуларниң һәммисини өз бешидин кәчүргән тарихниң тирик гувачи-лири һәрқачан «заман теч болсекән» дегән ибарини йенип-йенип тилға алиду. Биз, кейинки әвлат вәкиллири үчүн Улуқ Вәтән уруши пәқәт тарихий жилнамә болғини билән, уни баштин кәчүргәнләр үчүн у чоң паҗиә, уларниң қәлбидин жуйсиму кәтмәйдиған дағ. Төрт жил давам қилған бу «әҗәл оюни» қанчилигән адәмлиримизниң җенини қурван қилип, қанчилигән аилиләрни қаңғир қахшатқанду? Қанчилигән ана вә бала өйидики әң йеқин адиминиң йолиға тәлмүрүп сарғайғанду? Шу жилларниң «шум хәвәрчиси» болған шу «қара хәтләр» қанчилигән адәмниң жүригини зедә қилғанду?

				Шу рәһимсиз жиллардики азап-оқубәтләрниң тирик гувачили-ри урушта из-тизсиз йоқап кәткәнләр һәққидиму нурғун гәпләрни қилишиду. Һәммидин еғири мошу охшайду. Чүнки мәйдандин «қара хәт» алғанлар қанчә жиғлап-қахшисиму, бара-бара Алла-таалланиң әмригә бойсунуп, течлинип, шейитниң роһини яд етиш билән күнини өткүзгән. Әнди хәвәрсиз йоқап кәткәнләрниң йеқинлири болса, қарғиш тәккүр уруш тамамлансиму, «бир күни келип қалар» дегән үмүт билән жигирмә-оттуз жил, һәтта униңдин ошуқ вақитларғичә тәлмүрүп күткәндур. Илаһим, шу еғир жиллар келәчәк әвлат үчүн тарих яки ривайәт сүпитидә қалсун. Келәчәктә асминимиз очуқ, көңлүмиз хатирҗәм болуп яшайли. Һәрбир аилидә чоңларниң күлкиси билән бовақниң жиғиси яңрап турғай.

					6-тапшурма. Улуқ Вәтән уруши жиллири шиддәтлик җәңләрдә көрсәткән җасарити үчүн «Кеңәш Итипақиниң қәһримани» атиғиға сазавәр болған уйғур қәһриманлиридин кимләрни билисиләр? Топларда постер түзүп, қоғдаңлар. 

					7-тапшурма. Рефлексия: соалларға җавап берип, дәрисни йәкүнләңлар.

				Маңа ....қийин болди. 

				Мән ....тапшурмини орунлидим.

				Мән.... нәрсиләрни чүшәндим.

				Мән ...үгәндим.

				Мени... һәйран қалдурди.

				Мән өзәмгә.... пайдилиқ билим алдим.

				Мән....һаятта қоллинимән.

				5-дәрис. Түп-асаслиқ өзгиришләр дәвридики Қазақстан 

					1-тапшурма. Сөһбәт жүргүзүңлар:

				—	Қазақстан тарихидин Декабрь вақиәлири һәққидә қандақ мәлу-матларни билисиләр?

				—	Декабрь вақиәлири қәһриманлиридин кимләрни билисиләр?

				—	Декабрь вақиәсиниң тарихий әһмийити немидә?

					2-тапшурма. Муәллимниң оқуп беришидә мәтинни диққәт билән тиңшаңлар. Мәтиндики тарих пәни саһасиға аит аталғуларни, уқумларни вә сөз бирикмилирини таллап йезиңлар вә тәһлил қилиңлар.

				Онлиған жиллар мабайнида топлинип қалған келәңсизликләр — җәмийәтлик-иҗтимаий вә мәдәний саһаларни қаплиған қопал камчи-лиқлар, миллий мәсилиләрниң җиддий кәскинлишиши җумһурийәт яшлириниң ғәзивини қозғап, уларни күрәш йолиға чүшүшкә әриксиз һалда елип кәлди. Җумһурийәтниң биринчи рәһбириниң авуштурулуши пишип йетилгән аммивий наразилиқниң очуқ қаршилиқ түридә көрүнүшигә түрткә болди. Мәйданға жиғилғанлар Мәркәзниң кадр сәяситини жүргүзүштики өктәмлигигә наразилиқ билдүрди вә мәркәз вәкиллиридин йәрлик һакимийәт органлири билән һесаплишишни тәләп қилди. 

				Намайишчилар миллий сәясәтниң әмәлиятта тоғра жүргүзүлүшини, җумһурийәт мустәқиллигини һөрмәтләшни, миллий тил вә мәдәни-йәтниң тосқунсиз тәрәққиятини тәминләшни, йәрлик хәлиқ ичидин сәясий әрбапларниң чиқишиға тосалғулуқ қилмаслиқни, кадр сәяси-тини адил жүргүзүшни тәләп қилди. 

				Дуния җамаәтчилигиниң диққитини җәлип қилған 1986-жилқи Алмута вақиәлири қазақ зиминиға миллий аң-сәвийәсини ар-номуси йетәклигән, яш һәм җүръәтлик, қәйсәр әвлатниң кәлгинини көрсәтти. 

				Декабрь вақиәлири — Қазақстан тарихидики унтулмас, наһайити еғир һәм қайғулуқ, паҗиәлик сәһипиләрниң бири. Бу вақиә Қазақстандила әмәс, бәлки пүткүл Кеңәш Иттипақиға йеңидин кирип келиватқан яш 

				демократия «бихлирини» қоғдаш үчүн күрәшниң башлиниши болди. Шуңлашқиму униң жүки еғир, чиқими көп болди. 

				Декабрь вақиәлири арқилиқ Қазақстанниң әндила аяқ дәссәп кели-ватқан яш демократияси мол тәҗрибә жиғди, тарихий савақ алди. Бу вақиәләр өзидин кейинки дәвирдә җумһурийәттә йеңи йөнилишниң — ихтисадий ислаһатларниң, иҗтимаий бурулушларниң йеңи сүръәттә өрлишигә сәвәпчи болди. 

				(«Уйғур авази» гезитидин)

					3-тапшурма. Мәтинниң мәзмуни бойичә мурәккәп реҗә түзүңлар.

				Нурсултан Назарбаевниң «Мустәқиллиқ дәври» намлиқ китави һәққидә

				Президент китавида мустәқил дөлитимизниң һәрбир қәдимини чоң бир тарих вә иҗтимаий-мәдәний вақиә сүпитидә изаһлиған. Китапни оқуп, мәнивий җәһәттин йеңиланған бир дәвиргә қәдәм ташлаватқанлиғимизни чоңқур һис қилдим.

				Һәқиқәтәнму әң муһим муамма — бу миллий мустәқилликтур. У мил-лий истиқлал ғайиси билән яшиған әҗдатлиримизниң армини. Бүйүк тарихий нишан вә мәнавият мизани. Бу һәрбир қазақстанлиқ үчүн пүтмәс-түгимәс байлиқ. Хәлқимиз бу байлиқниң қәдир-қиммитини вә униң тарихий баһасини убдан билиду. Уни һәргизму қолидин чиқирип қоймайду дәп ойлаймән. Чүнки миллий мустәқиллик — бу җәмийәт мәпкүрисигә айлинип, инсанларниң қәлбигә сиңип кәтти. Уларниң өз ара мунасивәтлирини йеңилап, уларниң алаһидә сүпәтлик мәна-мәзмунини бәлгүләп бәрди. Әйнә шундақ аләмшумул сәясий-иҗтимаий өзгиришләрниң бешида турған Президентимиз мустәқил дөләт һәм хәлиқ алдидики вәзипилирини шәрәп билән ада қилип кәлди, шу җәриянларниң илмий-нәзәрийәвий асаслирини салди, уларниң йеңи қир-сирлирини мукәммәл ечип бәрди, йетилип келиватқан әвлатниң заман тәләплиригә җавап беридиған паал вә җошқун иштракчисиға айлинишиға зәмин яратти. Шуңлашқа, ойлаймәнки, хәлқимизниң бойида мустәқиллик тоғрилиқ чүшәнчиләр чоңқур йилтиз тартти, қәлбидин мустәһкәм орун алди.

				Өзәңлар билисиләр, бүйүк бир ишәнчә-етиқатсиз инсанлар өз йолини, мәхсәт вә мәнпийәтлирини чоңқур чүшинип кетәлмәйду. Һә, етиқат мустәһкәм болса, у һәргизму мустәқиллик ғайә-изгүлиридин ваз кәчмәйду вә адашмайду. Миллий мустәқиллик, Президентимизниң сөзи бойичә ейтқанда, инсанларниң вә милләтләрниң өз ара бирлиги һәм разимәнлиги үчүн асас болуп қаливериду, уларниң истәк вә мулаһизилирини һәрдайим бир-бири билән җипсилаштуруп туру-

				вериду. У күчлүк роһий бир амилға айлинишиға түрткә болуп, худди хәлиқ ғемида яшашқа охшашла, мәдәний тәрәққиятқа хизмәт қилишқа үндәйду һәм әсирләр давамида қелиплашқан мәнивий зәңҗирбәнтлик-тин азат қилип, йүксәк чоққиларға йетәкләйду!

				(М. Әвезов намидики Әдәбият вә сәнъәт институтиниң мудири, филология пәнлириниң доктори Вәлихан Қалижан оғли)

					4-тапшурма. Парчини оқуп, шу дәвирдики иҗтимаий вәзийәткә бағлиқ мәтин түзүп, мәзмунини тәһлил қилиңлар. Топ болуп бир-бириңларниң ишлирини баһалаңлар. 

				Һәрбир дөләтниң өзигә хас, тарихида мәңгү сақлинидиған улуқ сәнәлири болиду. 16-де-кабрь — қазақстанлиқлар үчүн әйнә шундақ әстин чиқмас улуқ күн — елимиз Мустәқиллиги мәйрими. Мошу күни биз туғулған йеримизниң азатлиғи, әркинлиги үчүн җанпидалиқ билән күрәшкән адәмлиримизгә баш егип, уларни һөрмәт билән тилға алимиз. Барчә хәлиқ Вәтинимизниң азатлиғи үчүн күрәшкән батурлиримизға, қазақ даласиниң улуқ пәрзәнтлиригә тазим қилиду. 

				2006-ж. сентябрь ейида Қазақстан Җумһу-рийитиниң Тунҗа президентиниң қатнишиши билән Декабрь көтирилишиниң 20 жиллиғиға бағлиқ рәсмий түрдә ядикарлиқ тәнтәнилик ечилди. «Мустәқиллик теңи» мемориалини ечиш вақтида Әлбеши: «Яшларни мәйданға чиқарған Декабрь вақиәси бизниң мустәқиллигимизниң дәсләпки қалиғичи болди» дәп атап көрсәтти. 

				(Интернет тор бетидин елинди)

					5-тапшурма. Топларға бөлүнүңлар. Мавзуға бағлиқ тор бәтлиридин қошумчә мәлу-матларни тепип, «Мустәқиллик шарапити — паравәнлик капалити» мавзуси әтрапида «Язмичә дүгләк үстәл» (раундробин) усули бойичә өз ойлириңларни йезиңлар. 

					6-тапшурма. «Төрт җүмлә усули» арқилиқ мавзуни хуласиләңлар. 

				Пикир: өз чүшәнчәңлар бойичә мавзуниң асасий идеясини ипади-ләйдиған бир җүмлә.

				Дәлил: бу пикирни мәнтиқий җәһәттин дәлилләйдиған бир җүмлә. 

				Мисал: бу пикиргә мисал болидиған бир җүмлә.

				Хуласә: пикирни қайта пишшиқдап, хуласиләйдиған бир җүмлә. 

				6-дәрис. Мустәқиллик йолида

					1-тапшурма. Н. Ә. Назарбаевниң ейтқан пикрини дәрис мавзуси билән бағлаш-туруңлар:

				«Асасий Қанунимиз бизниң мәмликитимизниң баш һөҗҗити болуп һесаплиниду. Конституция — арман қилған әркинлигимизниң шиари, ярқин келәчигимизниң мустәһкәм түврүги, у дөлитимизниң алтун ғәзниси, утуқлиримизниң соғулмас булиғи».

					2-тапшурма. Мәтинни оқуңлар. Мәтинниң стилини тиллиқ васитиләр арқилиқ ениқлаңлар.

				1995-жилниң 30-август күни болуп өткән җумһурийәтлик умумхәлиқ ре-ферендумида бизниң елимизниң Аса-сий Қануни — Конституцияни қобул қилған еди. Шуниңдин бери елимиздә җәмийәтлик һаятниң һәммә саһалирида дадил илгириләшләр йүз бәрди. Мана мошундақ тәрәққиятниң қисқа қәрәл ичидә әмәлгә ешиши, биринчидин, Дөләт рәһбири Нурсултан Назарбаевниң уттур рәһбәрлиги билән ишләнгән ели-миз Конституциясиниң өз мәзгилидә қобул қилиниши болса, иккинчидин, шу Конституция һоқуқлирини капаләтләндүргән вә қорған болған барлиқ қазақстанлиқларниң өз ара достлуғи билән иттипақ-бирлиги, сәясий турақлиқ вә җәмийәтлик разимәнликниң нәтиҗисидур. 

				Конституция қобул қилинған дәвирниң иҗтимаий-сәясий вә их-тисадий қийинчилиқларға толуп-ташқан бир заман болғанлиғини унтумаслиғимиз керәк. Бирақ дана Рәһбәрниң келәчәкни пәмләшни билидиған хислити йәнә бир қетим ярқин көрүнүп, һәрқандақ қи-йинчилиқни әйнә шу Асасий Қанунға риайә қилған һалда һәл қилишни билдуқ. Конституция течлиқ, турақлиқ, разимәнлик билән гүллинишниң, сәясий һоқуқниң вә барлиқ дөләт институтлириниң нәтиҗидарлиқ капалитигә айланди, 130 дин ошуқ милләт вәкили яшайдиған Қазақстанда сәясий турақлиқ, милләтләр ара вә конфес-сияләр ара разимәнликниң чоңқур йилтиз тартишиға пухта асас болди.

				Дәрһәқиқәт, 1995-жили қобул қилинған бу Конституция мустәқил елимизниң қисқа тарихидики әң инавәтлик бир сәһипә болуп қалди.

				Тарих демәкчи, өз мәзгилидә О. Бисмарк «Тарихни йезиш әмәс, ясаш әһмийәтлик», — дегән екән. Бирақ бу, инсанийәтниң миңжиллиқ тәҗрибиси көрсәткинидәк, һәркимниң қолидин келиверидиған иш әмәс. 

				Мошундақ еғир шараитта Президентимиз қандақту бир хаталиққа йол қоюшқа һечқандақ һоқуқи йоқ екәнлигини өз мәзгилидә сезип билди, пәқәт дана адәмләргә хас парасәт билән иш елип барди. Униң «Әң алди билән ихтисат, андин — сәясәт» шиари дунияниң ихтисадий-сәясий мәйданида қанатлиқ ибарә болуп қалғанлиғиму шу сәвәптин. Шуңлашқа Нурсултан Назарбаев көп милләтлик чаңирақ астида течлиқ билән разимәнликни қелиплаштуруп, бу бебаһа утуқни көзиниң қаричуғидәк сақлап келиватиду. Президентимизниң тәшәббуси билән көп милләтлик елимиздә течлиқ билән разимәнликни, турақлиқни тәминләшниң надир институти болуп һесаплинидиған Қазақстан хәлқи Ассамблеяси қурулуп, утуқлуқ паалийәт елип бериватиду. Ейтмақчи, бу Ассамблея Конституцияниң тәңтуши. Һәр иккилиси, худди қош гезәктәк, дөлитимиз билән хәлқимизниң мәнпийитигә адиланә хизмәт қиливатиду.

				2011-жили Конституцияниң қобул қилинғанлиғиниң 15 жиллиғиға беғишланған тәнтәнидә Нурсултан Назарбаев: «Биз һакимийәт қурушниң йеңи усуллирини бәкиткән вә гражданларниң асасий һоқуқлирини һимайә қилидиған өз Конституциямизни қобул қилдуқ. Биз бүгүнки қол йәткүзгән барлиқ утуқлиримизға 1995-жили умумхәлиқ рефе-рендумида қобул қилинған Конституциямиз арқилиқ йәттуқ», — дәп ейтти пәхирләнгән һалда. Дәл шу 1995-жили 30-август күни Қазақстан демократиялик, зайирлиқ, һоқуқий вә иҗтимаий мәмликәт сүпитидә өз келәчигини бәлгүлиди. Шуңлашқа 30-август — Конституция күни дәп бәлгүлинип, умумхәлиқ мәйримигә айланди.

				…Дөләтчиликни шәкилләндүрүш җәрияни һечқачан тохтиған әмәс. Һазирқи һаят биздин бәзибир, җүмлидин конституциялик өзгиришләрни тәләп қилиши мүмкин. Бирақ бирнәрсә ениқ — әмәлияттики Қазақстан Җумһурийитиниң Конституцияси хәлиқ мәнпийитигә, мустәқил елимизниң тәрәққиятиға, хәлиқләр достлуғи билән җәмийәтлик разимәнликкә, бәрикәт билән елимизниң асасий байлиғи болуп һесаплинидиған адәмләргә вә уларниң мәнпийәтлирини қоғдашқа хизмәт қилидиған болиду.

				(Интернет тор бетидин елинди)

					3-тапшурма. Мәтингә асаслинип, мустәқиллиқ тоғрисида еғизчә нутуқ стилида мәтин түзүңлар. Мәтиндики асасий әхбаратларни ениқлаңлар.

					4-тапшурма. Тиллиқ бирликләрни орфографиялик нормиға мувапиқ пайдилинишқа тиришиңлар.

					5-тапшурма. Җәдвәлдә берилгән мәлуматларни «Бир җүмлә билән йәкүнләш» усули арқилиқ давамини мөлчәрләп, асасий әхбаратларни ениқлаңлар.

				
					1995-жили һазир қоллиништики елимизниң Асасий Қануни — 

					территориал туташлиғини, баш-қуруш объектини өзгәртишкә болмайду.

				

				
					Конституция бойичә Қазақстан Җумһурийити өзини... 

				

				
					демократиялик, зайирлиқ вә һоқуқ дөлити (1-мадда) дәп атайду. 

				

				
					Конституциядә көрситилгән дө-ләтниң мустәқиллигини, дөләтниң биртуташлиғини вә... 

				

				
					дөләтниң Асасий Қануни

				

				
					Конституция бүгүн мустәқил Қа-зақстан Җумһурийитидә қелиплаш-қан сәясий турақлиқ билән җәми-йәтлик разимәнликниң асасиға,

				

				
					Конституция қобул қилинди. 

				

				
					Қазақстан Җумһурийитиниң Кон-ституцияси...

				

				
					елимиз һаятиниң барлиқ саһа-лириниң йеңилиниши билән тә-рәққиятиниң рәмзигә айланди.

				

					6-тапшурма. Контекст бойичә тиллиқ бирликләрни орфографиялик нормиға мувапиқ йезиңлар.

				Қазақстан — бу 130 дин ошуқ милләтниң бешини қошқан көп милләтлик дөләт. СССР бәрбат боғандин кейин көплигән иттипақдаш җумһурийәтләдә милләтлә ара зиддийәтлә туғулушқа башлиди. Тунҗа дөләт рәһбири Н. Назарбаевниң дана сәясити түпәйли биз, қазақстанлиқла, мундақ зиддийәтләниң алдини елипла қоймай, бәлки мәмликитимиздә яшаватқан һәрхил милләтләниң арисидики дослуқни мустәһкәмләшкә муйәссәр болдуқ. Буниңда Н. Назарбаевниң тәшәббуси билән тәшкил қилинған Қазақстан хәлқи Ассамблеяси наһайити чоң роль ойниди. Президентниң: «Бизниң әң асасий қәдрийитимиз — хәлиқ-лә дослуғини қазақстанлиқланиң бир әвлади қолға кәлтүгини йоқ… Һәрбир хәлиқниң, һәрқандақ милләтниң авазини дайим тиңшап туруш керәк» дегән сөзлири мәңгү есимизда.

					7-тапшурма. «Әркин микрофон» усули арқилиқ оқуғучилар өтүлгән дәрис бойичә өзлириниң пикирлирини ейтип, дәрисни йәкүнләйду. 

				7-дәрис. Мәхсәткә йетәкләйдиған мәктүп

					1-тапшурма. Түрлүк мәнбәләрдин пайдилинип, берилгән сөз вә сөз бирикмилиригә изаһ бериңлар.

				
					Аталғулар:

				

				
					Ениқлимиси:

				

				
					Мәктүп

				

				
					Мәмликәт

				

				
					Мәнивий йеңилиниш

				

					2-тапшурма. Мәтинни чүшинип оқуп, асасий ойни ениқлаңлар. Көтирилгән мәсилигә баһа бериңлар. Мәтиндики мәсилигә бағлиқ асасий уқумни билдүридиған аталғуларни, уқумларни вә сөз бирикмилирини ениқлаңлар. 

				Ахирқи 28 жилниң ичидә тәрәққий әткән 50 мәмликәтниң қатариға қошулуп үлгәргән дөлитимиз пүткүл дунияни һәйран қалдурди. Сәвәви, инсан һаяти билән қариғанда 28 жил узақ билингини билән, тарихий турғудин һесаплисақ, йеңидин Мустәқиллик елип, әс жиққан әл үчүн бу интайин қисқа вақит. Бирақ, йүздин ошуқ милләтниң бирлиги, парасәтлик Президентимизниң дана сәясити түпәйли бу чарәк әсирдә Қазақстан аләмгә тонулди. Лекин бу нишанға йәттуқ дегәнлик әмәс. Әксичә, жилдин-жилға җавапкәрчилигимиз өсүп, мәхсәт-вәзипилиримиз көпәймәктә. Алда техи талай чоққиларни беқиндурушимиз керәк. Бай-қидиңларму, саатниң тили пәқәт алға қарап маңғинидәк, тәрәққият-ниң көчиму давамлиқ алға қарап илгириләйду. Биздики мәхсәт — шу көчтин кейин қалмаслиқ.

				Дөләт рәһбириниң «Төртинчи санаәт инқилави шараитидики тә-рәққиятниң йеңи имканийәтлири» дәп аталған Мәктүбидики һәр йөнилиш бизни көзлигән мәхситимизгә бир қәдәм йеқинлитидиғанлиғи сөзсиз. Мәнивий йеңилинип келиватқан әл үчүн йезилған Мәктүпниң йеңилиғи зор. Болупму, шуниң ичидә «Адәм капитали — йеңилиниш асаси» намлиқ йәттинчи йөнилиштә билим һәм медицина саһалириға аит сөз қозғалған. «Һазир бой чепиштуридиған заман әмәс, ой чепиш-туридиған заман» дәп буниңдин авал ейтип кәткән Президентимиз билим саһасиға қачанла болмисун чоңқур әһмийәт берип кәлди. Қазақстандики барлиқ мәктәпләр 5 күнлүккә көчти вә яш әвлатлар йеңиланған программа асасида билим еливатиду. Мәктүптә оттура билим бериш саһасида йеңиланған мәзмунға көчүшниң 2021-жили аяқлишидиғанлиғи ейтилған. Демәк, 2021-жилдин етибарән мәктәп-ләрдә толуқ йеңилиниш йүз бериду. Бу — тамамән йеңи программи-

				лар, дәрисликләр, стандартлар вә кадрлар. Президентимиз ейтқандәк, алдики вақитта мурәккәп һәм муһим пәнләр болуп һесаплинидиған математика һәм тәбиий пәнләрни оқутуш сүпити күчәйтилмәкчи. Бүгүнкидәк заманивий технологияләр тәрәққиятниң муһим амилиға айланған дәвирдә йеңи технологияләрни мукәммәл өзләштүргән мәмликәтләрниңла риваҗлинидиғанлиғи талашсиз. Мәзкүр Мәктүптә Президентимиз яшларниң заманға лайиқ болуши үчүн, әң бирин-чи новәттә, Қазақстанда заманға лайиқ шараит яритип беришимиз шәртлигини тәкитләйду вә шу асастики вәзипиләрни атап көрситиду.

				«Тил билсәң, хар болмайсән» демәкчи, 130 дин ошуқ этнос вәкил-лири истиқамәт қилидиған Вәтинимиздә барлиқ тилларға әркинлик берилгән. Болупму, қазақстанлиқларниң келәчиги үчүн қазақ, рус, инглиз тиллириға чоңқур көңүл бөлүнүп, 2025-жилғичә билим беришниң барлиқ басқучида латин алфавитиға көчүшниң ениқ җәдвили түзүлмәктә.

				Билимлик инсанниң йәрдә қалмайдиғанлиғини нәзәрдә тутуп, Қазақстанда яшайдиған һәрқандақ этникилиқ топ вәкилиниң һәрқандақ ишни таллавалалайдиғанлиғини, һәтта Президент болуп сайлинишқиму һоқуқлуқ болидиғанлиғини әскәртти. «Өзиниң тарихини, тилини, мәдәнийитини өзләштүргән, шундақла заманға лайиқ, чәт тилини билидиған, илғар вә дуниявий көзқариши бар қазақстанлиқ бизниң җәмийитимизниң идеалиға айлиниши лазим» дәп тәкитлиди Пре-зидент Мәктүбидә. Атап кетиш керәкки, мәдәнийәт һәм идеологияни тәрәққий әткүзүш һәққидә Дөләт рәһбири «Келәчәккә нишан: мәнивий йеңилиниш» намлиқ мақалисидиму ейтқан еди. Шундақ екән, Мәктүп һәм мақалида өз ара мунасивәтниң барлиғи ениқ билинип туриду.

				(«Уйғур авази» гезитидин)

					3-тапшурма. Мәтин мәзмуниға асаслинип, реҗә түзүңлар. Түзгән реҗә асасида мәтиндики асасий ойни йезиңлар. 

				«Қазақстан йоли-2050» стратегияси: бир мәхсәт, бир мәнпийәт, бир келәчәк

				Биз, қазақстанлиқларниң, әл келәчигиниң тутқисини мәккәм ту-туши үчүн «Қазақтан-2050» стратегиясини қобул қилдуқ. Бүгүнму нурғунлиған утуққа йәткән дөләтләр — Хитай, Малайзия, Түркийә узақ муддәтлик план бойичә ишләватиду. ХХІ әсирдә стратегия-лик планлаш әң муһим қаидә болуп һесаплиниду. Әгәр мәмликәт өз йөнилиши билән баридиған җайини билмисә, униңға һечқандақ амил ярдәмгә келәлмәйду. «Қазақстан-2050» стратегияси йоруқ чирақ ох-шаш асасий мәхситимизни йоқатмай, пухралиримизниң күндиликтики 

				тирикчилигиниң мәсилилирини һәл қилишқа мүмкинчилик яри-тиду. Бу бизниң 30—50 жилда әмәс, һәр жили хәлиқ турмушини яхшилайдиғанлиғимизни билдүриду.

				Стратегия — күндин-күнгә, жилдин-жилға елимизни, қазақстанлиқ-ларниң өмрини парлақ қилидиған ениқ әмәлий ишлар программиси. Бирақ базар ихтисади шараитида асмандин нәп күтмәй, нәтиҗидарлиқ әмгәк қилишниң керәклигини һәрким чүшиниши лазим. Дөләтниң вәзиписи — шуниңға толуқ шараит яритиш. 

				Шуниң билән 2050-жилғичә болған жиллар йәттә бәш жиллиққа бөлүниду. Уларниң һәрқайсиси бир мәхсәт — тәрәққий әткән 30 дөләт-ниң қатариға киришниң мәсилисини һәл қилиду.

				Иккинчи вә униңдин кейинки бәш жиллиқларда мобильлиқ, муль-тимедиялик, нано вә космослуқ технологияләр, робот техникиси, генлиқ инженерлиқ саһалирини, келәчәк энергиясини издәш билән уларни тепишниң асасини салған тоғра. Дөләт ишиниң асасий қисми Қазақстан бизнесини, шуниң ичидә кичик вә оттура тиҗарәтни тәрәққий әткүзүшкә мүмкин қәдәр қолайлиқ шараит яритиш болиду. Йеқин келәчәктики 10—15 жилда илим-пән көп тәләп қилинидиған ихтисадий базис һасил қилиш керәк, униңсиз биз дунияниң тәрәққий әткән дөләтлири қатариға кирәлмәймиз. Буни тәрәққий әткән илим-пән арқилиқ һәл қилишқа болиду.

				(ҚҖ Президенти Н. Ә. Назарбаевниң Қазақстан хәлқигә йоллиған Мәктүби)

					4-тапшурма. Диққәт қилишқа беғишланған Эдвард де Бонониң «Қошуш, елиш, қизиқ» усули арқилиқ мәтинниң мәзмунини тәһлил қилиңлар.

							Қизиқ

						

					

					
						
							Елиш

						

					

					
						
							Қошуш

						

					

					
						
							Маңа яққан әхбаратлар билән ишларниң түрлири

						

					

					
						
							Немә яқмиди, чүшиниксиз болди яки керәк әмәс дәп ойлаймән.

						

					

					
						
							Бүгүн үгәндим вә көпирәк билгүм келиду (муәллимгә соал). 

						

					

				

					5-тапшурма. «Иҗадий идея» усулини пайдилинип, «Пухраларниң турмуш-мәишитини яхшилаш вә дөләтниң гүллинишигә апиридиған йол мурәккәп вә узақ. Бирақ ишәшлик стратегия — утуққа апиридиған йол» пикригә асаслинип, өз ой-пикриңлар 

				билән бөлүшүңлар. Тор бәтлиридин пайдилинип, мәлуматларни топлаңлар. Жиққан мәлуматларни пайдилинип, еғизчә нутуқ стилида иҗтимаий вәзийәткә бағлиқ мәтин түзүңлар.

					6-тапшурма. Берилгән соаллар асасида «Чиқиш вариғини» толтуруңлар.

				1. Бүгүн немә үгәндиңлар?

				2. Өтүлгән мавзу бойичә қандақ соаллириңлар бар?

				3. Кейинки дәристә қандақ мәсилиләргә көп көңүл бөлүш керәк?

				4. Бүгүнки дәристә өзәңлар үчүн қандақ пайда алдиңлар?

				8-дәрис. Нәтиҗиләш дәриси

					1-тапшурма. Берилгән һекмәтләрни оқуп, мәналирини ечип бериңлар. Топ болуп бир һекмәтни таллап елип, постер түзүп, тәһлил қилиш арқилиқ пикирлириңларни қоғдаңлар. 

				1.	Әзимәтлик әл йөләк. 

				2.	Ана вәтиниңгә муһәббәт бағла. 

				3.	Ана вәтәнгә муһәббәт, өзгә вәтәнгә — һөрмәт. 

				4.	Ана жутниң қәдрини айрилмастин туруп бил.

					2-тапшурма. Мәтинни диққәт билән тиңшаңлар. Мәтин мәзмуни бойичә униң давамини мөлчәрләп, тегишлик әхбаратни ениқлаңлар.

				1999-жили ҚҖ пайтәхти хәлиқара дәриҗидә етирап қилинди. Мәлумки, шу жили ЮНЕСКОниң қарариға бенаән, пайтәхтимиз «Течлиқ шәһири» атилип, мәхсус медальға муйәссәр болған еди. Әнди 2008-жили болса, Москвада болуп өткән «МДҺдики әң яхши шәһәр» конкурсида пайтәхтимиз тоққуз номинация бойичә биринчи орунни егилиди, йәни турақлиқ вә җошқун тәрәққият, заманивий технологияләрни җарий қилиш, иҗтимаий һимайә, тарихий-мәдәний мирасни сақлаш, ават-лаштуруш вә йешилзарлиққа айландуруш охшаш номинацияләрдә әң яхши шәһәр аталди. Һәқиқәтәнму пайтәхт меһманлири — һәм сәясәт-чиләр, һәм җәмийәт әрбаплири, һәм сәнъәткарлар — бизниң пайтәхтни гүллиниш, тиклиниш тимсали сүпитидә тилға алмақта. 

				Қазақстан пайтәхти һәм мәмликәт турғунлири үчүн, һәм чәт әллик меһманлар үчүн жилдин-жилға мәптункар шәһәргә айланмақта. Шәриқ вә Европа мәдәнийәтлириниң әң яхши әнъәнилирини муҗәссәмләндүргән надир мемарчилиқ услубида қәд көтәргән беналарниң мәптункарлиғини 

				алаһидә тилға елишқа әрзийду. Бу йәрдә — Евразияниң жүригидә надир вә һашамәтлик иншаәтләр — Ақорда, Течлиқ вә разимәнлик сарийи, Мустәқиллик сарийи, «Бәйтерек» монументи, Салтанат са-рийи, «Хан Шатыр» комплекси бәрпа қилинди. Башқиму иҗтимаий-мәдәний инфрақурулма обьектлири селинип, паалийәт елип берива-тиду. Шу нәрсә диққәткә сазавәрки, гөзәл пайтәхттә нурғун қетим болғанларниң тәкитлишичә, кейинки жилларда униң соғ һава райи шараитиму өзгәргән. Буниңға Нурсултан Назарбаевниң йәнә бир идея-си — пайтәхт әтрапида йешил бәлбағни вуҗутқа кәлтүрүш идеясиниң иқбал әткәнлиги талашсиз. 

					3-тапшурма. Мәтинни тәкрар оқуп чиқиңлар. Мәтинниң қайси стильда йезилғанлиғини тиллиқ васитилири (аталғулар, уқумлар, шәртлик бәлгүләр, синтаксислиқ қурулмиси) арқилиқ ениқлаңлар. Пикирлириңларни мисаллар арқилиқ дәлилләңлар. 

					4-тапшурма. Парчини оқуп чиқип, «Қазақстан — мениң Вәтиним» мавзусида еғизчә нутуқ стилида мәтин түзүңлар.

				Қазақстан — әң чоң җумһурийәтләрниң бири. Қазақстанда йәр байлиғиму, йәр асти байлиғиму нурғун. Нурғунлиған завод-фабрикилар, төмүр йоллар, асфальт йоллар селинди. Самолётларму нурғунлиған жүк вә йолувчиларни тошуйду.

				Қазақстанниң йеза егилигидиму нурғун өзгиришләр болди. Он миллионлиған тиң вә боз йәрләр ечилип, ашлиқ вә башқа зираәтләр териливатиду. Йеңи йәрләрдә йүзлигән егиликләр қурулди. Егилик етизлирида миңлиған трактор, комбайн, автомашина вә башқа йеза егилик машинилири ишләйду. 

				Чөл ятқан йәрләргә йеңи каналлар арқилиқ су чиқирилди, илгәрки қақас ятқан йәрләр бағу-бостанға айланди.

				Һазир Қазақстанниң кәң-таша далалирида, яйлақлирида егилик-ләрниң нурғунлиған мели отлайду.

				Қазақстанда йүзгә йеқин милләт вәкиллири яшайду. Улар бир-бири билән инақ вә достлуқта һаят кәчүриду. Завод, фабрикиларда, хаңларда, йол қатнаш ишлирида, қурулушларда, егиликләрдә вә мәдәнийәт, илим саһасида улар чин достларчә бирликтә ишләйду. Әмгәк мәйданида көрсәткән әрлиги үчүн Қазақстанниң нурғун илғарлири Әмгәк Қәһримани атиғиға егә болди.

				Қазақстан күндин-күнгә гүллинип мәдәнийти билән байлиғи өсмәктә. Хәлиқләрниң турмуш-һаяти болса гүлләнмәктә. 

					5-тапшурма. Шеирни һиссиятлиқ оқуңлар. « 5-5-1» усули арқилиқ шеир мәзмунини ихчамлап, асасий мәзмунини 5 җүмлә арқилиқ йәткүзүңлар. Андин бу 5 җүмлидин 

				мәтинниң асасий мәзмунини, ойини, идеясини ипадиләйдиған 5 сөзни таллап елип, мәтинниң пүтүн маһийитини өз ичигә алидиған бир сөзни таллап елиш арқилиқ, шеир мәзмунини тәһлил қилиңлар. 

				Қазақ елим 

				Көкимиз, йеримиз тәң қазақ елим,

				Тәғдирим, қисмитим бир, йеқин тилим.

				Қайғурсаң — ечишиду мениң бағрим,

				Шатлансаң — биллә күләр парлап дилим.

				Билимән, һаят саңа болди дозақ,

				Тәнтирәп, һәсрәт чекип, тарттиң азап.

				Кәлгәндә зораванлар һөкүмран боп,

				Виҗданиң, хислитиңни қилди мазақ.

				Ақ көңүл, сехилиғиң болуп дүшмән,

				Тарихтин нәслиң қуруп, етиң өчкән.

				Паянсиз маканиңға өзәң патмай,

				Аталдиң явайи һәм тәксиз көчмән.

				Пак нийәт болғач бәләнт номус, һариң,

				Аллаға ахир йәтти аһу-зариң.

				Қуллуқниң қамалини бузуп чиқтиң,

				Әркинлик үчүн күрәш — мәдәткариң.

				Зоқлинар аләм әнди саңа қарап, 

				Бәхиткә чөмгән хәлқиң күләр яйрап.

				Көкүңдә келәчәккә дәвәт қилип,

				Мәңгүгә йәлпүлдисун көп-көк байрақ. 

				(И. Җәлилов)

					6-тапшурма. «Өз хаталирим бойичә тәһлил» усулини пайдилинип, бүгүнки дәрис мабайнида әвәткән хаталириңларни йезиңлар (яки ейтиңлар) вә уларниң үстидин иш жүргүзүңлар. 

				Яшлар мәдәнийити вә мәсилиси 

				1-дәрис. Яшлиқ чағда өмүр — гүл

					1-тапшурма. «Әркин йезиш» усули арқилиқ (3 минут) өтүлидиған мавзу бойичә өзәңларниң пикирлириңлар билән бөлүшүп, кластерни толтуруңлар. Топ болуп, җаваплириңларни тәһлил қилип, башқа топлар билән бөлүшүңлар.

					2-тапшурма. Мәтинни оқуңлар. Мәтин стилини ениқлап, жанрлиқ вә стильлиқ алаһидиликлиригә мувапиқ қандақ тил қураллирини пайдиланғанлиғини ениқлаңлар.

				Яшлиқ чағ, балилиқ дәвир — инсанийәтниң һаятида муһим роль атқуридиған, шатлиққа, күч-ғәйрәткә толған бир дәвир. Шуниң билән биллә яшлиқ дәвир — унтулмайдиған, һәрбиримизниң һаятида орни алаһидә болған, ениқ бир даналиқни өзләштүрүшкә беғишланған чағ. Һә, балилиқта өткән әң гөзәл, бәңвашлиқни ейтмисақму бәлгүлүк. Ким бала болмиди?! Ким тәй-тәй бесип маңмиди..?! 

				Умумән, «Һаят — чоң мәктәп». Шу мәктәпкә дәсләп басқан қәдәм у — балилиқ чағ. 

				Әпсус, бу пәйтни миң арман қилсаңму, артқа чекиндүрәлмәйсән. 

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			
				Яшлар мәдәнийити вә мәсилиси

			

		

		
			[image: ]
		

		
			[image: ]
		

		
			
				
					26

				

			

			
				
					27

				

			

		

		
			
				Адәм өмри балилиқ чағ, яшлиқ чағ, оттура вә қерилиқ дәвир дәп бөлүниду. Шуларниң ичидики әң бир гөзили һәм мәңгү әстин чиқмайдиған у — яшлиқ чағ. Яшлиқ дәвир бир хиялға толған дәвир. «Яшлиқ адәм һаятидики әң гөзәл дәвир» дәп бекар ейтмиған. 

				Яшлиғиңда бир хаталиққа йол қойсаң, уни түзитиш оңай болмай-ду. Бәзибир яшлиримиз шундақ йолларға чүшүп қелип, һәтта һая-тиниң ахириғичә җапа чекип, тоғра йолни тапалмастин адишип жүридиғанларму аз әмәс. Адәм балиси үчүн һаят наһайити қисқа, шу алиқандәк һаятимизни қәдирләшни билишимиз керәк. Һаятлиқ чүшәнчиси мәңгүлүк болғини билән өмүр — вақитлиқ. Өтмүш у — тарих болуп давам қилиду. Лекин келәчәк һәммигә намәлум. Биз өтмүшкә қайталмаймиз, келәчәкни биләлмәймиз. Һәрбиримиз һаятимизни кейин өкүнмәйдиғандәк қилип өткүзүшимиз керәк. 

				Жуқурида ейтип өткәндәк, бу дәвирдә һәммиси ғәйрәтлик, күч-қувәткә толған бир дәвир. Шуниң үчүнму мошу күч-қувәткә толған вақтимизни тоғра пайдилинишқа толуқ имканийитимиз бар шу сәвәп-тинму, әң алди билән — билим елишқа көп көңүл бөлүшимиз керәк. Сәвәви, яшлиқ чағдики муһим вәзипиләрниң бири — билим елиш. Яхши билим елип, саватлиқ болсақ, парлақ келәчәккә йол ачимиз. Инсан түнүгүнки күни билән бүгүнини селиштуруп, әтики күниниң ғемини қилиду.

				Демәк, буниң арқилиқ биз, яшларниң алдида чоң арзу-арманлар, алға қойған мәхсәтләр пәйда болушқа башлайду. Һәрбиримизниң мәх-ситимиз — ениқ, йолумиз — очуқ болуши керәк.

				(Интернет тор бетидин елинди)

					3-тапшурма. Шеирни һиссиятлиқ оқуп, мәзмунини тәһлил қилиңлар. Униң стилини ениқлап, жанрлиқ алаһидиликлиригә мувапиқ қандақ тил қураллирини пайдиланғанлиғиға көңүл бөлүңлар. 

				Ва, яшлиқ чағ 

				Ва, яшлиқ чағ, чақмақ кәби өтисән, 

				Йенип-йенип сәнму бир күн өчисән. 

				Жүрәк, беғир кавап болуп өртинип, 

				Ва, яшлиқ чағ, юлтуз охшаш көчисән. 

				Ва, яшлиқ чағ, хатирә боп қалисән, 

				Мәшъәл кәби парлап һәр дәм янисән. 

				Бирәвләрни апиралмай нишанға, 

				Қум-чөлләрдә йенип-өчүп қалисән. 

				Ва, яшлиқ чағ, сени әсләр қерилар,

				Яшлиғиға рази болуп кериләр. 

				Һаят шундақ мөҗүзикән, қайнамкән, 

				Басқан йолда әң гөзәл чағ яшлиқкән! 

				(Э. Исламов)

					4-тапшурма. Абайниң қәлимигә мәнсүп шеирни оқуп чиқиңлар. Мәзмуни бойичә өз ойлириңларни оттуриға селип, тәһлил қилиңлар. Еғизчә нутуқ стилида мавзуға бағлиқ мәтин түзүңлар. Тиллиқ бирликләрни орфографиялик нормиға мувапиқ пайдилиниңлар.

				Яшлиқниң оти ялқунлап,

				Яш жүрәктә янған чағ.

				Тәләпниң етин жүгритип,

				Һәр қийинға салған чағ.

					5-тапшурма. «Соаллар сандуқчиси» бүгүнки өтүлгән мавзу бойичә бирдин соал түзүп, сандуқчиға ташлаңлар. Кейинки дәрисни мошу соалларға җавап бериштин башлаймиз. 

				2-дәрис. Инсан һаятида яшлиқниң әһмийити 

					1-тапшурма. Өткән дәристә «Соаллар сандуқчисиға» ташлиған соаллириңларға җавап бериштин дәрисимизни башлаймиз.

					2-тапшурма. Мәтинни оқуп, униңдики әхбаратни ениқлаңлар.

				Мениң пикримчә, яшлиқ — бу ин-санниң күч-қувәткә толған пәллиси. У пүтмәс-түгимәс куч-қувәт, ғәйрәт-шиҗаәт, җүръәт ва қәтъий ирадә мәнбәси. Яшлиқ жиллирида инсанниң иҗаткарлиқ паалийити намайән бо-лиду, җәмийәт үчүн йеңидин-йеңи 

				кәшпиятлири пәйда болиду. Яшлар җәмийәтниң асасий күчи вә келәчәкниң варислиридур. 

				Хош, бүгүнки яшлар өз һаятини немә билан безәватиду? Өмүр, тирикчилик мәзмунини улар қандақ чүшиниду? Яшлиқниң қәдир-қиммитини улар қандақ баһалайду?

				Даналар «Яшлиқ — һаятниң гөзәл бир чеғи», — дәйду.

				Бүйүк шаиримиз Әлишер Наваий яшлиғидин илим үгинишкә, китапқа меһир бағлиған. Тинимсиз әмгәкләр түпәйли, у жигирмә сәккиз йешида мукәммәл билимләр егиси, мутәпәккүр, әл-жутиға тонулған шаир вә тәҗрибилик, инсанпәрвәр дөләт әрбаби дәриҗисигә көтирилгән. 

				Бүгүн өз яшлиғиниң қәдир-қиммитини баһалимайдиған кишиләр җәмийитимиздә учришиду. Өз вақтини керәксиз нәрсиләргә сәрип қиливатқан яшлар техи балағәт йешиға йәтмәй туруп, турмушниң қиңғир кочилирида адишип жүргәнләр камму? 

				Яшлиқ һәрбир инсанға, арзу-арман, мәхсәтлиригә интилиш үчүн, һаятта өзиниң мунасип орнини тепиши үчүн берилидиған чоң имка-нийәттур. Шундақ екән, биз яшлар вәтинимиз келәчиги бизниң қолумизда екәнлигини һис қилишимиз лазим. Бүгүнки җәмийәттики мәвқә ва мәсъулийитимизни ашуруш үчүн һәрбир дәқиқини ғенимәт билишимиз, қайтмас яшлиқниң қәдир-қиммитини тоғра баһалишимиз керәк.

				(Методикилиқ қолланмидин)

					3-тапшурма. Берилгән графикилиқ мәтиндики әхбаратни пайдилинип, мәлуматларни тәһлил қилиңлар вә асасий җәриянни ениқлаңлар. 

					4-тапшурма. Топларға бөлүнүп, берилгән пикирләргә болған өз көзқаришиңларни билдүрүңлар вә дуниявий мәсилиләр билән бағлаштуруңлар:

				— Яшлиқ һәрбир инсанға, арзу-арман, мәхсәтлиригә интилиш үчүн, һаятта өзиниң мунасип орнини тепиши үчүн берилидиған чоң имка-нийәт.

				— Яшлиғиниң қәдир-қиммитини баһалимайдиған кишиләр җәми-йәттә көпләп учришиду. 

				Интонация — 1) тил: сөзлигүчиниң нутуқ мәзмуниға мунасивәтлик һис-туйғусини ипадилигүчи тәләппуз услуби яки тавушниң өзгиришидин, егиз-пәс болуп турушидин тәшкил тапқан ритмлиқ, аһаңлиқ нутуқ түзүлүши; 

				2) тил: грамматикилиқ васитиләрдин бири, йәни җүмлини тәләппуз қилғанда авазниң жуқури-төвәнлик, узун-қисқилиқ, күчлүк-аҗизлиқ қатарлиқ җәһәтләрдики өзгиришлири;

				3) муз: аһаңниң әң кичик мустәқил қияпитигә егә қисми;

				4) муз: музыка иҗрасидики авазларниң егиз-пәслик мунасивити. 

				Аһаң — 1) бир-биригә уланған, уйғунлашқан тавушлар еқими; 2) муз: түрлүк тавушларниң мәлум тәртиптә уйғунлишип, музыка пүтүнлигини тәшкил қилған бирикмисидин ибарәт музыка әсәри, күй; 3) нутуқта болса, авазниң көтирилиши яки пәсийиши, күчлүк яки аҗиз ейтилиши; интона-ция; 4) сөзлигүчиниң һис-туйғусини ипадиләйдиған тәләппуз услуби. 

				Тембр — француз тилидин киргән сөз «кичиккинә қоңғурақ» дегән мәнани билдүриду. У тавушниң сапаси (униң характери). У һәр түрлүк әсвапларда яки болмиса түрлүк аһаңда орунланған мәлум бир көтирәңгү тавушларни аҗритип беришкә мүмкинчилик бериду. 

				Тембр аваз тәвринишлириниң шәклигә бағлинишилиқ болиду. Тембрға музыкилиқ әсвапниң материали, шәкли, тавуш чиқириш усули в.б. тәсир қилиду. Тембр арқилиқ авазниң ритмини өзгәртип, көңүл-кәйпиятни (хошаллиқ, рәнҗиш, хапилиқ в.б.) билдүрүшкә болиду. 

					5-тапшурма. Берилгән парчини нутуқ еқимидики интонацияниң тәркивий қисим-лирини (аһаң, тембр, пауза) нутуқ ипадисигә мас қоллинип, оқуп чиқиңлар. Мәзмунини тәһлил қилиш арқилиқ өз ой-пикриңлар билән давамлаштуруп йезиңлар. 

				Яшлиқ — инсан үчүн һәммидин қиммәт чағ. Чүнки һаят башланмиси вә униң сехирлиқ сәргүзәштлири мошу зилва яшлиқтин башлиниду. Һаят өчмәс от болса, яшлиқ шу отниң лавулдап турған ялқуни. Бу қудрәтлик ялқунни һечқандақ дәрия-деңизларниң сүйи билән өчәргили болмайду.

				«Яшлиқ — өмүр, һә, өмүрзә бәк татлиқ» — дәп Илия Бәхтия ейт-қандәк, «Бәзидә шатлинип, һә, бәзидә болса, һәвәсләргә берилип, яш төксәкму шу зилва яшлиқ дәвримизни мәңгү күйләп өтимиз».

				(«Уйғур авази» гезитидин)

					6-тапшурма. Мәтинни оқуп чиқиңлар. Сөзләрниң тоғра тәләппуз қилинишиға диққәт қилиңлар. Мәтинниң стилини вә жанрлиқ алаһидиликлирини ениқлаңлар, җүпүңлар билән тәһлил қилиңлар.

				М. Ломоносов белиқчиниң аилисидә дунияға кәлгән. Яш Михаилниң балилиқ чеғи шималниң қаттиғ соғ тәбиитидә кәмбәғәл белиқчиларниң арисида өткән. Яш чеғидин әмгәккә арилишип, деханчилиқ билән белиқ тутушни үгәнди. Ақ деңиз билән музлуқ деңизда көп үзди, Ку-ростров аралиниң дәрияси билән булиғини, кәң даласини, йерим ара-ли билән униң дохмушлирини, теғи билән дөңлирини айрип, барлиқ җай-җайлирини ядқа биләтти. Дадиси билән белиқ тутуп, әмгәк қи-лишқа арилашқанда униңға техи он яш еди. Шу чағдин башлапла, у тәбиәт һадисилирини тонуп-билишкә хуштарлиғи ешип, һаятқа болған көзқариши өзгиришкә башлайду. Яшлиғида көргән еғир һаят билән қийинчилиқлири яш жигитниң әқил-ойиниң қелиплишишиға көп тәсирини йәткүзди. У чағда билим елиш аддий кишиләр үчүн наһайити қийин еди. 

				М. В. Ломоносов өзиниң зерәклигиниң, қайтмас ирадисиниң, әмгәк-чанлиғиниң, өзигә қойған тәләпниң жуқурилиғидин тиришип, өз алдиға билим алиду. У дәсләп В. Х. Дудинниң бай китапханисиға қизиқип, шу йәрдә көп вақтини өткүзиду. У йәрдики китапларни кечә-күндүз зерикмәстин, баш көтәрмәй оқуйду. Яш жигитниң китап оқуғансири билимгә болған хуштарлиғи ешип, билим елишниң башқиму йоллирини издәштүрүшкә башлайду. 

				М. Ломоносов шу чағда Аввакум, Пифагор, Платон, Аристотель, Диоген, Гиппократ, Галин в.б. данишмәнләр тоғрилиқ йезилған ки-тапларни көп оқуйду. Дадиси Михаилни 18—19 йешида өйлимәкчи болиду. Лекин Михаил декабрь ейиниң җараңлиған соғ күнлириниң биридә белиқ елип маңған карванниң кәйнидин, 3 сом қәриз пул елип, Москва шәһиригә қарап, билим йолиға сәпәр чекиду. 

				Москваға кәлгән у зерәклиги вә тапқурлуғи арқисида «Холмогорди-ки ақсүйәк балисимән» дегән ялған мәлумат билән славян — грек — латин академиясигә оқушқа чүшиду. У йәрдә күнигә «үч тийин» һәқ төлинәтти. Шундақ қилип, жигирмә яшлиқ жигит, 10 яшлиқ балилар билән оқуйду. 

				Ломоносов оқушқа киришип кетидуки, нәтиҗидә үч басқучтин туридиған 8 жиллиқ мәктәпниң үч синипини бир жилда түгитидудә, кейинки жили бирдинла 4-синипта оқуйду. Бу чағда у һәтта латин тилида шеир йезиш дәриҗисигичә йетиду. Дәристин сирт вақитта көп вақтини китапханида өткүзиду. У физика, философия, математика пәнлиригә бағлиқ китапларни қизиқип, көп оқуп үгиниду. 

				У академияни түгитип, Петербург академиялик университетиға уезлиқ оқуғучиларниң әлачиси ретидә оқушқа қобул қилиниду. Мошу әмгәкчанлиғи, қәйсәр ирадисиниң арқисида өчмәс из қалдуруп, илимда «Сәккиз қирлиқ, бир сирлиқ» нами билән ривайәткә айланған алим болуп йетилди. 

					7-тапшурма. «Төрт җүмлә» усули арқилиқ мәтиндики асасий ойни ениқлап йезиңлар. 

				Биринчи җүмлә: «Мениң оюмчә, ...». 

				Иккинчи җүмлә: «Сәвәви мән уни ... дәп чүшәндүримән». 

				Үчинчи җүмлә: «Уни мән ... дегән фактлар, мисаллар билән дәлилләймән». 

				Ахирқи җүмлә: «Мошуниңға бағлиқ мән ... дегән йәкүнгә кәлдим».

				3-дәрис. Ялқунлиған яшлиқ чағ

					1-тапшурма. Берилгән шеирий парчини һиссиятлиқ оқуңлар. Мәзмунини һаятий мәсилиләр билән бағлаштуруп, йәккә вә топлуқ иш арқилиқ тәһлил қилиңлар. 

				Яшлиқ адәмниң зилва бир чеғи,

				Толиму қисқа өмүри бирақ.

				Жиртилса календарьниң бир вариғи,

				Яшлиқ гүлидин төкүлиду бир йопурмақ.

				(Л. Мутәллип)

					2-тапшурма. Мәтинни нутуқ интонациясигә мувапиқ оқуп чиқип, сәрләвһә қоюңлар. Мәтинниң қайси стильда йезилғанлиғини вә униң жанрлиқ алаһидиликлирини ениқлаңлар.

				Мәлумки, Дөләт рәһбири Н. Назарбаевниң өткән жили елан қилған Мәктүби яшларни бир тәврәндүрүп, уларға күч-қувәт һәдийә қилған-дәк болди. Сәвәви елимизниң келәчиги — яшларға алаһидә көңүл бөлүп, «Яшлар жилини» елан қилишқа тәклип бериши җәмийәтниң җипсилиғини һәссиләп ашурди. 

				Қазақстанниң яшлири — мәмликитимизниң асасий байлиғи. Мәм-ликитимизниң келәчигиму яшлар, шуниң үчүн уларға һәрқачан чоң үмүт артилиду. Мустәқиллик алған жиллири нурғунлиған утуқларға қол йәткүздуқ. Мәмликитимизниң буниңдин кейин техиму риваҗлинип, тәрәққий етиши үчүн бурунқидинму мол үлүш қошуш үчүн яшлар те-химу паалийәтчанлиқ көрситиши керәк. 

				Яшлар жили — яшларниң өзини һәр тәрәптин көрситишкә яритилған чоң мүмкинчиликтур.

				(Интернет тор бетидин елинди)

					3-тапшурма. Мәтиндин алған әхбаратни дуниявий мәсилиләр билән бағлаштуруңлар: дуниядики яшларниң мәдәнийити, уларниң һаят тәризи һәққидә немә билисиләр? Тор бәтлиридин мәлуматларни оқуп, топларда постер түзүп, қоғдаңлар.

					4-тапшурма. Сүрәт бойичә сөһбәт қураштуруңлар. Төвәндики графикилиқ мәтиндики мәлуматлар билән жуқурида берилгән мәтиндики мәлуматларни өз ара селиштуруп, муһим болған йәрлирини тәһлил қилиш арқилиқ өз ой-пикриңларни ипадиләп йезиңлар. Бүгүнки күндики яшларниң һаяти тоғрисида ейтилған пикирләр билән толуқтуруңлар. 

					5-тапшурма. Берилгән парчини нутуқ еқимидики интонацияниң тәркивий қисимлирини (аһаң, тембр, пауза) нутуқ ипадисигә мас қоллинип, оқуп чиқиңлар. Хәтниң мәзмунини тәһлил қилиш арқилиқ өз ой-пикриңлар билән давамлаштуруп, яшларға қаритип хәт йезиңлар. 

				Яшларға хәт

				Бизниң заманимиз адәмниң даңлиқ етини бүйүк егизликкә көтириду. Мундақ әһвалда җәмийәт һаятидики орни өз бешиниң тирикчилигигә, әмгигигә бағлинишлиқ. Мундақ ейтқанда бәхит ачқучи һәр адәмниң өз қолида. 

				Өмүр йоли оңай йол әмәс. Һәркимниң өзиниң ялғуз аяқ йоли бар. Лекин шу ялғуз аяқ йол адәмләрниң салған парлақ йолиға улишиши керәк. Хәлиқ мәхситидин жирақ, айрим йол издәш, җәмийәттин ай-рилип күн көрүш — адәмгәрчилик йол әмәс. 

				Адәмниң җәмийәттики орни, әмгиги алди билән униң адәмгәрчилик хисләтлиригә бағлинишлиқтур. Униң үчүн адәм өзигә қаттиқ тәләп қоюшни билиши керәк. Шундақла вақитни дурус баһалаш асасий шәрт. Шәриқниң улуқ шаири Сәъди «Адәм һәрбир секундта бир дәм алиду...» дегән екән. Һә, шу дәм елишниң һаятта санақлиқ екәнлигини унтумаслиқ керәк. «Мән техи мүрә устихини қатмиған яшмән», дейиш балиларға келишмәйду. «Болар бала он иккидә яшлиғини банә қилмас, йүз йешида қеридим дәп хапа болмас», — дәйду хәлиқ. 

				Яшлиқ дәвридики асасий вәзипә — билим елиш. Илимға тоғра йол йоқ. Униңға пәқәт узақ әмгәк йолила апириду. Шуңлашқиму билимдә чәк йоқ дәйду. Қанчә билимлик болсаңму, униңға қанаәтләнмәй, билгәнниң үстигә биливәргән тоғра. 

				Һаяттики әң яман адәтләрниң бири — утуққа мәғрурлинип, мәнмән-чилик қилиш. Хәлиқ һәр вақитта аддийлиқни, сипайилиқни, әдәпликни яхши көриду. Кичик пеиллиқтин адәм кам болмайду, әксичә өсүшкә башлайду. Кичик пеиллиқ — адәмниң көрки. 

				Қопал яман сөзләргә қизиқиш, тамака чекиш, һарақ ичишкә охшаш ярамсиз қилиқлар адәмни әдәпсизликкә, тәртипсизликкә, җинайәт қилишқа елип бариду. 

				Адәм синчи, көңли очуқ, ирадилик болуши керәк. Әлвәттә, бу хис-ләтләр ясалма болмай, тәбиитигә пүткәндила гөзәл. Дунияда икки үзлүк болуштин яман йол йоқ. Кичик пеиллиқ билән икки үзлүкниң ариси йәр билән асмандәк. 

				Адәмниң һаятини ләззәтләндүридиған нәрсә өзини эстетикилиқ тәрбийигә лайиқлаштуруш. Музыкиға қизиқиш, музыкини сөйүп тиңшаш, яхши сүрәтләрниң мәнасини чүшинишни билиш, нахшиға, әдәбиятқа қизиқиш, өткән тарихни билиш — адәм мәдәнийитини риваҗландуриду. Ундақ адәмләр билән сөзлишишниң өзи бир ғенимәт һәм қизиқтур. 

				Өмүр йеник йол әмәс. Бу йолда оңғул-доңғуллар аз болмайду. Утуққа махтанмай, қайғуға беқинмай, қийинчилиққа баш әгмәй, өзәңни-өзәң илгиригә тартиш — инсаний пәрзиң. 

				(И. Омаров)

					6-тапшурма. «Бир җүмлә билән йәкүнләш» усули арқилиқ йеңи мавзу бойичә өз чүшәнчәңларни ихчамлап, бир җүмлә билән йезиңлар.

				4-дәрис. Билимлик яшлар — мәмликәтниң келәчиги

					1-тапшурма. Төвәндә берилгән цитатиниң мәзмунини йәккә вә топлуқ иш арқилиқ тәһлил қилиңлар: 

				«Яшлиқ чағ — даналиқни өзләштүрүшкә беғишланған вақ». 

				(Ж. Руссо)

					2-тапшурма. Мәтинни диққәт билән тиңшаңлар. 

				Назарбаев Университетида Қазақстан Җумһурийитиниң Прези-денти Нурсултан Назарбаев «Қазақстан билим җәмийити йолида» намлиқ дәрис өтти. Президентниң хәлиқара университетта оқуған интерактивлиқ дәрисини вәтәнлик билим бериш саһасида турақлиқ әнъәнигә айлинип келиватқан изгүлүкләрниң бири. Елимиздики би-лим бериш очақлириниң заманивий әхбаратлиқ технологияләр билән җабдуқлиниши нәтиҗисидә әмәлгә ашқан Президент оқушини бу күни җумһурийитимиздики алий вә оттура билим саһасидики барлиқ шагирт-лар тиңшаш мүмкинчилигигә егә болди. Президент дәриси, шундақла Европа, Азия вә Америкиға тарқитилди (трансляция қилинди).

				Президент савиғиниң башлиниши билән биллә, аһали йәнә бир хошаллиқ вақиәниң гувачиси болди. Дөләт рәһбири йеңи «Білім» телеканалини ачти. Бу лайиһә Президентниң елимиздә билим бериш сүпитини ашуруш билән илимни тәрәққий әткүзүш тоғрилиқ тапшур-милириға мувапиқ қолға елинса, каналниң келәчәктә әмәлгә ашури-диған вәзиписиму мошу идеягә мувапиқ келиду: билим бериш билән илимдики утуқларни тонуштуруп, тәшвиқ қилиш, талантлиқ яшларни җәлип қилиш, мәмликәтниң илмий иқтидарини жуқури көтириш. Шуниң билән биллә, көпчиликниң билим дәриҗисини ашурушни, өсүп келиватқан яш әвлатқа үлгә-ибрәт болушни, уларниң кәспий дәриҗисини көтиришни, дөләт тилини тәрәққий әткүзүшни чапсанли-тишни мәхсәт қилиду. У қазақ, рус вә инглиз тиллирида хәвәр таритиду.

				«Билим» телеканали өзиниң дәсләпки ишини Президент дәрисини беваситә тарқитиштин башлиди. Оқуш-ақартиш саһасидики вәтәнлик телеканалниң мәхсити — билимни тәрғип қилиш билән биллә җай-җайлардики талантлиқ яшларни алий оқуш орунлири билән илимниң муһим йөнилишлиригә җәлип қилиш, билим чоққисиға интилған һәрбир яшқа илим-пәнниң қир-сирлирини өзләштүрүшкә шараит яри-тиш болуп һесаплиниду.

				— Бизниң университетта әһмийәтлик дәрис оқуғиниңизни хошаллиқ билән қарши алимиз. Бу оқуш орнида билим еливатқан миңдин ошуқ 

				студент, 159 чәт әллик алим билән коллективниң башқиму әзалири Сизниң әнъәнивий дәрисиңизни тиңшашқа алдирайду. Пәқәт биз дәп ейтиш орунлуқ болмиса керәк, уни умумий билим вә илмий-тәтқиқат саһасидики нурғунлиған кәсипдашлиримму тақәтсизлик билән күтүватиду, — деди Президент дәриси алдида сөз алған Университет ректори Шигео Кацу. 

					3-тапшурма. Мәтиндә берилгән асасий әхбаратни ениқлап, тор бәтлиридин дуния йүзидики даңлиқ оқуш орунлири тоғрисида мәлуматларни тепип, толуқтуруңлар. Мәтин мәзмуниға лайиқ сәрләвһә қоюңлар. 

					4-тапшурма. «Кубизм» усули арқилиқ мәтингә мувапиқ соалларни түзүп йезиңлар:

				1. Ким...?	3. Нәгә...?	5. Қанчә...?

				2. Қачан...?	4. Қандақ...?	6. Немә...?

					5-тапшурма. Мәтинни диққәт қилип тиңшаңлар. Мәтиндики әхбаратни ениқлап, чәт әлләрдә оқуп, билим еливатқан қазақстанлиқ яшлар һәққидә тор бетидин мәлуматларни тепип, тәһлил қилиңлар. 

				Қазақстанда хәлиқара билим бериш саһасиға алаһидә көңүл бөлүнүп, бүгүнки таңда алий оқуш орунлириниң студентлири, магистрантлири, докторантлириниң Европа, Азия вә Америкиниң илғар оқуш орунли-рида билим елишқа мүмкинчилиги бар. Чәт әлдә билим елишниң кәң һәҗимдики мүмкинчилиги қелиплашқан, у академиялик әһвал болсун яки студентларни алмаштуруш бойичә яшлар чәт әлдә бир семестр яки бир жил оқуш әһваллири болсун, һәммиси толуқ қараштурулған.

				Дөләтлик «Болашақ» программиси — хәлиқарилиқ «Болашақ» сти-пендияси 1993-ж. 11-ноябрьда Қазақстан Җумһурийитиниң Тунҗа Президенти Н. Ә. Назарбаевниң Пәрмани билән бәкитилди. Бу башлан-миниң мәхсити — алаһидә талантлиқ яшларниң чәт әлләрдә сапалиқ билим елишиға мүмкинчилик яритиш болди. «Болашақ» программиси бойичә яшлар билим алидиған дөләтләр қатариға: АҚШ, Улуқбритания, Германия, Россия охшаш дөләтләр кирди.

				1994-ж. вә 2009-ж. арилиғида «Болашақ» программиси бойичә 1900 стипендия егилири билим алди. Бу программа хизмәт басқучида өрләшниң өзигә хас үлгиси ретидә қелиплишип, мәктәп вә алий оқуш орунлирини тамамлиғучи яшларни қизиқтурди.

				Һазирқи таңда «Болашақ» программисиниң түләклири дөләтлик хизмәттә вә хәлиқарилиқ тәшкилатларда җавапкәр хизмитини атқуруп, дөләтниң тәрәққиятиға мунасип үлүшини қошуватиду.

				«Болашақ» конкурсиға қатнашқучи топлар

					6-тапшурма. Берилгән қанатлиқ сөзләрниң мәзмунидики асасий ойни ениқлап, мавзу билән бағлаштуруш арқилиқ хуласиләңлар.

				Ә. Йүгнәкий: «Билгән адәм билимни өмүр бойи издәйду».

				А. Чехов: «Күндүз-түни дайим әмгәк етиш, мәңгүлүк оқуш, оқушқа яхшилап мәшиқлиниш, шунчилик тиришчан болуш керәк... Униң үчүн һәрбир саат қиммәт».

				Ф. Достоевский: «Оқи һәм үгән. Әһмийәтлик китапларни оқи. Қалғинини һаятниң өзи чүшәндүрүп бериду».

				У. Черчилль: «Адәмниң йешиға қарап әмәс, мәдәнийәтликлиги билән билимигә қарап баһалишимиз керәк».

					7-тапшурма. «Ахирқи бәш минут» усули арқилиқ дәрисни хуласиләңлар. Мавзуға бағлиқ бир-бириңларниң соаллириға җавап беришкә тиришиңлар.

				5-дәрис. Яш чеғим — алтун теғим

					1-тапшурма. Шеирни нутуқ еқимидики интонацияниң тәркивий қисимлирини (аһаң, пауза, тембр) нутуқ ипадисигә мас қоллиниш арқилиқ оқуп чиқиңлар. Шеир мәзмуни бойичә сөһбәт жүргүзүңлар.

							«Болашақ» стипендияси

							Өз алдиға чүшкүчиләр

						

					

					
						
							Мәдәний вә иҗадий хизмәткар-лири

						

					

					
						
							Дөләт хизмәтчилири

						

					

					
						
							АОО тамамлиғучилар

						

					

					
						
							Илмий-педагогикилиқ хизмәтчиләр

						

					

					
						
							Аммивий әх-барат васити-лири хизмәт-карлири

				Яшлиқ үгән

				Яшлиқ — тириш, тирмаш, һармай үгән,

				Илимниң деңизи қайнақ һәм чоңқур.

				Наданлиқ — у һәммини билдим дегән,

				Көрүп, варақлапла бир қур.

				Илим — мөҗүзиләрниң сирин ачқучи,

				Бир күн яшаш үчүн оқи он жил!

				Көзла әмәс алдиңға нур чачқучи, 

				Қараңғуни йорутқан у — йоруқ дил!

				Һәрбир һадисә

				Йошурун сир сақлайду,

				Тоқулмилири униң әҗайип. 

				Илим һармас, мәрт адәмни яқлайду,

				Наданниң көзидин у һәрқачан ғайип. 

					2-тапшурма. «Қураштур вә җавап бәр» усули арқилиқ жуқурида берилгән шеир мәзмуни бойичә җүплишип соаллар тизмисини түзүңлар вә соалларға җавап бериңлар.

					3-тапшурма. Мәтинни диққәт билән оқуп чиқиңлар. Униң мәхсити арқилиқ асасий ойни ениқлап, чәт әлләрдә оқуп билим еливатқан яшлар һәққидә еғизчә нутуқ стилида мәтин түзүңлар. 

				Мәхсәтлик һаят кәчүргүси келидиған адәм һәрқачан өзлүгидин би-лим елишқа интилиду. Мәктәпни тамамлиғандин кейин, һәрбир яш қиз-жигит өзи халиған мутәхәссислигини таллап, алий яки мәхсус оқуш орниға чүшүшкә тиришиду. Шундақ қилип билим елиш давамли-шиду. Билгән адәм билимни пүткүл һаятида издәйду. Билим адәмни адәм қилиду, йетилдүриду вә сақлайду. Билим — түгимәс байлиқ. Адәмниң мисқаллап жиққан билими — униң һечким тартивалалмай-диған мүлки. 

				Елимиздә һазир заманға лайиқ, зөрүр мутәхәссисликләр беридиған оқуш орунлири көп. Истедатлиқ студентларниң бир қисми билим елишқа чәт әлләргә әвәтиливатиду. Пәқәт яшларда илимниң һәрхил саһалириға қизиқиш, илимни чоңқур өзләштүрүшкә интилиш болуши керәк.

					4-тапшурма. Мәтинни оқуңлар. Мәтин стилини ениқлап, жанрлиқ вә стильлиқ алаһи-диликлиригә мувапиқ қандақ тил қураллирини пайдиланғанлиғини ениқлаңлар. 

				Өмүрниң бир дәқиқиси

				(Тәмсил)

				Дадиси оғлиниң яшлиқ чеғини бекар өткүзүватқанлиғиға тәшвиш-линип, балисини сәйлигә чақириду. Очуқ, шамалсиз күн еди. Көлгә кәлгәндә, дадиси оғлиға:

				— Әтрапқа көз ташлиғинә: асманму, күнму, тағларму, барлиғи суда көрүниду. Қолини суға салдидә, қолида қалған су тамчилирини йәргә силкиди. Оғлиға йәрдики тамчиниң биригә қаришини өтүниду: тамчида қоршиған муһитниң һәммиси көрүниду.

				—	Вақитму мошундақ, оғлум, — дәйду дадиси, — адәм өмриниң бир дәқиқиси барлиқ өмүрниң көрүнүши охшаш. Бир дәқиқә сениң бир күнүңниң көрүнүши болса, бир күнүң — барлиқ өмрүңниң көрүнүши. Шуңлашқа өмүрниң һәрбир дәқиқисини баһалашни бил. 

					5-тапшурма. Парчини тиңшаңлар. Мәтиндики асасий әхбаратни бүгүнки яшлар һаяти билән бағлаштуруңлар.

				Бир жилниң ичидә бир қетимла яз пәсли келиду. Һәммимизгә бәлгүлүк дәл-дәрәқләр, чөпләр, гүлләр, йопурмақлар бирла қетим яшириду. Мошуниңға охшаш, адәмму яшлиқ дәврини бирла қетим бешидин өткүзүду. Яшлиқ дәври қайтип кәлмәйду. 

				Яшлиқ бизниң һаятимизниң баһари. Яздин кейин күз пәсли кәлгәндәк, һаятимиздиму яшлиқтин кейин қерилиқ келиду. Тирик-чилик қилип, һәрбир адәм язниң күни қишниң тәйярлиғини қилиду. Шундақла һәрбиримиз яшлиғимизда һүнәр-билим елип, адимий хисләтләрни бойимизға жиғишимиз керәк. Сәвәви буниңсиз қерилиқ йәткәндә раһәтлинип тирикчилик етәлмәймиз. 

				(М. Дулатов)

					6-тапшурма. «Қошуш, елиш, қизиқ» усули арқилиқ дәрисни хуласиләңлар:

				
					«+» қошуш

				

				
					«–» елиш

				

				
					«?» қизиқ

				6-дәрис. 2019-жил — яшлар жили

					1-тапшурма. Сөһбәт жүргүзүңлар:

				— «Яшлар жили» дегәнни қандақ чүшинисиләр?

				— «Яшлар жилини» уюштурушниң мәхсити немидә?

				— Немә үчүн яшларни — җәмийәтниң қозғиғучи күчи дәп атаймиз?

					2-тапшурма. Мәтинни диққәт билән тиңшаңлар, әхбаратни йәрлик мәсилиләр билән бағлаштуруңлар. 

				Президентниң һәрқачан яшларни қоллап, яш-лар сәяситини риваҗландурушни көзләйдиғини бекар әмәс. У буни өзиниң Мәктүбидиму очуқ ейтти. «Қазақстанлиқларниң паравәнлигиниң өсүши: тапавәтниң вә турмуш сүпитиниң яхши-линиши» Мәктүбидә Дөләт рәһбири 2019-жил-ни елимиздә «Яшлар жили» дәп елан қилишни тәклип қилди. Демәк, «Яшлар жили» қандақ ишлар атқурулуши тегиш? Қайси мәсилиләргә әһмийәт берилгини әвзәл? «Яшлар жили» дегәнни қандақ чүшинимиз?», «Униң мәхсити немә, немиләр қилиниши тегиш, яшларниң бүгүнки бәтму-бәт келиватқан мәсилилири немидин ибарәт?» дегән соаллар бойичә әтраплиқ тәтқиқат жүргүзүп, уни тәһлил қилип, ой әглигидин өткүзүп, ениқ қилинидиған ишларниң реҗисини түзүп чиқиш керәк. Ениғирақ ейтсақ, җәмийәтниң муһим қисмини тәшкил қилидиған яшларға кәң мүмкинчилик берилиши тегиш. Болупму, яшлар арисида ишсизлиқ дәриҗисини төвәнлитишкә қаритилған чарә-тәдбирләр уюштурулуп, ениқ нәтиҗигә қол йәткүзүшини назарәт қилса, нур үстигә нур болар еди. Бүгүнки күндә 35 яшқичә болған яшларниң көпинчисиниң йә өй-макани, йә турақлиқ иши йоқ. Йези-лардин шәһәргә иш издәп кәлгән айрим яшларниң чүшкүнлүккә бе-рилип, һәрхил җинайәтләргә урунуватқанлиғиму сир әмәс. Кочидики булаңчилиқ, оғрилиқ вақиәлириму йәнә шу ишсиз жүргән яшларниң әнчисидә. Демәк, уларниң кочида бош, сандилип жүрмәслиги үчүн тәрбийәвий әһмийити бар программиларни түзүп, шуниң даирисидә иш елип барғини әвзәл. Яшларға иҗтимаий җәһәттин яр-йөләк болуш, уларни қоллап-қувәтләш һәрбир яш әвлатқа қанат пүтәрди. 

				Яшларниң сүпәтлик билим елип, һәртәрәплимә йетилгән мутәхәссис атилишиға шараит яритилиш мәсилиси һәққидиму сөз болди. Билим-лик әвлатниң асаси мәктәптә шәкиллиниду. Шуңлашқа Мәктүптә «На-

				зарбаев Әқлий мәктәплириниң оқутуш системиси вә методикиси дөләт мәктәплири үчүн бирпүтүн үлгә болуши керәк. Бу мәктәп билимини ислаһат қилишниң хуласә басқучи болиду», дәп бекар ейтилғини йоқ. Әйнә шу чағдила яшлар илим-пәнгә яндишип, өзлүгидин илим-пәнни тәрәққий әткүзүшкә интилиду һәм қизиқиду. Әгәр мошу «Яшлар жили» даирисидә мәхсус программа қобул қилинса, шундақла у асасән яшларни иш билән тәминләшкә, уларниң турушлуқ өйгә егә болушиға йол ачса, нур үстигә нур әмәсму!

				(«Уйғур авази» гезитидин)

					3-тапшурма. Мәтиндин оқуп, елинған мәлуматларни дәлил ретидә пайдилинип, «Яшлар — мәмликәтниң келәчиги» дегән мавзуда өз ой-пикриңларни йезиңлар. 

				— Бийилқи жил елимиздә «Яшлар жили» дәп елан қилинип, ели-миздә нурғунлиған изгү башланмилар әмәлгә ашмақта. Мәмликитимиз яшларни һәртәрәплимә қоллап-қувәтләп, келәчигидин зор үмүт күтмәктә. 

				Яшларниң җәмийәтниң асасий күчи сүпитидә һәрқандақ мәмликәт келәчигини бәлгүләйдиғанлиғи ениқ. Йәни, дөләтниң кәлгүси тәрәқ-қияти уларниң әтрап муһити тәсиридин қобул қилған тәлим-тәрбийи-сигә, әқил-параситигә, әдәп-әхлақиға һәм аң-сәвийәсигә мунасивәтлик. Шуңа Қазақстан Җумһурийитидә билимлик яшларниң йетилишигә алаһидә диққәт ағдурулуп, уларниң һәртәрәплимә издиниши һәм өз би-лимини чәт әлләрдә мукәммәлләштүрүши үчүн барлиқ мүмкинчиликләр яритилип кәлмәктә. Мәмликәт тәрипидин бериливатқан бу хилдики ша-раитларни пайдиланған һалда иҗабий нәтиҗилик иш-паалийәтләрниң башламчиси һәм тәшәббускари болуватқан зеһинлик яшлар йетәрлик. Һәрқандақ риқабәткә қабил болған бу хил нәвқиран жигит-қизлар өз ой-пикри һәм арзу-нийитиниң тазилиғини әмәлий ишлири билән дәлилләп берәләйду. Бәш бармақниң һәрхил болғинидәк, җәмийитимиздә өз җавапкәрлигини толуқ сәзмәй, чоң маҗра-қалаймиқанчилиқ, җина-йәтләрни уюштурғучи һәм орунлиғучи сүпитидә пүтүн бир дөләт тәрәққиятиға ховуп туғдуруватқан яшларму учришиду. Бу топ-ни асасән һаяттин өз орнини тапалмайватқан, өмүрниң һәрқандақ қийинчилиқлириға төзәлмигән, көп вақтини бошқа өткүзүватқан ишсиз яшлар тәшкил қилиду. Йошурушниң һаҗити йоқки, һазир җәмийитимиздә орун еливатқан булаңчилиқ, оғрилиқ ишлири беваситә яшлар тәрипидин әмәлгә ашмақта. Уларниң нәшихорлуққа берилиши, ғәйри динларға һәм намәлум радикаллиқ еқимларға болған ишәнчиси аң-сәвийәсиниң зәһәрлинишигә елип кәлмәктә.

				Техникиниң сүръәтлик тәрәққий етиши нәтиҗисидә барлиққа кәлгән компьютерниңму яшлар үчүн сәлбий тәсири йоқ әмәс. Дуния билән 

				мунасивәт орнитишқа қолайлиқ болған бу васитә инсан организминиң бәзи әзалири билән биллә психикисиниң аҗизлишишиғиму елип кәлмәктә. Яш әвлатниң компьютер арқилиқ Интернет ториға қошулуп, хилму-хил қан төкүш, суицид, зорлаш охшаш илләтлирини қобул қилған һалда өзгиләргә меһирсиз болуп өсүватқанлиғи ечинишлиқ. Бүгүнки күндә мәзкүр торға телефон арқилиқ қошулуш мүмкинчилигиму кәң қанат яйди. Дәсләп пәқәт алақә бағлаш қурали сүпитидә қоллинилған бу васитиниң жиллар өткәнсири, җәлип қилиш хислити күчәйди, ахири яшларниң садиқ һәмрайиға айланди.

				Интернетниң бу хил кәң қанат яйған дәвридә китап оқуш мәсилисиниң хелила арқида қалғанлиғи ечинишлиқ… Китап оқушқа хумар жигит-қизларниң бүгүнки күн яшлириниң чүшәнчисидә қалақ, заман тәрәққиятидин кейин қалған инсан сүпитидә шәкиллинидиғанлиғи аччиқ һәқиқәт.

				(Ш. Баратова)

					4-тапшурма. Язма ишиңларниң мәзмунини топларда тәһлил қилиңлар, бирнәччә җүмлини елип морфологиялик вә синтаксислиқ тәһлил ясаңлар.

					5-тапшурма. Графикилиқ мәтин билән тонушуңлар. Мәтиндә берилгән мәлуматларни топларда тәһлил қилиңлар. Бу мәлуматларни бирләштүридиған мавзуни ениқлап, сәрләвһә қоюңлар.

					6-тапшурма. Бүгүнки дәрискә болған мунасивитиңларни билдүрүш үчүн «Бәш бар-мақ» усулини пайдилиниңлар.

				7-дәрис. Яшлар жили яшларни қанатландурғай

					1-тапшурма. Мәтинни оқуп, униңдики әхбаратни ениқлаңлар.

				Яшлар — җәмийәтниң қозғиғучи күчи. Бүгүнки яшлар креатив пикиргә егә. Тәкитләш керәк, һазир яшлар арисида ахирқи инновация-лик технологияләрни пайдилиниш арқилиқ лайиһиләр тәвсийә қили-ватқанларму йетәрлик. Йеңи технологияниң әвзәлликлирини билип, көрүватқанларму яшлар. Инновациялик лайиһиләрни хәлиқара дәри-җидики конкурс — көрүкләргә қатнаштуруп, мәхсус грант утуватқан яшларму аз әмәс. Әнди уни илмий җәһәттин әмәлгә ашурушқа маддий қоллап-қувәтләш һаҗәт. Демәк, дөләт тәрипидин илғар идеяләргә, пайдилиқ лайиһиләргә мәхсус мәбләғ аҗритилип, әмәлгә ешишиға қол-қанат болуши әвзәл. Ундақ қилинмайдекән, билимлик яшлар чәт әлгә берип, башқа дөләтниң намидин чиқиши еһтималдин жирақ әмәс. Әгәр илим-пәнни риваҗландуримиз дәйдекәнмиз, алди билән инновациялик лайиһиләрни қобул қилиш һаҗәт. Қабилийәтлик яшлиримиз йезилар-диму йетәрлик. Йеза яшлири шәһәр яшлириға қариғанда көплигән мүмкинчиликләрдин чәттә қеливатиду. Президент йеза яшлириға мәлум иш орнини ечип, иш башлишиға ярдәм қолини созуш керәклигини әскәртти. Йеза егилиги саһасиниң риваҗлинишиға төһпә қошуватқан яшларму йетәрлик. Улар иҗаригә йәр елип, иш башлай десә, түрлүк тосалғулуқларға дуч келиватиду. Мана шуларни йеникләштүрүп, кәлсә-кәлмәс селиқлардин бошитиш тәрипини тегишлик министрликләр билән җавапкәр идариләр ойлаштурса. 

				Бүгүнки яшлар — әтики кәспий мутәхәссис, келәчәк аилиниң түврүги. Һәрбир яш җәмийәттә өз орниға егә болуши үчүн һәрқандақ җәмийәтлик мәсилигә бепәрва қаримаслиғи керәк. 

				Йәнә бир тәкитләп кетидиған мәсилә — яш мутәхәссисләрниң чәт йе-зиларда ишлиши үчүн тегишлик шараит яритиш. Һәр жили қанчилигән яш мутәхәссис оқуш орунлирини пүтирип, қолиға диплом алиду. Ваһаләнки, уларниң ичидә йезисини, туғулған йерини гүлләндүрүшкә һәссә қошқуси келидиғанлири камдин-кам. Һәтта, бәзилиридә «йе-замни гүлләндүрүшкә пайдам тәгсекән» дегән ой тамамән болмиши мүмкин. Шундиму «Елимизниң келәчиги — яшлар» десәк, Яшлар жили даирисидә қабилийәтлик яш мутәхәссисләрни әл-жут алдида көтирип, қоллап-қувәтләштин зерикмәслигимиз керәк. Хәлқимиздә «Яш кәлсә — ишқа» дегән сөз бар. Әқиллик технология дәвридә әқилму, йеңи идеяму яшлардин чиқиду. Шундақ екән, Яшлар жили яшларға беғишлинип, уларни техиму қанатландуруши керәк.

				(«Уйғур авази» гезитидин)

					2-тапшурма. Жуқурида берилгән мәтин қандақ стильда йезилған? Жанрлиқ вә стильлиқ алаһидиликлиригә мувапиқ қандақ тил қураллирини пайдиланғанлиғини ениқлаңлар.

					3-тапшурма. Берилгән ривайәтниң мәзмуни билән тонушуңлар. Топларда мулаһизә қилип, ойлириңларни постерға чүшириңлар.

				Бир ривайәт моҗут. Қачанду бир чағларда бир жигит дүшмәнләр қолиға тутқунға чүшүп қалиду. Уни дүшмәнләр чәт әлгә қуллуққа се-тиветиду. Вақит өтүп, жигит өзини беқип өстүргән ата-анисини, йерини унтушқа башлайду. У чәт әлгә адәтлинип қалиду. Әң ахирида, өзиниң күчигә, әқлигә һәм чидамлиқлиғиға бола шу әлниң рәһбири болиду. Жиллар өтиду, рәһбәр қерип қалиду, бир күни униң дөлитини бойлап сәяһәт қилған карван келиду. У карван униңға бир бағлам әмән елип келиду. Жирақ әлдин жулуп әкәлгән аччиқ әмәнниң пуриғи рәһбәргә өзиниң бепәрва яшлиқ чеғини, бала чеғида өзиниң туғулған даласи-да гүл тәргән булутсиз күнләрни есиға салиду. Көзлири яшқа толуп, жүриги қаттиқ сиқти, у өз елини һәдди-һесапсиз сеғинған еди. Уни әнди чәт әлдә һечнәрсә тутуп қалалматти: һәммигә буйривәрмәйдиған тәхтму, шан-шәрәпму, байлиқму. Атни дәрһал тоқуп, һәммини һәл қилалайдиған рәһбәр өз әвлатлириниң йеригә жүрүп кәтти. Өз йе-рини сөйүш, әтрапидики чоң дунияға көңүл бөлмәстин, дайим шу йәрдә яшаш әмәс. Өзүмиз өзүмиздә йепилип қалсақ, биз һечқачан гүллимәймиз, һәртәрәплимә тәрәққий әтмәймиз. Яш чеғиңда, күч вә қувитиң бар чағда, башқа дөләт вә хәлиқләрниң һаятини оқи, билим ал.

				Шуниңға қаримай, нәдила болсаң, йәр шариниң қайси четигә кәтмисәң, өз йериң сениң үчүн пәқәт бир талла болуп қаливериду. Шу йәр билән мәнивий мунасивәтни сақлиған һалдила, сән һаятта мәғрур яшайсән. Ят йәр, ят һава, ят су Вәтәнниң орнини һечқачан басалмайду.

				(Ч. Айтматов, М. Шаханов)

					4-тапшурма. Төвәндә берилгән һекмәтлик мәтинни диққәт билән оқуп чиқиңлар. Көтирилгән асасий мәсилини тәһлил қилип, өз ойлириңларни дәлилләр арқилиқ йәткүзүңлар.

				Адәм өмри үч басқучтин туриду: түнүгүн, бүгүн вә әтә. Түнүгүнки күн өтидудә кетиду. Униң орнини қайтидин толтуруп алалмайсән. Әтики күнүң наһайити йеқин. Шуниң үчүн бүгүндин, һазирдин баш-лап чоң хуштарлиқ билән, ялқунлиған жүрәк билән ишқа киришишиң керәк. Көңлүң халиған ишиңниң йәкүнини көрүп, шатлиққа бөлинип, хияллириң қанатлинип, илһам деңизида үзисән... Бу адәмдин вақитни 

				дурус пайдилинишни тәләп қилиду. Вақитниң қәдрини билгән адәм балилиқ чеғи билән гөзәл яшлиқ дәврини бошқа өткүзмәслигини ой-лаштуриду. Бүгүнки ишни әтигә қалдуруш — ахмақ, һорун адәмниң иши. Вақитни баһалашни билгән адәм әмгигиниң йемишини көриду. Өз һаятиниң маһийити һәққидә ойлинип-толғинип, мәзмунлуқ һаят кәчүрүшкә тиришидиған болиду. 

					5-тапшурма. «Дәрисни йәкүнләш» усули.

				— Силәргә әң чоң тәсир қалдурған немә болди? 

				— Кейинки һаятиңларда дәристә алған билимиңлар керәк боламду? 

				— Силәр үчүн немә йеңилиқ болди?

				Һазирқи җәмийәт. Миграция. Әқлий миграция 

				1-дәрис. Миграция

					1-тапшурма. Төвәнки соаллар әтрапида сөһбәт жүргүзүңлар:

				1.	«Миграция» дегән уқумни қандақ чүшинисиләр?

				2.	Адәмләрниң башқа йәрдин көчүп келиши билән көчүп кетишини қандақ атаймиз?

				3.	Демографиядики әң асасий мәсилә немә?

				4.	Адәмләр немә үчүн башқа мәмликәтләргә көчүп кетиду?

				5.	Иммигрантлар тоғрисидики пикриңлар қандақ?

					2-тапшурма. Мәтиндә көтирилгән иҗтимаий-сәясий мәсилини тәһлил қилиш арқилиқ асасий ойни ениқлаңлар. Тор бәтлиридики қошумчә мәнбәләрдин пайдилиниңлар. 

				Миграция — [лат. migratio — көчүп-қонуш, миграция] — адәмләрниң (мигрантларниң) қандақту бир территорияниң чегарисидин өтүп, узақ вақитқа яки бирә-тола көчириш җәрияни. Хәлиқниң көчүп-қонушини бир-ләштүрүшниң асасий бәлгүлириниң бири — қандақту бир территорияниң мәмурийәтлик чегарисини кесип өтүш (мәмликәт, наһийә, вилайәт, шәһәр в.б.). Мошуниң асасида әң алди билән хәлиқарилиқ (мәмликәт арилиқ) вә ички миграцияни ениқлайду. 

				Ички көчүп-қонуш мәмликәт хәлқиниң умумий санини өзгәртмәйду, хәлиқарилиқ көчүп-қонуш дуния әллиридики хәлиқ саниниң өзгири-шигә елип келиду, көп вақитта пухралиғини өзгәртиш орун алиду. Шундақла шәһәр ичидики территориялик көчүп-қонушлар («шәһәр — шәһәр»), йезилардики («йеза — йеза»), шәһәрлик вә йезилиқ йәрләрниң өз ара көчүп-қонуш арқилиқ алмишиши («йеза — шәһәр», «шәһәр — йеза»). Муддәтлик бәлгүлиригә қарап, қайтип кәлмәйдиған (ички көчүп-қонуш, эмиграция, иммиграция) вә қайтип келидиған миграция (узақ муддәтлик, мәзгиллик, илгири-кейин, анда-санда көчүп-қонуш) түрлири ениқланған. Түрлиригә қарап өз әрки билән, мәҗбурий 

				түрдә, қанунсиз көчүп-қонуш болуп бөлүниду. Хәлиқниң көчүп-қонуш сәвәплиригә қарап топларға бөлүнүшиму наһайити муһимдур. 

				Төвәндикидәк сәвәпләр ениқлиниду: 

				— ихтисадий,

				— иҗтимаий, 

				— һәрбий,

				— демографиялик (аилиләрниң қошулуши, некалиқ миграция),

				— мәдәний, 

				— сәясий,

				— диний вә этникилиқ.

				Хәлиқниң көчүп-қонуши мәлум бир мәмликәтләрниң, террито-рияләрниң вә умумән дунияниң ихтисадий-демографиялик тәрәққиятиға сезиләрлик тәсирини йәткүзиду.

				(Интернет тор бетидин елинди)

					3-тапшурма. Төвәндә берилгән графикилиқ мәтингә асаслинип, СССРдики миграция тоғрисидики пикирлириңлар билән бөлүшүңлар. Топ болуп асасий пикирләрни таллаңлар. 

							Асасий йөнилиш-лири

						

					

					
						
							Асасий йөнилиш-лири

						

					

					
						
							Билим елиш

						

					

					
						
							Нека — аилә қуруш

						

					

					
						
							Әмгәк

						

					

					
						
							 йезидин — шәһәргә;

							 йеңи ишләпчиқириш мәйданлирини өзләштүрүш;

							 тиң йәрләрни өзләштүрүш;

							 сәясий депортация.

						

					

					
						[image: ]
					

					
						[image: ]
					

					
						[image: ]
					

				

					4-тапшурма. Мәтинни диққәт қилип оқуңлар.

				Әмгәк мигрантлирини қоғдаш чарилири уларни қобул қилған мәмликәтләр үчүн муһим. Мәмликәтләр билән җәмийәтлик әмгәк миграцияси униң шунчилик яман нәрсә әмәс екәнлигини чүшәнгәнлиги тоғра. Бу — әмгәк мигрантлириға мунасивәтлик болған натоғра пикир. 

				Әмгәк миграцияси — утумлуқ җәриян. Биринчидин, мигрантлар өзлири ишләйдиған мәмликәтниң ихтисадиға өзиниң бир кишилик үлүшини қошиду. Иккинчидин, өз елигә ахча әвәтиду. Әгәр мошу җәриянларниң һәммиси қанун бойичә уюштурулса, әлвәттә, үнүмлүк нәтиҗә бериду. Қизил Крест гуманитарлиқ тәшкилат һәрикитиниң аса-сий вәзиписи — мигрантларниң иш ишләп жүргән әлгиму, өзиниң ели-гиму пайда елип келиши үчүн уларниң һоқуқлири билән ар-номусини қоғдаштин ибарәттур. Шуниң үчүнму миграцияни муамма ретидә әмәс, дурус башқурушни тәләп қилидған җәриян ретидә қобул қилиш керәк. 

					5-тапшурма. «Миграция — дурус башқурушни тәләп қилидиған җәриян» дегән сөзни асасқа елип, көтирилгән мәсилә бойичә өз ойлириңларни дәлилләп, эссе йезиңлар (келишиш-келишмәслик эссе). 

				Эссе йезиш тәләплири:

					киришмә, асасий вә хуласә бөлүмидин қурулуши шәрт;

					мавзудин чәтнимәслик;

					тезисларни дәлилләр билән дәлилләш;

					һаят билән бағлаштуруш;

					баянлаш стили ениқ болуши шәрт;

					тәсвирий васитиләрни орунлуқ пайдилиниш;

					сөз сани — 150—160.

					6-тапшурма. «Әркин микрофон» усули арқилиқ оқуғучилар өтүлгән дәрис бойичә өзлириниң пикирлирини ейтип, дәрисни йәкүнләйду.

				2-дәрис. Аләмниң этникилиқ хәритиси: өтмүши вә бүгүни 

					1-тапшурма. Түрлүк мәнбәләрдин пайдилинип, берилгән сөз вә сөз бирикмилиригә изаһ бериңлар. 

				
					Аталғулар: 

				

				
					Ениқлимиси:

				

				
					Миграция 

				

				
					Этникилиқ хәритә

				

				
					Қизил Крест

				

				
					Сәясий депортация

				

				
					Демография

					2-тапшурма. Мәтинни оқуңлар, мәтин қандақ стильда йезилғанлиғини ениқлаңлар. Мәтинниң мавзусини, муәллипниң көзқаришини, аудиториягә хас хизмитини, тиллиқ алаһидиликлирини селиштурма тәһлил қилиңлар.

				Аләмниң этникилиқ хәритиси дегинимиз немә?

				Аләмниң этникилиқ хәритиси этни-килиқ топларниң орунлишиш хәритиси болуп һесаплиниду. Һәрбир улуқ дә-вирдә у хәритә һәрхил характерға егә болуп, шу кәмдә йүз бәргән этникилиқ җәриянларни, этникилиқ топларниң пәйда болуши һәм йоқилип кетиши-ни, бәзилириниң парчилинишини яки башқиларни бирләштүрүшни көрси-тиду. Қедимий этникилиқ хәритини әслигә кәлтүрүш, этникилиқ тер-риторияни ениқлаш вә көчүп-қонуш (миграция) йоллирини жүргүзүш тарихчи үчүн қизиқарлиқ вә мәсъулийәтлик вәзипиләрниң бири болуп һесаплиниду. 

				Миграциялик җәриянлар мәзгилидә этникилиқ топларниң наһайити зич мунасивәтлири вә өз ара тәсирлишиши, этникилиқ бөлүнүш вә этникилиқ бирлишиш бәзи этникилиқ топларниң йоқилиши вә башқилириниң шәкиллиниш җәриянлири қатар жүриду.

					3-тапшурма. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Топларда тәһлил қилип, қошумчә пикирлириңлар билән толуқтуруңлар. 

				Һәрбир адәм мигрантму?

				Һәрқайсимиз күн бойи қисқа муддәтлик қозғилишларға қатнишимиз. Әтигән орнумиздин туруп, ишқа яки болмиса мәктәпкә баримиз, достлиримизниң өйидә яки сода-сетиқ мәркәзлиридә вақтимизни өткүзимиз. Кәчкә йеқин өйүмизгә қайтимиз, әтиси әтигән туруп шу ишимизни йәнә тәкрарлаймиз. Бу миграциядин көрә айлинип чиқиш охшаш һәрикәткә йеқинирақ. Көпчилигимиз өмрүмизниң қандақту бир пәйтидә көчүп-қонуш охшаш һәрикәтни баштин кәчүримиз. Бу өйлинип, аилә қуруш яки болмиса билим елишта, аилисини таш-лап, сиртқа чиқип кетиши яки болмиса, йеңи ишқа алмишиш ох-шаш һаятимиздики муһим вақиәләргә бағлинишлиқтур. Бәзибир мәмликәтләрдә адәмләр һөрмәтлик дәм елишқа чиққандин кейин, медицинилиқ ярдәм йеқин яки климати иссиқ йәрләргә кичигирәк өйләрни елип, көчүп кетишигә бағлиқ, уларниң һаятида миграциялик һәрикәтләр орун елиши мүмкин.

				Уйғур тилиниң нутуқ этикети

				Нутуқ этикети кишилик мунасивәттә қоллинилидиған әдәп-әхлаққа, сипайилиққа мунасивәтлик салам-саат сөз-ибарилирини өз ичигә алиду. 

				Бу хил сөз-ибариләр күндилик турмушимизда наһайити көп қолли-нилиду. Биз һәр күни тонуш адәмлиримизни учратқанда, улар билән саламлишимиз, хошлишимиз, һалини сораймиз, яхши тиләкләр ейтимиз в.б. Мошундақ вәзийәттә биз һәрқачан йүзлигән жиллар давамида ти-лимизда шәкиллинип, турақлашқан сөз-ибариләргә мураҗиәт қилимиз. Мундақ сөз-ибариләр һәрхил вәзийәткә бағлиқ көп болуши тилниң тәрәқ-қият дәриҗисини көрсәтсә, уларни билиш вә қоллиниш сөзлигүчиниң мәдәнийитигә бағлиқ. 

					4-тапшурма. Берилгән парчини көчирип йезип, әдәп-әхлаққа мунасивәтлик сөз-ибариләрни ениқлаңлар. Әдәп-әхлақ қаидилири тоғрисидики пикирлириңлар билән толуқтуруңлар. 

				Кишиләр иҗтимаий алақини әң авал саламлишиштин башлайду, саламлишиш арқилиқ тонушмиғанлар тонушиду, тонушидиғанларниң достлуқ муһәббити ашиду, һөрмәт, ишәнчиси чоңқурлишиду. Салам уйғурларниң, шундақла пүтүн мусулманларниң күндилик учришишта ейтидиған биринчи әдәп сөзи.

				«Әссаламу әләйкүм»ниң уйғур тилидики мәниси «сизгә аманлиқ ти-ләймән» дегәнлик болуп, «ваәләйкүм әссалам» дегән «сизгиму аманлиқ тиләймән» дегән мәнани ипадиләйду. Мусулманлар бу арқилиқ бир-биригә болған қериндашлиқ һөрмитини, яхши арзу-тилигини изһар қилиш билән җәмийәттә инақлиқ вә бирликни тәрәққий қилдуриду.

				Инсанниң көрки, зенити униң гөзәл әхлақ-пәзилитидә, әқил-па-раситидә. Инсан қанчилик әхлақлиқ, пәзиләтлик болса шунчилик сөйүмлүк вә йеқимлиқ болиду, достлири көп болиду, аброй-шәрипи өсиду. 

					5-тапшурма. Нутуқ этикетиниң мураҗиәт қилиш вә диққәтни җәлип қилиш қатарлиқ турақлиқ ибарилирини пайдилинип, кишилик мунасивәттә адәмләрниң бир-биригә болған иззәт-һөрмити тоғрисида қисқичә қилип, һекайә йезиңлар. Һекайигә сәрләвһә қоюңлар.

					6-тапшурма. Алдин-ала берилгән утуқ өлчәмлирини пайдилинип, «Өзини-өзи баһалаш» усули арқилиқ билимиңларни тәкшүрүңлар.

				3-дәрис. Миграция бойичә хәлиқарилиқ тәшкилат

					1-тапшурма. Тарих пәнидин алған билимиңларға тайинип, «Миграция бойичә хәлиқарилиқ тәшкилатиниң (МХТ)» қурулуш мәхсити тоғрисида пикирлириңлар билән бөлүшүңлар.

					2-тапшурма. Мәтинни тиңшаңлар, мәтиндә көтирилгән иҗтимаий-сәясий мәсилини тәһлил қилиш арқилиқ асасий ойни ениқлаңлар.

				Миграция бойичә хәлиқарилиқ тәшкилат (МХТ) — [International Organisation for Migration, ЮМ] — 1951-ж. қурулған хә-лиқарилиқ һөкүмәтләр ара тәшкилат, штаб-квартириси Женевида (Швейцария).

				Дәсләпки Европидики қачақлар билән мәҗбурий түрдә көчкән муһаҗирларға ярдәм көрситиш мәхситидә қурулди. Ев-ропидики көчүп-қонуш мәсилиси бойичә Һөкүмәт арилиқ тәшкилат дәп аталди. 1980-ж. униң хизмити Европиниң территориясидин кәңәйгән дәвридә Көчүп-қонуш мәсилилири бойичә Хәлиқарилиқ тәшкилат аталди. Һазирқи вақитта МХТға 101 мәмликәт әза, 30 мәмликәт назарәт қилғучи дәриҗисидә. МХТ бюджети әза-мәм-ликәтләрниң жил бойи төләйдиған вә җәмийәтлик тәшкилатларниң өз ихтияри билән аймақлиқ төләм һәққилиридин қурулиду. Өз хиз-митидә МХТ адәмгәрчиликни һәм рәтләнгән миграция җәмийәт билән мигрантларниң қизиқишлирини толуқ қанаәтләндүриду, мошу қетим хәлиқарилиқ миграциялик җәриянларни үнүмлүк башқуруш үчүн униңға қизиқидиған мәмликәтләрниң күчини бириктүрүш керәк. МХТ хизмитиниң асасий йөнилишлири: мәмликәтләрниң алаһидә муһтаҗлиқлирини инавәткә елип, хәлиқниң рәтләнгән көчүп-қонушини тәминлиши; қанунсиз көчүп-қонуш һәрикәтлириниң алдини елиш; мәмликәтләрниң ихтисадий, иҗтимаий вә мәдәний тәрәққий етип, риваҗлиниши мәхситидә билимлик адәмләр ресурсини қайта бөлүш; мәҗбурий түридә көчкән мигрантларни уюшқан түрдә көчириш; һөкүмәтләргә вә һөкүмәтлик әмәс тәшкилатларға тәҗрибә вә әхбарат алмишиш мүмкинчиликлирини тәминләштин ибарәт. Умумән МХТ өз хизмити әтрапида асасән 11 млн. мигрантларға ярдәм көрсәтти. МХТниң алаһидә чоң программилири: Йеқин Шәриқ әллиридики мигрантларниң өз елигә қайтурулуши (1990—1991-жж.), 800 миң көчүп кәткән ирақлиқ курдларниң қайтип келиши (1991-ж.), бурунқи Югославиядин көчүп кәткән аилиләрниң қайтип келиши вә 

				көчүп-кетишигә беғишланған Югославиялик пәвқуладдә программа (1992-ж.), МДҺ мәмликәтлиридики миграциялик мәсилиләргә техникилиқ ярдәм (1993—1997-жж.), хошна мәмликәтләрдин 1,2 млн. хәлиқниң Руандин қайтип келиши (1994-ж.), 190 миң босниялик қачақларниң (1996-ж.) вә 150 миң Косово турғунлириниң өз елигә қайтип келишигә ярдәмлишиш (2000-ж.).

				(Интернет тор бетидин елинди)

					3-тапшурма. Мәтинни оқуп, сәрләвһә қоюңлар. Жуқурида берилигән мәтинниң мәзмунини, муәллип көзқаришини, аудиториягә хас хизмитини, қурулмисини, тиллиқ алаһидиликлирини селиштурма тәһлил қилиңлар. Берилгән җәдвәлни дәптириңларға сизип, толтуруңлар. 

				Макан-җайини авуштуруш — адәмгә тән хасийәт. Башқа әлләргә һәрхил сәвәпләр билән көчүп маңиду. Тарихий Вәтинигә, ишләп, ахча тепиш үчүн, билим елиш үчүн, аиләвий шараитларға бағлиқ в.б. шуниңға бағлиқ көчүп-кетишниң сәвәплири һәрхил болуши мүмкин. Мәсилән, Россия мәмликити көчүш тоғрисида мәхсус программа қобул қилип, Россия пухралиғини елиш тәләплирини йениклитивәтти. Шу сәвәптин Россиягә әң алди билән Украина хәлқи көпләп келишкә баш-лиди. Бу мүмкинчиликләрни қазақстанлиқларму пайдилиниватиду. Әнди Германиягә кетип барғанларниң арисида өзлириниң Тарихий Вәтинигә қайтқан немис пухралири көпләп санилиду. Өзгә милләт вәкиллири болса, билим елиш мәхситидә кетип бариду. Сәвәви бу әлдә магистратура, Phd программиси бойичә һәқсиз, әрзән билим беридиған университетларму аз әмәс. 

				
					№

				

				
					Муәллипниң көзқариши

				

				
					Аталғулар

				

				
					Чүшәнчиләр

				

				
					Тиллиқ алаһидиликлири (синтаксислиқ дәриҗә асасида)

				

				
					1.

				

				
					2.

				

				
					3.

				

					4-тапшурма. Тиңшалған материаллар бойичә асасий әхбаратни таллап, өз чүшән-гиниңлар бойичә қисқичә конспект йезиңлар. 

					5-тапшурма. Язған конспектни диққәт қоюп оқуп чиқиңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қолланғиниңларни тәкшүрүңлар. 

					6-тапшурма. Берилгән мәтин мәзмуни билән тонушуңлар, әдәп-әхлаққа мунасивәтлик сөз-ибариләрни ениқлаңлар. Әдәп-әхлақ қаидилири тоғрисидики пикирлириңлар билән толуқтуруңлар. 

				Чоңларни һөрмәтләш

				Уйғур хәлқиниң қаидә-йосунлири ичидә чоңларни һөрмәтләш алаһидә орунда туриду. Улар: 

				1) Яшанған адәмләрни көргәндә оң қолини көксигә елип, «Әссаламу әләйкүм» дәп салам бериду. Чоңлар болса, «Ваәләйкүм әссалам» дәп җавап қайтуриду. Салам вә җавап бәҗа кәлтүрүлүп болғандин кейин, икки қол билән қол елишип, течлиқ-аманлиқ соришиду. Бу адәт ялғуз әрләрдила әмәс, хотун-қизлардиму бар. Лекин улар әрләр билән қол елишип көрүшмәйду. Яшанған аяллар бир-бири билән йүзини-йүзигә йеқип көрүшиду. Яш қизлар яки чоканлар өзидин чоң әрләрни яки аялларни көрсә «әссалам» сөзини ишлитип, азирақ иңишип тазим қилиду. Яшларниң яшанған адәмләргә «яхшимусиз» дәп бир қол билән қол елишип көрүшүши уйғур хәлқиниң адитигә уйғун әмәс. 

				2) Яшанған адәмләр исминиң ахириға «дада, таға, ака, ана, чоң дада, чоң апа, ача, һамма» дегәндәк һөрмәт сөзлирини қошуп чақириш яхши адәттур.

				3) Тамақ вақтида тамақниң алди чоңларға берилиду. Тамақниң ал-дини талишиш толиму әдәпсизлик болуп һесаплиниду.

				4) Яшанған адәм өйгә кирип кәлсә, өйдә олтарғанлар орунлиридин турушуп, өз һөрмитини билдүрүш, орун бошитип, униңға төрни бе-ришму яхши адәтлиримизгә кириду.

				5) Яшанған адәмләрниң алдидин тоғра өтүш әдәпсизлик болуп һесаплиниду. Навада илаҗисиз алдидин өтүш тоғра келип қалса, «алдиңиздин өтүп кәттим» дәп әпу сорилиду. Бир сорунда олтарғанлар ичидә яшанғанларға арқисини қилип олтириш — буму әйип ишлардин һесаплиниду. Әгәр шундақ олтиришқа тоғра келип қалидиған болса, «арқам болуп қалди» дәп әпу сорилиду. Яшлар бир йәрдә олтарғанда, уларниң алдидин бирәр яшанған адәм өтүп қалса, олтарғанлар орун-лиридин турушуп, салам берип, һөрмитини билдүрүш — буму уйғур хәлқигә тән яхши адәтләрниң биридур.

				6) Топлишип бир өйгә киргәндә яки йол маңғанда чоңларға йол бери-лиду. Өйгә алдида киривелиш яки йолда чоңларниң алдиға өтүвелиш бу чоңларға нисбәтән һөрмәтсизликни билдүриду.

				7) Яшанған адәмләр алдида путини алмаштуруп яки узун сунуп олтиришму әдәпсизлик болуп һесаплиниду.

				8) Чоңлар билән сөһбәттә болғанда, чоңларниң сөзигә лохма се-лиш яки диққитини башқа яққа бурап, етиварсиз муамилә қилишму әдәпсизлик болуп һесаплиниду. 

					7-тапшурма. «Ички вә сиртқи чәмбәр» усули арқилиқ чәмбәр ичидә удул қарап турған оқуғучилар бир-бириңларға өтүлгән мавзу бойичә соал қоюңлар вә дәрисни йәкүнләңлар.

				4-дәрис. Әқлий миграция 

					1-тапшурма. Сөһбәт жүргүзүңлар:

				— Әқлий миграция дегәнни қандақ чүшинисиләр?

				— Немә үчүн интелектуаллиқ миграция мәмликәтниң тәрәққиятиға әкси тәсир қилиду? Пикирлириңлар билән бөлүшүңлар.

				— Немә үчүн интеллектуаллиқ миграция мәсилиси наһайити муһим болуп һесаплиниду?

					2-тапшурма. Мәтинни диққәт билән тиңшаңлар, мәтиндә көтирилгән иҗтимаий-сәясий мәсилини тәһлил қилиш арқилиқ асасий ойни ениқлаңлар.

				Бүгүнки күндә дунияниң барлиқ мәмликәтлири үчүн әқлий мигра-ция наһайити муһим мәсилә. Аләмшумул җәриянниң субъекти ретидә Қазақстанму бу муаммадин сирт қалмиди. Мәмликитимиздә бүгүнки таңда билимлик яшларниң чәт әлләргә қарап көчүш җәрияни күн санап өсмәктә. «Интеллектуаллиқ миграция» (ингл. brain drain) — мутәхәссисләрниң, алимлар билән билимлик ишчиларниң өз елидин сәясий, ихтисадий, диний яки башқиму сәвәпләр бойичә аммивий көчүш җәриянини, йәни эмиграциялик җәриянни тәсвирләйду. Әл-вәттә, бу йол билән кәткән кәсип егилириниң бир бөлиги сиртқа кәткән дөләтләргә ейтарлиқ ихтисадий, мәдәний, һәтта бәзидә сәясий йоқи-тишлар кәлтүрсә, әксичә, иммигрантларни қобул қилидиған мәмли-кәтләр чоң вә әрзән әқлий капиталға егә болиду. Әқиллиқ яшлири билән кәсип егилирини жүтәргән әл үчүн, әлвәттә, бу чоң йоқитиш болуп һесаплиниду. 

				Елимиз үчүн билимлик мутәхәссислиримизниң, әқиллиқ яшлиримиз-ниң чәт әлләргә билим елишқа кетип, қайтип кәлмәс ховупи елимиз үчүн чоң йоқитишларниң бири болмақта. Шуниң үчүн биринчи новәттә интеллектуаллиқ көчүп-қонушниң чоң еқими — алий билимлик тәйяр кәсип егилириниң сиртқа кетиш мәсилисини вә алий билим елиш мәхситидә чәт әлләргә кетип, өз елигә қайтип кәлмигәнлигини тәһлил қилиш муһим мәсилидур. 

				Мәмликитимиз мустәқиллик алған жиллири, йәни 90-жилларниң башлирида 2000-жиллири арилиғида интеллектуаллиқ миграциягә 

				чүшинишлик билән қарашқа болиду. Сәвәви Қазақстанда туридиған көплигән этнос вәкиллири өзлириниң тарихий вәтинигә көчүп кәтти. Мәмликәтлик статистикиниң мәлуматлири бойичә, 1994—2004-жиллар арилиғида Қазақстандин алий билими бар 245 390 адәм, толуқ әмәс алий билими бар 82 974 адәм вә мәхсус оттура билими бар 463 323 адәм кәткән. Кәткәнләр билән кәлгәнләр арисидики айримчилиқ: 152 949 адәм — алий билимлик, 36 947 — толуқ әмәс алий билимлик вә 383 705 — мәхсус оттура билими барлар. Бу чиқимлар 2004-жил-ғичә жуқурилап, 2004-жилдин башлап төвән эмиграциялик көчүп-қонушни көрсәтти, сәвәви башқа этнос вәкиллириниң өз вәтинигә көчүп-қонуши аста-аста төвәнләшкә башлиди. Мәмликитимиздин бирә-тола кәткән алий билимлик кәсип егилириниң тәркивини тәһлил қилсақ, 1996—2004-жиллар арилиғида җумһурийәттин кәткән 184 632 адәмниң 47 563 — техникилиқ, 37 990 — педагогикилиқ, 19 266 — медицинилиқ, 18 380 — ихтисадий, 12 061 — бенакарлиқ-қурулуш, 9595 — йеза егилиги, 4500 — әдлийә, 35 277 — башқиму мутәхәссис егилири екәнлигини көримиз. 

					3-тапшурма. Мәтиндики асасий ойни «Төрт җүмлә» усули арқилиқ дәлилләп, пикриңларни йезиңлар:

				Биринчи җүмлә: Мениң пикримчә, мәтиндики асасий ой...

				Иккинчи җүмлә: Бу мәсилини мән төвәндикидәк чүшәндүримән...

				Үчинчи җүмлә: Бу мәсилә бойичә мундақ мисалларни кәлтүрәләймән...

				Ахирқи җүмлә: Мән мундақ хуласигә кәлдим...

					4-тапшурма. Берилгән мәтинни тиңшап, мәсилини тәһлил қилиш арқилиқ, асасий ойни ениқлаңлар. «Немә үчүн бүгүнки күндә дунияниң барлиқ мәмликәтлири үчүн әқлий миграция наһайити муһим мәсилә болуп һесаплиниду? Әқлий миграция һәқ-қидә немә билисиләр? Тор бәтлиридин мәлуматларни оқуп, топларда постер түзүп, қоғдаңлар.

					5-тапшурма. Мәтиндин елинған мәлуматларни дәлил ретидә пайдилинип, «Мәм-ликитимиздә илим билән билимниң тәрәққиятиға тоғридин-тоғра тәсир қилидиған бүгүнки яшларниң әқил-парасити» дегән пикир асасида дискуссивлиқ эссе йезиңлар. 

				Эссе йезиш тәләплири:

					киришмә, асасий вә хуласә бөлүмидин қурулуши шәрт;

					мавзудин чәтнимәслик;

					тезисларни дәлилләр билән дәлилләш;

					һаят билән бағлаштуруш;

					баянлаш стили ениқ болуши шәрт;

					тәсвирий васитиләрни орунлуқ пайдилиниш;

					сөз сани — 170—200.

					6-тапшурма. Соалларға җавап берип, дәрисни йәкүнләңлар: 

				Маңа ....қийин болди.

				Мән ....тапшурмини орунлидим.

				Мән.... нәрсиләрни чүшәндим.

				Мән ...үгәндим.

				Мени... һәйран қалдурди.

				Мән өзәмгә.... пайдилиқ билим алдим.

				Мән....һаятта қоллинимән.

				5-дәрис. Аһали саниниң өзгириши. Демография 

					1-тапшурма. «Миграция немигә тәсир қилиду?» билимиңларни топлуқ иш арқилиқ кластерға йезиңлар.

				Миграция тәсир қилиду:

				— демографиялик җәриянларға; 

				— урбанизация җәриянлириға; 

				— әмгәк ресурслириниң регион-аймақ бойичә тарилишиға;

				— регион-аймақниң иҗтимаий-ихтисадий тәрәққиятиға; 

				— билимлик кәсип егилириниң келишигә бағлиқ чоң карханиларниң тәрәққий етишигә;

				— адәмләрниң мәдәний вә билим дәриҗисигә;

					2-тапшурма. Мәтинни оқуп чиқиңлар.

				Демография (грек. demos — хәлиқ, grapho — язимән, тәрипләймән) — кәң мәнада алғанда аһали сани, тәркиви вә өсүш динамикиси тоғрилиқ илим; тар мәнада алғанда — аһалиниң мошу ала-һидиликлирини сан җәһәттин тәтқиқләш. 

				Әвлатниң үзлүксиз авушуп туруш җәриянини аһалиниң дайимий өсүши дәймиз. Аһалиниң дайимий өсүшини 

				қараштурғанда, әң алди билән, туғулғанлар вә өлгәнләр сани пайди-линилиду. Уларниң оттурисидики пәриқ тәбиий өсүм дәп атилиду. 

				Аһали саниниң өзгиришигә тәсир қилидиған амиллар — тәбиий өсүм вә миграция дәп бөлүниду. 

					3-тапшурма. Топлуқ иш арқилиқ, берилгән мәтин мәзмуни асасида тор бәтлиридин қошумчә мәлуматларни пайдилинип, «Демографиялик һаләтләрниң амиллири» намлиқ һәрхил графикилиқ мәтин түзүңлар (җәдвәл, диаграмма, схема). Җаваплириңларни тәһлил қилиңлар. 

				Әгәр елимиздики демографиялик әһвал сақланса, йәнә 30 жилдин кейин Қазақстан аһалиси 24 миллион адәмдин ешип кетиду, әнди уларниң 9 миллиони мәмликәтниң чоң үч шәһиридә яшайду.

				Әмгәк ресурслирини тәрәққий әткүзүш мәркизиниң экспертлири Миллий ихтисат министрлиги Статистика бойичә комитетиниң әхбари-тини тәһлил қилип, әйнә шундақ хуласигә кәлди. Комитет әхбаритиға асаслинип, бийил 1-июльға қәдәр мәмликәт аһалиси жил бешидин тартип 112 миң адәмгә көпийип, 18 миллион 500 миң адәмдин ашқан.

				Буниңда урбанизация җәрияни сүръәтлик кетип бариду. Мәсилән, йерим жилниң йәкүни бойичә шәһәр аһалиси 83 миң адәмгә өскән. Әнди йеза аһалисиниң өсүши бари-йоқи 29 миң адәмни тәшкил қилди. Мундақ төвән көрсәткүч йеза турғунлириниң шәһәрләргә көчүшигә бағлиқ болуватиду.

				Һазир аһалиниң 22 пайизи Нур-Султан, Алмута вә Чимкәнт шәһәр-лиридә яшаватиду. Әнди уларға йеқин вилайәтләрни (Ақмола, Алмута вә Түркстан) қошсақ, у чағда бу көрсәткүч 47 пайизғичә йетиду.

				Әмгәк ресурслирини тәрәққий әткүзүш мәркизи аналитиклириниң пикричә, өткән жилқи демографиялик әһвал вә аһали көчүшиниң ке-йинки бәш жилқи дәриҗиси сақлинип қалса, 2027-жилға қәдәр Қазақ-стан аһалиси 20 миллиондин ешип кетиду, 2050-жилға қәдәр болса, 24 миллион 500 миңға йетиду.

				Мундақ әһвалда Нур-Султан турғунлириниң сани 2050-жилға қәдәр 3 миллион 100 миң адәмдин сәл ашиду, бу 2018-жил билән селиш-турғанда, 194 пайизни тәшкил қилиду вә йәнә бир мегаполисқа — Алмутиға техиму йеқинлишиду. Әнди җәнубий пайтәхтимиздә шәһәр турғунлири саниниң 3 миллион 300 миң адәмни тәшкил қилип, 82 пайиз көпийидиғанлиғи күтүливатиду. Чимкәнт аһалисиниң сани болса, 2050-жилға қәдәр 2 миллион 600 миң адәмгә көпийиду, — дәп тәкитләйду Әмгәк ресурслирини тәрәққий әткүзүш мәркизи әмгәк ресурслирини тәхмин қилиш департаментиниң мудири. 

					4-тапшурма. Графикилиқ мәтиндә берилгән мәлуматларни тәһлил қилип, асасий җәриянларни ениқлаңлар. 

				Аһали сани өзгиришигә тәсир қилидиған амиллар

					5-тапшурма. «Мениң дәристин кейинки тәсиратлирим» җәдвилини толтуруңлар. 

				
					Мениңдә қандақ ой пәйда болди?

				

				
					Мән немини чүшәндим?

				

				
					Маңа немә яқти?

				

				6-дәрис. Аһали миграцияси

					1-тапшурма. «Киришмә соаллар» усули арқилиқ мәтин мәзмуни бойичә тәйярланған соалларға алдин-ала тәхминән җавап берип көрүңлар: 

				1.	Дөләттики аһалиниң сани неминиң һесавиға көпийиду?

				2.	Ички миграция дегәнни қандақ чүшинисиләр?

				3.	Ташқи миграция дегәнни қандақ чүшинисиләр?

				4.	ҚҖ Аһали миграцияси тоғрисида қандақ Қанунларни қобул қилди?

								Аһали саниниң өсүми (+), азийиши (–)

								Аһалиниң механикилиқ һәрикити, миграция (+, –)

								Туғулуш (+)

							

						

					

					
						
							[image: ]
						

						
							
								Иммигра-ция (+)

								Өлүм-житим (–)

								Эмиграция (–)

								Беваситә һәрикәт қилидиған амиллар

								Қошумчә түрдә һәрикәт қилидиған амиллар

								Аһалиниң тәбиий һәрикити (+, –)

					2-тапшурма. Мәтинни оқуп чиқип, мәтиндә көтирилгән иҗтимаий-сәясий мәсилини тәһлил қилиш арқилиқ, асасий ойни ениқлаңлар. «Киришмә соаллар» усули бойичә тәхминән бәргән җаваплириңларни әсли нусхиси билән селиштуруңлар. 

				Аһали сани тәбиий өсүм билән биллә башқа җайдин көчүп келип орунлашқучилар һесавиға көпийиду. Мундақ өзгиришни механикилиқ һәрикәт дәп атайду. 

				Һәммимизгә мәлум макан-җайни авуштурушни миграция дәйду. Миграция механикилиқ һәрикәткә ятиду. Шуниң билән биллә көчүп-қонуш ички вә ташқи миграция дәп иккигә бөлүниду. 

				— Ички миграция — аһалиниң дөләт ичидики қонуш ағдуруши (көчүши).

				— Ташқи миграция — аһалиниң дөләттин ташқиридики йеқин вә жирақ чәт әлләргә көчүшини билдүриду. 

				Елимиздә түрлүк зор қурулушлар селиш, пайдилиқ қезилмиларни өзләштүрүш, төмүр йол селиш, металлургия карханилирини, электр станциялирини селиш пәйтидә Россия, Украина, Беларуссиядин көплигән мутәхәссисләр көчүп кәлди. Мәсилән, пәқәт Қарағанда металлургия комбинатини селишқа бағлиқ йүз миңдәк, 50—60-жиллири болса, тиң вә боз йәрләрни өзләштүрүш давамида 1 миллиондин артуқ адәм көчүп келип орунлашти. 

				1990-жиллардики иҗтимаий-ихтисадий боһран (кризис) вә базар ихтисадиға көчүшниң қийинчилиқлири эмиграциялик һәрикәтниң паал жүрүшигә елип кәлди. 

				Миграцияниң (көчүп келиш вә кетиш) жуқарқи көрсәткүчи 1994-ж., мувапиқ (410,4 миң адәм), андин миграциялик һәрикәт сәл пәсийип, пәйдин-пәй иҗабий сальдо шәкиллинишкә башлиди. Мундақ мигра-ция һәрикитидә европилиқ хәлиқләр вәкиллири бесим болди. Улар-ниң сезиләрлик кемиши төвән тәбиий өсүшни пәйда қилип, 1989—2009-жж., арилиғида русларниң санини 37,9%-қа, немисларни 76,9%-қа, украинларни 52,8%-қичә қисқартти. 

				Миграцияниң мундақ пааллиғиниң өсүши елимиздә әмгәк ресурси-ниң тапчиллиғини пәйда қилди. Шуңлашқа 1990-ж. бешида қазақ хәлқиниң репатриациясини (қайта келишини) рәтләйдиған, башқа этнос вәкиллириниң кетишини пәсәйтиш мәхситидә сәясий-һоқуқий һөҗҗәтләр тәйярланди. Җүмлидин, 1991-ж. 8-ноябрьдики «Башқа җумһурийәт вә чәт әлләрдин йезилиқ йәрләрдә ишләшкә ихлас бил-дүргән йәрлик милләт вәкиллириниң көчүп келиш әһвали вә тәртиви тоғрилиқ» қанунини, 1992-жилқи «ҚҖниң Иммиграция тоғрилиқ» қануни, 1994-жили имзаланған Қазақстан вә Әзәрбәйҗан, Әрмәнстан, Грузия вә Қирғизстан арисидики «Әмгәк миграцияси вә әмгәкчи — 

				мигрантларни иҗтимаий қоғдаш тоғрилиқ һәмкарлиқ» келишимлирини аташқа болиду. 

				Булардин сирт, «Аһали миграцияси тоғрилиқ» ҚҖ Қануни, ҚҖ Президентиниң «Чәт әлләрдә яшайдиған вәтәндашлиримизға дөләт-лик ярдәмлишиш тоғрилиқ» Пәрмани қобул қилинди. Қазақстан һө-күмитиниң миграцияни рәтләш сәяситигә бағлиқ әлдин көчүп кетиш вә келиш тәңләшти. Кейинки жиллири кәлгүчиләр сани барғанчә өсмәктә. 

					3-тапшурма. Мәтинни тәкрар оқуп чиқиңлар, «Конспект йезиш» усулини пайдилинип, һәр абзац бойичә асасий әхбаратни ениқлап, өз чүшәнгиниңларни бир-икки җүмлә арқилиқ ипадиләп, конспект йезиңлар. Мәтингә сәрләвһә қоюңлар. 

					4-тапшурма. Парчидики мәсилини тәһлил қилиш арқилиқ асасий ойни ениқлаңлар. Әсәр мәзмунини бүгүнки мавзу билән бағлаштуруңлар.

				Шаир уни ахирқи қетим йоқлап барғанда, у наһайити һаяҗанланған һалда, өз чүшини сөзлимәктә еди.

				— Кәл, кәл, оғлум. Толиму яхши чүш көрүптимән һели! Уни адәттикидәк тәтүр җориғимму кәлмәйду. Яңливаштин ават болған изгү җайлар... Әзизанә Қәшқәрму яки Турпанму — һәрһалда, қедимий йәр өз дияримиз!.. — Охансам — көзүмдә җиқ яш, хошаллиқ муңида жүригим тамиғимға тиқилип қапту!

				Устиниң йенида олтарған дохтур униңға хатирҗәм йетишни буйруп, шаирға мураҗиәт қилди. Шаир униң сөзини өз әйни билән тәрҗимә қилип, әнди немә дейишни билмәй, тиңирқап турғанда, йәнә қери уста ярдәм қилғандәк болди.

				— Момайни күтүватимән, оғлум. У Ташкәнттики қизлиримизни көрүп кәлгили кәткән әмәсму. Видалишиш лазим. Андин, сән шуни ейт, оғлум: әзиз дохтурға миңларчә тәшәккүр! Мән қерини бир күнму ялғуз қалдурмидиңлар... Мәңгүлүк сәпәр алдида хатирҗәм болуш тәс екән бирақ!..

				Ағриқниң чирайи қандақту бир дәһшәтлик моҗуш пәйтидикидәк ечинишлиқ түрүлүп, у йәнә ичи иләшкәндәк есидин кәтти. Дохтур йәнә сумкисини ечип, укол әсваплирини қолиға алди. Лекин бир жил мабайнида зерәк уста билән өз йеши оттурисидики йерим әсирлик пәриқни бесип өткәндәк болған яш шаир, дохтурниң дорилириға етиварсиз қаримақта еди. Чүнки қери устиниң даваси илаҗисиз җуда болған Вәтинидә қалған.

				(«Дилкәшләр», Һ. Абдуллин)

					5-тапшурма. Графикилиқ мәтиндә берилгән мәлуматларни тәһлил қилип, асасий җәриянларни ениқлаңлар. Тор бәтлиридин қошумчә мәлуматларни тепип, мавзу бойичә билимиңларни толуқтуруңлар.

								Ташқи миграция 

								Аймақ-арилиқ миграция 

							

						

					

					
						
							[image: ]
						

						
							
								Вилайәтлик иммиграция 

								Ички миграция 

							

						

					

				

					6-тапшурма. «Өзини-өзи баһалаш» усули арқилиқ утуқ өлчәмлири асасида мавзуни өзләштүрүш бойичә нәтиҗәңларни өзәңлар баһалаңлар. Мавзу бойичә өзләштүрүп үлгәрмигән билим үстидә қайта ишләңлар. 

				7-дәрис. Қазақстан: миграция көрсәткүчлири

					1-тапшурма. Мәтиндә көтирилгән иҗтимаий-сәясий мәсилини тәһлил қилип, асасий ойни ениқлаңлар. Мавзуға бағлиқ пикирлириңлар билән толуқтуруңлар.

				Қазақстан — мигрантларни көп қобул қилидиғанла әмәс, шундақла чәт әлләргә нурғун мигрант әвитидиған мәмликәтләрниң қатариға ятиду. 

				Тәтқиқ қилиш мәлуматлири бойичә Қазақстандин чәт әлләргә кәткән мигрантлар сани — 4 миллион 150 миң адәмни тәшкил қилиду. Бу дуниядики 11-орунни тәшкил қилиду. 

				Тәтқиқ қилиш арқилиқ Қазақстандин көчүп кәткән адәмләрниң умумий сани ениқланған. 4 миллион 150 миң дегән — 2010-жилғичә болған Қазақстандин көчүп кәткән адәмләр сани. Уларниң 2 миллион 130 миңи (51 проценти) — мусулман, 560 миңи (14 проценти) — хри-стиан вә бир процентила аз санда (10 миңға йеқин) — йәһудийлар (иудейлар).

				Тәкшүрүшләр нәтиҗисидә қазақстанлиқ мигрантларниң 89 % Евро-па әллиригә көчүп барған. Улар — 3 миллион 710 миң адәм. 350 миң адәм (8%) Азия — Теч океан аймиғиға көчүп кәткән. АҚШқа — 30 миң 

				(бир проценттин кам), Йеқин Шәриқ әллиригә 30 миң мигрант көчүп кәткән.

				Мигрантлар тоғрилиқ мәлуматларни ениқ ейтқанда, Россиядә 2 миллион 650 миң, Германиядә — 700 миң, Қирғизстанда — 50 миң, Түркийә, Польша, Латвиядә — 10 миңға йеқин, Канадида — 10 миңға йеқин қазақстанлиқлар яшаватиду. 

				Қазақстанға башқа мәмликәтләрдин көчүп келиватқанларму нурғун. Қазақстан мигрант қобул қилидиған мәмликәтләр арисида 15-орунни егиләйду. Қазақстанға кәлгән мигрантлар сани — 3 миллион 80 миң: уларниң 2 миллион 650 миңи (86%) Европа вә бурунқи Кеңәшләр Иттипақи мәмликәтлиридин, 430 миңи (14%) — Азиядин кәлгән. 

				Қазақстандики христиан мигрантлар — барлиқ мигрантлар саниниң 70%. Улардин кейин мусулман мигрантлар туриду (15%). Тәтқиқ қилиш ишлириға бағлиқ Қазақстандики 2 миллион 120 миң ми-грант — Россиядин, 260 миң — Украинидин, 180 миң — Өзбәкстандин, 170 миң — Германиядин, 100 миң — Хитайдин, 50 миң — Беларус-сиядин, 40 миңға йеқин — Түркийә билән Әзәрбәйҗандин, 20 миң — Польшидин, 10 миң адәм Таҗикстандин кәлгән. 

				Pew мәркизиниң тәтқиқ қилиш усуллириға мувапиқ, бу санлар һәр жилқи әмәс, 2010-жилғичә болған дуниядики көчүп-қонуш җәрияни-ниң умумий көрсәткүчи. Бу һөҗҗәтләрдә мигрантлар көп келидиған вә мигрантлар көп чиқидиған мәмликәтләр көрситилгән. 

					2-тапшурма. Мәтин мәзмуни бойичә асасий әхбаратни таллап, өз чүшәнгиниңлар бойичә қисқичә конспект йезиңлар. 

					3-тапшурма. Язған конспектни оқуп чиқиңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қолланғиниңларни тәкшүрүңлар. Андин кейин ишиңларни җүпләрдә тәһлил қилиңлар, бир-бириңларниң ишлирини диққәт билән үгинип, баһалаңлар. 

					4-тапшурма. Мәтинни диққәт қилип оқуп чиқиңлар. 

				Қазақстандики миграция көрсәткүчлири

				Қазақстан Җумһурийити Миллий ихтисат министрлиги Статистика бойичә комитетиниң хәвәр қилишичә, 2019-ж. январь-март айлирида 8 355 адәм Қазақстандин башқа әлләргә көчүп кәткән.

				Статистика комитетиниң әхбаритиға асаслансақ, җумһурийәттин көчүп кәткәнләрниң умумий санидин 7 455 адәм Һәмдостлуқ әллиригә, 

				қалған 900 адәм жирақ чәт әлләргә кәткән. Январь-март айлириди-ки ташқи миграция айрим миллий топлар бойичә елип қариғанда төвәндикичә: руслар мәмликәттин көчүп кәткәнләрниң умумий саниниң 71,9% (2018-жилниң мошу вақтида 71,1%), немислар — 6,6% (8%), украинлар — 6,9% (6,7%), қазақлар — 4,7 % (4,7%), татарлар — 2,2% (2,2%), өзбәкләр — 0,5% (0,3%), башқа милләтләр — 7,2 % (7%).

				Мәмликитимизгә көчүп кәлгәнләрниң арисида қазақларниң сани бесим — 60,5% (бир жил илгири 55,4%), руслар — 18,8% (22,3%), украинлар — 1,9% (2,8%), өзбәкләр — 2,1% (2,3%), татарлар — 1,1% (1,3%), немислар — 1,3% (1%), башқа милләтләр — 14,3% (15,1%). Барлиғи болуп январь-март айлирида мәмликитимизгә 3 176 (бир жил илгири 3 468), шу җүмлидин Һәмдостлуқ әллиридин 2 685, башқа мәмликәтләрдин 491 адәм кәлди. Шундақ қилип, миграциялик пәриқ сәлбий, йәни 5 179 адәм кам.

				2019-жилниң январь-март айлирида өткән жилниң мошу вақти билән селиштурғанда, Қазақстанға кәлгәнләрниң сани 8,4% азийип, мәмликәттин кәткәнләрниң сани 22% көпийипту. Миграциялик ал-маштуруш асасән МДҺ мәмликәтлири билән йүз бериватиду. Мәсилән, Һәмдостлуқ әллиридин кәлгәнләрниң сани 84,5% тәшкил қилса, шу әлләргә кәткәнләр 89,1% тәшкил қилған.

				Ички миграцияму өсүватиду: 2019-жилниң январь-март айлирида у 225 953 адәмни тәшкил қилған болса, өткән жилниң биринчи кварта-лида бу көрсәткүч 197 951 адәмни тәшкил қилған еди. Регионларара миграция бойичә мәмликәтниң үч регионида — Маңғистав вилайитидә (369 адәм), Нур-Султан (6 089 адәм) вә Алмута (6 559 адәм) иҗабий пәриқ қелиплашқан.

					5-тапшурма. Мәтин мәзмунини тәһлил қилиш арқилиқ берилгән җәдвәлни дәптириңларға көчирип, толтуруңлар.

					Мәтинниң мавзуси

				

				
					Муәллипниң көзқариши

				

				
					Аудиториягә хас хизмити 

				

				
					Қурул-миси

				

				
					Тиллиқ алаһидиликлири

					6-тапшурма. Парчида берилгән нутуқ этикетини тәһлил қилип, өз ой-пикриңлар билән толуқтуруңлар.

				Муһәммәт Садиқ Қәшқәрийниң тәкитлишичә, мусулман шәрқидики мәмликәтләрдә һойла алдиға пешайван қилиш рәсмийәт болған. Аилә егиси, аилә әзалири билән пешайванда олтирип дәм алиду, шундақ пәйтләрдә өйгә тәшрип қилғучи өзиниң кирмәкчи болғанлиғини мәлум бир бәлгү — ишикни чекиш арқилиқ билдүрүши лазим. Меһман кәлгүчини салам билән қарши елиши, кәлгүчиму сайипханниң салимиға җавап қайтуруши вә өй егиси тәклип қилғанда өйгә кириши лазим. 

				Икки киши бир-биригә қариму-қарши кәлсә, салам бериши лазим. Салам бәрмәк сүннәттур. Әсли мусулманлар тонуш яки натонушлиғидин қәтъий нәзәр, учрашқанда саламлишиши керәк. 

					7-тапшурма. «Соаллар сандуқчиси» усули арқилиқ миграция мавзуси бойичә өткән мавзулардин соал түзүп, сандуқчиға ташлаңлар. Кейинки дәрисни мошу соалларға җавап бериштин башлаймиз. 

				8-дәрис. Нәтиҗиләш дәриси. Ана йәргә муһәббәт

					1-тапшурма. Өткән дәристә сандуқчиға ташлиған соалларға жавап бериш арқилиқ, бүгүнки дәрисниң мавзусини ениқлаңлар. Шундақла Мухтар Шахановниң пикригә асаслинип, өз ойлириңлар билән бөлүшүңлар: «Өзәңниң ана йериңгә дегән муһәббитиңни алди билән аиләңгә, жутдашлириңға беғишлимай туруп, барчә аләмни сөйүш мүмкин әмәс». 

					2-тапшурма. Мәтинни диққәт қилип тиңшаңлар. Мәтиндә көтирилгән мәсилини тәһлил қилип, асасий ойни ениқлаш арқилиқ, өткән дәрис мавзуси билән бағлаштуруңлар. Өз ой -пикриңлар билән бөлүшүңлар. 

				Ғазлар қайтип бариду

				Язниң иссиқ күнлиридә бешидин булут кәтмәйдиған Өтүкчи чоққиси бу күндә күлрәң егизликкә оралған. Бу — Тарбағатай дөңлүклириниң бир-бири билән тизлинип келип, бирдин көтирилгән тәрипи. 

				Кәйнигә өтидиған йол қийин болсиму йолувчилар мошу чоққиниң чәт йеқи билән өтәтти. Сәвәви егиз чоққилиқ тағларға, чоңқур ярлар билән шох дәрияларға урулмай өтидиған әң қолайлиқ йол мошу еди.

				Йолға чиққиниға төрт күн болди дегәндә егиз бойлуқ, кәң гәвдилик қери бовай Өтүкчи чоққисиниң бир өркәш егизлигигә көтирилди. Бар салмиғини тайиғиға селип, тизлири титирәп, зорға илгириләп келиватиду. Мәйдиси сирилип, өпкиси ағзиға тиқилип, тохтап-тохтап дәм алиду. 

				Ялиңач егизликтин хелә төвән чүшүп, қелин җаңгал қойниға кир-гәндә, шамал тохтап, күн иссишқа башлиди. Һалсириған қери бовай алға қарап меңишқа һали йәтмәй, тәнтирәкләп берип, қейинниң түвигә қийсийип олтирип қалди. Халтисини бешиға қоюп, бираз ятти. «Әйтә-вир қийин йолдин өттүмғу, — деди пичирлап. Яратқан егәм икки күнлүк һаят бәрсә, көзлигән йеримгә берип жиқилармән». 

				«Чегариғичә әнди бари-йоқи икки-үч чақирим йәр қалди, — деди у алдида ятқан егиз идирларға көз ташлап. Күн патқичә Күргейташтин өтүп, сизиқниң бойиға йеқинлишип алай. Андин кейин буйриса, қараңғу чүшкәндә арқа тәрәпкә өтимән». 

				Бу ойни у бир хошна йезиға меһманға кетип барғандәк йеник ойлиди. Бовай ойидин янар әмәс. Ойлинип ятидиған немиси бар? Бу сәпәргә у баққандәк қириқ жил тәйярланмидиму? Буниң өзи әнсирәп өткүзгән талай уйқисиз кечиләрниң, азаплиған ойларниң, пүткүл өмриниң өзгәрмәс нәтиҗиси әмәсму? 

				Бовай сизиқтин өтүши биләнла «уһ» дәп демини алди. Мәйдисини ечип, кәйнидин уруватқан қаттиқ шамалға өзини тутти. Кимду бирсигә қайғусини ейтқандәк жиғлавәтти. Сақилидин яшлар темип чүшти. Йәрни қучағлап сөйүшкә башлиди. «Айлинип кетәй, ана йерим, сениму көридиған күн болидекәнғу» — дәп аста пичирлиди. Титиригән қоллири билән бир очум топини елип, үзигә басти, бурниға апирип, қайта-қайта пурашқа башлиди...

				Өзини бесип, демини алғандин кейин, йәнә алға қарап илгирилиди. Тонуш маканлар көзигә оттәк көрүнди. Иллиқ шамал җениға арам беғишлиғандәк болди. Ана жутниң пуриғичу... Әву төпидики өрүлгән зәрәткалиқ ичидә ата-анисиниң җәсиди ятиду. Жиғлап туғулғанда, киндик қени мошу йәргә төкүлгән әмәсму? Мошу йәрдә ялаңғидақ топини тозутуп, талай жүгрәп ойниған. Мошуниң һәммиси униң көз алдида намайән болди. Мошу өлкигә келип турғиним растму, ялғанму дегәндәк әтрапиға йәнә бир қетим көз жүгәртип, булақниң түвигә кәлди. Халтисини йәргә қойдидә, очумиға толтуруп суни алдидә, таштәк муздәк суни дәм алмастин бирдин сүмүрүвалди. Паһ, бу булақниң сүйидәк дунияда татлиқ су бармекин?!

				Бовай чапинини алдиримай йешип, бир булуңға қойди. Андин кейин көйнигиниң түгмисини ечип, ялиңач тенигә есип қойған тумарини алди. Бовай тумарни бурниға йеқин әкелип, пурап қойди. Андин кейин янчуғидин бәкисини чиқирип, тумарини тикишидин сөктидә, йәргә силкиди. Тумарниң ичидин терә билән йөгәлгән бир очум топа йәргә чүшти. Бу — мошуниңдин қириқ жил бурун, ят өлкигә атлинар алдида, ана жуттин түгүп алған топа еди. 

				(Қ. Жумадилов)

					3-тапшурма. Жуқурида берилгән мәтинни төвәндә көрситилгән схема бойичә тәһлил қилиңлар: 

				
					Мавзуси:

				

				
					Мәтин немә тоғрилиқ екәнлигини йезиңлар:

				

				
					Аудитория (кимләргә беғишланған) 

				

				
					1. Мәктәп оқуғучилириға — 

					2. Умумән оқурмәнләргә — 

				

				
					Мәхсити: 

				

				
					Муәллип бу мәтинни язғанда қандақ мәхсәтни көзлигән:

				

				
					Стили:

				

				
					М: Рәсмий тилни қолланған, демәк...

				

				
					Тиллиқ алаһидилиги:

				

				
					лексикилиқ —

					фонетикилиқ — 

					морфологиялик — 

					синтаксислиқ алаһидиликлирини пәриқләш: 

				

					4-тапшурма. Шаир Илия Бәхтияниң қәлимигә мәнсүп шеирни муәллимниң оқуп беришидә тиңшаңлар. Мәзмунини тәһлил қилиш арқилиқ тегишлик әхбаратни ениқлап, өз ой-пикриңлар билән толуқтуруңлар. 

				Ана жутқа хәт

				Язму өтти гүл қистуруп қулаққа,

				Күзму өтти шәлдәм йепип булаққа.

				Мән жүримән ана жутни сеғинип,

				Мән жүримән жирақ...

					жирақ ...

					жирақта.

				Бәлким учуп кәткәнду ғаз, қақирилар,

				Йешил җилға айланғанду тақирға,

				Ва, Ана жут, сәл кечиксәм иш билән

				Бәңвишиңға анчивала вақирима.

				Әл-жутумни биләлмәймән сорапму,

				Аманлиғин билсәм уму йөләкту.

				Мән жүримән суюқ ашни сеғинип,

				Мән жүримән жирақ...

					жирақ ...

					жирақта.

				Бағ-варанлар ғазаң болуп қалғанду,

				Батур дехан мол һосулни алғанду.

				Ома тойи әл-жутумда башлинип,

				Сазәндиләр муқамларға чалғанду.

				Жутум бәргән күч-қувитим биләктә,

				Түгимәйду сөйгү-ишқи жүрәктә.

				Мән жүримән шу сөйгүсин йоқатмай,

				Мән жүримән жирақ...

					жирақ ...

					жирақта.

				Алмиларни бовам үзүп болғанду,

				(Бизгә атап сақлиғини қалғанду).

				Көзгә илмай өскән қара пучуқ қиз,

				Мүмкин әмгәк орденини алғанду?!

				Ана жутум җанға йеқин бирақта,

				Қараңғуда адаштурмас чирақтә.

				Кечә чүштин, 

				күндүз ойдин кәтмәстин,

				Мән жүримән жирақ...

					жирақ ...

					жирақта.

					5-тапшурма. Берилгән парчини диққәт қилип оқуп, мәзмунини тәһлил қилиш арқи-лиқ тегишлик әхбаратни ениқлап, өз ой-пикриңлар билән толуқтуруңлар. 

				М. Шаханов. 1992-жили Отрар топриғида жутдашлиримниң өтүнүши билән иҗадий кәч өткүзмәкчи болдум. Июль ейиниң ахири. Асман айлинип йәргә чүшидиғандәк тинҗиқ. Мәркәздин 30 чақиримдәк жирақлиқта, наһийә чегариси дәп санилидиған җайда үч миңға йеқин жутдашлирим күтүп алди. Атамни көргән жут қерилири билән ақ яғлиқлиқ иззәтлик аниларниң қучиғи биридин кейин бири тартип елип, қоюп берәр әмәс. 

				Үч момай Отрар топриғини алтун жип билән тоқулған ақ ипәк рәхткә тумар қилип орап: 

				— Қулунум, нәдә жүрсәңму ана йәр топриғиниң хасийити һимайә қилсун, — дәп бойнумға асти. 

				Өмрүмдә хәлқимниң нурғунлиған иззәт-һөрмитини көргән едим, өз жутумдин сирт йәрләрниңму бәзибир қиммәт соғилирини алған едим. 

				Амма шу соғиларниң һечқайсиси мошу ана йәр топриғи түгүлгән тумардәк тәврәндүргән әмәс. 

				Ш. Айтматов. Мошу һекайәңдин келип чиққандәк, бурун ата-бови-лиримиз башқа бир җайға турған җайини йөткәп маңса, ирим қилип, белиға бир сиқим ана йәрниң тописини түгүп алатти. Урушқа атланған яш жигитләрниң жутта қалған яри яки сөйгүни нанниң гирвигини чишлитип, сақлап қоятти. Бу «Ана йәрниң дәмини тартип, аман-есән жутиға қайтсун» дегән есил тиләк еди. 

				(М. Шаханов. Ш. Айтматов.)

					6-тапшурма. Һазирқи җәмийәт. Миграция. Әқлий миграция мавзулири бойичә түзүлгән тест соаллири:

				1.	Бүгүнки күндики мигрантлар сани: 

				A) Миңлиған жиллар бойи өзгиришсиз туриду.

				B) Бурунқиға қариғанда хелә азайди. 

				C) Бурун шунчилик көп болмиған. 

				D) 200 жил бурунқи көрсәткүчтин бираз төвән. 

				2.	Дуния хәлқи һәр күн бойи қанчә адәмгә өсиду? 

				A) 150 000.

				B) 100 000. 

				C) 200 000.

				D) 250 000.

				3.	Эмиграция — 

				A)	Башқа әлдә өмүр сүрүш үчүн өз елини ташлап кетиш. 

				B)	Әлниң башқа бир бөлигидә өмүр сүрүш үчүн бир бөлигини ташлап кетиш. 

				C)	Қитъәләр бойичә көчүш.

				D)	Урушниң кесиридин әлни ташлап кетиш.

				4.	Мәҗбурий түрдә миграциягә учриғанлар —...

				A) Мигрантлар. 

				B) Эмигрантлар.

				C) «Сәясий башпана» издигүчиләр. 

				D) Қачақлар.

				5.	Қандақ чүшәнчә утуққа бағлиқ болидиған миграцияни тәс-вирләйду?

				A) Демографиялик миграция. 

				B) Ихтисадий миграция. 

				C) Географиялик миграция. 

				D) Малийәвий миграция.

				6.	Қачақлар дегән кимләр? 

				A) Миграциягә учриған адәмләр. 

				B) Нурғун иш һәққи үчүн миграциягә учриған адәмләр.

				C) АҚШқа яки Бүйүк Британиягә көчкән адәмләр.

				D) Мәҗбурий түрдә миграциягә учриғанлар. 

				7.	Миграциягә әң көп тәсир қилидиған қандақ амил?

				A) Уруш.

				В) Тәбиий апәтләр. 

				C) Экологиялик амиллар. 

				D) Иш һәққиниң төвәнлиги. 

				8.	Мәҗбурий миграцияниң сәвәплири? 

				A) Ачарчилиқ.

				B) Уруш вә сәясий тәқип.

				C) Қурғақчилиқ.

				D) Барлиқ җавап тоғра.

					7-тапшурма. «Иссиқ орундуқ» усулини пайдилинип, синипдашлириңларға бүгүнки мавзу бойичә соалларни қоюп, җавапларни толуқтуруш арқилиқ дәрисни хуласиләңлар.

				Аләмни өзгәрткән кәшпиятлар

				1-дәрис. Илимдики утуқлар

					1-тапшурма. Сөһбәт жүргүзүңлар:

				— Аләмни өзгәрткән кәшпиятлар дегәнни қандақ чүшинисиләр?

				— Аләмни өзгәрткән қандақ кәшпиятларни билисиләр?

				— Мундақ кәшпиятлар қандақ йеңилиқларни елип кәлди?

					2-тапшурма. Мәтинни диққәт билән тиңшаңлар, әхбаратни дуниявий мәсилиләр билән бағлаштуруңлар. 

				Дунияда биринчи пәйда болған «сүнъий ашқазан асти бези» (поджелудочная железа)

				2016-жили АҚШниң озуқ-түлүкләр сапасини санитарлиқ назарәт қилиш башқармиси FDA агентлиғи биринчи типтики диабет билән ағрийдиған бемарларға инсулинниң аләмдики биринчи гибридлиқ системисини йәткүзүшкә рухсәт бәрди.

				Үзлүксиз тәсир қилидиған глюкометр вә инсулинлиқ помпидин тәркип тапқан қурал туюқ системиси принципи асасида иш елип баридиған болуп, бирдин үч түрлүк хизмәт атқуриду:

				1.	Қанниң тәркивидики глюкозиниң дәриҗисини өлчәп, қанчилик дәриҗидики инсулинни қуюш керәклигини мөлчәрләп әвитип бериду. 

				2.	Бу һәрбир басқучни өз алдиға ясаш керәк болған қелиплашқан амилларға қариғанда наһайити қолайлиқ.

				3.	Бу системини гибридлиқ дәп аташқа болиду, сәвәви, бемар керәклик инсулин көләмини өзи бәлгүләш арқилиқ жүргүзәләйду.

				Система көләми җәһәттин наһайити кичик вә утқур болуп, уни янчуққа селип жүрүшкиму қолайлиқ. Бу йеңи қуралниң яш өсмүрләрниң қан тәркивидики қәнт көләмини — 7,7%-дин 7,1%, 7,3%-дин 6,8%-ғичә бир қелипта сақлап туралайдиғанлиғи эксперимент арқилиқ дәлилләнгән.

				Системини тәтқиқ қилиш пәйтидә иҗабий нәтиҗә елинғандин кейин бу технология FDA агентлиғи тәрипидин қоллап-қувәтләнгән. Мошу нәтиҗиләр асасида бу технология 2018-жили медицинида қоллинишқа егә болди. Экспертларниң тәкитлиши бойичә бу технологияниң йеқин арида иккинчи типтики диабет ағриғиға гриптар болғанлар үчүнму ишләп чиқирилидиғанлиғи шүбһисиз.

					3-тапшурма. Мәтинни оқуңлар, берилгән мәлумат бойичә чүшәнгиниңларни ейтип бериңлар. Мәтинниң қайси стильда йезилғанлиғини қолланған тил васитилири арқилиқ ениқлаңлар.

				Мария Саломеа Склодовская-Кюри, фр. Marie Curie, пол. Maria Salomea Sklodowska-Curie (7.11.1867-ж., Варшава — 4.7.1934-ж., Франция, Жуқарқи Савойя департаменти, Сансельмо) — физик вә химик, физика илиминиң доктори (1903-ж.), профессор, СССР билим академиясиниң һөрмәтлик әзаси (1926-ж.). Париж университетини пүтәргәндин кейин француз физиги П.Кюри билән турмуш қурди. Склодовская-Кюри йолдишиниң лабораториясидә дәсләпки тәҗрибилирини жүргүзди, 1906-ж. у қайтиш болғандин кейин кафедрисини башқурди. Склодовская-Кюри Париж университетида профессор болуп сайланған дәсләпки аял киши. 1914—1923-жж. Париждики Радий университетида физика-химия бөлүмини башқурди. 1923-жилдин башлап, Варшавидики өзи қурған Радий институтиниң һөрмәтлик мудири болди. Склодовская-Кюри радиоактивлиқ һадисә һәққидә йезилған асасий илмий әмгәклириниң муәллипи. «Радиоактивлиқ маддиларни тәтқиқ қилиш» мавзусида докторлуқ диссертация язди (1903-ж.). Склодовская-Кюриниң радиоактивлиқ маддиларни тәтқиқ қилиш һәққидики әмгәклири (1897-ж.) физика билән химияниң йеңи саһасиниң асасиға елинди. 1898-ж. әр-аял Кюрилар йеңи химия элементи полоний билән радий элементини ачти. Улар радийниң шола чиқириш тәсвириниң мурәккәп екәнлигини ениқлап, униң маддиға йәткүзидиған тәсирини тәтқиқ қилди. Склодовская-Кюри 1902-ж. радийниң таза тузини, 1910-ж. француз химиги А.Дебьерн билән (1874—1949-жж.) бирликтә металл радийни алди. Шундақ қилип, у радийниң атомлуқ молекулисини иккинчи қетим йәнә ениқлиди. 1911-ж. радий эталонини дәсләп ясиди. Склодовская-Кюри икки қетим вә охшимиған икки кәсиптә Нобель мукапитиға (1903-ж. физика, 1911-ж. химия саһалири бойичә) еришкән бирдин-бир алимдур.

				Кюри ханим өз кәспини сөйүпла қалмай, йәнә аилә вә достлуқни интайин қәдирлигән инсан еди. У тунҗа қетимлиқ Нобель мукапитидин кәлгән зор миқдардики пулиниң һәммисини достлири вә уруқ-туққан-лириға бөлүп беривәткән.

				Кюри ханим 1910-жили «Әң күчлүк радиоактивлиқ элемент — радийни» байқиған вә бу төһписи үчүн 1911-жили бирнәччә айдин кейин Швед Корольлуғиниң Илим академияси химия саһаси бойичә Мария Кюриға Нобель мукапитини бериду. Бу қетим у еришкән мукапат пулини өзигә әмәс, өзи ишлигән институт, йәни Париж университетиға беришни тәләп қилған. Шундақ қилип, Кюри ханим пәқәт физика вә химия саһасидила зор утуқларни қолға кәлтүрүп қалмай, йәнә инсанлар сағламлиғиғиму селиштурғусиз зор төһпә қошқан.

				Мария Кюри дәсләп Нобель мукапити билән икки рәт тәғдирләнгән әң биринчи лауреат болуп тонулди. Топлиған тәҗрибилирини 1920-ж. «Радиология вә уруш» намлиқ монографиясидә толуқ йезип қалдуриду. 

				Мария Кюри 1934-ж. 4-июньда лейкемия ағриғидин қайтиш болиду.

				Мария ханим шу қәдәр аддий-саддә турмуш кәчүргән болуп, у өз өмридә бирәр қетимму нам-шөһрәткә қизиқмиған вә Эйнштейн тәрипидин «Дуниядики бирдин-бир париға алданмайдиған инсан» дәп тәрипләнгән.

				Мария Кюри ханимниң кишини әң қайил қилидиған йәнә бир йери шуки, у гәрчә Франция нопусиға өткән болсиму, пүтүн өмридә өзиниң поляк миллий кимлигини йоқатмиған вә балилириғиму поляк тилини пухта үгитип, уларни пат-пат Польшиға апирип турған. У йәнә 1898-жили тунҗа байқалған радиоактивлиқ элементқа «полоний» дегән намни қоюш арқилиқ өз дөлитигә болған һөрмитини ипадилигән.

					4-тапшурма. Cаламлишишқа бағлиқ берилгән ибариләрни оқуп, йәнә қандақ ибариләрни ишлитишкә болиду? Йәнә қандақ саламлишиш қаидилири бар, топта муһакимә қилип, пикирлириңлар билән бөлүшүңлар.

				Биз саламлишиш қаидимиз арқилиқ яхши тиләк-арзулиримизни билдүримиз. Мошуниң өзи хәлқимиздә саламлишишниң қанчилик чоңқур мәнаға егә екәнлигини көрситиду. Ата-бовилиримиз бу қаидини әдәп-әхлақ, мәдәнийәтниң өлчими сүпитидә қобул қилип: «Салам бериш — пәриз, илик елиш — қәриз» дәп һесаплиған. 

				Көпчилик җәм болған сорунларға кәлгәндә яки қол елишип көрүшүш мүмкинчилиги йоқ җайларда қолни көксигә қоюп, «Әссаламу әләйкүм» дәп саламлишиш купайә. 

				Көрүшүшниң түрлири: 

				— Икки қоллап көрүшүш. 

				Бу ислам диниға етиқат қилидиған көплигән милләтләргә ортақ болуп, һәр икки тәрәп қолниң алиқинини бир-биригә җипсилаштуруп саламлишиду. Бу өз ара достлуқниң, сәмимийәтниң бәлгүсидур. 

				— Қол берип көрүшүш.

				Бу — дуниядики барлиқ адәмләргә хас көрүшүш. Буниңда һәр икки тәрәп оң қолини узитиш арқилиқ саламлишиду. 

				— Қучақлишип көрүшүш.

				Қериндашлар, яру-бурадәрләр, өз ара қәдирдан кишиләр, узақ вақит айрилип, қайта учрашқанда қучақлишип көрүшиду. 

				(Интернет тор бетидин елинди)

					5-тапшурма. Берилгән һекмәтни диққәт билән оқуп чиқиңлар.

				Әқил қайда болса, улуғлуқ болур,

				Билим кимдә болса, бүйүклүк тапур. 

				Әқиллиқ уқар ол, билимлик билур,

				Билимлик, әқиллиқ тиләккә йетур.

				Билим мәнисини бил, билим немә дәр,

				Билим у сақайтур кесәл болса әр.

				Кишигә ерур көп әқил пайдиси,

				Билим билсә инсан әзиз болғуси.

				(Йүсүп Хас Һаҗип)

					6-тапшурма. «Төрт җүмлә» усули арқилиқ һекмәтлик сөздә ейтилған асасий ойни ениқлап йезиңлар.

				Биринчи җүмлә: «Мениң оюмчә, ...». 

				Иккинчи җүмлә: «Сәвәви мән уни ... дәп чүшәндүримән». 

				Үчинчи җүмлә: «Уни мән ... дегән фактлар, мисаллар билән дәлилләймән». 

				Ахирқи җүмлә: «Мошуниңға бағлиқ мән ... дегән йәкүнгә кәлдим».

					7-тапшурма. «Қошуш, елиш, қизиқ» усули арқилиқ бүгүнки дәрисни йәкүнләңлар: 

							«+» «Қошуш» бәл-гүсигә бүгүнки дәрис-тә яққанниң барлиғи, яхши тәсир қалдурған әхбаратлар билән иш шәкиллирини йезип қалдуруңлар.

						

					

					
						
							«–» «Елиш» бәл-гүсигә чүшиниксиз болған, керәк әмәс әхбаратларни йезип қалдуруңлар.

						

					

					
						
							«!» «Қизиқ» бәлгү-сигә дәристә билгән вә қизиқ болған мә-луматларни йезип қалдуруш арқилиқ дәрисни хуласи-ләңлар.

				2-дәрис. Сүнъий интеллект 

					1-ташурма. Сөһбәт жүргүзүңлар:

				1. Сүнъий интеллект дегинимиз немә?

				2. Сүнъий интеллект адәм һаятиға ховуплуқму?

				3. «Сүнъий интеллект — дуниядики йеңи бурулуш елип келидиған саһа» пикирлириңлар билән бөлүшүңлар.

					2-тапшурма. Мәтинни диққәт билән оқуп чиқиңлар.

				Сүнъий интеллект (СИ, ингл. Artificial intelligence, AI) — интел-лектуаллиқ компьютерлиқ програм-милар билән машинилар ясаш технологияси һәм илим.

				Заманивий алгоритмлар бемарниң ағриғини дохтурлардинму тез ениқ-лайду һәм компьютерлиқ оюнларда һәтта чемпионларниму йеңип чиқиш ихтидариға егә. Амма, сүнъий интеллектниң илмий йеңилиқ ечиш қабилийити барму?

				Алгоритм миллионлиған илмий мақалилар ичидин керәклик йеңи билимни издәп тепишни үгәнди. Word2vec намлиқ сүнъий интеллект материаллар һәққидә базилиқ билиминиң йоқлиғиға қаримай, атал-ғулар мәнасини чүшинип, келәчәктә йеңи материалларниң пәйда боли-диғанлиғини болҗалиди. Алимларниң пикричә бу қәдәр алгоритмлар илимниң тез тәрәққий етишигә мүмкинчилик яритиду. 

				Science Daily командиси Word2vec алгоритмиға 1922-жилдин 2018-жилғичә болған арилиқта миңлиған журналларда бесилип чиқ-қан материаллар бойичә 3,3 млн. абстрактлиқ мақалини киргүзгән. Нәтиҗидә, сүнъий интеллект мақалиларда қоллинилған 500 000 йеңи сөзни ениқлап, уларни 200 сандин туридиған массивқа яки 200 өл-чәмлик векторға айландурған. Мошу нәтиҗиләр асасида уларниң арисидики мунасивәт ениқланған. 

				Дәсләпкидә Word2vec-ниң материалшунаслиқ бойичә һечқандақ ба-зилиқ чүшәнчиси болмисиму, айрим аталғулар билән чүшәнчиләрниң арисидики мунасивәтни тәһлил қилиш арқилиқ, алгоритм уларниң мәнасини чүшиниш ихтидариға еришкән. Мәсилән, алгоритм Менделеев җәдвилидики кристаллиқ решеткиниң немә екәнлигини ениқлиған. Мошу вақиәләрдин кейин Word2vec мақалиларни илмий билимләрдики 

				камчилиқларни түзитиш мәхситидә қолланған. Пәқәт мәтинләр асасида сүнъий интеллект йеңи термоэлектрикилиқ материалларниң йеңи нусхилирини тәвсийә қилған. Тәтқиқатчилар 10 әң алдинқи қатарлиқ кандидатларни ениқлап, уларниң алаһидиликлирини һесаплап чиқар-ған. Ениқланғини, уларниң барлиғи саһалар бойичә оттура мәнани егәлләп чиққан.

				Келәси басқучта тәтқиқатчилар алгоритмниң илимниң келәчәктә қандақ тәрәққий етидиғанлиғини болҗалаш имканийитини синақтин өткүзмәкчи болған. Улар мәлум бир жиллар арилиғидики мақалиларни елип, шуларниң асасида келәчәктә пәйда болидиған йеңи материалларни болҗалиған. Болҗамларниң көпчилиги кейин чиққан материалларда испатланған. Мәсилән, 2008-жилғичә болған мәлуматлар асасида алгоритм тәрипидин ениқланған бәш асасий болҗамниң үчи өз испатини тапқан йәни дәлилләнгән.

				Word2vec тәрипидин берилгән болҗамларниң дәллиги топ әзалири үчүн күтүлмигән вақиә болди. Алимларниң пикричә әгәр алгоритм буниңдин 50 жил илгири пәйда болған болса, у чағда көплигән муһим материаллар буниңдин бираз бурун кәшип қилинған болар еди. Алгоритм кейинки онлиған жиллар арисида йезилған мақалилар вә әдәбиятлар билән ишләштә заманивий тәтқиқатчиларниң өмрини һәм уларниң ишини бираз йеникләштүридиғанлиғи шүбһисиз.

					3-тапшурма. Соалларға җавап бериңлар.

				Мәтин қандақ бөлүмләрдин туриду?

				Мәтин қайси стильда йезилған?

				Униң стилини қандақ тиллиқ васитиләр арқилиқ ениқлашқа болиду?

				Мәтиндики илмий стиль аталғулирини дәптәргә көчирип йезиңлар.

					4-тапшурма. Мәтинни оқуп чиқиңлар. Мәтин мәзмуни бойичә асасий әхбаратни таллап, өз чүшәнгиниңлар бойичә қисқичә конспект йезиңлар. 

				1956-жили Джон Маккарти исимлиқ америкилиқ алим АҚШниң Дартмут колледжида өткән илмий конференциядә «сүнъий интеллект» аталғусини дәсләп қолланған. У компьютерлиқ программидики әң дәсләпки тилларниң бири Лиспниң асасини салған. Сүнъий интеллектиниң тәрәққиятиға қошқан үлүши үчүн Маккарти пенсия йешида Тюринг премиясиниң лауреати аталди.

				Әслидә, сүнъий интеллект Джон Маккартиғичә қоллинилған. Пәқәт униңға дәл мошундақ нам берилмигән еди. Мәсилән, иккинчи дуния йүзлүк уруши вақтида Алан Тюринг исимлиқ инглиз математиги немисниң мәхпий әхбаратини бузуп, уни шифрдин чиқиридиған машина қураштуриду.

				Алан Тюринг уруш вақтида Герма-нияниң һәрбий-деңиз флотиниң хәвәр-лимилирини крипто тәһлил қили-диған инглиз һөкүмитиниң Hut 8 намиға егә топини башқурған. У немисларниң Энигма аппаратиниң кодини бузуп, миңлиған адәмниң өмрини сақлап қалиду. Уруштин кейин инглиз алими алгоритмлиқ тәһлил қилиш билән шуғуллинип, 1950-жили компьютер интеллекти-ниң дәриҗисини ениқлайдиған тест усулини түзүп чиқиду. Тюринг тести бүгүнки күнгичә қоллинилип кели-ватиду. 

				Тарихта компьютер атиси дәп аналитикилиқ һесаплаш машинисини қураштурған инглиз математиги Чарлз Бэббиджни һесаплиған билән, сүнъий интеллект ярдими билән ишләйдиған дәсләпки компьютерни Алан Тюринг қураштурған. Униң илмий ишлири бүгүнки супер компьютерлар қурулушиниң асаси болди. 

					5-тапшурма. Берилгән парчини оқуп, иҗтимаий-сәясий мунасивәт саһасидики сөзләргә диққәт қилиңлар. Б.Момыш оғлиниң ейтқан сөзиниң мәзмунини тәһлил қилиш арқилиқ, өз ой-пикриңлар билән давамлаштуруңлар. 

				Иҗтимаий-сәясий мунасивәт саһасидики сөзләргә сәясий обзор-чиларниң, радио билән телевизор обзорчилириниң сөзлири, сәясий мавзудики баянатлар, митингида сөзләйдиған сөзләр, һәрбий-вәтәнпәр-вәрлик (патриотлуқ) сөзләр ятиду. Һәрбий-вәтәнпәрвәрлик мавзудики иҗтимаий-сәясий сөзлири Вәтәнни қоғдашта әскәрләрни роһландуруш үчүн қоллинилған. Улуқ Вәтән уруши жиллирида Б. Момыш оғли охшаш йетәкчиләрниң сөзгә болған тапқурлиғи билән алғурлиғи әскәрләрни йеңишкә йетиштә роһландуруп, Вәтән үчүн җенини айимай җәңгә атлинишқа дәвәт қилған. 

				Москва үчүн болған җәңләрни хатириләп, Улуқ Вәтән урушиниң исми ривайәткә айланған қәһримани, Кеңәш Иттипақиниң Қәһримани, атақлиқ язғучи Б. Момыш оғли мундақ дәп язди: «Бизниң жүригимиз төмүр әмәс, лекин бизниң интиқам отимиз қандақла төмүрни болмисун еритип, көйдүрүветәләйду... Бизниң қорқунучни йеңидиған әң күчлүк қуралимиз бар, у — Вәтәнгә болған муһәббәт».

					6-тапшурма. «Дәрисни тәһлил қилиш» усулини пайдилинип, бүгүнки дәрисни хуласиләңлар:

				— Дәристә қандақ ишларни жүргүздүңлар?

				— Қандақ қийинчилиқларға дуч кәлдиңлар?

				— Қайси иш түри силәргә көпирәк яқти?

				3-дәрис. Аләмшумул медицинидики инновацияләр 

					1-тапшурма. Сөһбәт жүргүзүңлар:

				1. «Медицина» аталғусини қандақ чүшинисиләр?

				2. Заманивий медициниға мунасивәтлик қандақ технологияләрни билисиләр?

					2-тапшурма. Мәтинни оқуңлар, берилгән мәлумат бойичә чүшәнгиниңларни ейтип бериңлар. Мәтинниң қайси стильда йезилғанлиғини қолланған тил васитилири арқилиқ ениқлаңлар.

				Бүгүнки күндә АҚШниң Орегон университетиниң приматларни тәтқиқ қилиш мәркизиниң чоң илмий хади-ми, Америкидики Ствол һүҗәйриси Мәркизиниң профессори, уйғур алими Шөһрәт Мутәллипов инсан төрәлмә ғол һүҗәйриси тәтқиқатида мувәппәқийәт қазанди. АҚШ Орегон штатидики сағламлиқ вә пән университетиниң тәтқиқатчиси Шөһрәт Мутәллипов рәһбәрлигидики алимлар топиниң узун жиллиқ тәтқиқати өз нәтиҗисини бәрди. Йәни «MIT Technology Review» журналиниң 2017-жилниң июльдики мәлуматлири бойичә, Шөһрәт Мутәллипов рәһбәрлигидики тәтқиқат топиниң CRISPR усули-ни пайдилинип, АҚШта тунҗа қетим инсан төрәлмә ғол һүҗәйрисиниң (DNA) генлирини рәтләп чиққанлиғи елан қилинди. Уйғур алиминиң рәһбәрлигидә қолға кәлтүрүлгән бу нәтиҗә генетикилиқ кесәлликләрниң алдини елиш үчүн генларни өзгәртиш мүмкинчилигини бериду.

				Шөһрәт Музәппәр оғлиниң дәсләпки тәтқиқат нәтиҗилири 2000-жил-лардин башланған. У 2007-жили клонлаш усули арқилиқ маймун ғол һүҗәйрисини һасил қилған. У дуния йүзидә әң дәсләпки қетим илимға «клонлаш» усулини киргүзгән.

				Клонлаш дегинимиз — бир өсүмлүк яки тирик җанлиқ нәрсиниң тән клеткисини көчириш арқилиқ туташ организмни өстүрүп чиқириш. У 

				Паркинсон яки Альцгеймер охшаш дегенеративлиқ ағриқ түрлирини сақайтишқа ярдәм қилиши мүмкин.

				— Паркинсон ағриғи организмдики бәзибир һүҗәйриләрниң иштин чиқишидин пәйда болиду. Умумән, бу — химиялик маддиларни йетәрлик дәриҗидә ишләп чиқиралмайдиған нейронларниң бир түри. Көплигән ағриқ адәмләрдә бу һүҗәйриләр болмайду — улар өлүп кәткән вә хи-миялик маддиларни ишләп чиқиридиған башқа һүҗәйриләрниң түри йоқ. Әнди биз уларни лаборатория шараитида қандақ ишләп чиқириш керәклигини, мәсилән, химиялик маддиларни ишләп чиқиридиған нейронлар билән уларни мошу ағриққа дуч кәлгән адәмләргә қандақ авуштурушқа болидиғанлиғини тәтқиқ қилалаймиз, — дәйду алим. Униң пикричә, клонлаш арқилиқ организмни қериштин тохтитипла қоймай, уни башқурушқиму мүмкинчилик бериду. Мутәллипов адәм һүҗәйриси вә эмбрионлар билән тәҗрибә ясашқа лицензия алған дәсләпки алим. Алим түрлүк булҗуң, устихан яки нейронларни өстүрүш үчүн дифференцияләнгән яш клеткилар билән ишләйду. Улар яш эмбрионларда болиду, чоңларниң организмида уларни пәқәт жулун суюқлуғидин тепишқа болиду. Мутәллипов қериш яки ағриқ вақтида организмниң бирқатар һүҗәйрилири өз хизмитини тохтитидиғинини, бирақ уларни йеңиси билән алмаштурушқа болидиғанлиғини ейтти. Мәңгүлүк яшлиқниң сириму мана шуниңда дәйду.

				Ш. Мутәллипов 2013-жили дуниядики зор илим-пән йеңилиғини яратқан 10 чоң алимниң қатариға киргән. Шу жили АҚШниң «Дәвир» журнали Ш.Мутәллиповниң тәтқиқат нәтиҗисини «Медицинидики 2013-жиллиқ 10 чоң илгириләшниң бири» дәп елан қилған.

					3-тапшурма. Жуқуридики мәтинни Ш. Мутәллипов һәққидики өзәңлар билидиған әхбаратлар билән толуқтуруп, 5—7 җүмлә йезиңлар. 

					4-тапшурма. Иҗтимаий-сәясий мавзуда йезилған мақалини тиңшаңлар, мәсилини тәһлил қилиш арқилиқ асасий ойни ениқлаңлар. Пикирлириңлар билән бөлүшүңлар. 

				Дистанционлуқ йәни жирақтин давалаш

				Бемарниң тән-саламәтлигини жи-рақтин күзитип, мониторинг жүргүзүш ағриққа дәл вақтида ярдәм көрситишкә мүмкинчилик яритиду. Шундақла, йеқинда операция қилинған бемарниң умумий әһвалини күзитиштә наһайити қолайлиқ. Бу әһвал вақит вә чиқимни үнүмлүк пайдилинишқа шараит яри-тиду.

				Кейинки бирнәччә жилда жирақтин давалаш системиси синақтин өткүзүлди. Бу йәрдә утқур технологияләр алаһидә әһмийәткә егә, сәвәви заманивий шараитта адәмләр смартфонлирини қолидин чүшәрмәй тутуп жүриду. Бу әң алди билән бемар вә давалиғучи арисидики үзлүксиз мунасивәт, шундақла организмға орунлаштурулған әсвапниң ярдими билән бемарниң әһвалидин хәвәр елип туруш. Бемар һәрқандақ вақитта өзини давалиғучи врач билән сөзлишип, видео алақигә чиқип, экспресс-мәслиһәт алалайду йәни тез ярдәм алиду. Дохтур болса, өз новитидә онлайн-режимда бемарниң әһвалидин хәвәр елип туриду. 

					5-тапшурма. «Алдин-ала берилгән аталғулар» усулини пайдилинип, оқуған мәтиндә ейтилған асасий ойни сақлап, схемилиқ конспект йезиш арқилиқ асасий әхбаратларни тәһлил қилиңлар.

					6-тапшурма. Шеирни һиссиятлиқ оқуп, нутуқ элементлирини ениқлаңлар. Топларда тәһлил қилиңлар 

				Әссалам, азатлиқлар!

				Әссаламу әләйкүм, азатлиқлар,

				Шади-хорам, гөзәл яш әвлатлиқлар!

				Турғандин бери әҗдат келип мунда,

				Өтти нәччә иссиқ-соғ, қайнақ жиллар.

				Бу жут билгән «Ханләйлун», «Әвришимни»,

				Бу жут көргән инқилап тәвришини.

				Узатқан һәм мошу жут мәйданғиму,

				Нәччә нәпәр әзиз әр-жигитни.

				Еғир синақ жиллири җипсилиқ зор,

				Бир-бирини жутдашлар қилмиди хор.

				Бурда нанни, талқанни тәң бөлүшүп,

				Житим-йесир, мискингә сунғанди қол.

				Арминим шу, паравән мошу бир күн

				Өткән заман сирлири унтулмисун.

				Қут жутларниң муқәддәс адәтлири,

				Садақәтлик әвлатқа толуқ сиңсун! 

				(Һ. Абдуллин)

					7-тапшурма. «Тиләк билдүрүш» усули арқилиқ дәрисни хуласиләңлар. Бүгүнки дәристики паалийитиңларға қарап, төвәнки сөз бирикмилиридин башлинидиған тиләкләрни билдүрүңлар:

				— Силәр бүгүн дәристә…

				— Һәрқачан шундақ болуңларки, ...

				— Есиңларда болсун, …

				4-дәрис. Сүпәтлик медицина — сағлам келәчәк 

					1-тапшурма. Мәтинни оқуп чиқиңлар.

				Йеқинда АҚШ дөләтлик йемәклик вә дора башқуруш идариси (FDA) аялларда көрүлидиған көкрәк ракини давалашта вә униң қайта қозғилишиниң алдини елишта үнүми зор болған «Neratіnіb» намлиқ йеңи дорини рәсмий тәстиқлигән. FDAниң бу һәқтә бәргән баянатида: «Доктор Ришат Аббасниң тәтқиқат нә-тиҗилири йеқинда FDA тәрипидин тәстиқләнгән көкрәк ракини давалаштики йеңи дориниң вуҗутқа келишидә зор төһпә қошти. Neratіnіb дәсләпки басқучтики аяллар көкрәк ракиниң нишанлиқ давалашта синақтин өткән тунҗа дора бо-луп һесаплиниду. У шундақла ағриқниң қайта қозғилишиниң алдини алиду» — дейилгән.

				Уйғур алими Ришат Аббас 2004-жилдин бу ян жуқурида қәйт қилинған Neratіnіb үстидә ишлигән. Бүгүнки күнгә қәдәр униң мәзкүр дора һәққидә хәлиқара журналларда 19 илмий мақалиси елан қилинған.

				АҚШ Колумбия университети медицина тәтқиқати институтиниң тәтқиқатчиси, доктор Мәмтимин әпәндиниң ейтишичә, FDAниң йеңи дориларни тәстиқләш тәләплиригә бенаән, һәрқандақ йеңи дориниң рәсмий тәстиқлинип, базарға кириши үчүн тәхминән 12—15 жил вақит сәрип қилиниду. У дәсләпки тәтқиқат җәриянидин кейин һайванларда синақтин өткүзүлиду. Буниңдин ташқири йәнә төрт басқучлуқ клиникилиқ синақ тәләп қилиниду.

				(Интернет тор бетидин елинди)

					2-тапшурма. Берилгән мақалиниң стилини ениқлаңлар. Медицина саһасиға аит аталғу, уқум вә сөз бирикмилирини таллаңлар. Уларни көчирип йезип, морфологиялик тәһлил қилиңлар.

					3-тапшурма. Иҗтимаий-сәясий мавзуда йезилған мақалини тиңшаңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар. 

				Йеқин арида орун алған Эбол вә Зика эпидемиялири инсанийәтниң жиллар бойи ағриқни давалашниң йолини йәни вакцина издәп жүрүшкә вақитниң йоқлуғини көрсәтти. Мундақ эпидемияләрниң алдини елиш үчүн вакцина ишләп чиқириш керәклиги һәм уни йәткүзүшниң қолайлиқ йоллирини тепишниң һаҗәтлиги ениқланди. Тән саламәтликни сақлаш органлириниң бу мәсилини әмәлгә ашуруши 2018-жилға реҗиләнди.

				Кейинки вақитларда биз туму ағриғиниң алдини елиш үчүн тез вакцина ойлап тепишни үгәндуқ. Заманивий шараитта тәтқиқатларни бурунқидәк тоху тухуминиң ярдими билән әмәс, тамака өсүмлүгиниң ярдими билән, һашарәтләр вә нано бөләкләрни қоллиниш арқилиқ жүр-гүзиду. Бу йеңи усуллар вақитни үнүмлүк пайдилинишқа мүмкинчилик бериду вә баһасиму әрзән тохтайду.

				Вакциниларниң қоллиниш вақтини узартиш вә уни йәткүзүштә қолайлиқ йолни тепиш мәхситидә ишләп чиқарғучилар лиофилизация-ни қоллиниду (қуруқ түрдә қатуруш усули). Бу усул эпидемия чиққан орунларға вакцининиң көп көләмини бирдин йәткүзүп, уларниң сақлаш вақтини узартишқа мүмкинчилик бериду.

				Статистика шуни көрситидуки, миллионлиған адәмләр пәқәт укол-дин қорққини үчүнла вакцинидин баш тартиду. Шуңлашқа, алимлар пероральлиқ вә интроназальлиқ (бурун вә ағизға суюқлуқ тамғузуш) вакцинларни ойлап тапмақта. Вакцинини ишләп чиқиришниң, уни йәткүзүш вә сақлашниң бу йеңи усуллири эпидемияләрниң санини азайтип, аләмдики бәзибир ағриқларниң алдини елишқа ярдәм бериду.

					4-тапшурма. «Мениң билидиғиним» усулини пайдилинип, җәдвәлгә мәтиндики илмий аталғуларниң мәналирини луғәтләрдин пайдилинип йезиңлар: 

				
					1.

				

				
					Эбол вә Зика эпидемиялири:

				

				
					2.

				

				
					Вакцина:

					3.

				

				
					Эпидемия:

				

				
					4.

				

				
					Лиофилизация:

				

				
					5.

				

				
					Пероральлиқ вә интроназальлиқ:

				

					5-тапшурма. Берилгән схемини пайдилинип, иҗтимаий-сәясий мунасивәт саһасидики нутуқ этикетиниң түрлири, стильлири вә асасий тил қураллири тоғрилиқ чүшән-чәңларни җәмләп йезиңлар: 

								Иҗтимаий-сәясий мунасивәт саһасидики нутуқ этикети

								Афоризмлар, аталғулар, фактлар, қаратма сөзләр, қистурма сөзләр

								Доклад, съезд, конференция, жиғин, митингидики сөз, һәрбий-патриотлуқ мәзмундики сөзләр, дипломатиялик сөз

								Публицистикилиқ стиль. Рәсмий-иш стили. Илмий стиль.

					6-тапшурма. Көп чекитләрниң орниға керәклик сөзләрни қоюп, җавапни толуқлаңлар вә «Чиқиш вариғини» толтуруңлар:

				Маңа ... қийин болди.

				Мән ... тапшурмиларни орунлидим.

				Мән ... екәнлигини чүшәндим.

				Мән ... үгәндим.

				Мени ... һәйран қалдурди.

				5-дәрис. ЭКСПО Хәлиқара көргәзмиси һәққидә 

					1-тапшурма. Сөһбәт жүргүзүңлар:

				1. Астана шәһридә өткән ЭКСПО-2017 Хәлиқара көргәзмиси тоғри-сида немә билисиләр?

				2. Экспо Хәлиқара көргәзмиси қандақ мәхсәттә уюштурулиду?

				3. Экспо Хәлиқара көргәзмисиниң тарихи тоғрисида немә билисиләр? Дәсләп қайси мәмликәттә уюштурулған еди?

					2-тапшурма. Мәтинни диққәт билән тиңшаңлар, әхбаратни дуниявий мәсилиләр билән бағлаштуруңлар. ЭКСПО Хәлиқара көргәзмиси һәққидики пикирлириңлар билән бөлүшүңлар.

				ЭКСПО көргәзмисиниң 166 жиллиқ тарихида Мәркизий Азия регионида, һәтта МДҺ әллириниң һечқайсисида мошундақ көргәзмә өткүзүлмигән. 

				Астана шәһиридә өткән ЭКСПО-2017 көргәзмиси БДТ әллири билән Мәркизий Азия диярида өткүзүлгән әң дәсләпки Хәлиқара дәриҗидики көргәзмидур. 2011-жилниң 10-июнида Париждики Хәлиқара көргәзмиләр бюросиниң Баш кативи Винсенте Гонсалес Лоссерталесқа Қазақстан Җумһурийитиниң рәсмий өтүнүши тапшурулди. Шу күндин башлап, Қазақстан Җумһурийити Астана шәһиридә ЭКСПО-2017 көргәзмисини өткүзүш һәққидики мәвсүмгә җиддий киришти. 10-июнь күни Қазақстанниң пайтәхти Астана шәһиридә Мәркизий Азиядә дәсләпки қетим ЭКСПО-2017 хәлиқара көргәзмиси тәнтәнилик ечилди. Униңға дунияниң 115 дөлити вә 20 хәлиқара тәшкилати қатнашти. Дәсләпки көргәзмә буниңдин 166 жил илгири, йәни 1851-жили 1-майда Лон-дондики Гайд-паркта ечилған. Дәсләпки уюштурулған көргәзмидә хәлиқ шу пәйттә дунияда чиқириливатқан барлиқ мәһсулатни көрүшкә муйәссәр болған. Лондонда башланған шу техника вә технологиялик йеңилиқларға дегән интилиш әнъәниси хәлиқара көргәзмә тарихида та бүгүнки күнгичә давамлишип кәлмәктә. Әлвәттә, дуниявий утуқлар көргәзмиси өзиниң 166 жиллиқ тарихида цивилизация тарихиға алтун һәрипләр билән йезилған мемарчилиқ сәнъитиниң чоң утуқлирини қалдурди. Улар — Лондондики Хрусталь сарийи, Париждики Эйфель мунариси, Александр III көрүги вә Лион вокзали, Венадики Ротонда — дуниядики әң чоң гүмбәз астидики павильони, Мельбурндики пади-шалиқ көргәзмә павильони әйнә шундақ инсанийәтниң мәңгү сәнъәт ядикарлиқлири болуп һесаплиниду. 

				Инсанийәт алдида жилдин-жилға азийиватқан тәбиий байлиқларни, энергия ресурслирини теҗәмлик пайдилиниш вәзиписи турди. Шуң-лашқа көргәзмә мавзуси — «Келәчәк энергияси» дәп аталди. Көргәзмә 173,4 гектар йәргә орунлашқан. Униң 25 гектарида көргәзмә павильон-лири, 148,4 гектар болса, қошумчә инфрақурулмилар объектлириға 

				(турушлуқ өйләр, меһманханилар, ресторанлар в.б.) бөлүнди. ЭКСПО-2017 93 күнгә, йәни 3 айға созулуп, 10-июнь — 10-сентябрь арилиғида өтти. Алаһидә тәкитләш лазимки, мошундақ көргәзмә пәқәт МДҺ әллиридила әмәс, бәлки Мәркизий Азия регионида дәсләпки қетим Қазақстанда өтти. Бу Қазақстанға «йешил» технологияләрни тәрәққий әткүзүшкә тәсир қилипла қоймай, шундақла дөләт ихтисадини, ту-ризмни риваҗландурушқа түрткә болди. ЭКСПО-2017 Хәлиқара көргәзмиси аяқлашқандин кейин көргәзмә шәһәрчиси турушлуқ өй кварталиға айланди. Павильонларда шәһәр, җумһурийәт дәриҗисидики мирасгаһлар, һәрхил мәркәзләр, идариләр ечилди. Униңдин ташқири илмий тәтқиқат мәркизи яш алимлар, тәтқиқатчилар вә студентлар үчүнму ишигини ачти.

					3-тапшурма. «Экспо-2017» көргәзмисиниң қанчилик дәриҗидә орунланғанлиғини билиш үчүн тор бәтлиридин әхбаратлар жиғип, селиштуруңлар. Топлиған әхбаратларни йәрлик мәсилиләр билән бағлаштуруңлар. Пикирлириңларни топ болуп қоғдаңлар.

					4-тапшурма. Мавзу бойичә топлиған әхбаратлириңларни пайдилинип, «ЭКСПО-2017 — Хәлиқара көргәзмә» мавзусида конспект йезиңлар. Язма иш қаидилири бойичә дескриптор түзүп, ишиңларни баһалаңлар. 

					5-тапшурма. Мәтинни оқуңлар. Мәтиндики асасий ойни ениқлаш арқилиқ мәлуматлар билән пикирләрни толуқтуруңлар. Пикирлириңлар билән бөлүшүңлар. 

				ЭКСПО Хәлиқара көргәзмиси турақлиқ тәрәққият җәриянида болди. Һазир бу көргәзмә ХІХ әсирдә шаһзадә Альберт ІІ өткүзгән көргәзмигә тамамән охшимайду. Демәк, заман өзгирип, вәзийәтму мурәккәпләш-ти. Һазир Хәлиқара көргәзмиләр экспозициялири иккигә бөлүниду: дуниявий универсал көргәзмә вә ихтисаслаштурулған Хәлиқара көргәзмә. 

				— Биринчиси, һәр бәш жилда өтиду һәм алтә айға созулиду. Көр-гәзминиң мәйдани вә тематикиси чәкләнмәйду. 

				— Ихтисаслаштурулған Хәлиқара көргәзмиләр үч ай давам қилиду һәм икки дуниявий универсал көргәзмиләр оттурисида өтиду. 

				Нәқ мошундақ ЭКСПО-2017 Хәлиқара көргәзмиси Астана шәһиридә өтти. Униң мавзуси — «Келәчәк энергияси» дәп аталди. Дунияниң һәр-хил дөләтлиридин кәлгән алимлар вә кәшпиятчилар «йешил» техноло-гияләрдики утуқлирини намайиш қилди. Әгәр 166 жил илгири адәмләр һо қазиниға, йеңи машиниға яки поезға һәвәс бағлиған болса, һазир инсанийәтни энергияни аз тәләп қилидиған технологияләр қизиқтур-мақта.

					6-тапшурма. «Келишимән-келишмәймән» усулини пайдилинип, соалларға җавап берип көрүңлар. Келишмигән һаләттә мавзуға бағлиқ қошумчә пикирлириңлар билән толуқтуруп, давамлаштуруңлар. 

				
					Соаллар

				

				
					«Һә-ә»

				

				
					«Яқ»

				

				
					1.

				

				
					ЭКСПО-2017 Хәлиқара көргәзмиси технологияләрни тә-рәққий әткүзүшкә тәсир қилипла қоймай, шундақла дөләт ихтисадини, туризмни риваҗландурушқа түрткә болиду.

				

				
					2.

				

				
					ЭКСПО-2017 Хәлиқара көргәзмиси Астана шәһиридә өтти. Униң мавзуси — «Келәчәк энергияси» дәп аталди. 

				

				
					3.

				

				
					ЭКСПО-67 Хәлиқара көргәзмиси Москва шәһиридә өтти.

				

				
					4.

				

				
					Дуниявий утуқлар көргәзмисиниң тарихи 1851-жили Лондон шәһиридә өткүзүлгән «Барлиқ хәлиқләрниң санаитиниң улуқ көргәзмисидин» башланған еди.

				

				
					5.

				

				
					Дуниявий утуқлар көргәзмиси өзиниң 168 жиллиқ тарихи-да цивилизация тарихиға алтун һәрипләр билән йезилған мемарчилиқ сәнъитиниң чоң утуқлирини қалдурди.

				

				
					6.

				

				
					Дунияниң һәрхил дөләтлиридин кәлгән алимлар вә кәшпият-чилар «йешил» технологияләр утуқлирини намайиш қилди. 

				

					7-тапшурма. «Утуқ пәләмпийи» усули арқилиқ һәрқайсиңлар бүгүнки өтүлгән дәрисниң қайси басқучидин утуқлуқ өткиниңларни бәлгүләп, дәрисни йәкүнләңлар.

				6-дәрис. Нобель мукапити һәққидә 

					1-тапшурма. «Бәлгү қоюп оқуш» усули арқилиқ мәтинниң мәзмуни билән тонушуңлар. 

				Бүгүнки таңда пәқәт маддий җәһәттин әмәс, бәлки мәнивийлик әһмийити бойичиму интайин жуқури дәриҗини егиләйдиған Нобель мукапити тоғрилиқ аңлимиғанлар аз болса керәк. 

				Бу мукапатниң келип чиқиш тарихи 1833—1896-жиллар арилиғида шведлиқ чоң санаәт магнати Альфред Нобельниң исмиға мунасивәтлик. Өз дәвридә әң бай адәмләрниң қатариға киргән у шуниң билән биллә бирнәччә тилни йетүк билгән истедатлиқ кәшпиятчиму болған. Униң әң чоң кәшпиятлириниң бири динамит болуп һесаплиниду. Нобель өйләнмигән һәм пәрзәнтлириму болмиған. Шуңлашқа у вапат болуштин авал өзигә мәнсүп болған заводларниң һәммисини сетип, мәхсус фонд қурушни, фондқа топланған мәбләғни банкқа селип, униңдин чүшкән киримни һәр жили инсанийәт тәрәққиятиға зор үлүш қошқанларға 

				мукапат сүпитидә бөлүп бериш тоғрилиқ вәсийәт йезип қалдурған. Вәсийәтнамидә бу мукапатни бәлгүләшниң бирнәччә йөнилишлири көрситилгән болуп, уларниң ичидә әдәбият, физика, химия вә медицина саһалири бойичә рәғбәтләндүрүш Швеция мәһкимилириниң әнчигә берилгән болса, бәшинчи течлиқ йөнилишидики Нобель мукапити билән тәғдирләшни Стортинг — Норвегия парламенти тәрипидин бәлгүлинидиған мустәқил комитетниң бәҗиришигә қалдуриду. 

				Нобель течлиқ йөнилишидики мукапат үчүн нәқ Норвегияни талла-велишниң бирнәччә сәвәплири моҗут. Чүнки вәсийәтнамә йезиливатқан пәйттә, Швеция билән Норвегия парламенти әйни замандики течлиқ концепциялирини қоллап-қувәтләйдиғанлиғини иш-тәҗрибилири арқилиқ әмәлиятта ипадиләп бәргән еди. 

				Өз новитидә вәсийәтнамә билән тонушқан Стортинг униң шәртлиригә толуқ қошулуп, 1897-жил — комитет жили дәсләпки қетим норвегиялик Нобель комитетиниң бәш әзасини тайинлайду. 1901-жили болса, Нобель течлиқ мукапитиниң дәсләпки сәвәплири сүпитидә «Қизил Крест» җәмийитиниң асасчиси швейцарлиқ Анри Дюнан билән көрнәклик течлиқ үчүн күрәшкүчи, француз Фредерик Пассиларниң исимлирини ениқлайду. 

				1968-жилдин башлап, Нобель мукапитиниң даириси йәнә бир номинациягә кәңийиду. Йәни Швеция банки өзиниң қурулғининиң 300 жиллиғиға мунасивәтлик ихтисат бойичә мукапат бериш тәкливини оттуриға қойди. Альфред Нобель хатирисигә беғишланған бу мукапатқа мунасипларни ениқлашниң шәрт-шараитлири башқа саһалар бойичә берилидиғанларниңкидин һеч пәриқләнмәйду. Дәсләпки қетим у 1969-жили өз егисини тапти. 

					2-тапшурма. Мәтиндики асасий ойни «Төрт җүмлә» усулини пайдилинип, ейтип бериңлар.

				Пикир: Оқуған мәтин бойичә өз пикриңларни бир җүмлә билән йезиңлар.

				Дәлил: Өз пикриңларни бир җүмлә билән дәлилләңлар. 

				Мисал: Пикриңларни һаят билән бағлаштуруп, мисал кәлтүрүңлар. 

				Хуласә: Мәтин бойичә йәкүн йезиңлар.

					3-тапшурма. Мәтинни диққәт қилип оқуңлар.

				Йәтмәйдиған мәнзил йоқ

				Сән көз ташлиған йәр — у сениң мәхситиң. Шу йәргә туғуңни тикип, ордаңни қур. Униң үчүн мәнивий вә тән қувитиңни шу мәхсәт 

				үчүн сәрип қил. Сән арман қилған бәхит — у сениң арминиң. Һә, утуқ болса, өзлүгидин кәлмәйду. Униң ачқучи тәләп вә әмгәк. Немила иш қилсаң арминиң билән мәхситиңдин чекинмә. Ишиң ойдикидәк ишләнсун, тилигиң көңүлдикидәк, мәхсәт қилғандәк орунлансун. Шу чағдила утуққа йетисән. Қолға алған һәрқандақ ишиңға җавапкәрлик билән қара. Башлиған ишиңни ахириға йәткүз. Җавапкәрсизлик билән беғәмлик — утуққа йетишниң икки дүшмини. 

				Билим — утуқниң әң йеқин дости. Өмүргә болған көзқаришиң билән нийитиң қандақ болса, алдиңдики мәнзилиңму шунчилик болмақтур. Һаятта яхши билән яман қатар жүриду. Сән яхшиларниң изи билән маң адашмайсән. Бирақ йолниң бешиға йәткәндә тохтап қалма, уни алға қарап давамлаштурушни бил. Кәйниңдә сениң изиңни басидиғанларға йол селишни унтума. 

				Утуқ наһайити көп қийинчилиқлар билән келиду. Йеник йол билән утуққа йетимән дегән бекар аваригәрчилик. Шараитиң болмисиму, хираҗитиң кам болсиму баш әгмә. Ахири бир яхшилиқ сениң алдиңдин чиқиду. Сени утуққа башлайдиған өзәңдин башқа һечким йоқ. Өзәңгә болған ишәнчә сени барлиқ тосалғулуқлардин елип чиқиду. Есиңдә болсун, йәтмәйдиған мәнзил йоқ! Утуқ пәқәт бәйгидин озуп чиқишта әмәс, бәлки адәмлик хасийитиңни жүтәрмәсликтә. Алди билән адәм дегән намға лайиқ бол, утуқлириң инсанлиғиң билән өлчәнсун! 

				(Д. Аллен)

					4-тапшурма. Мәтинниң қайси стильда йезилғинини ениқлаңлар вә пикирлириңларни дәлилләңлар. Мәтинниң сәрләвһисини тәһлил қилиңлар. 

					5-тапшурма. Мәтин мәзмуни бойичә асасий әхбаратни таллап, тәһлил қилиңлар. Чүшәнгиниңлар бойичә қисқичә конспект йезиңлар. 

					6-тапшурма. Шеирни оқуп чиқип, мәзмунини тәһлил қилиңлар. Шеирдики асасий ойни ениқлап, дәптириңларға йезивелиңлар. Пәриқләндүрүлгән сөзләрни морфо-логиялик тәһлил қилиңлар.

				Алим мазарида

				Илидин дәстә гүлләр тизип кәлдим, 

				Қойимән қәбриңгә, алим ата.

				Қойимән қәлбимниму биллә шу дәм,

				Һөрмәттин жүригимдә яңрақ сада. 

				Илһамим йәттә еқин өркәшлигән,

				Сиғмайду ич-ичимгә иптиһарим.

				Әвладимән мән Маһмут Қәшқәрийниң,

				Һозурида җараңлайду зил дутарим. 

				Мәрипәт асмининиң чолпинисән,

				Нур чечип, та әбәткә өчмәйдиған.

				Қалдурған улуқ төһпә, иҗадиңдин,

				Әсирләр яшайдиған, өлмәйдиған. 

				Китавиң варақлисам һәр қетимда,

				Қолумға алтун ачқуч тутқузиду.

				Шу қамус нур чириғим, җан һәмрайим, 

				Ғәпләттин мени һаман қутқузиду.

				Изидин маңмиғанлар атиларниң, 

				Аталмас ата оғли вәслимиздин.

				Чириғиң яндуримиз, өчәрмәймиз,

				Чиқиду из басариң нәслимиздин.

				(Қәюм Сопи)

					7-тапшурма. «Мениң дәристин кейинки тәсиратлирим» җәдвилини толтуруңлар.

				
					Қандақ ой пәйда болди?

				

				
					Немини чүшәндим?

				

				
					Немә яқти?

				

				7-дәрис. Аләмшумул әхбарат системилири. Биртуташ мәдәний-әхбаратлиқ бошлуқниң шәкиллиниши 

					1-тапшурма. Сөһбәт жүргүзүңлар:

				1. «ХХ—ХХІ әә. чегарисида әхбаратлиқ-коммуникациялик җәриян-ларни риваҗландурушниң йеңи дәври башланди» дегән ибарини қандақ чүшинисиләр?

				2. Заманивий җәмийәттә АӘВ қандақ асасий функцияләрни атқуриду?

					2-тапшурма. Мәтинни диққәт билән тиңшаңлар, әхбаратни дуниявий мәсилиләр билән бағлаштуруңлар. 

				Кәлгүси аләмшумул әхбаратлиқ систе-миниң нәзәрийәвий базисини шәкилләндү-рүштә америкилиқ алим Норберт Винер — башқуруш, алақә вә әхбаратни қайта ишләш тоғрилиқ илим — кибернетикиниң асасини салғучи — муһим роль ойниди. 50-жж. ахи-рида америкилиқ алим Джозеф Ликлайдер кәлгүси аләмшумул торниң қурулумини иш-ләп чиқти. 70-жж. ахирида америкилиқ Стив Джобс вә Стив Возняк дәсләпки персонал компьютерларниң бирини ишләп чиқти. 1990-жж. Женевидики ядролуқ тәтқиқатлар Европилиқ мәркизиниң программисти Тим Бернес-Ли — биртуташ гипертекстлиқ бошлуқ идеясини әмәлгә ашуридиған системини ишләп чиқти. У өз лайиһисини WWW (Word Wide Web) — «Дуниявий тор» дәп атиди. 

				Стив Джобс — Apple корпорациясиниң асасини салғучиларниң бири — ІТ-технологияләр эрасиниң дәсләпки пионери сүпитидә ду-ниявий аммибаплиққа еришти. У іМас, іТunes, iPod, iPhone, iPad лайиһилирини түзүшкә йетәкчилик қилди. Алимларниң электроника саһасидики мувәппәқийәтлири аммивий әхбаратлиқ васитилириниң сүръәтлик риваҗлиниши, электронлуқ-һесаплаш техникисиниң кәң тарилиши, аләмшумул әхбарат системилириниң қурулуши, виртуаллиқ һәққанийлиқ технологиялирини ясаш вә башқа техникилиқ иннова-цияләрдә өз ипадисини тапти. 

				Биринчи планға әхбаратни ишләп чиқиш, қайта ишләш вә сақлашқа бағлиқ болған паалийәт түри чиқти. Миллионлиған компьютерларни биртуташ аләмшумул әхбарат системисиға бириктүридиған Дуниявий компьютерлиқ тор — Интернет (inter + net — торларни бириктүрүш) икки идеяниң — әхбаратларни топлашниң аләмшумул қоймиси вә уни таритишниң аммибап васитиси болуш идеялириниң әмәлгә ашқанлиғи болди. 

				Интернет биртуташ мәдәний-әхбаратлиқ бошлуқниң шәкиллинишигә ярдәмлишиду. Аләмшумул тор (сеть) әмәлиятта дунияниң барлиқ жи-рик илмий вә һөкүмәтлик тәшкилатлирини, университетлар вә бизнес-мәркәзләрни, әхбарат агентлиқлири һәм нәшриятларни бағлаштуруп, инсан билиминиң барлиқ саһасидики мәлуматлирини сақлашниң ғайәт зор қоймисиға айланди. Интернеттин классикилиқ әдәбиятниң, фантастикилиқ әдәбиятниң, заманивий нәсир вә нәзимниң наһайити көп әсәрлири бар китапханиларни тепишқа болиду. 

				Интернет һәрхил әхбаратларниң мәнбәсила әмәс, шуниң билән биллә у алақә бағлаш васитисидур. Электронлуқ почта хелә көп пайдилинидиған торлуқ сервис болуп һесаплиниду. Пайдиланғучи электронлуқ хәтләр, фотосүрәтләр, файлларни алиду вә уларни әвәтәләйду. Блоглар муамилә бағлашниң хелә кәң тариған васитиси. 

				Инсанийәт һаятида Интернетни қоллинишниң даириси үзлүксиз кәңәймәктә. Интернет заманивий цивилизацияниң аҗралмас бөлигигә айланди. Билим бериш, сода, алақә, хизмәт көрситиш саһалириға тез кирип, у алақә бағлаш вә оқушниң, коммерция вә көңүл көтиришниң йеңи шәкиллирини пәйда қилмақта. 

				Биртуташ мәдәний-әхбаратлиқ бошлуқни шәкилләндүрүш — наһа-йити муһим бәрпакар, нәтиҗидарлиқ механизмларниң бири болуп һесаплиниду. Уларниң ярдими арқилиқ дунияниң хилму-хиллиғи, чоңқур ички җәриянлар, дуниявий бирләшмидә турақлиқ йүз бери-ватқан һәрхил өзгиришләр тоғрилиқ инсанийәт тәсәввурлириниң чәк-даирилири кәңийиду.

					3-тапшурма. Берилгән җәдвәлгә асаслинип, мәтинни тәһлил қилиңлар.

				
					Мәтин

				

				
					Мавзуси

				

				
					Мәзмуни

				

				
					Стили

				

				
					Тиллиқ васитилири

				

					4-тапшурма. Берилгән графикилиқ мәтиндики әхбаратни пайдилинип, «Адәм һаятидики интернетниң роли» мавзусида өзәңларниң шәхсий пикриңларни билдүрүш үчүн тәһлил қилиш соаллирини түзүңлар вә синипта өз ара тәһлил қилип, пикирлириңларни оттуриға селиңлар.

					5-тапшурма. Мәтинни тиңшаңлар. Мәтиндики мәсилини тәһлил қилиш арқилиқ, асасий ойни ениқлаңлар. Мәтинниң мәзмунини өз сөзүңлар билән йәткүзүңлар.

				Аммивий коммуникация васитилири

				Аммивий мәдәнийәтни аммивий коммуникациялик васитиләр шәкилләндүриду.

				Улар:

				— аммивий әхбарат васитилири (АӘВ): гезит-журналлар, радио, телевизия, интернет;

				— аммивий тәсир қилиш васитилири: кино, реклама, мода үлгилири, аммивий әдәбият;

				— техникилиқ коммуникация васитилири: телефон, интернет в.б. болуп һесаплиниду.

				Аммивий әхбарат васитилири вә аммивий мәдәнийәтниң башлини-ши һәмдә тарқилиши сүпитидә телевидениениң әһмийити һәр он жил өткәнчә тохталсиз өсүп турди. Пәқәт интернетниң пәйда болушила 

				бу җәриянни асталатти. Қандақту бир сәвәпләр билән Интернет тори начар тәрәққий әткән әлләр билән җәмийәтләрдә телеканаллар һелиғичә зор әһмийәткә егә. Көпчилик тама-шибинлар йеңилиқларни, спортлуқ трансляцияләрни, реалити шоулар-ни, һәрхил көңүл көтиридиған прог-раммиларға қарап, экран алдида саатлап олтириду. 

				Нәшрият мәһсулатлири билән селиштурғанда телеканаллар адәм-ләрниң аң-сәвийәси вә психикисиға көпирәк тәсир қилиду. Бәзи адәмләр телеканалларға бағлинип, уларниң дайимий қошуқлуқ турушини халайду. Мошундақ қолайлиқ әһвални реклама бәргүчиләр яхши пай-дилинип, экранни рекламиға толтурувәтти. Болупму барлиқ адәмләр телевизор алдиға көп жиғилидиған кәчки «прайм тайм» вақитни өз мәнпийити үчүн утумлуқ пайдилиниду. 

				ХХ ә. оттурисида әхбарат асаси ретидә радиониң роли вә әһмийити наһайити жуқури болди, һазир бу көрсәткүч әксинчә төвәнләп кәтти. У һазир асасән көпчилик амминиң еһтияҗиға мувапиқ мәлум саз-музыкиларни тарқитиш билән шуғулланмақта. Әнди гезит вә журналларға кәлсәк, Интернет пәйда болған дәвирдә уларниңму та-рилими кәскин азайди, пәқәт көпчилик амминиң қизиқишини пәйда қилған «йеник нәширләрла» хелиғичә базири иштик болди. Кейинирәк Интернеттин өзигә һаҗәт әхбаратни тепишни билгән оқурмәнләр униңдинму қол үзүшкә башлиди.

				(Интернет тор бетидин елинди)

					6-тапашурма. Парчини оқуңлар.

				Көп вақитни компьютерда виртуаллиқ аләмдә өткүзүш саламәтликкә ховуп туғдурупла қоймай, адәмни компьютерлиқ беқиндилиққа, пси-хологиялик чүшкүнлүккә учритиду. 

				Әң тоғриси виртуаллиқ өмүр билән һәқиқий өмүрниң мунасивитини дурус аҗритивелип, өзигә чәк қоюш. 

				Әгәр адәм виртуаллиқ өмүр билән һәқиқий өмүрдә дурус таллашни билмисә, виртуаллиқ бошлуқниң тутқуниға айлиниду. Бу адәмниң өзигә вә әтрап муһитқа чоң ховуп-хәтәр елип келиду. 

					7-тапшурма. Интернетниң пайдиси вә зийини һәққидә кластер түзүп, дәптириңларға йезиңлар. Мисалларни кәлтүрүш арқилиқ пикирлириңларни испатлаңлар.

					8-тапшурма. «Икки юлтуз, бир тәклип» усули арқилиқ дәрис җәриянидики бир-бириңларниң ишлирини баһалаңлар, пикир-тәклиплириңлар болса, стикерға йезиңлар.

				8-дәрис. Нәтиҗиләш дәриси. Билим — дунияниң әң чоң ғәзниси 

					1-тапшурма. «Әркин йезиш» усули арқилиқ (5 минут) өтүлидиған мавзу бойичә өзәңларниң пикирлириңларни йезиңлар. 

					2-тапшурма. Мәтинни оқуп, асасий ойни ениқлаңлар. Берилгән мәлуматларни қайта ишләп, тор бәтлиридин алим тоғрисида берилгән қошумчә мәлуматлар билән толуқтуруңлар. 

				Уйғур хәлқиниң дәсләпки академиги

				Уйғур хәлқиниң қәдирлик пәрзәнди, уйғур миллитиниң арисидин йетилип чиққан дәсләпки академик Ярмәһәммәт Нурмәһәммәт оғли Мубарәков қараңғулуқ көксини йерип, чақниған ярқин юлтузларниң бири. 

				Ярмәһәммәт Нурмәһәммәт оғли Мубарәков 1944-ж. 21-апрельда Ал-мута вилайити, Уйғур наһийәсиниң Кәтмән йезисида туғулған. Оттура мәктәпни утуқлуқ тамамлап, 1961-ж. Ташкәнт Дөләт университетиниң механика-математика факультетиға оқушқа чүшиду. 

				Ярмәһәммәт Мубарәков 4-курста оқуватқан мәзгилидә Москва Дөләт университетиниң профессори, СССР Пәнләр Академиясиниң мухбир-әзаси, атақлиқ алим А.А.Илюшин бир жилдәк вақит арилиғида эластикилиқ вә әвришимлик нәзәрийәсидин лекция оқуйду. Әлвәттә, 

				истедатлиқ алий дәриҗилик устаз ретидә өз студентлириниң арисидин Ярмәһәммәтниң билимгә болған қизиқишини асанла ениқлавалиду. Емтиһан мәзгилидә өз ишәнчисини йәнә бир қетим тәстиқләп өтүш үчүн, Я.Мубарәковқа қануний билет соаллиридин сирт, нурғунлиған қошумчә соалларни берип, көңли қанаәтләнгәндин кейин: «Мән сиздин миннәтдармән, сизгә әла баһа қойдум. Кәлгүси диплом ишиңизни мениң рәһбәрлигимдә қоғдишиңизни халиған болар едим» — дәп Өзбәкстан Пәнләр Академиси механика вә иншаәтләр сейсмика мустәһкәмлиги илмий тәтқиқат институтиниң мудири Т.Рашидовқа мураҗиәт қилип: «Мүмкин болса, Мубарәковни маңа әвәтишиңизни илтимас қили-мән» — дәйду. 

				Шу күндин башлап Я.Мубарәков қаттиқ җисим механикиси билән шуғуллиниду. Университетни Ленин стипендиати болуп, тамамлиғандин кейин Т.Рашидов Мубарәковни өз институтиға ишқа алиду. Көп вақит өтмәй Мубарәков техника пәнлириниң намзити ати-лиду. Я.Мубарәковниң илмий мақалилири илмий журналларда, һәрхил қолланмиларда елан қилиниду. 

				1987-жили Прагида, 1989-жили Югославияниң Скопли шәһиридә болған хәлиқара конференциялиридә Мубарәковниң оқуған доклад-лири жуқури баһалиниду. Я.Мубарәков 1989-жили Рига шәһиридә политехника институтиниң илмий кеңишидә «Қавақ шәклидики йәр асти иншаәтлириниң сейсмодинамикиси» дегән мавзуда докторлуқ диссертацияни мувәппәқийәтлик яқлайду. 

				Әбу Райхан Беруний намидики Ташкәнт Дөләт техника универси-тетиниң фундаментал пәнләр мәркизи илмий кеңиши қобул қилған қарардиму профессор Мубарәковниң техника пәни саһасидики илмий паалийитигә наһайити үстүн баһа берилиду.

				Я.Мубарәков туташ муһитлар механикисиға аит деформацияләнгүчи қаттиқ җисим механикиси саһасидики тонулған инсан. У йеңи миллий нәтиҗиләрни қолға кәлтүргән көрнәклик алим. 

				Профессор Я.Мубарәковниң илмий нәтиҗилири йәр асти иншаәтлири (метрополитен тонеллири вә бекәт қурулумлири, һәрбий әһмийәткә егә болған иншаәтләр, атом электр станциялири элементлири в.б.) лайиһилири вә қурулушидики тәвсийәнамә, һесаплаш, һәмдә әмәлий нәтиҗиләр сүпитидә кәң миқияста тәтқиқ қилинған.

				Җаһан илиминиң тәрәққиятиға өз һәссисини қошқан, уйғур хәлқиниң әзиз пәрзәнди академик Ярмәһәммәт Нурмәһәммәт оғли Мубарәков өмриниң 55 йешида дуниядин өтиду. 

					3-тапшурма. Мәтинни диққәт қилип тиңшаңлар. Мәтиндики мәсилини тәһлил қилиш арқилиқ, асасий ойни ениқлаңлар. Мәтинниң мәзмунини өз сөзүңлар билән йәткүзүңлар. 

				Бурун өткән заманда Иранниң бир кичик шәһиридә ялғуз балиси бар бир тул аял өмүр сүрүпту. Йоруқ дуния би-лән хошлишиш алдида балисиға: «Ба-лам, бешимиздин қанчилигән қийин күнләр өтти, амма мән саңа чоң бир мирас қалдуруп кәтмәкчимән. Маңа уни бир данишмән адәм бәргән еди. Шу китапта чоң ғәзнигә қандақ йетиш тоғрисида йезилған. Мениң у китапни оқушқа қолум тәгмиди. Әнди у китапни сән оқуп чиқишиң керәк. Бирақ сән бу китапни мәҗбурий түрдә оқи. Шу вақитта сән бай болисән.» 

				Аниси һаяттин өтүп, бираз вақиттин кейин бала һелиқи аниси бәргән китапни оқумақчи болуп, қолиға апту. Китапта мундақ йезиқни көрүпту: «Ғәзнигә йетиш үчүн китапниң һәрбир бетини толуқ оқуп чиқ. Бир бетини оқимай кейинки бетигә өтмигин. Ахирида немә бар екәнлигини билмәкчи болуп, ахирини оқумақчи болсаң, китапқа сехирлиқ күч кирип, китап йоқ болуп кетиду. Ғәзнигә йетәлмәйсән». Киришмидин кейин бир әлдә сақлиниватқан чоң ғәзнә тоғрисида ейтилған. Униң өңкүрдә вә һәр тәрәптин сақланғанлиғи тоғрисида йезилған. 

				Китапниң бир бәтлири парс тилида, әнди бир бәтлири болса, әрәп вә хитай тиллирида йезилған екән. Жигит байлиқни һечким билмисун дәп, бар тилларниң һәммисини өзи ялғуз өзләштүрүшкә башлайду. Шундақ қилип, жигит шәһәрдики әң яхши тәрҗиман дәп тонулушқа башлайду. Балиниң һаятиму яхши тәрәпкә өзгиришкә башлайду. 

				Көп тилни билгәндин кейин китапниң кейинки бәтлиридә ғәзнигә қандақ йетиш керәклиги тоғрисида йезилғанлиғини оқушқа башлайду. Шуниңдин кейин ихтисат, сода-сетиқ саһалириниму өзләштүрүшкә башлайду. Шуниң билән биллә у қиммәт ташлар билән биллә гөһәрләр тоғрисидиму билишкә башлайду. Оқуп билгәнлириниң һәммисини әмәлиятта пайдилинишқа башлайду. Бу жигит тоғрисида пади-ша аңлайду. Тәңдиши йоқ кәсип егиси дәп, балини өзиниң қешиға ишқа алиду. Әнди жигит ғәзниниң әң муһим бөлигигиму йетип ке-лиду. Өңкүрдики ишикниң қандақ ясалғанлиғини вә униң қандақ ечилидиғанлиғини билиду. Падиша жигитниң билимигә қизиқип, өз ордисиниң мемари, кейин баш вәзири қилип сайлайду. Һәқиқәтәнму шу вақитта бу жигиткә йетидиған билимлик вә әқиллиқләр тепилмайду. Шундақ қилип, жигит китапниң ахирқи бетигиму йетиду. Китапниң әң ахирқи бетидә мону йезиқни оқуйду: «Билим — дунияниң әң чоң ғәзниси!» 

				(Интернет тор бетидин елинди)

					4-тапшурма. «Өзлүк пикир» йезиш усулини пайдилинип, мәтин мәзмуни бойичә қисқичә қилип һекайә йезиңлар (вақит мөлчәри 5 мин).

				Өзлүк пикир (идея) — 1 җүмлә.

				Дәлил — 2 җүмлидин туруши керәк.

				Өз пикрини рошән көрситидиған мисал — 2 җүмлә.

				Өз пикригә қарши пикир — 1 җүмлә.

				Қарши дәлилни йоққа чиқиридиған мисал — 2 җүмлидин туруши керәк.

				Йәкүн — 2 җүмлидин туриду.

					5-тапшурма. Төвәндә берилгән һекмәтләрни көчирип йезиңлар. Һәрбир топта уларниң мәнасиға бола постер түзүңлар вә мәналирини тәһлил қилиш арқилиқ қоғдаңлар. 

					Адәмни билим қутулдуриду. 

					Дуниясизға — билим түгимәс дуния.

					Билимсиз адәмниң һали иликсиз сүйәк, иликсиз сүйәккә һечким қол сунмайду. 

				Әхмәт Йүгнәкий

					Әқиллиқ өлсә — қәғәздә униң исми қалиду, маһир өлсә, униң яратқини қалиду. 

				Абай

					Адәмниң бойидики барлиғи — чирай-шәкли, кийим кийиши, әқил-ойиму гөзәл болуши керәк.

				А.П.Чехов

					Билмигәнни сорап үгәнгән — алим, уюлуп соримиған өзигә залим. 

					Һәқ сөзни ялғанға булғима, раст ейтидиған тилни ялғанға булғима.

				Әлишер Навайи

					Мәрипәт издә еринмә,

					Сәрип әткин күчүңни.

					Бояқ билән бойиғичә тешиңни,

					Илим билән зенәтлигин ичиңни. 

				Лутпулла Мутәллип 

					6-тапшурма. Парчини диққәт қилип оқуп чиқиңлар. «Мәтинни аяқлаштур» усули арқилиқ мәтин мәзмунини тәһлил қилип, өзәңларниң ой-пикриңлар билән давамлаштуруп толуқтуруңлар. Пикирлириңларни оттуриға селиңлар.

				Билим — бу қолдики чирақ. Адәмниң аң-сәвийәси — теги көрүнмәс деңиз, билим болса, деңиз түвидики гөһәр.

				Билимликниң ейтқан сөзи дунияни нурға бөләйду. Билим — инсан үчүн бебаһа байлиқ. Адәм өзигә керәклик барлиқ нәрсини, ой-арми-нини, тиләк-хаһишини пәқәт билим арқилиқла тапиду. Өзәң мустәқил ишлә вә илим, әдәп үгән. Өмрүңни наданлиқта зайә кәткүзмә, һәрқандақ буюмни, мал-дунияни илимдин артуқ һесаплима. 

				Билим — тәкрарлаш мевисидур. 

					7-тапшурма. Җүмлини морфологиялик тәһлил қилиңлар:

				Китапниң әң ахирқи бетидә мону йезиқни оқуйду: «Билим — дунияниң әң чоң ғәзниси!».

					8-тапшурма. Оқуңлар. Җүп болуп, билим тоғрилиқ пикриңлар билән бөлүшүңлар. Мәтиндики билим тоғрилиқ ейтилған пикирләрни көчирип йезиңлар.

				Йүсүп Хас Һаҗип «Қутадғу биликтә» билимни һәммидин үстүн қойиду, у адәмниң барлиқ қәдир-қиммитини билим билән бағлаштуриду. «Қутадғу биликниң» әң муһим мәзмунлириниң бири, билим вә униң әқил-парасәт билән болған алақиси мәсилисидин ибарәт. Бу һәқтә у мундақ дәп тәкитләйду:

				Пүтүн яхшилиқлар илим нәпъи ол,

				Билим бирлә тапти мисал көккә йол.

				Әқилдур чирақтәк қараңғу түни,

				Билим — у йоруқлуқ, йорутқай сени.

				Өсәр әр әқилдин, билимдин буюр,

				Бу икки билән әр қәдирлик болур.

				Әқилдин бөләккә һөрмәт болмиғай,

				Әқилсиз адәм у бир очумла лай.

				Әқил болса, есил болур болса әр,

				Билим болса, бәглик қилур қилса әр.

				Әқил кимдә болса, болур есил,

				Билим кимдә болса, болур хан у, бил.

				Йүсүп Хас Һаҗип билимниң адәмдин башқилар тартип алалмайдиған мәңгү байлиқ, әқил билән билим адәмни яманлиқ қилиштин тосайдиған қалқан екәнлигини мундақ ипадиләйду:

				Билим байлиқ ол, гадайлашмайдиған,

				Қарақчи вә оғри алалмайдиған.

				Кишигә әқил вә билимдур кишән,

				Яманлиқ қилалмас әр кишән билән.

				Мутәпәккүр дастанида әқиллиқ, билимлик адәмләрниң мәнивий ка-малити үстидә пикир қилип, алий пәзиләт-мәнивий гөзәллик һәққидә көп тохтилиду. У әқил-парасәт, билим, қабилийәт, һалаллиқ кәби яхши хисләт-пәзиләтләрниң адәм қәлбидин орун елиши керәклигини тәкитләп, мундақ дәйду:

				Әқил қайда болса, улуқлуқ болур,

				Билим кимдә болса, бүйүклүк тапур.

				Билимсиз жүрәк, тил немигә яра,

				Билим бирлә судәк умумға яра.

				Билурмән десәң, сән билимдин жирақ,

				Билимсиз саналдиң билимлик ара.

				(«Уйғур авази» гезитидин)

					9-тапшурма. «Бир минутлуқ эссе» усули арқилиқ бүгүнки дәрисни хуласиләңлар:

				1.	Мавзу бойичә Сиз чүшәнгән асасий мәсилә?

				2.	Мавзу бойичә Сизгә қандақ мәсилиләр чүшиниксиз болди?

				Течлиқ, бехәтәрлик вә дуниявий ихтисат

				1-дәрис. «Нурлуқ йол» («Нурлы жол») — келәчәккә башлайдиған йол

					1-тапшурма. Иҗтимаий-сәясий мавзуда йезилған мақалини тиңшаңлар, мәсилини тәһлил қилиш арқилиқ, асасий ойни ениқлаңлар. 

				Бүгүнки күндә пүткүл дуния йеңи синақлар билән ховупларға дуч келиватиду. Дуниявий ихтисат аләмшумул малийәвий-ихтисадий боһран ақивәтлиридин техичә оңшилалмайватиду. Әслигә кәлтүрүш наһайити гиҗиң вә ишәшсиз сүръәтләр билән кетип бариду, бәзи йәрләрдә болса, төвәнлишиш давамлишиватиду. Геосәясий боһран вә йетәкчи дөләтләрниң чарә көрүш сәясити дуниявий ихтисатни әслигә кәлтүрүш үчүн қошумчә тосалғулуқларни пәйда қилмақта.

				Н.Ә.Назарбаев өз сөзидә: «Мән өз тәҗрибәмдин шуни һис қилива-тимәнки, йеқинқи жиллар аләмшумул синақлар дәври болиду. Дуния-ниң пүткүл түзүлүши өзгириду. Айрим мәмликәтләр мошу мурәккәп басқучтин өтәлмәйду. Бу пәллидин пәқәт күчлүк дөләтләр, җипси-лашқан хәлиқләрла өтиду. Қазақстан дуниявий ихтисатниң бир қисми вә геосәясий кәскинлик мәнбәсигә беваситә йеқин туруватқан мәмликәт сүпитидә мошу барлиқ җәриянларниң сәлбий тәсирини баштин кәчүрмәктә. Нәтиҗидә биз неминиң йүз бериватқанлиғини көрүватимиз: дуния базарлирида баһалар төвәнләватиду вә умумән ихтисадий өсүш асталаватиду» — дәп тәкитләп өтти.

				Мәлумки, 2014-жилқи вә өткән икки жил ичидә дуниявий ихтисат тәрәққиятиниң тәхминлири Хәлиқара валюта фонди вә Дуниявий банк тәрипидин төвәнлишиш тәрәпкә қайта қаралди. Шуңлашқа айрим мәвқәләрни дәрһал қайта қарап чиқип, шундақла алдики вақитқа бәлгүләнгән планларға түзитишләрни киргүзүшниң зөрүрлиги тоғрисида ейтилди. Ойлинип тәйярлинишқа вақит йоқ. Сәлбий ақивәтләрниң алдини елиш үчүн мүмкин болған барлиқ чариләрни чапсан көрүш шәрт.

				Һөкүмәт йеңи миқияслиқ тәрәққият программисини тәйярлашни тамамлиди. Бүгүн мошу алдимизда туруватқан синақларға җавап бәргән һалда Н.Назарбаев өзиниң Қазақстанниң «Нурлуқ Йол» Йеңи Ихтисадий Сәясити тоғрилиқ елан қилди вә хәлиққә 2015-жилға бәлгү-ләнгән йеңи Мәктүбини шуниңға беғишлиди. Бу мәктүп контрцикллиқ характерға егә болуп, ихтисадимиздики қурулмилиқ ислаһатларни давамлаштурушқа қаритилди. Бу немини билдүриду?

				Ташқи базарлардики әһвал яхши болған, нефтьниң вә экспортқа чиқирилидиған мәһсулатларниң баһалири хелә жуқури дәриҗидә бол-ған жилларда хам әшияни экспортқа чиқириштин чүшкән киримни Миллий фондқа әвәткән. Ташқи тәсирләр алдида, шу җүмлидин тәбиий ресурслар баһалири төвәнлигәндә, ихтисадимизниң турақлиқлиғини ашуруш Миллий фондниң асасий вәзипилириниң бири болуп һесап-линиду.

				(Интернет тор бетидин елинди)

					2-тапшурма. Жуқурида берилгән мәтинниң стилини ениқлап, жанрлиқ вә стильлиқ алаһидиликлиригә мувапиқ қандақ тил васитилирини пайдиланғанлиғини ениқлаңлар. 

				Мәтин — латинчә textum — бағлиниш, улиниш дегән сөз болуп, һәрқандақ йезилған, бесилған (бәдиий, илмий в.б.) әсәр яки һөҗҗәт вә уларниң бир қисми, парчиси. Йәни нутуқниң язма шәклидур. 

				Мәтин аддий сөзләрниң жиғиндиси әмәс, бәлки мәзмун җәһәттин бир-бири билән бағлинип кәлгән җүмлиләрдур. 

				Мәтин услуб җәһәттин әдәбий мәтин, илмий мәтин дегәнгә охшаш түрләргә бөлүниду. 

				Мәтин киришмә, асасий, хуласә қисимлардин туриду. 

				Мәтиндики асасий ой — муәллипниң ейтмақчи болған асасий пикри. Мәтиндики мавзу билән асасий ой бир-бири билән зич бағлиништа болиду. 

				Мавзу — мәтиндә баян қилинған вақиә билән ойниң түгини. 

					3-тапшурма. Мәтинни оқуңлар.

				Һазирқи таңда ихтисат чүшәнчисини күндилик турмушта көп учри-тимиз. «Ихтисат» уқуми грекниң «егиликни башқуруш» дегән сөзидин келип чиққан. 

				Ихтисат — кәң мәнада алғанда җәмийәтниң ихтисадий түзүлүшини, униң базисини тәрипләйдиған җәмийәтлик — ишләп чиқириш алақи-лириниң жиғиндиси. Ихтисатни җәмийәттин бөлүп қараштурушқа болмайду.

				Тар мәнада алғанда, ихтисат дәп хәлиқ егилигиниң, шундақла униң айрим саһалириниң ихтисадини: санаәт, йеза егилиги, транспорт, қурулуш в.б. ихтисадини ейтимиз. 

				Ихтисадий мәсилиләргә:

				— егиликниң саһалиқ қурулуми; 

				— илмий-техникилиқ прогресс;

				— ишләп чиқиришни тәшкилләшниң ихтисадий алаһидиликлири (ихтисаслишиш, кооперациялиниш);

				— саһаларниң техникилиқ-ихтисадий алаһидиликлири (энергияни, материалларни, әмгәкни, илимни һаҗәт қилиш);

				— ишләп чиқиришни интенсивлаштуруш (сүръәтлик қилиш);

				— әмгәк ресурслири;

				— кархана вә мәһкимиләрниң түрлири;

				— йеқилғу-энергетикилиқ тәңпуңлуғи (баланс);

				— ресурсларни теҗәмләш;

				— кичик вә оттура тиҗарәт, базар в.б. ятиду. 

					4-тапшурма. Мәтинни тәкрар оқуп чиқиңлар, «Конспект йезиш» усулини пайдилинип, асасий әхбаратни ениқлап, мавзу бойичә өз чүшәнгиниңларни қисқичә ипадиләп, конспект йезиңлар.

					5-тапшурма. Мәтин нормилирини сақлап, жуқурида оқуған мәтинләрдин вә тор бәтлиридин қошумчә мәлуматларни дәлил ретидә пайдилинип, «Қазақстанниң ихтисадий тәрәққияти» дегән мавзуда қисқа мәтин йезиңлар. Мавзуға бағлиқ мәтингә сәрләвһә қоюңлар. 

					6-тапшурма. Мәтинни қисимларға бөлүңлар; логикилиқ түзитиңлар вә тәһрир қилиңлар. Муәллим тәрипидин тәйярланған утуқ өлчәмлири бойичә язған ишиңларни баһалаңлар. 

					7-тапшурма. «Мениң җаваплирим» усули арқилиқ өзәңларниң дәрискә қатни-шишиңларни баһалаңлар:

				«V» — муәллимниң тәкливи билән җавап бәрдим, амма җававим хата;

				«W» — муәллимниң тәкливи билән җавап бәрдим, җававим тоғра;

				«–» — өз хаһишим билән җавап бәрдим, җававим тоғра әмәс;

				«+» — өз хаһишим билән җавап бәрдим, җававим тоғра;

				«0» — җавап бәрмидим.

				2-дәрис. «Нурлуқ Йол» Йеңи Ихтисадий Сәясити — дунияниң әң тәрәққий әткән 30 мәмликитиниң қатариға кириш йолидики аләмшумул қәдәм

					1-тапшурма. Өткәнки дәрисләрдә алған билимиңларға тайинип, Қазақстанниң ихтисадий тәрәққияти һәққидики пикирлириңларни «Йәккә диаграмммиға» йезиңлар.

					2-тапшурма. Төвәндә берилгән иҗтимаий-сәясий мавзуда йезилған мақалини диққәт билән тиңшаңлар, мәсилини тәһлил қилиш арқилиқ, асасий ойни ениқлаңлар. 

				Миллий фонд инвестициялири ихтисатниң тегишлик саһалирида мәҗбурий қурулмилиқ ислаһатларни әмәлгә ашуруш тәң жүргүзүлүши керәк. Буниң үчүн хәлиқара малийә тәшкилатлири билән лайиһиләрниң бирлишип әмәлгә ашурулушини тәминләш зөрүр. Мәсилән, дуниявий банк, Азия тәрәққият банки, Европа реконструкция вә тәрәққият бан-ки, Ислам тәрәққият банки 90 муһим лайиһигә тәхминән 9 миллиард доллар аҗритишқа тәйяр. Бөлүнгән мәбләғ инвестициялик активлиқни қоллап-қувәтләшкә, аһали кирими төвәнлишишиниң алдини елишқа вә йеңи иш орунлириниң вуҗутқа кәлтүрүлүшини рәғбәтләндүрүшкә нишан қилинған. Нәтиҗидә қисқа муддәтлик вә оттура муддәтлик истиқбалда ихтисатниң турақлиқ өсүши тәминлиниду.

				Мәмликәттә билим бериш, саламәтликни сақлаш, йеза егилиги саһа-лирини тәрәққий әткүзүш программилири давамлаштуруливатиду. «Нурлуқ йол» («Нұрлы Жол») Йеңи Ихтисадий Сәясити — дунияниң әң тәрәққий әткән 30 мәмликитиниң қатариға кириш йолидики аләмшумул қәдәм.

				Һазир утуқлуқ ишләш үчүн барлиқ зөрүр шәрт-шараит яритилди. Мәмурий ислаһат жүргүзүлди, Һөкүмәтниң вә иҗраий һакимийәтниң йеңи қурулмиси ишләватиду. Регионларда һәммә нәрсә — програм-милар, ресурслар, мәбләғ бар. Дөләт пухралириға пәқәт йәңни түрүп ишқа киришишла керәк.

				«Нурлуқ Йол» Йеңи Ихтисадий Сәясити бизниң ихтисадимизниң йеқинқи жилларда өсүшиниң һәрикәткә кәлтүргүчи күчидур. Йол қурулуши һесавиға йеңи 200 миң иш орни вуҗутқа кәлтүрүлиду. Бу болса иш билән тәминләшни вә аһали кириминиң өсүшини билдүриду. «Нурлуқ Йол» ихтисатниң башқа саһалириғиму: цемент, металл, техника, битум, җабдуқ ишләпчиқиришқа вә тегишлик хизмәтләргә мультипликативлиқ тәсир йәткүзиду. Йоллар — бу Қазақстан үчүн һаят мәнбәси. Бизниң бепаян кәңлигимиздә йоллар әтрапида һәрқачан һаят пәйда болуп, турмуш риваҗланған. Биз Астанадин барлиқ тәрәпләргә автомобиль, төмүр йол вә авиация магистральлири тарқилидиған транс-

				порт тармиғини вуҗутқа кәлтүрүшимиз шәрт. Жүрәктин тарилидиған томурлар охшаш. Қуяштин тарайдиған шолилар охшаш.

				Қазақстанлиқлар салидиған йеңи магистральлар ихтисадимизни вә җәмийитимизни йеңилайду. Улар мәмликитимизниң барлиқ булуң-пушқақлирини мәркәз билән бағлаштуриду. Жүк тошуш чапсанлити-лиду вә көпәйтилиду. Мәмликитимиз арқилиқ транзит көләми ашиду. Бизниң пухралиримиз заманивий һәм сүпәтлик автомагистральларда маңиду, һәрқандақ регионға бехәтәр һәм чапсан йетәләйду. Иҗтимаий инфрақурулма яхшилиниду, йеңи һәм заманивий мәктәпләр билән ағриқханилар жуқури сүпәтлик хизмәт көрситиду. Нәтиҗидә мошуниң һәммиси һәрбир қазақстанлиқниң паравәнлигигә вә турмуш сүпитигә иҗабий тәсир қилиду. Әң муһими — мошуниң һәммиси кәлгүси әвлатлиримизниң байлиғи сүпитидә өз диярида қалиду.

				(Интернет тор бетидин елинди)

					3-тапшурма. Мәтинни тәкрар оқуп чиқип, мәтин мәзмуни бойичә тезислиқ реҗә түзүңлар. 

					4-тапшурма. Берилгән үзүндини диққәт қоюп тиңшаңлар, билимиңларға тайинип, мавзуға бағлиқ 4—5 җүмлә йезиш арқилиқ мәтинни давамлаштуруңлар. Мавзуға тегишлик болған әхбаратни ениқлаңлар.

				Қазақстан — дуниявий һәмкарлиқта йүз бериватқан сәясий җә-риянларға паал арилишип, көплигән мәмликәтләр билән турақлиқ сәясий вә ихтисадий мунасивәтләрни жүргүзүватқан дөләт. У хәлиқари-лиқ тәшкилатларға әза. 

				Қазақстан базар ихтисадиға мувапиқ өзиниң ихтисадий күч-қуви-тини (потенциалини) күчәйтиш мәхситидә дуния мәмликәтлири би-лән илмий-техникилиқ, сода-ихтисадий мунасивитини яхшилашқа барлиқ чариләрни көрүватиду. Мустәқиллик алған жилдин башлап, хәлиқарилиқ тәшкилатларға әза болуп кирип, сәясий-ихтисадий му-насивәтлири кәңәймәктә. Мәсилән, йеңи үлгидики интеграциялик қурулма — Мустәқил Дөләтләр Һәмдостлуғи (МДҺ), Шәңхәй Һәмкарлиқ Тәшкилати (ШҺТ), Евразиялик ихтисадий һәмкарлишиш (ЕврАзИҺ) Қазақстан, Россия, Беларусь әллири қурған Баҗхана иттипақи дөләтләр оттурисидики ихтисадий алақиләрни мустәһкәмләп, һазирқи вақитта хелә утумлуқ паалийәт елип бармақта. 

					5-тапшурма. «Нурлуқ Йол» Йеңи Ихтисадий Сәясити ихтисат өсүшиниң һәрикәткә кәлтүргүчи күчи» мавзусиға реферат тәйярлаңлар.

					6-тапшурма. Парчини оқуп, нутуқ этикетиға бағлиқ ейтилған пикирләрни тәһлил қилип, ой-пикриңлар билән бөлүшүңлар.

				Қедимий грек философи Сократ (миладидин илгәрки 469-жиллар): «Дуниядики һәммә яхшилиқниң ичидә һәммидин үстүн туридиған бирла яхшилиқ болиду — бу илим-мәрипәт; дуниядики һәммә явузлуқларниң ичидә һәммидин үстүн туридиған бирла явузлуқ болиду, бу — наданлиқ» дегән екән. Демәк, барлиқ изгү, алийҗанаплиқ ишлар илим-мәрипәт мевиси болуп, әнди җаһаләт, қашшақлиқ вә яман ишларниң һәммиси наданлиқтин келип чиқидиғанлиғида һеч шүбһә йоқтур.

				Надан кишиләр бир-бириниң ғевитини қилип раһәтлинишкә амрақ. Ғевәт-шикайәт достлар вә уруқ-туққанлар арисиға соғақчилиқ селип, илгири иҗил-инақ болғанларни бир-биригә дүшмән қиливетиду.

				Һә, әзәлдинла дана әҗдатлиримиз: «Өзәңгә рава көрмигәнни башқиға рава көрмә», дәп вәсийәт қилип, кишиләрни бир-биригә пәқәт яхшилиқ қилишқа дәвәт қилип кәлгән.

					7-тапшурма. Өзәңларниң дәрискә болған мунасивитиңларни билдүрүш үчүн «Бәш бармақ» усулини пайдилиниңлар.

				3-дәрис. Течлиқ вә турақлиқ — бу умумхәлиқ байлиғи 

					1-тапшурма. «Течлиқ вә турақлиқ — бу умумхәлиқ байлиғи» дегән пикиргә өз көзқаришиңларни билдүрүп, синипта өз ара тәһлил қилиңлар.

					2-тапшурма. Мәтинни оқуңлар. Мәтин стилини ениқлап, жанрлиқ вә стильлиқ алаһидиликлиригә мувапиқ қандақ тиллиқ васитиләрни пайдиланғанлиғини ениқлаңлар. 

				Течлиқ вә турақлиқ Қазақстанниң келәчигигә болған ачқуч. Милләтләр ара разимәнлик — бу һаятбәхш әт-күчи кислород. Биз нәпәс алғанда уни байқимаймиз, у өзлүгидин болиду — пәқәт һаят кәчүримиз. Биз өзүмизниң бирлигимизни вә милләтләр ара разимәнлигимизни өзүмиз сақлишимиз керәк. Чәттин 

				һечким вә һечқачан биз үчүн ундақ қилип беришкә кәлмәйду. Бизниң яшлиримиз йеңи, мустәқил мәмликәттә өсүватиду. Һазирқи әвлат мил-ләтләр ара урушларни вә тоқунушларни, 90-жиллардики қалаймиқан-чилиқларни көрмиди. Шуңлашқиму уларниң көпчилиги Қазақстандики турақлиқ һәм қолайлиқ турмуш шараитини туғулуштин тартип шундақ болуши шәрт дәп һесаплайду.

				Турақлиқ вә разимәнлик дегинимиз немә? 

				Бу аиләвий паравәнлик, бехәтәрлик, башпана. Течлиқ — бу ата вә ана шатлиғи, ата-аниларниң саламәтлиги вә балилиримизниң бәхит-саадити. Течлиқ — бу турақлиқ иш, иш һәққи вә әтики күнгә бол-ған ишәнчә. Течлиқ вә турақлиқ — бу умумхәлиқ байлиғи, уни һәр күндики әмгәк билән һимайә қилиш һәм мустәһкәмләш керәк. Яш-лар — келәчигимизниң таянчиси. Бүгүнки күндә дөләт йеңи әвлат алдиға барлиқ ишик вә йолларни ечип бәрди. «Нурлуқ Йол» бизниң алаһидә җошқун яшлиримизниң күч-қувитини сәрип қилип, ғуличини яйидиған йол.

					3-тапшурма. Мәтин мәзмунини асасқа елип, мавзуға бағлиқ ой-пикриңларни ипадиләп, һекайә йезиңлар. Язма ишиңларда мәтин қурулмисини, абзац вә мәтинниң бөләклирини ениқлап, чүшәндүрүңлар. Һекайигә сәрләвһә қоюңлар.

					4-тапшурма. Муәллимниң оқуп беришидә иҗтимаий-сәясий мавзуда йезилған мақалини диққәт билән тиңшаңлар, мәсилини тәһлил қилиш арқилиқ, асасий ойни ениқлаңлар. 

				— Мустәқиллик жиллири Қазақстан мәмликити нурғун ишларни әмәлгә ашурди.

				Ихтисади җошқун тәрәққий әткән заманивий илғар дөләтни қуруп, течлиқ вә җәмийәтлик разимәнликни тәминлиди.

				— Сүпәтлик вә тарихий әһмийәтлик қурулмилиқ, конституциялик һәм сәясий ислаһатларни жүргүзди.

				— Қазақстанниң хәлиқара абройиниң ешишини вә униң региондики геосәясий ролиниң күчийишини қолға кәлтүрди.

				— Қазақстан МДҺ вә Мәркизий Азия мәмликәтлири арисида «ЭКСПО-2017» Хәлиқара көргәзмини өткүзүш үчүн дуниявий бирләшмә тәрипидин таллавелинған биринчи дөләт болди.

				— Евразия региониниң малийәвий, ишчанлиқ, инновациялик вә мәдәний мәркизигә айланған йеңи пайтәхт — Астанани бәрпа қилди.

				— Мәмликәт аһалисиниң сани 18 миллион адәмдин ешип, һаят кәчүрүш узақлиғи 72,5 жилға йәтти.

				Демәк, Қазақстан мәмликити пухта ихтисадий асасларни яратти.

				— Кейинки 20 жилда мәмликәткә 300 миллиард АҚШ доллири миқдарида беваситә чәт әл инвестициялири җәлип қилинди.

				— Ихтисатниң гүллинишиниң асасини тәшкил қилидиған кичик вә оттура тиҗарәт тәрәққий етиватиду.

				— Қазақстан Дуниявий банкниң тиҗарәтни жүргүзүш рейтингида 190 мәмликәтниң арисида 36-орунға көтирилди.

				— Мәмликәтниң стратегиялик мәхсити — 2050-жилға қәдәр дуния-ниң тәрәққий әткән 30 мәмликитиниң қатариға кириш.

				— 2014-жили мәмликәтниң инфрақурулмисини йеңилашқа қаритил-ған «Нурлуқ йол» комплекслиқ программисини әмәлгә ашурушқа башлиди.

				Үч жил илгири «100 ениқ қәдәм» Милләт плани елан қилинди.

				Андин кейин мәмликәтни Үчинчи йеңилашқа киришти. Униң баш мәхсити — Қазақстанниң аләмшумул риқабәткә тақабиллиғини тәминләйдиған йеңи ихтисадий өсүш үлгисини вуҗутқа кәлтүрүш.

				Мәмликитимизниң турақлиқ тәрәққияти турмуш дәриҗисини техиму ашурушқа чоң үмүт-ишәнчә пәйда қилиду. Мәмликәт пухралири йеңи вәзипиләрни һәл қилишқа тәйяр.

					5-тапшурма. Мәтин мәзмунини төвәндә көрситилгән схема бойичә тәһлил қилиңлар: 

				
					Мавзуси:

				

				
					Мәтин немә тоғрилиқ екәнлигини йезиңлар:

				

				
					Аудитория (кимләргә беғишланған): 

				

				
					1. Мәктәп оқуғучилириға — 

					2. Умумән оқурмәнләргә — 

				

				
					Мәхсити: 

				

				
					Муәллип бу мәтинни язғанда қандақ мәхсәтни көзлигән:

				

				
					Стили:

				

				
					М, Рәсмий тилни қолланған, демәк...

				

				
					Тиллиқ алаһидилиги:

				

				
					лексикилиқ — 

					фонетикилиқ — 

					морфологиялик — 

					синтаксислиқ алаһидиликлирини пәриқләш: 

				

					6-тапшурма. «Ахирқи бәш минут» усули арқилиқ дәрисни хуласиләңлар. Бир-бириңларниң соаллириға җавап беришкә тиришиңлар.

				4-дәрис. «Нурлуқ йол — келәчәккә башлайдиған йол» мәмликәтлик программиниң асасий йөнилишлири 

					1-тапшурма. Мәтинни диққәт билән тиңшаңлар. Мәтиндә көтирилгән иҗтимаий-сәясий мәсилини тәһлил қилип, асасий ойни ениқлаңлар. Мавзуға бағлиқ өзәңларниң шәхсий пикрини, мунасивитини билдүрүш үчүн соалларни тәйярлаңлар вә синипта өз ара тәһлил қилиңлар.

				Қазақстан Җумһурийити Президентиниң «Нурлуқ йол — келәчәккә башлайдиған йол» намлиқ Қазақстан хәлқигә йоллиған Мәктүбигә мувапиқ «Нурлуқ йол» инфрақурулмисини тәрәққий әттүрүшниң 2015—2019-жилларға беғишланған мәмликәтлик программисиниң асасий йөнилишилири: 

				Биринчи. Транспорт-логистикилиқ инфрақурулмини тәрәққий әткүзүш. Буниңда инфрақурулмилиқ асас Астана билән вә макроре-гионларни магистральлиқ автомобиль, төмүр йол һәм һава йоллири билән шола принципи бойичә өз ара бағлаштуруш. Асасий автомобиль йоллири лайиһилирини әмәлгә ашуруш: Ғәрбий Хитай — Ғәрбий Европа; Астана — Алмута; Астана — Өскәмән; Астана — Ақтөбә — Атырав; Алмута — Өскәмән; Қарағанда — Жезқазған — Қизилорда; Атырав — Астрахань.

				Иккинчи. Индустриал инфрақурулмини тәрәққий әткүзүш. 

				Инфрақурулма лайиһилириниң әмәлгә ашурулуши қурулуш мате-риаллириға, мәһсулатқа вә транспорт, коммуникация, энергетика һәм турушлуқ өй — коммунал егилиги саһалириниң хизмәтлиригә болған чоң тәләпни пәйда қилиду. 

				Үчинчи. Энергетика инфрақурулмисини тәрәққий әткүзүш. 

				«Экибастуз — Шәмәй — Өскәмән» вә «Шәмәй — Ақтоғай — Талдиқорған — Алмута» йөнилишидә жуқури вольтлуқ линияләрни селиш. Бу мәмликәтниң барлиқ регионлирини Қазақстанниң электр станциялири тәрипидин турақлиқ энергия билән тәминләш имкани-йитини бериду.

				Төртинчи. Турушлуқ өй-коммунал егилиги инфрақурулмисини һәм су вә иссиқлиқ билән тәминләш тармақлирини йеңилаш. 

				Бәшинчи. Турушлуқ өй инфрақурулмисини күчәйтиш. 

				Дөләт иҗтимаий иҗаригә берилидиған өйләрни салиду вә аһалиға уни кейин сетивелиш һоқуқи билән узақ муддәтлик иҗаригә бериду. Турушлуқ өйни беваситә, дәллалларсиз вә несийә үчүн мүмкин қәдәр төвән өсүм билән бериш, уни сетивелиш баһасини төвәнлитиш имка-нийитини яритиш.

				Алтинчи. Иҗтимаий инфрақурулмисини тәрәққий әткүзүш. 

				Һәммидин авал бу өрүлүп кетиш әһвалида туридиған мәктәпләр вә үч сменида оқутуш проблемилирини һәл қилиш.

				Йәттинчи. Кичик вә оттура тиҗарәтни қоллап-қувәтләш. Кичик вә оттура тиҗарәтни ихтисадий өсүшниң драйвери сүпитидә тәрәққий әткүзүш. 

					2-тапшурма. Мәтинни тәкрар оқуп чиқиңлар. Мәтинниң илмий стильда йезилған-лиғини тиллиқ васитилири арқилиқ ениқлаңлар. Пикирлириңларни мисаллар арқилиқ дәлилләңлар. 

					3-тапшурма. Мәтин мәзмунини асасқа елип, «Нурлуқ йол — келәчәккә башлайдиған йол» мавзусида ой-пикриңларни ипадиләп, мәтин йезиңлар. Мәтинни абзац вә қисимларға бөлүңлар. Бир-бириңларниң пикирлирини баһалаңлар.

					4-тапшурма. Төвәндә берилгән графикилиқ мәтиндики әхбаратни пайдилинип, мәлуматларни тәһлил қилиңлар вә асасий җәриянни ениқлаңлар. Графикилиқ мәтингә сәрләвһә қоюңлар. 

					5-тапшурма. Мәтин үзүндисини тиңшаңлар. Билимиңларға тайинип, тегишлик әхбаратни ениқлаш арқилиқ мәтинни өз ой-пикриңлар билән давамлаштуруңлар. 

				Сүръәтлик тәрәққий әткән вә инклюзивлиқ ихтисат

				Қазақстан ихтисади дуниявий сүпәттики қийинчилиқларға қари-мастин илгириләп келиватиду. Жил бешидин униң өсүми оттура дуниявий көрсәткүчләрдин жуқури болди. Әгәр һаҗәт қурулумлуқ өзгиришләрни әмәлгә ашурсақ, 2025-жилғичә ички умумий мәһсулат-ниң жил бойидики турақлиқ өсүмини 5%-қа вә униңдинму жуқури дәриҗигә йәткүзүшкә болиду.

				— Ихтисатниң тәрәққиятиға йеңи сүръәт бериш үчүн Һөкүмәт вә Президент Мәмурийити вәтәнлик вә чәт әллик экспертларниң барлиқ ишлирини чоңқур тәтқиқат қилиши керәк.

				— Дөләт рәһбири тәвсийә қилған 2050-жилғичә узақ муддәтлик тәрәқ-қият стратегиясигә вә Милләт планиға мувапиқ бирқатар қурулумлуқ вәзипиләрни әмәлгә ашурушимиз керәк.

				— Хам әшияға бағланған менталитеттин баш тартип, ихтисатни диверсификацияләш.

				— «Билим ихтисади», әмгәк мәһсулдарлиғини ашуруш, инновация-ни тәрәққий әткүзүш, сүнъий әқилни дуниявий тәрәққиятниң асасий амиллириға айландуруш.

				— Индустрияләштүрүшниң үчинчи бәшжиллиғини жүргүзүш дава-мида әвәтилгән барлиқ хаталарни нәзәрдә тутуши лазим.

				— Әмгәк үнүминиң ениқ өсүмини кам дегәндә 1,7 һәссигә ашуруш керәк.

					6-тапшурма. «Мениң билидиғиним» усулини пайдилинип, җәдвәлгә мәтиндики илмий аталғуларниң мәналирини луғәтләрдин пайдилинип йезиңлар: 

				
					1.

				

				
					Инклюзивлиқ ихтисат

				

				
					2.

				

				
					Стратегия

				

				
					3.

				

				
					Менталитет

				

				
					4.

				

				
					Диверсификация

				

				
					5.

				

				
					Инновация

				

				
					6.

				

				
					Индустрияләштүрүш

				

					7-тапшурма. Парчини оқуп, нутуқ этикетиға бағлиқ ишлитилгән ибариләрни ениқлаңлар. 

				— Әссаламу әләйкүм! Һарвуниң оқи сунуп яман бопту?! Йолни су кол... — дәп ағзиға бирнәрсә тиқилғандәк болуп, сөзини түгитәлмәй қалған еди, һарвукәш «немә болди?» дәп қалди. Бая у йолни су кол... дегән йеригә кәлгәндә, туюқсиздин һарву астидики Еләм билән Мәсимҗанни тонуп қалған екән.

				— Һой, Кевирму сән? Бәлли, адаш, бармусән? — дәп келип, бу иккисиниң сөзлирини бузди. Һәр иккиси сөзгә кирди. Лекин һәр ик-киси һәддидин ташқири һодуқушқан еди. 

				— Бизниң өйдикиләр, жут ичидикиләр аманму?

				— Һәммиси теч-аман, теч-аману... — дәп кейинки қайтурғинида сөзиниң айиғини сәл мүҗимәлирәк қилип қойди. Еләм буниңдин чоң бир көңүлсизликни туйди, жүригини бирнемә моҗуп алғандәк, немә болғанду? — дегән ойға кәлди. 

				— Җанәм, ата-аниси, жут ичи немә болди? Барму, йоқму?! — дегән сөзләр бир секундниң ичидә Еләмниң бешидин кәчти. Кевирниң сөзни 

				мүҗимәлләштүрүп қоюши — «йоқ», — дәп җавап бәргәндәк болди. Лекин «Ким йоқ? Қачан, қандақ йоқ болди?» техи бу соалларға ениқ җавап аңлалмиди. Еләм һодуқуп алдирап, Кевиргә «сөзүңни түгәт, һә, немә болди, ейтивәт?!» дегәндәк, сәвирсизлик билән җавап күтти. 

				(М. Һәмраев)

					8-тапшурма. «Қелин вә инчикә соаллар» усули арқилиқ җүпләрдә түзгән соалларға синипта җавап бериш арқилиқ дәрисни хуласиләңлар.

				5-дәрис. Шәңхәй Һәмкарлиқ Тәшкилати (ШҺТ)

					1-тапшурма. Сөһбәт жүргүзүңлар:

				— Шәңхәй Һәмкарлиқ Тәшкилати һәққидә немә билисиләр?

				— Бу тәшкилатниң асасини қайси мәмликәтләр салди?

				— Бу тәшкилат қайси жили қурулди?

				— Бу тәшкилатни қуруштики асасий мәхсәт немә? 

					2-тапшурма. Мәтинни муәллимниң оқуп беришидә тиңшаңлар. Мәтиндә көтирилгән иҗтимаий-сәясий мәсилини тәһлил қилип, асасий ойни ениқлаңлар. 

				2001-жили 15-июньда Шәңхәй шәһиридә Шәңхәй форуминиң тәрки-видики дөләт рәһбәрлириниң учришиши өтүп, униңға Қазақстан, Қирғизстан, Хитай, Россия, Таҗикстан вә Өзбәкстан президентлири қатнашти. Учришиш беришида «Шәңхәй Һәмкарлиқ Тәшкилатиниң» (ШҺТ—ШОС) қуруш тоғрилиқ Декларация имзаланди. 2006-жили 15-июньда Шәңхәйдә ШҺТға әза дөләт рәһбәрлири Кеңишиниң мәҗлиси өтүп, униңда Тәшкилатниң 5 жиллиқ паалийитиниң йәкүнлири чиқирилди. Қобул қилинған Декларациядә: «Буниңдин 5 жил илгири Шәңхәйдә ШҺТниң қурулғанлиғи регионда турақлиқ течлиқ орни-тиш вә үзлүксиз тәрәққийлинишкә ярдәмлишиш мәхситидә ХХІ ә. пәй-да қилған ховуплириға қарши бар-лиқ әза-дөләтләр таллавалған муһим стратегиялик чарә болди», — дәп тәктләнди. 

				Тәшкилатниң сода-ихтисадий са-һадики муһим мәхсити — ихтиса-

				дий һәмкарлиқни тәрәққий әткүзүш вә энергетикилиқ һәмкарлиқни күчәйтиш.

				ШҺТниң асасий мәхсәт вә вәзипилири:

				— Регионда тиничлиқни, ховупсизлиқ вә турақлиқни сақлаш һәм мустәһкәмләш. Адил демократиялик утумлуқ сәясәт вә ихтисатқа хә-лиқарилиқ тәртип орнитишқа ярдәмлишиш мәхситидә өз ара һәмкар-лишишни риваҗландуруш.

				— Ортақ мәнпийәтләрни көзләйдиған сәясий, сода-ихтисадий, му-дапийә, һоқуқ қоғдаш, тәбиәтни қоғдаш, мәдәний, илмий-техникилиқ, маарип (билим бериш), энергетика, транспорт, кредит-малийә вә башқа саһалардики утуқлуқ регионаллиқ һәмкарлишишни рәғбәтләндүрүш.

				— Әза-дөләтләр аһалиниң турмуш дәриҗисини үзлүксиз ашуруп, әһвални яхшилаш мәхситидә тәң һоқуқлуқ һәмкарлиқ асасида бир-ләшкән иш-һәрикәт арқилиқ региондики әтраплиқ вә тәңләштүрүлгән ихтисадий өсүшкә, иҗтимаий вә мәдәний тәрәққиятқа ярдәмлишиш. 

				— Дуниявий ихтисатқа интеграциялиниш шаратитида көзқарашларни уйғунлаштуруш.

				— Башқа дөләтләр вә хәлиқарилиқ тәшкилатлар билән мунасивәтләрни қоллаш вә риваҗландуруш. 

				— ХХІ ә. пәйда болидиған муаммаларниң һәл қилиш йоллирини бирлишип издәштүрүш.

				ШҺТ қобул қилған һөҗҗәт «Шәңхәй һәмкарлиқ тәшкилатини қуруш тоғрилиқ Декларация» болди. У 2002-ж. ШҺТға әза-дөләт рәһбәрлириниң Декларациягә вә ШҺТниң базилиқ қаидилик һөҗҗити һесаплинидиған Хартияниң қобул қилинишиға тәсир қилди. ШҺТниң шәкиллиниш басқучи 2003-ж. ахирлишип, у 2004-ж. 1-январьдин баш-лап өз иш механизми, хизмәткарлири вә бюджетиға егә толуқ һоқуқлуқ хәлиқарилиқ қурулма ретидә ишини башлиди. 

				(Интернет тор бетидин елинди)

					3-тапшурма. Тирәк-схемини пайдилиниш арқилиқ, мәтинниң мәзмунини тәһлил қилип, асасий җәриянларни ениқлаңлар. 

					4-тапшурма. Мәтинни тиңшаңлар. Мәтиндә көтирилгән иҗтимаий-сәясий мәсилини тәһлил қилип, асасий ойни ениқлаңлар. 

				Мустәқиллик жиллиридики Қазақстан ихтисади

				Қазақстанниң өз алдиға тәрәққияти иҗтимаий-ихтисадий системи-сини миқияслиқ вә түп асасидин қайта қуруш билән тәриплиниду. Бу дәвирдә Қазақстан Җумһурийитидә ихтисадий ислаһатлар бирнәччә басқучтин өтти. 

				Биринчи басқуч. 1992—1993-жилларни өз ичигә елип, Қазақстанда социалистик системидин кейинки ихтисадий әһвалниң начарлап, кәскинлишиши, униң чүшкүнлүги билән тәриплиниду. Карханилар дөләтлик идарә қилиштин елинип, хусусийлаштуруш (приватизация) жүргүзүлүп, мүлүкчиликниң йеңи шәкиллири пәйда болди. 

				Иккинчи басқуч. 1993—1997-жилларни өз ичигә алиду. Униңда җумһурийәт өзиниң миллий валютисини җарий қилди вә макроихти-садий турақлундуруш программиси қобул қилинди. 

				Үчинчи басқуч. 1997—2000-жилларни өз ичигә алди. Умумий ички мәһсулат, санаәт, ишләп чиқириш, инвестиция көләми в.б. көрсәт-күчләрниң өсүши әмәлгә ашти. 

				Төртинчи басқуч. 2003-жилдин башлиниду, базар ихтисади инсти-тути паалийитиниң тез сүръити билән тәриплиниду. Ихтисатниң хусу-сий сектори, селиқ вә инвестициялик қанунийәтләр кәң тарқилишқа башлиди. 

				Қазақстанни һазир Бирләшкән Дөләтләр Тәшкилати, Европилиқ Иттипақ әллири вә АҚШ ихтисади моҗут әл сүпитидә етирап қилмақта. Қазақстанниң базар ихтисадиға көчүш тәҗрибиси МДҺниң башқа дөләтлиригә үлгә болди. 

					5-тапшурма. Ихтисадий ислаһатлар басқучлирини рети билән орунлаштуруш арқилиқ җаваплириңларни мувапиқлаштуруңлар: 

				
					Биринчи басқуч 

					1992—1993-жж.

				

				
					Миллий валютиси җарий қилинип, макроих-тисадий турақлундуруш программиси қобул қилинди.

				

				
					Иккинчи басқуч

					1993—1997-жж.

				

				
					Ихтисатниң хусусий сектори, селиқ вә инве-стициялик қанунийәтләр кәң тарқилиду.

				

				
					Үчинчи басқуч

					1997—2000-жж.

				

				
					Карханилар дөләтлик идарә қилиштин елинип, хусусийлаштуруш (приватизация) жүргүзүлүп, мүлүкчиликниң йеңи шәкиллири пәйда болуш-қа башлиди. 

				

				
					Төртинчи басқуч 

					2003-ж.

				

				
					Ички мәһсулат, санаәт, ишләп чиқириш, ин-вестиция көләми в.б. көрсәткүчләрниң өсүши әмәлгә ашти. 

				

					6-тапшурма. Мәтиндин илмий стильға аит аталғуларни, сөз бирикмиләрни таллап йезиңлар:

				
					Аталғулар, уқумлар

				

				
					Сөз бирикмилири

					7-тапшурма. «БББ» усули арқилиқ мавзуни өзләштүрүш бойичә берилгән җәдвәлни толтуруп, мавзуни хуласиләңлар. 

				
					Немә билимән?

				

				
					Немә билгүм келиду?

				

				
					Немә үгәндим?

				

				6-дәрис. Заманивий дуниядики интеграциялик җәриянлар 

					1-тапшурма. Сөһбәт жүргүзүңлар:

				Н. Ә. Назарбаевниң пикригә асаслинип, өз ойлириңлар билән бөлү-шүңлар: «ЕврАзиялик иттипақ (ЕАИ) посткеңәшлик кәңликтә турақлиқ вә бехәтәрликни, иҗтимаий-ихтисадий йеңилинишни мустәһкәмләш мәхситидә мустәқил дөләтләрни интеграцияләштүрүшниң шәкли болуп һесаплиниду».

					2-тапшурма. Мәтинни тиңшаңлар. Мәтиндә көтирилгән иҗтимаий-сәясий мәсилини тәһлил қилиш арқилиқ асасий ойни ениқлаңлар. 

				ХХ ә. иккинчи йерими ХХІ ә. беши дуниявий сәясәттики мәркәзгә интилғучи күчләрниң күчийиши билән тәриплиниду. Дунияниң барлиқ йәрлиридә ихтисадий вә сәясий интеграциягә интилишлар байқилиду.

				Европилиқ интеграция. Интеграциялик җәриянлар болупму Евро-пида утуқлуқ өтти. 

				1949-ж. Европилиқ кеңәш тәшкиллинип, у өз алдиға инсан һоқуқ-лирини қоғдаш, парламентлиқ демократияни кәң җарий қилиш, қа-нунниң һәммидин жуқури турушини орнитиш вә Европа әллириниң оттурисидики келишим-шәртнамилиқ мунасивәтләрни риваҗландуруш мәх-сәтлирини қойди. 1951-ж. апрельда Европилиқ көмүр вә полат бирләшмиси (ЕКПБ; ЕОУС) қурулуп, Франция, ГФҖ, Италия вә Бенилюкс (Бельгия, Нидерландия, Люксембург) әллири кирди. 1957-ж. бу әлләр (ЕКПБ) аса-сида Европилиқ ихтисадий бирләшмә (ЕИБ—ЕЭС) қуруш тоғрилиқ Рим 

				
					[image: ]
				

				
					[image: ]
				

				
					[image: ]
				

			

		

		
			[image: ]
		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				Течлиқ, бехәтәрлик вә дуниявий ихтисат

			

		

		
			
				113

			

		

		
			
				келишимини түзди. Униң даирисидә, қатнашқучи әлләрниң пүткүл ихтисадий системисини интеграцияләшни көзлигән умумий миллий қурулмилири (наднациональные) шәкиллинишкә башлиди.

				1973-ж. ЕИБ кәңәйтилип, униң тәркивигә Улуқбритания, Ирландия, Дания кирди. Кейинирәк бу бирләшмигә Испания, Португалия, Грекия, Австрия, Швеция вә Финляндия қошулди. 1978-ж. башлап бирләшмә әзалири Европилиқ парламентқа беваситә сайлам өткүзүшкә башли-ди. Мошуларниң барлиғи Европилиқ интеграцияниң йеңи дәвригә — Европилиқ иттипақни (ЕИ) қурушқа көчүш үчүн қолайлиқ шараит-ларни яратти. 1992-ж. Голландиядә Маастрихт келишими имзаланди. У келишим шәртнамиларниң үч комплексини көздә тутти.

				Булар: 

				1) ихтисат,

				2) ташқи сәясәт вә бехәтәрлик,

				3) әдлийә вә ички ишлар саһалири.

					3-тапшурма. Мәтинниң мәзмуни бойичә тезислиқ реҗә түзүп, мәтинни қисимларға аҗритип, асасий қисмини көрситиңлар. Улар қайси җүмлиләрдә өз ипадисини тапқан?

					4-тапшурма. Берилгән җәдвәлгә асаслинип, мәтинниң илмий стильда йезилғанлиғини тиллиқ васитиләр арқилиқ пәриқләңлар. 

				
					Мәтин

				

				
					Мавзуси

				

				
					Мәзмуни

				

				
					Стили

				

				
					Тиллиқ васитиләр

				

					5-тапшурма. Төвәндә берилгән вә тор бәтлиридики әхбаратлардин пайдилинип, «Чоң сәккизлик тәркивигә киргән мәмликәтләр» мавзусида конспект йезиңлар. Язма иш қаидилири бойичә дескриптор түзүп, ишиңларни баһалаңлар. 

				Европилиқ Иттипаққа әза әлләр 

				Чоң сәккизлик — АҚШ — Япония — Ита-лия — Франция — Германия — Улуқбритания — Канада — Россия мәмликәтлири. 

				1975-жилдин башлап «Чоң йәттиликниң» учришишлири өткүзүлүп, униңға дунияниң әң илғар индустриялик дөләтлириниң йетәк-чилири қатнашти. 

				2002-ж. «Чоң йәттилик» Россияниң қошу-лушиға бағлиқ «Чоң сәккизлик» дәп аталди. 

				«Чоң сәккизлик» кеңәшмилиридә ихтисадий, сәясий вә һәрбий-стратегиялик мәсилиләр муһакимә қилинди. 

					6-тапшурма. Билимиңларға тайинип, җәдвәлдики мавзуға бағлиқ берилгән мәлу-матларни селиштуруп, тәһлил қилиш арқилиқ асасий җәриянларни ениқлаңлар. 

				
					Жиллар

				

				
					Әлләр

				

				
					Әзаларниң умумий сани

				

				
					1957-ж.

				

				
					ГФҖ, Италия, Франция, Бельгия, Нидерландия, Люк-сембург

				

				
					6

				

				
					1973-ж.

				

				
					Улуқбритания, Ирландия, Дания

				

				
					9

				

				
					1981-ж.

				

				
					Грекия

				

				
					10

				

				
					1986-ж.

				

				
					Испания, Португалия

				

				
					12

				

				
					1995-ж.

				

				
					Австрия, Финляндия, Швеция

				

				
					15

				

				
					2004-ж.

				

				
					Венгрия, Кипр, Латвия, Литва, Мальта, Польша, Сло-вакия, Чехия, Эстония 

				

				
					25

				

				
					2007-ж.

				

				
					Болғария, Румыния

				

				
					27

				

				
					2013-ж.

				

				
					Хорватия 

				

				
					28

				

					7-тапшурма. Парчини оқуңлар. Нутуқ этикетиға бағлиқ ишлитилгән ибариләрни тәһлил қилиңлар. Бир мавзуни таллап елип, җүп болуп, диалогқа чүшүңлар. 

				— Салам, ана, мубарәк болсун! Сөйүнчини мән елишим керәк еди, амал қанчә... — дейишигә, ана униң сөзини бөлүп: 

				— Вийәй, Ваҗитимғу келиң, келиң, балам, һә-һә җугиңизни әшу йәргә илиң, — дәп кийимини илғучқа иливатқан кишигә мураҗиәт қилди.

				— Мубарәк болсун, ана, мубарәк! Ядиңиздиму, Турсунбүвини сә-пәргә атландурғили чиққан күни мән сизгә «көз йешиңизни бекарға төкүватисиз, ана!» — десәмму унимиғандиңизғу, мана әнди худди мән дегән йәрдин чиқипту...

				— Рәхмәт, балам, биз қериларда қанчилик жүрәк бар дәйсиз, ба-лам, — у адәттикичә көзидә яш болмисиму дакиси билән сүртүп қойди.

				— Қени, төргә чиқиң, Хуршидәм җоза қоюңа қизим, — дәп кәлгән меһманни төргә тәклип қилди.

				Бу кәлгән киши колхоз рәиси Ваҗит Һәмраев еди. Йенидики һөрмәтлик адәмләрниң бири һесаплинидиған бу киши мәһәллидики һәр аилиниң хошаллиғи билән муңиға ортақ болуп, җапасини тәң 

				бөлүшүп жүридиған. Уларниң һәрбириниң миҗәзигә яриша ата-бали-дәк сирдишип туридиған. Шуңлашқиму, уни йезидикиләрниң һәммиси яхши көрәтти. Әтималим, кичигидә житимчилиқни көп тартқашқиму, йә соқуш жиллири қан мәйданлирида жүрүп иссиқ-соғни бешидин өткүзгәчкиму, маңлийидики һәрбир сизиқ, униң һаят йоллирини ипадиләп туратти. Вәтән урушиниң «ялдамиси» болуш керәк, оң пути сол путидин қисқарақ болуп, маңғанда тәвәткәндәк маңатти. 

				(П. Сабитова)

					8-тапшурма. «Соаллар сандуқчиси» ихтисат вә интеграция мавзулири бойичә һәрбириңлар бирдин соал түзүп, сандуқчиға ташлаңлар. Кейинки дәрисни мошу соалларға җавап бериштин башлаймиз.

				7-дәрис. Нәтиҗиләш дәриси. Қазақстанниң ихтисадий тәрәққият дәвирлири

					1-тапшурма. Сандуқчидики соалларға бәргән җаваплириңларни бүгүнки дәрис билән бағлаштуруңлар. Төвәндә берилгән графикилиқ мәтиндики әхбаратни пайдилинип, мәлуматларни тәһлил қилиңлар вә асасий җәриянни ениқлаңлар. Графикилиқ мәтингә сәрләвһә қоюңлар.

					2-тапшурма. Муәллимниң оқуп беришидә мәтинни диққәт билән тиңшаңлар. Мәтиндә көтирилгән иҗтимаий-сәясий мәсилини тәһлил қилиш арқилиқ асасий ойни ениқлаңлар. 

				
					[image: ]
				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				5-бап

			

		

		
			
				116

			

		

		
			
				Қазақстанниң ихтисадий тәрәққият дәвирлири 

				І. Қазақстанниң ХІХ ә. иккинчи йерими — ХХ ә. бешидики ихти-садий әһвали. 

				ХVІІІ ә. 30-ж. башлап өлкини мустәмликиләш сәясити башлинип, ХІХ ә. 60-ж. Қазақстанниң «өз әрки» билән Россиягә қошулуши әмәлгә ашти. 

				Бу дәвиргә падишалиқ Россияниң мустәмликә сәяситиниң бәлгүлири тән болди: 

				1. Россиядин көчүп кәлгүчиләргә һәқсиз йәр бөлүп бериш.

				2. Әрзән ишчи күчи вә хам әшияни пайдилиниш.

				3. Россиягә толуқ сәясий вә ихтисадий беқиндилиқ.

				4. Россия санаити үчүн хам әшия вә ашлиқ әвитиш.

				5. Қазақстанниң ихтисадий асаси һесаплинидиған көчмән чарвичи-лиғини пайдилиниш. 

				ІІ. 1917—1928-жж. Қазақстан ихтисади.

				Аграрлиқ өлкә ретидә Қазақстан ихтисади үчүн йеза егилигини қайта тәшкилләшниң әһмийити зор болди. «Йәр тоғрилиқ декрет» асасида йәргә хусусий мүлүкчилик йоқитилип, униңға дөләтлик мүлүкчилик орниди. 

				ІІІ. Урушқичә бәшжиллиқлардики Қазақстан ихтисади (1928—1941-жж.).

				Биринчи бәшжиллиқ (1928—1932-жж.) вақтида Қазақстанда көплигән санаәт орунлири ишқа қошулса, иккинчи бәшжиллиқта (1933—1937-жж.) Қазақстанниң тәбиий ресурслирини сүръәтлик өзләштүрүш ишлири давамлашти.Чимкәнт қоғушун заводи, Балқаш мис еритиш, Ачисай полиметалл, Ақтөбә химия комбинатлири, Қара-ғанда көмүр хаңлири, Эмба нефть қасипчилиғи в.б. болуп җәми 120 кархана пайдилинишқа берилди.

				ІV. Иккинчи дуния уруши жиллиридики Қазақстан хәлиқ егилиги (1941—1945-жж.).

				142 карханиниң үзлүксиз мәһсулат чиқиришини йолға қоюш. Ихтисатни пүтүнләй дегидәк уруш шараитиға мувапиқлаштуруш вә мәйданни барлиқ һаҗәтлик буюмлар билән тәминләш зөрүр болди. Җумһурийәт бу вәзипиләрни утуқлуқ һәл қилди. 

				V. Уруштин кейинки бәшжиллиқлардики Қазақстан ихтисади (1946—1960-жж.).

				Қазақстан һәрқандақ хәлиқ егилиги мәсилилирини һәл қилалайдиған, иттипақниң асасий йеза егилик базилириниң биригә айланди. 

				VІ. Қазақстан ихтисади қайта қуруш жиллирида (1960—1985-жж.). 

				Қазақстанда хәлиқ егилиги қурулушиниң өзгириши, узаққа созулған җәмийәтлик ишләп чиқиришниң утумсизлиғи, башқурушниң ихтиса-

				дий вә һоқуқий усуллирини аста өзләштүрүш, әмгәк үнүмдарлиғиниң кәскин төвәнләп кетиши ениқланди. Ихтисадий сүръәтниң пәсийиши, ихтисадий боһранниң үдәп кетиши, шуларниң ақиветидин аһалиниң мәиший-турмуш шараитлириниң кәскин төвәнләп кетишигә елип кәлди.

				VІІ. Мустәқиллик жиллиридики Қазақстан ихтисади.

				Бу дәвирдә Қазақстан Җумһурийитидә ихтисадий ислаһатлар бирнәччә басқучтин өтти:

				І. 1992—1993-жж. Карханилар дөләтлик идарә қилиштин елинип, хусусийлаштуруш (приватизация) жүргүзүлүп, мүлүкчиликниң йеңи шәкиллири шәкилләнди. Бу басқучта макроихтисадий сәясәтни Россия бәлгүләп, ихтисат толуғи билән униңға беқинда болди. 

				ІІ. 1993—1997-жж. Мәмликәт өзиниң миллий валютисини җарий қилди вә макроихтисадий турақландуруш программиси қобул қилинди. 

				ІІІ. 1997—2000-жж. Умумий ички мәһсулат, санаәт, ишләп чиқириш, инвестиция көләми в.б. көрсәткүчләрниң өсүши әмәлгә ашти. 

				ІV. 2003-ж. башлинип, ихтисатниң хусусий сектори, селиқ вә инве-стициялик қанунийәтләр кәң тарқилишқа башлиди.

				Қазақстанни һазир БДТ, Европилиқ Иттипақ әллири вә АҚШ ба-зар ихтисади моҗут әл сүпитидә етирап қилмақта. Қазақстанниң базар ихтисадиға көчүш тәҗрибиси МДҺниң башқа дөләтлиригә үлгә болмақта. 

					3-тапшурма. Мәтинни оқуп, схемиларни пайдилиниш арқилиқ, мәтинниң мәзмунини тәһлил қилип, асасий җәриянларни ениқлаңлар. 

					4-тапшурма. Мәтинни оқуп чиқиңлар. Мәтинниң илмий стильда йезилғанлиғини тиллиқ васитиләр арқилиқ ениқлаңлар. Пикирлириңларни мисаллар арқилиқ дәлилләңлар. 

				Қазақстан 1992-жилниң январь ейидин башлап, Европидики бехәтәр-лик вә һәмкарлиқ тоғрилиқ тәшкилатқа (ЕБҺТ) әза болуп кирди. Бу тәшкилат Европидики қураллиқ күчләр һәққидә келишимни рәтлигүчи орган болуп хизмәт қилиду. 

				Дөләт Бехәтәрлигини қоғдаш мәхситидики Қазақстан Җумһури-йитиниң Ғәрбий Европа, Шәрқий Европа, Азия вә чегаридаш ятқан дөләтләр билән һәрбий-сәясий һәмкарлиғи Евразия қитъәсидики течлиқ вә өз ара ишәнчини мустәһкәмлиди. Қазақстанниң Шималий Атлан-тикилиқ келишим тәшкилати билән НАТО өз ара мунасивитиниң асаси 1992-жили ноябрь ейида селинди. НАТОниң рәсмий мәхсити — течлиқ өмүр сүрүшкә интилған дөләтләрниң бехәтәрлигини қоғдаш вә умумән Йәр шаридики течлиқни сақлаш.

				Қазақстанниң малийәвий вә ихтисадий тәшкилатлири билән һәмкар-лиғи мәмликитмизниң ихтисадий риваҗлиниш сәяситигә зор тәсир қилиду. Елимиз мустәқиллик алғандин башлап, хәлиқарилиқ их-тисадий тәшкилатларниң сепигә қошулуш тоғрилиқ келишимләрни имзалашқа башлиди. Мундақ шәртнамиләр җумһурийәтниң мустәқил дөләт сүпитидә дуниявий базардики әһвалиниң мустәһкәмлинишигә, ташқи содисиниң улғийип, риваҗлинишиға тәсири зор. 

				Хәлиқарилиқ малийәвий вә ихтисадий тәшкилатларда ихтисадий мунасивәтләрни уйғунлаштурушниң ортақ системиси шәкилләнгән. Мәмликәтниң мундақ чарә-тәдбирләргә иштрак қилиши, хәлиқарилиқ нормилар вә қаидиләр даирисидә тәҗрибә топлишиға мүмкинчилик бериду. 

					5-тапшурма. Мәтинниң мәзмуни бойичә мурәккәп реҗә түзүп, мәтинни қисимларға аҗритип, хуласә қисмини көрситиңлар. Улар қайси җүмлиләрдә өз ипадисини тапқан?

					6-тапшурма. Диаграммини дәптириңларға чүширип, Қазақстанниң ихтисадий тәрәққият басқучлирида униң йәткән утуқлири билән қийинчилиқлириға қисқичә тәриплимә йезип көрүңлар. 

							Қазақстанниң ХІХ әсирниң ик-кинчи йерими — ХХ әсирниң беши-дики ихтисадий шараити

						

					

					
						
							1917—1928-жж. арилиғидики Қазақстан ихтисади

						

					

					
						
							Уруш башлан-ғичә бәшжил-лиқлар дәври-дики Қазақстан ихтисади (1928—1941-жж.)

						

					

					
						
							Уруштин кейинки бәшжиллиқлардики Қазақстан ихтисади (1946—1960-жж.)

						

					

					
						
							Қазақстан ихтисади қайта қуруш жилли-рида (1960—1985-жж.)

						

					

					
						
							Қазақстан ихти-сади мустәқиллик жиллирида

						

					

					
						
							Иккинчи ду-ния уруши жиллириди-ки Қазақстан хәлиқ егилиги (1941—1945-жж.)

							Қазақстан Җумһурийити

					7-тапшурма. Течлиқ тоғрилиқ җүп болуп, пикир алмаштуруңлар. Бир-бириңларниң ой-пикирлирини баһалаңлар.

					8-тапшурма. Бехәтәрлик мавзусиға топ болуп муназирә уюштуруңлар.

					9-тапшурма. «Чиқиш вариғи» усули арқилиқ дәрисни хуласиләңлар:

				— Силәр бүгүн дәристә немә үгәндиңлар?

				— Дәрис бойичә қандақ соаллириңлар бар?

				— Кейинки дәристә немигә көпирәк көңүл бөлүш керәк дәп ойлайсиләр?

				— Бүгүнки дәристә алған билимиңлар келәчәк һаятиңларда керәк боламду?

				Милләтниң тарихий ядикарлиқлирини сақлаш 

				1-дәрис. Уйғурлар ким? 

					1-тапшурма. Сөһбәт жүргүзүңлар:

				— Милләтниң тарихий ядикарлиқлири дегәнни қандақ чүшинисиләр?

				— Миллий тарихий ядикарлиқларниң әһмийити немидә?

				— Хәлқимизниң қандақ миллий тарихий ядикарлиқлирини били-силәр?

					2-тапшурма. Мәтинни муәллимниң оқуп беришидә тиңшап, топлуқ иш арқилиқ мәтиндә ейтилған ойға өз көзқаришиңларни билдүрүп, очуқ соалларни түзүңлар. Тәнқидий ойлаш арқилиқ баһа бериңлар.

				Атақлиқ алимларниң уйғурлар тоғрилиқ ейтқан пикирлирини башқа дуниявий вә йәрлик алимларниң пикирлири билән толуқтуруп ейтиңлар.

				— Уйғурлар кимләр, қәйәрләрдә яшап кәлгән вә уларниң миллий мәдәнийити һәққидә немә билимиз? дегән соалларға җавап бериштин бурун, қедимки тарихқа қисқичә тохтилип өтүшкә тоғра келиду. 

				Уйғур хәлқи шанлиқ вә узун тарихқа егә хәлиқтур. Атақлиқ алимлар академик В.В.Радлов, академик В.В.Бартольд, академик С.Е.Малов вә башқилар уйғурларни қедимий замандин бери жуқури баһалап, уларни қедимқи заман-дин тартип жуқури мәдәнийәткә егә түркий тиллиқ хәлиқ дәп етирап қилиду. Академик С.Е.Малов өзиниң «Уйғурлар вә уларниң тили» дегән мақалисида төвәндикиләрни язи-ду: «Һазирқи вақитта уйғурлар Оттура Азия билән Мәркизий Азияниң көп җайлирида яшайду, уйғурлар қедимқи замандин тартип шанлиқ вә узун тарихқа егә болған түркий тиллиқ хәлиқләрдур». Түркий тиллиқ хәлиқ-ләр ичидики уйғур хәлқи қедимқи заман-лардин бери өзиниң сәясий, ихтисадий вә 

				мәдәний турмушида Оттура Азия хәлиқлири билән қоюқ мунасивәттә болуп кәлгән. Уйғур хәлқиниң вәтини Шәрқий Түркстан (Уйғурстан)ниң тарихини Оттура Азия хәлиқлириниң тарихидин аҗритиш һеч мүмкин әмәс. Уйғурларниң қедимқи заман тарихи техи толуқ ишләнгини йоқ, амма уйғурларниң қедимий заманлардин бери жуқури мәдәнийәтлик хәлиқ болуп кәлгәнлигидә шүбһә йоқ. 

				(Әршидин Һидайәт оғли, «Шәриқ һәқиқити» журнали)

					3-тапшурма. Мәтинни тәкрар оқуш арқилиқ асасий ойни ениқлап, берилгән мәлуматлар билән пикирләрни толуқтуруп, өз пикриңларни еғизчә изһар қилиңлар.

					4-тапшурма. «Парасәтлик диалог» усули арқилиқ, әдәп-әхлақ мавзусиға мунасивәтлик сөз-ибариләрни пайдилинип, халиған бир мавзуни таллап елип, муәллим билән диалогқа чүшүңлар.

				Уйғур тилидики тиниш бәлгүләр 

				Тиниш бәлгүлири язма нутуқниң муһим васитилириниң бири болуп һесаплиниду. Улар пикирниң ениқ, мәнтиқилиқ баян қилинишини тәмин-ләйду. Уйғур тилида 11 тиниш бәлгүси ишлитилиду. Бу тиниш бәлгү-лириниң ишлитилиш қаидиси төвәндикичә: 

				Чекитниң қоллинилиши: 

				1. Чекит хәвәр бәзи буйруқ җүмлиләрдин кейин қоюлиду: Әхмәт кәч болсиму келәмдекин дегән мәхсәттә, ана чирақни өчәрмәй ятқан еди. (Җ.Б.) Бүгүнки ишни әтигә қойма. (Мақал.) Көчәтни ким тиксә, сайисида шу олтирар. (Мақал.)

				2. Муәллипниң исми, атисиниң исми қисқартилса, баш һәрипләрдин кейин қоюлиду: Ғ.С.Сәдвақасов, З.Сәмәдий. Җ.Босақов. Т.Тохтәмов. А.А.Сеитова. Р.Т.Таирова. 

				3. Рәқәмләр билән йезилған күн, ай, жилларниң арисиға қоюлиду: 31.03.1994-ж.

				4. Математикида көпәйтиш бәлгүси орнида ишлитилиду: 23 · 7 = 161.

					5-тапшурма. Мәтинни оқуп мәтингә сәрләвһә қоюңлар. Мәтин мәзмуни асасида қисқичә һекайә йезиңлар. Язма ишиңларда тиниш бәлгүлирини тоғра қоллиниңлар.

				1900-жилдин башлап Турпан вә башқиму уйғур шәһәрлиридә көплигән археологларниң қезип, тәкшүрүшлири нәтиҗисидә нурғунлиған тари-хий ядикарлиқлар тепилди. Бу тепилған ядикарлиқларға қариғанда исламийәттин авалқи дәвирләрдә уйғур мәдәнийити вә уйғур сәнъити әң жуқури дәриҗидә тәрәққий қилған еди; бу илмий-археологиялик тепилмилар Шәрқий Түркстанниң әң қедимки шәһәрлиридә болған; бу шәһәрләрниң уйғур миллий мәдәнийити вә сәнъитиниң иҗадий 

				мәркәзлириниң бири екәнлигини испатлаш билән биллә уйғур мәдәни-йити вә уйғур сәнъитиниңму қанчилик мустәқил вә һаятий шәкилләргә егә екәнлигини очуқ тәстиқләйду. Уйғур мәдәнийити билән бирқатарда уйғур тәсвирий сәнъитиму интайин яхши тәрәққий қилған еди.

				Хотәндин тепилған археологиялик қезилмилардиму уйғур тилиди-ки йезиқ үлгилири вә түрлүк нәқишләр (орнаментлар) билән безәлгән тәсвирий сәнъәтниң нурғун экспонатлири бар; дәвримизгичә йетип кәлгән бу ядикарлиқлардин уйғур тәсвирий сәнъити билән антик дәвир тәсвирлири оттурисида бәзи бағлинишларниң барлиғини көрүш мүмкин; мәсилән, мәшһур профессор Лекок өзиниң бир әсәридә, бир уйғур чиниси тоғрисида мундақ язиду: «Бу апқурдики рәсим мәшһур антик дәвриниң илаһи болған Силип-Дионис йолдишиниң рәсимидур». Профессор Лекокниң пикричә, бу уйғур апқурисиниң ясилиш тарихи І әсиргә тәәллуқ болса керәк.

				(Йүсүп Зия Ширваний, «Шәриқ һәқиқити» журнали)

					6-тапшурма. «Биз Қазақстан уйғурлири» мавзусида шеир йезип, тиниш бәлгүлириниң тоғра қоюлушиға диққәт қилиңлар. 

					7-тапшурма. Соалларға җавап берип, дәрисни йәкүнләңлар:

				Маңа ....қийин болди. 

				Мән ....тапшурмини орунлидим.

				Мән.... нәрсиләрни чүшәндим.

				Мән ...үгәндим.

				Мени... һәйран қалдурди.

				Мән өзәмгә.... пайдилиқ билим алдим.

				Мән....әстә сақлаймән.

				2-дәрис. Маһмут Қәшқәрий мәқбәриси

					1-тапшурма. Улуқ алим тоғрисида ейтилған пикирләрни әдәбият дәрисидә алған билимиңларға тайинип, өз оюңлар билән толуқтуруңлар. 

				«Кейинки жиллири Қәшқәрдин тепилған һөҗҗәтләргә қариғанда, Маһмут Қәшқәрий хелә яшанған чеғида өзиниң туғулған жути Опалға қайтип келип, мудәррислик қилған. М.Қәшқәрий тәхминән 97 йеши-да вапат болғандин кейин, уни хан әвлади һәм улуқ алим сүпитидә һөрмәтләп қәбригә мазар орнатқан. Бу мазар «һәзрити моллам мазири» дәп атилип, шу диярдики башқиму Қараханийлар дәвридики бүйүк 

				шәхсләр мазарлири, йәни Султан Сатуқ Буғрахан, Йүсүп Хас Һаҗип, Йүсүп Қадирхан мазарлири қатарида та һазирғичә хәлқимиз тәрипидин тавап қилинип, келиватқан тәвәррүк җайға айланған».

					2-тапшурма. Мәтинни оқуңлар. 

				Маһмут Қәшқәрий мәқбәриси ХII әсирниң башли-рида ясалған болуп, һазирғичә 900 жиллиқ тарихқа егә. Бу мәқбәрә рәвзи мәриким (қәбригаһ), айван, тилавәтхана, һоҗра (түнәкхана), китапхана, мечит, төрт мунара вә гүмбәзлик дәрвазидин ибарәт типик уйғур бенакарлиқ хусусийитигә егә қурулуштур; униңда нурғунлиған қиммәтлик қедимий уйғур гөзәл сәнъәт нусхилири, тәкши қапартма үзлүк яғач ойма нәқишләр намайән қилинған; бу мәқбәрә тарихта нурғун қетим җөндәш ишлиридин өткән болуп, бу қетим 1984—1985-жиллири җөндәш ишлири жүргүзүлгән Маһмут Қәшқәрийниң мәқбәриси деңиз йүзидин 1482 метр егиз туридиған «Чәшмә зилал» («Сүзүк булақ») үстидики дөңлүктә болуп, 105 пәләмпәй билән чиққили болиду; мәқбәриниң көләми 1135 квадрат метр. 

				Дуниядики һәрқандақ бир милләт өз тарихида өткән мәшһур шәхсләрни хатириләп, абидә-һәйкәлләрни турғузған. Маһмут Қәшқә-рийниң һәйкилини турғузуп, алим үчүн абидә тикләш интайин муһим әһмийәткә егә иш болуп, бу һәйкәлни «Шинҗаң сәнъәт инсти-тути» һәйкәлтарашлиқ факультетидин Дилмурат лайиһилигән, шу факультетниң оқуғучилири ясап чиққан. 

				Маһмут Қәшқәрий қәбригаһини нуқтилиқ муһапизәт қилиш наһийәси ичигә йеңидин ясалған 240 квадрат метр келидиған көргәзмәханиға күтүш өйи, мәдәнийәт ядикарлиқлири көргәзмә өйи вә сәяһәт хатирә буюмлири дукини орунлашқан. Көргәзмә өйидә Опал наһийәсиниң һәрқайси тарихий дәвирлиригә аит 200 хилдин артуқ мәдәнийәт ядикарлиқ буюмлири қоюлған. Бу буюмлар ичидә йеңи таш қураллар дәври, сипта таш қураллар дәври, мис қураллар дәври вә һәрқайси дәвирләрниң тарихий пул — тәңгилири бар; көргәзмәханидин Маһмут Қәшқәрий һәйкилигә барғичә 59,20 метр келидиған 89 пәләмпәйлик йол, униң оттурисиға 36 квадрат метрлиқ әнъәнивий миллий нусхиди-ки пешайван ясалған. Бу қурулуш уйғурлардин чиққан милләтпәрвәр кишиләрниң ярдәм қилиши арқисида жүргүзүлгән.

				Маһмут Қәшқәрий қәбригаһини нуқтилиқ муһапизәт қилиш наһийәси яп-йешил орманлиқ билән қапланған болуп, терәк, җигдә, тоғрақ, седә, үҗмә, өрүк, беһи, алма, қариғай, арча вә шәмшат қатарлиқ он нәччә хил 

				23000 түптин артуқ орман асасән үч орунға мәркәзләшкән: 1) Һәзрити моллам мечитиниң шимал тәрипидин таки тәбиий өңкүргичә болған арилиқта тәхминән 5000 түптин артуқ орман болуп, 50-жиллардин кейин бәрпа қилинған.

				Улуқ уйғур алими Маһмут Қәшқәрий қәбригаһини нуқтилиқ муһапизәт қилиш наһийәси билән Қәшқәр шәһириниң арилиғи 50 ки-лометр келиду; йеқинқи жиллардин буян Конишәһәр наһийә мәркизини кесип өтидиған таш йол кәңәйтип ясилип, Маһмут Қәшқәрий қәбригаһиға келип зиярәт вә сәйлә-сәяһәт қилидиғанларниң қатнаш, алақә вә турмуш ишлириға қолайлиқ шараитлар яритилди.

					3-тапшурма. Маһмут Қәшқәрий яшиған дәвирдики иҗтимаий вәзийәткә бағлиқ еғизчә нутуқ стилида мәтин түзүңлар.

					4-тапшурма. Парчини оқуп чиқип, мәзмунини тәһлил қилиңлар. Парчидики асасий ойни ениқлап, дәптириңларға йезивелиңлар. Пәриқләндүрүлгән сөзләрни морфологиялик тәһлил қилиңлар.

				Тарим Чолпанайға тазим қилди вә Маһмут ибн Һүсәйн һәзрәтлириниң буйруғи бойичә Артучқа меңиш тәйярлиғини пүтирип қойдум дәп мәлумат бәрди:

				— Атларни егәрләп қойдуқ, нөкәрләр күтүп туруватиду. Чолпан арисалда болуп қалди. Маһмут узундин бери йезиқчилиқ ишиға баш чөкүрүп киришип кәткән еди. Әтидин кәч киргичә язатти, китап вә қолязмиларни ахтуратти, хиял сүрәтти вә йәнә язатти. Шу териқидә җиддий ишләватқиниға бир жилдин ашқан еди. Бу җәриянда бирнәччә қетим тил тәкшүрәймән дәп тиришиватқан, чәвәндазларчә йәңгил вә әпчил кийингән Турумтай босуғидин атлап кирип, башқа йеза-кәнтләрниму айлинип чиққанлиғини ейтти. 

				Түнүгүн Маһмут Чолпанға: «Чарчаптимән. Тәпәккүр қилишим еғирлишип келиватиду. Бир мәзгил арам алмисам болмиғандәк. Артучқа барайли. Алди билән Сатуқ Буғрахан мазариға тавап қилайли, андин бирнәччә күн сәйлә-сәяһәттә болайли» — дегән еди. 

				(П. Җилан «Маһмут Қәшқәрий» романидин)

					5-тапшурма. Берилгән һекмәтни диққәт билән оқуп чиқиңлар. Мутәпәккүр шаир Йүсүп Хас Һаҗип билим, әқил һәққидә йәнә қандақ пикирләрни ейтип қалдурған? Бу пикиргә өз көзқаришиңларни билдүрүп, очуқ соалларни қураштуруңлар вә тәнқидий ойлаш арқилиқ баһа бериңлар. 

				Әқил қайда болса, улуғлуқ болур,

				Билим кимдә болса, бүйүклүк тапур. 

				Әқиллиқ уқар ол, билимлик билур,

				Билимлик, әқиллиқ тиләккә йетур.

				Билим мәнисини бил, билим немә дәр,

				Билим у сақайтур кесәл болса әр.

				Кишигә ерур көп әқил пайдиси,

				Билим билсә инсан әзиз болғуси.

				(Йүсүп Хас Һаҗип)

				Соал бәлгүсиниң қоллинилиши

				1. Соал җүмлиләрдин кейин қоюлиду: Силәрниң мәктивиңларда қандақ өмәкләр ишләйду?

				2. Муәллип үчүн намәлум яки муәллип әҗәплиниш, гуман билән қариған сөзләрдин кейин тирнақ ичидә келиду: Сәләй Чаққан (?—1905-жж.) даңлиқ ләтипичилиримизниң бири. У наһийәниң барлиқ (?) йезилирини арилап чиқипту. 

				Соал җүмлиләр соал аһаң билән ейтилиду вә уларниң ахириға соал бәлгүси (?) қоюлиду. Соал җүмлиләр соал алмашлириниң (ким, немә, қачан, қандақ, нәччә в.б.) вә соал уланмилириниң (-ма, -му, -чу, -ду в.б.) ярдими билән ясилиду. Мәсилән: Ким шеирни ядқа ейтиду? Мән шеирни ядлидим. Сизчу? Икки сөзлигиним — өлгиним әмәсму? 

				Бәзидә соал җүмлә җавап тәләп қилмайду, чүнки соал арқилиқ тәстиқ мәнаси берилиду. Мундақ соал жүмлиләр риторикилиқ соал җүмлә дәп атилиду. 

				М: Сөйгү деңизи чоңқурлирида мән қайнам турсам,

				Уссулуғум қандақ қансун, ичип кичик көлчәкләрни? (Л.М.) 

				Үндәш бәлгүсиниң қоллинилиши

				1. Үндәш вә буйруқ җүмлиләрдин кейин қоюлиду: Қазақстан хәлқиниң достлуғи яшисун! Һәй, балилар! Тохтаңлар! Тохтаңлар! Кәйниңларға қайтиңлар! 

				2. Үндәш аһаңда ейтилған имлиқ сөзләрдин вә қаратмилардин кейин қоюлиду: Товва! Мундақму күнләр келидекән. Хәп! Мону балиниң қилған ишини қараңлар. 

				3. Муәллипниң әҗәплиниши, етиразини билдүридиған сөзләрдин кейин тирнақ ичидә келиду: Улар һәр йүз сағлиқтин 150 (!) қоза апту. 

					6-тапшурма. «Мениң дәристин кейинки тәсиратлирим» намлиқ җәдвәлни толтуруңлар.

				
					Қандақ ой пәйда болди?

				

				
					Немини чүшәндим?

				

				
					Немә яқти?

				3-дәрис. Дуния мәдәнийәт ғәзнисидики бебаһа гөһәр — уйғур он икки муқами

					1-тапшурма. «Әркин йезиш» усули арқилиқ (3 минут) өтүлидиған мавзу бойичә өзәңларниң пикирлириңлар билән бөлүшүп, кластерни толтуруңлар. Топ болуп, җаваплириңларни тәһлил қилип, башқа топлар билән бөлүшүңлар.

					2-тапшурма. Мәтинни оқуп чиқиңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Топларда тәһлил қилип, қошумчә пикирлириңлар билән толуқтуруңлар. 

				Уйғур он икки муқами — әмгәкчан, иҗатчан уйғур хәлқиниң әқил-параситиниң җәвһири, уйғур һаятиниң һәммә тәрәплирини музыка тили билән баян қилидиған бәдиий қамустур. Униңда уйғур хәлқиниң һаяти вә гөзәл мәдәнийити, эстетик хаһишлири, тарихий реаллиқ вә турмуш муһитидин келип чиққан муһәббәт-нәпрәтлири инсан тәпәккүриниң музыка, бәдиий әдәбият вә уссул қатарлиқ хилму-хил шәкиллири билән ипадиләнгән. Музыкилиқ ипадиләш җәһитидин лирика билән эпика, нәғмә билән нәзмә гармоник һалда уйғунлашқан. Мундақ музыка әсәри дуния милләтлириниң сәнъәт тарихида кам учрайдиған алаһидә әсәр болғачқа «Шәриқ музыка мәдәнийитидики мөҗүзә» дәп тәрипләнмәктә.

				Муқамлар көплигән макан вә бирқанчә заманда, уйғур хәлқиниң нурунлиған бәстикарлири, нахшичилири вә чалғучилири тәрипидин иҗат қилинған хәлиқ музыкисидур. Уйғур хәлқиниң этник тәркивигә киргән қовум-қәбилиләр көп вә кәң даирилик болғачқа, мәдәнийитиму, җүмлидин музыка сәнъитиму көп қатламлиқ, көп мәнбәлик, чүнки уйғур мәдәнийити қедимқи қуруқлуқ қатнаш линияси йеқинқи за-манда «Ипәк йоли» дәп аталған линияниң муһим түгинини чөрәдигән зиминда мәйданға кәлгән. 

				Муқамларниң асасини тәшкил қилған «Чоң нәғмә» қедимқи чағларда «Бүйүк күй», — дәп аталған еди. Милади IV әсирдә «Бүйүк күй»ләр-

				дин Оттура түзләңликкә авал «Қумул бүйүк күйи», униңдин кейин Ку-чар, Кучу, Қәшқәр, Хотән күйлири тарқалған. Милади VI әсирдин X әсиргичә болған арилиқта болса, һәр җай, һәр маканда хәлиқ ичидә тарқалған муқам күйлири техиму риваҗлинип, бир-биригә сиңишкә башлиған. XII әсирдин кейин «Бүйүк күй» дегән нам бара-бара «Муқам» дегән әрәпчә нам билән атилишқа башлиған. Муқам этимологиялик мәнасидин қәтъий нәзәр муәййән системиға селинған бир жүрүш мукәммәл музыкилар муҗәссимини билдүридиған хас нам болуп қалди.

				Уйғур он икки муқаминиң классик цикли XV әсирдила хелила муҗәссәмләшкән. XVI әсирдә султан Абдурешитхан, Аманнисахан вә муқамшунаслардин Қадирхан қатарлиқларниң тәшәббуси вә ғәйрити билән, җай-җайлардин көплигән әл нәғмичиләр, муқамчилар җәлип қилинип, муқамларниң һәрхил нусхилири кәң көләмдә топлинип рәтләнгән. «Бәш тоника, йәттә аһаң» вә «Он икки пәллә» қаидиси бо-йичә инчикә тәтқиқ қилинип, системиға чүширилгән. Шуниң билән уйғур он икки муқаминиң һазирқи нусхиси шәкилләнгән. Бу өр-нәк бойичә уйғур он икки муқами: Рак, Чәббаят, Сигаһ, Чаһаргаһ, Пәнҗигаһ, Өзһал, Әҗәм, Ушшақ (ошшақ), Баят, Нава, Мушавирәк, Ирақлардин ибарәт. Һәрбир муқамда «Киришмә» болиду, бу мәзкүр муқамниң «Ана тони»ни бәлгүләйду. Киришмә (Муқәддимә дәп аталған муқам беши) пүтүн муқамдики хилму-хил күйләрниң асасий қисми-ғолидур. Муқам: чоң нәғмә, дастан, мәшрәпләрдин ибарәт үч сутуққа (чоң қисимға) бөлүниду.

				(«Уйғур он икки муқами вә уйғур хәлиқ нахшилири» китавидин елинған) 

					3-тапшурма. Мәтинни тәкрар оқуп чиқип, җүмлиләрдә ишлитилгән тиниш бәлгүлириниң қоюлуш сәвәплирини чүшәндүрүңлар. 

					4-тапшурма. «Уйғур хәлқиниң музыка байлиғи» мавзусида һекайә яки шеир йезип көрүңлар. Тилниң тәсвирий васитилиридин үнүмлүк пайдилинишқа тиришиңлар.

					5-тапшурма. Парчини оқуңлар, тиниш бәлгүләрниң қоюлуш сәвәвини чүшәндүрүңлар.

				Маһмут Қәшқәрийниң шаһанә әсәри «Түркий тиллар дивани» («Дива-ну луғәтит түрк») өз дәвриниң тил элементлирини өзигә муҗәссәмлигән нурғун шеир-қошақлар, мақал-тәмсилләр вә еғиз әдәбиятиниң һәрхил 

				җәвһәрлирини өз ичигә алған зор һәҗимлик қамус болуп, у уйғур-түркий хәлиқләр тил вә мәдәнийитиниң ғәзниси һесаплиниду. 

				«Түркий тиллар диванида» Х—ХІ әсирләрдики әҗдатлиримизниң сәнъәткә болған қариши, мунасивити вә сәнъәтниң уларниң күндилик һаятида тутқан орниғиму алаһидә әһмийәт берилгән. Униңда нахша-бейитлар, сәйлә-мәшрәп, бәзмә-баравәт вә нәғмә-уссул, чалғу әсваплар һәққидә көплигән мәлуматлар бар. Улар арқилиқ биз әҗдатлиримизниң нахша-уссул, саз-музыка сәнъитини техиму чоңқур чүшинәләймиз.

					6-тапшурма. Муқам мәтинлирини нутуқ нормилириға мувапиқ һалда оқуп бериңлар.

				Рак муқами. Чоң нәғмә 

				Муқәддимә

				Сатарим тариға җан риштисидин тар ешип салсам,

				Аниңким налисидин бенаваниң көңлини алсам.

				Муқам чалип, муқам ичрә муқамни дилға җа қилсам,

				Муһәббәт койиға салса, аниң алдида мән чалсам.

				Муқамларниң атасини Һүсәйнию, Әҗәм дәрләр,

				Булардин юқариким пәрдәи Баятини чалсам.

				Баяти һәқтә ала ядида чалсам пәя-пәйким,

				Көңүлләр бенава болғанини билсәм Нава чалсам.

				Аралап чалсам Ошшақни, ғәзәлни Ракқа йәткүзсәм,

				Шәбистану сәһәрләрдә Мушавирәк, Пәнҗигаһ чалсам.

				Ираку, Чәббаят, Өзһалда пәйзиким йетәр болса,

				Тиләп хуршиди вәслин сүбһи дәмдә Чаригаһ чалсам.

				Йетип вәслигә һиммәтниң җудалиқ тағидин өтсәм,

				Ичип вәслиң шарабидин қилип тәңкәш Сигаһ чалсам.

				Кәл, әй Мәшрәп, қәдәһ сунғил, болайин мәсту мустәғрәқ,

				Бир илгә касәи тәмбүр, биригә җами мәй алсам.

				(Мәшрәп)

				Рухсари муқами

				Муқәддимә

				Җунун вадисигә майил көрәрмән җани заримни,

				Тиләймән бир йоли бузмақ-бузулған розигаримни.

				Пәләкниң зулмидин гәрчә мени хаки ғубар болдум.

				Тиләрмән тапмиғайләр, тотиялиққа ғубаримни.

				Шәк ермәс пәртәви чүшкәч өйи һәм рәхти һәм көймәк,

				Чу гөрүстан гадаю сәзмигәй шәмъи мазаримни.

				Демәң қайсари әзим әткүң маңа йоқ ихтияр ахир,

				Қаза илкигә бәрмишмән инани ихтияримни.

				Яман һалимға бағри ағриғай һәрким мени көрсә,

				Беғир пәркалисидин қанға булғанған узаримни.

				Җаһан тәркини қилмай чүнки тинмақ мүмкин әмәстур,

				Наваий қил мени азат өртәп йоқу баримни.

				(Навайи)

				Дап нәғмиси

				Дилраба мән зариниң көңлини сән шат әйлигин,

				Йүз түмән миң қайғудин бир йоли азат әйлигин.

				Шум рәқипләр рәшк етип хунаби жуттурди маңа,

				Илтипат әйләп маңа дүшмәнни нашат әйлигин.

				Мәйни бәргин сүмүрүр қоймай Билали қәтрини,

				Һәм бузулған көңлини мәй билән абат әйлигин.

				Биринчи дастани

				Ағчи ана җанимәй Бағдат шәһиридин,

				Ишқи отиға туташип йәнә келурмән.

				Сәнәм билән жирақлиқниң дәрдидин,

				Зарә жиғлап сәргәрдан болуп келурмән.

				Мән ейтурмән Сәнәмҗанниң дәрдини,

				Қулақ селип ишиткин житим әрзини.

				Сәнәм билән җудалиқниң дәрдидин,

				Мәҗнун кәби сәргәрдан болуп келурмән.

				Нәйләйинмән ашна ярим ят болди,

				Бир сөз билән жүрәк-бағрим от болди.

				Кечә-күндүз ишим аһ-ваһ болди,

				Бу дәрт билән зарә жиғлап келурмән.

				Ғерипдурмән йәтмәс мениң авазим,

				Синәләрим бәръяндур ишитсән зарим.

				Әнди соал соримағин шулдур җавабим,

				Пәрванидәк йәнә йенип келурмән.

				Иккинчи дастани

				Нәччә вақтин аһ урупмән ярни дәп,

				Бағда ярим бар екәнин билмидим.

				Һәсрәт билән Сәнәмҗаним қайди дәп,

				Сәнәмҗаним бағда екәнин билмидим.

				Һәйран қилди мени шерин сөзиңиз,

				Бу бағ ичрә мениң билән жүрсиңиз.

				Әнди кәлди хошал пурсәт билсиңиз,

				Чарә бағлар хас екәнин билмидим.

				Қурбан болай қешиң билән көзүңгә,

				Пида болсун җаним һәрбир сөзүңгә.

				Кәл Сәнәмҗан тоюп алай һөснүңгә,

				Тилигим җаним бағда екәнин билмидим.

				Булбул болуп шекәр әпшан әйләйин,

				Гүл ишқида түнләр бойи сайрайин.

				Кәл Ғерипҗан бу бағ ичрә жүрәйин,

				Чимәнимдә бар екәнин билмидим.

				Нә җапалар чәкти бу Ғерип-Сәнәм,

				Һәсрәт билән дайим чәкти дәрди-ғәм.

				Көрсун әнди тамашәни барчә һәм,

				Ашиқларниң учришарин билмидим.

				Үчинчи дастани

				Ағчи ана меһриваним, ярим Ғерипҗанни кәлтүр,

				Қизил үзлүк, қәләм қашлиқ, ол маһитабанни кәлтүр.

				Мениң билән вәдә қилған, кечәлири зар жиғлиған,

				Бағ ичидә көлдә ятқан, ол бәндә султанни кәлтүр.

				Ғар ичидә житим тәнһа, җапа тартип раһәт алған,

				Җапа теғини парә қилған, бағри яра қанни кәлтүр.

				Сәнәмҗандур қара бәхтим, йеқинлашти өләр вақтим,

				Кәлтүр мениң таҗи-тәхтим, ол бәги-султанни кәлтүр.

				Төртинчи дастани

				Тәсәддуғуң болай ағчи анаҗан,

				Ғерипҗанни издәп тапсаң нә болғай.

				Бу яримға қәст қилди шаһи Аббасхан,

				Ғерипҗанни издәп тапсаң нә болғай.

				Ғерип ярим кәтти мундин яманлап,

				Ишиқ отиға жүрәк-бағримни дағлап.

				Мән сәргәрданә жүрдүм һәр янә зарлап,

				Шул яримни издәп тапсаң нә болғай.

				Үч жил болди кәтти Бағдат шәригә,

				Мени қойди ада болмас җәбригә.

				Булбул қушум қонмас әнди бағимгә,

				Ғерипҗанни издәп тапсаң нә болғай.

				Шаһ Сәнәм дәр өләр вақтим йетишти,

				Сөйгән ярим мениң көзүмдин учти.

				Ғерипҗаним мениң ядимға чүшти,

				Шул яримни издәп тапсам нә болғай.

				Бәшинчи дастани

				Қурбаниңиз болай ай үзлүк Сәнәм,

				Әнди мән нәйләйин қайтип кәлгүнчә,

				Сөзи тоти ләби шекәр нишанәм,

				Көз тутармән йолуңға қайтип кәлгүнчә.

				Ғәмниң оқи тәгди мениң бағримә,

				Шум рәқипләр тойса бузар шәнимә.

				Йүзмиң ризадурмән алса җанимә,

				Сәндин өзгә ғәйри яр билән болғунчә.

				Ғерип изләр чаһар бағниң ичидә,

				Шум рәқипләр ашиқләрниң қәстидә.

				Патрақ кәлгин биз қачайли вақтида,

				Пат кәлмисәң йолуңға интизармән өлгүнчә.

				Алтинчи дастани

				Сәнәм җаним сениң үчүн, яхши күнләр яман болди,

				Зиләйха дәп Йүсүп кәби, мәнзилгаһим зиндан болди.

				Ғәм-пирақ билән жүрүпмән, сарғийип гүлдәк солуп мән,

				Әнди төһмәткә қелип мән, сода ишлирим зиян болди.

				Мән қалдим мән яман дәрткә, зар болдум бир намәрткә,

				Ғәмләр қилди мени бәнтә, қутулмағим гуман болди.

				Ғерипҗандур мискин башим, тинмай ақур көздә яшим,

				Чаһ ичиндә бу йолдашим, илан билән чаян болди.

					7-тапшурма. «БББ» усули арқилиқ мавзуни өзләштүрүш бойичә берилгән җәдвәлни толтуруп, мавзуни хуласиләңлар. 

				
					Немә билимән?

				

				
					Немә билгүм келиду?

				

				
					Немә үгәндим?

				

				4-дәрис. Мәшрәп һәққидә 

					1-тапшурма. Сөһбәт жүргүзүңлар: Әлбеши Н. Ә. Назарбаевниң пикригә асаслинип, өз ойлириңлар билән бөлүшүңлар: 

				«Заман еқимидин йоқимай кәлгән урп-адәтлиримизни техиму җан-ландурушимиз һаҗәт. Мәнивий йеңилиниш кона урп-адәтлиримиздин нәп алмиса, адишиду».

					2-тапшурма. Мәтинни муәллимниң оқуп беришидә тиңшап, топлуқ иш арқилиқ мәтиндә ейтилған ойға өз көзқаришиңларни билдүрүп, очуқ соалларни түзүңлар. Тәнқидий ойлаш арқилиқ баһа бериңлар.

				Уйғур мәшриви уйғур җәмийи-тиниң есил әхлақ қурулмисини бар-лиққа кәлтүрүштә һазирқи заман маарип тәрбийәсидин артуғирақ роль ойнайдиған сәйярә әхлақ мәк-тивидур. Уйғур жигитлириниң мәрт-лик, сехилиғини синайдиған тараза; чидам-җасаритини тавлайдиған мәнбә; хәлиқ сәнъәткарлирини тәр-бийиләп йетилдүридиған мәктәп, көңүл ечиш, эстетик тәрбийә соруни. Демәк, мәшрәп аддийла, адәттики сәнъәт паалийити яки көңүл ечиш соруни болуп қалмастин, бәлки универсал функциягә егә, наһайити кәң эстетик җәһәттин қиммәт болған, өзгичә хаслиққа егә бирхил мәдәнийәт һадисисидур.Хәлқимиз арисида «Алим болай десәң мәктәпкә, адәм болай десәң мәшрәпкә бар» дегән мақал бар.

				Әдәпсиз, қаидә-йосунсиз, тәрбийә көрмигән кишиләрни көргәндә «мәшрәп көрмигән» дегән сөзни ишлитиду. Шуңа ата-анилар оғул ба-лилири бойиға йетип чоң болғанда, балилирини мәшрәпкә әвәткәндә, улар немини көздә тутқан?! Балилириниң ойнап көңүл ечип келиши-ниму? Яқ, балилириниң мәктәптин башқа мәшрәпләрдә әдәп-әхлақ, қаидә-йосун үгинип, мәртлик, сехилиқ дәстиханлирини көрүп, чидам-җасаритини тавлап, әрлик ғурурини йетилдүрүп, әдәп-әхлақлиқ, қаидә-йосунлуқ, мәрт, сехи, меһмандост, чидамлиқ, җасарәтлик, қәйсәр кишиләрдин болуп йетилишини көздә тутқан. Буниңдин көрүвелишқа болидуки, мәшрәп әйни чағлардики уйғур җәмийитидә һазирқи заман мәктәплиридики эстетикилиқ вә әдәп-әхлақ тәрбийисиниң ролини ойниған. 

					3-тапшурма. Мәтинни тәкрар оқуп, мәшрәп һәққидә билидиғанлириңларни мәтиндики мәлуматлар билән селиштуруп, 3—4 җүмлә йезиңлар. Тапшурмини топ болуп орунлаңлар.

					4-тапшурма. Берилгән парчини оқуп чиқиңлар. Топларға бөлүнүп, мәзмунини тәһлил қилиш арқилиқ бир-бириңларниң җаваплирини толуқтуруңлар. Ата-бовилиримиздин мирас болуп келиватқан урп-адәтләрдә қандақ гөзәлликни байқидиңлар? Тәсвирий васитиләрни тоғра қоллиниш арқилиқ «Мәшрәп оюни» һәққидә қисқа мәтин түзүңлар. 

				Әҗдатлиримиздин мирас болуп келиватқан урп-адәтлиримизниң бири — мәшрәп болуп, у урп-адәт вә әдәп-әхлаққа үндәйдиған тәрбийә мәктиви болуп һесаплиниду. Шуңлашқиму мәшрәпниң әһмийитини орунлуқ баһалиған ата-бовилиримиз «Балаңни дәсләп — мәшрәпкә, андин мәктәпкә бәр» дегән екән...

				Пәшниң қоллинилиши

				1. Бағлиғучисиз васитиләрсиз кәлгән җүмлиниң бирхил бөләклириниң арисиға қоюлиду: Бу мәқбәрә рәвзи мәриким (қәбригаһ), айван, тилавәт-хана, һоҗра (түнәкхана), китапхана, мечит, төрт мунара вә гүмбәзлик дәрвазидин ибарәт типик уйғур бенакарлиқ хусусийитигә егә қурулуштур.

				2. Тәкрарланған сөзләрниң арисиға қоюлиду: Мәшрәп сорунидин сәнъәтниң һәрқайси тәрәплирини — тил сәнъити, музыка сәнъити, ус-сул сәнъити, нахша сәнъити, театр сәнъити, рәссамлиқ сәнъити, цирк сәнъити, қочақ сәнъитигә аит тәрәпләрниму тапқили болиду.

				3. Қариму-қарши бағлиғучилар алдиға қоюлиду: Башқа шәкилдә олтар-симу мәшрәп паалийитигә тәсир йәткүзмәйду, амма жүкүнүп олтириш әҗдатлиримизниң узақ жиллиқ турмуш тәҗрибилиридин һасил қилинған олтиришниң бир әдәп-қаидиси.

				4. Қаратмилар, қистурмилар, бөлүнмә изаһлиғучилар җүмлидә пәш арқилиқ аҗритилиду: Һәй, Қудрәт, әтә ишләмсиләр? Мениңчә, әтә ишта шәнбилик боламдекин. Бүгүн, 12-апрель, Каинатчилар күни әмәсму!?

				5. Рәвишдаш ибариләр яндишип кәлгән сүпәтдаш ибариләрдин кейин: Қудрәт әтигән туруп, тән һәрикәт қилди. Нургүл иккинчи университетқа чүшкәндин бери, пәқәт икки ишта ишләватиду.

				6. Имлиқ сөзләрдин кейин қоюлиду: Хәп, йәнә қар яғидиған охшайду.

				7. Яндашма тәңдаш вә беқиндилиқ қошма җүмлиләрниң тәркивидики предикативлиқ бирликләр арисиға қоюлиду: Қиш кәлди, әтрапқа ақ дәстихан йейилди. Меһманлар кәлгәндә, һәммимиз орнумиздин туруштуқ.

				8. Бириктүргүчи, айриғучи бағлиғучилар тәкрарлинип кәлгәндә қоюлиду: Гөзәл һәм математикини, һәм сизишни охшашла яхши көрәтти. Яки силәр келиңлар, яки биз барайли.

				9. Көчүрмә нутуқ билән муәллип сөзи арисиға қоюлиду: Муқамларниң асасини тәшкил қилған «Чоң нәғмә» қедимқи чағларда «Бүйүк күй», — дәп аталған еди.

				10. Тәстиқ, инкарни билдүридиған сөзләрдин кейин қоюлиду: Мақул, бүгүн бу ишни тамамлайли. Яқ, бүгүн мән жиғинға қатнишалмаймән.

					5-тапшурма. Парчини оқуп чиқиңлар. Пәшниң қоллинилиш қаидилирини әскә чүшириңлар.

				Әҗдатлардин нәсиһәт: дост-дүшмән арисида үз қизиридиған ишлар-ни қилиштин сақлан. Гөзәл хулуқ, миҗәзни егиләп, шәрәпни кәсип 

				қил. Чоңларға һөрмәт, кичикләргә шәпқәт қил. Яхшилиқниң уруғини чачқин, садақәт ишигини ачисән. Әдәплик, тәрбийә көргән адәмләр билән дост-ағинә болсаң, улар сени өз йолиға башлайду, мәртивәң ашиду, хәлиқниң ишәнчисигә егә болисән. Әхлақсиз адәмләр билән дост болсаң, абройиңни, үзүңни йәргә қаритиду, аманитиңгә хиянәт қилиду, ички сириңни паш қилиду вә ялиси жуқиду.

				(Ризайидин Ибни Пәхирдин, «Шинҗаң мәдәнийити» журнали)

					6-тапшурма. Берилгән парчини оқуп чиқиңлар. Тәсвирий васитиләрни орнида қоллинип, мавзуға бағлиқ қисқичә һекайә йезиңлар. 

				Қазақстан Җумһурийити өз мустәқиллигигә егә болғандин бери җәмийәттә йүз бериватқан өзгириш-йеңилиқлар түпәйли мәшрәп-лиримизниңму яңливаштин өз әслигә келип, хәлқимиз арисида аммибаплиққа айлиниватқанлиғи хошал боларлиқ әһвал. Шу нәрсә ениқки, бүгүнки чоң-кичик уйғур жутлири аһалисиниң бесим көпчилиги мәшрәп әһли сүпитидә тәшкилләнгән. Бу өз ара һисдашлиқ туйғулирини ойғитип, иҗил-инақлиқни мустәһкәмләштә муһим әһмийәткә егә болмақта. 

				Әвлатлардин әвлатларға мирас болуп, заманға лайиқ тәкамуллишип келиватқан мәшрәплиримизниң өзүмизгила тәәллуқ қәдрийәтлиримиздин екәнлигидә шүбһә йоқ. Чүнки миллитимизниң сақлинип, роһимизниң мунқәризликкә учримаслиғида мәшрәпниң орни алаһидә.

				(«Уйғур авази» гезитидин)

					7-тапшурма. «Чиқиш вариғи» усули арқилиқ дәрисни хуласиләңлар:

				— Силәр бүгүн дәристә немә үгәндиңлар?

				— Дәрис бойичә қандақ соаллириңлар бар?

				— Кейинки дәристә немигә көпирәк көңүл бөлүш керәк дәп ойлайсиләр?

				— Бүгүнки дәристә алған билимиңлар келәчәк һаятиңларда керәк боламду?

				5-дәрис. Мәшрәпниң иҗтимаий роли 

					1-тапшурма. «Әркин йезиш» усули арқилиқ (3—5 минут) «Мәшрәп оюни» һәққидә өзәңларниң пикирлириңларни йезиңлар. Пикирлириңларни җүп болуп тәһлил қилиңлар.

					2-тапшурма. Мәтинни «Бәлгү қоюп оқуш» усули билән оқуп чиқиңлар. Мәтиндики асасий ойни ениқлап, пикирләрни қайта ишләш арқилиқ толуқтуруңлар.

				Мәшрәптә кишилик мунасивәтла әмәс, иҗтимаий мунасивәтләрниң һәрқайси қатламлири өз ипадиси-ни тапқан болиду. Иҗтимаий муна-сивәтләрдә барлиққа кәлгән әң илғар, әң мунасип әхлақ өлчәмлири вә әхлақий принциплар мәшрәп әһлигә тәтбиқ қилиниду; кишилик тур-мушта йүз бәргән түрлүк-түмән зиддийәт, тоқунушларму вә башқа мәсилиләрму мәшрәп әһли арисида мәшрәп һакимлиғи арқилиқ мувапиқ һәл қилиниду. Чүнки мәшрәп пәқәт көңүл ечиш, йәп-ичиш паалийи-тила болмастин, бәлки әйни тарихий шараитта бирхил иҗтимаий күч сүпитидә мәйданға кәлгән. Мәшрәп шу жуттики мәрду-мәрданилиқни ихтияр қилған яшлардин, оттура яшлиқлардин тәшкилләнгән иҗтимаий топ-тәшкилат сүпитидә өзлиригә әң қабил вә адил жигит-тин бирини баш қилип, қәрәллик һалда мәшрәп өткүзүп, өзлириниң мәнивий турмушини бейитипла қалмай, шу жутта-мәһәллидә йүз бәргән түрлүк иҗтимаий паалийәтләргә паал қатнашқан; кишилик турмушта йүз бәргән уруш-талашлар, аразлиқлар мәйли у мәшрәп әһли болсун яки болмисун мәшрәп әһли арқилиқ мувапиқ һәл қилинип, яраш-туруш хизмәтлири ишлинип, кишилик мунасивәтниң яхшилиниши үчүн төһпә қошқан. Мәшрәп әһли иҗтимаий күч сүпитидә бирлишип аҗиз, мискин, йоқсулларни қоғдаш, уларниң һалидин хәвәр елиш, залим-зораванларни чәкләш, һәддидин ешип кәткәнләрни бесиш, оғри-булаңчилиқниң алдини елиш охшаш ишлардиму наһайити муһим роль ойниған. Болупму еғизға елишқа, қәдирләшкә әрзийдиғини бирәр қийинчилиққа учриса, апәт яки һадисигә йолуқса, җиддий ярдәмгә муһтаҗ болуп қалса, мәшрәп әһли сәпәрвәр қилинип, пули барлар пул, мели барлар мал, күчи барлар күч чиқирип, қийинчилиққа учриған һәрқандақ адәмгә ярдәм бәргән. Тул хотун, житим оғул, кесәл, ағриқ, аҗиз-мискинләрни йоқлаш, уларға хәйир-сахавәт қилип турушму мәшрәп әһлиниң дайимлиқ ишиға айланған. Бу хил хәйир-сахавәтлик, адәмгәрчилик ишлар мәшрәп вә мәшрәп әһлиниң шу жуттики инави-тини техиму жуқури көтирип, мәшрәп соруни һәммә адәмни җәлип қилидиған, һәммила адәм мәшрәп әһли болушни арзу қилидиған дәриҗигә берип йәткән; қисқиси, мәшрәп әһли болуш адимийликниң ярқин бәлгүси болуп қалған.

				Уйғур мәшрәплири адәт қанунлирини тәшвиқ қилиш, уни умум-лаштуруш соруниға айланған мәшрәп түзүмлири адәттики әдәп-әхлақ, қаидә-йосун тәливини асас қилған болсиму, мәшрәпниң башқуруш шәкли җәмийәт һакимлиғиға охшитилған, мәшрәп башқуруштики башқурғучиларға қоюлидиған халис болуш, пак болуш, һәққаний болуш, адил болуш, тоғра болуш тәливи, җаза иҗра қилиштики бәзи мәзмунлар һемишәм адәт қанунлириға мураҗиәт қилиш дәриҗисигә берип йәткән. Униңдики турмушниң һәрқайси тәрәплири мәшрәп со-рунида өз ипадисини тапқачқа, турмушни идарә қилиш вәзиписини өтәйдиған адәт қануниниң мәшрәп соруниға тәтбиқ қилиниши әсла мүмкин әмәс. Шуңа мәшрәпләргә жигит башлиридин башқа йәнә қазибәг (сотчи) бәлгүлиниду. Бу ялғуз мәшрәпни қанун мулазимити билән тәминләп, мәшрәп сорунини қанун капалитигә егә қилғандин башқа, хәлиқниң қанун еңини күчәйтиш, қанун билимлирини умум-лаштуруш җәһәттә наһайити чоң роль ойниған.

					3-тапшурма. Топларға бөлүнүп, жуқурида берилгән мәтиндә ейтилған пикиргә өз көзқаришиңларни билдүрүп, тәнқидий ойлаш арқилиқ баһа бериңлар. 

				Чекитлик пәшниң қоллинилиши

				1. Яндашма тәңдаш қошма җүмлиләрниң тәркивидики мәзмун җәһәттин мустәқиллиги күчлүк предикативлиқ бирликләр арисиға қоюлиду: Азғина ялғанму чоң гунадур; азғина яман сөзму зәһәрдур.

				2. Топларға бөлүнгән мурәккәп бирхил бөләкләр арисиға қоюлиду: Һәммила адәм мәшрәп әһли болушни арзу қилидиған дәриҗигә берип йәткән; қисқиси, мәшрәп әһли болуш адимийликниң ярқин бәлгүси болуп қалған.

				3. Тирнақ билән аҗритилған тизим тәртивини көрситидиған сан яки һәрипләрдин кейинки җүмлиләрдин кейин қоюлиду: Мәшрәп соруни қаидә-йосун, әдәп-әхлақ үгитидиған дәрисханиға айланған: а) мәшрәп түзүми мәшрәпкә вақтида келиштин ибарәт вақит қаришини гәвдиләндүргән; ә) сорунға салам қилип әдәп билән кириш; б) тәртип бойичә сорун әһли билән икки қоллап көрүшүп, аманлиқ сораш; в) яш қурами, салаһийитигә қарап мувапиқ җайдин орун елип, жүкүнүп әдәп билән олтириш, чоңларни һөрмәтләш, кичикләрни иззәтләш, дәстиханға тәклип билән, новити кәлгәндә қол узитишқа охшиған бирқатар әдәп-қаидилири билән башлинип, та ахирлашқичә иҗтимаий турмушта учрайдиған әхлақ принциплириниң һәммиси дегидәк гәвдилиниду; г) әдәпсизликкә ятидиған кичиккинә сәвәнликму мәшрәп әһлиниң нәзәридин сиртта қалмайду; д) мәшрәп һакимлиғиму җәмийәт һакимлиғиға тәтбиқ қилинған, һәм мәшрәп һакимлиғи демократияни асас қилған.

					4-тапшурма. Җүмлиләрни көчирип йезиңлар.Чекитлик пәшниң қоюлуш сәвәвини чүшәндүрүңлар. 

				1. Туруп-туруп китаптин көзүмни үзүп, униңға қарап қойимән, һазирму хатирәмдин көтирилмигән көзләргә дуч келип қалимән; йоған ечилған көзлири җиддий һаләттә зор диққәткә толған еди... 2. Сәһәрдики таза һава балиниң бойини йениклитип, уйқисини ачти; у һөл қумни ялаңғидақ путлири билән шапилдитип, кемигә жүгрәп кәлдидә, униң кечиси бәкитилип қоюлидиған зәнҗирини ачқуч билән ечишқа башлиди. 3.Кавапчилар каваплирини ялқунлитип йәлпүмәктә, навайлар тоғач, гирдә нанлирини пеқиритип көрситип, коза-козаң қилмақта; төмүрчиләр сәндаллар үстидә болқилирини җараңлиқ мәрғуллитип, еғир базғанлирини уруп, от ялқунлирини чачратмақта...

					5-тапшурма. Парчиниң мәзмуни билән тонушуп, тиниш бәлгүләрни тоғра қоюп чиқиңлар. Тиниш бәлгүлириниң қоюлуш сәвәплирини чүшәндүрүңлар. 

				Мәшрәпләр достлуқ әлчиси сүпитидә инақлиқ иттипақлиқ күйини яңритип достлар өз ара учришиш достлуқ соруниға айланған. Мәшрәп әһли болған һәрбир жигит бир-бири билән мәшрәптә тонушуп достли-шип һаят һәмралириға айланған мәшрәп чейини биллә ичиш мәшрәп һузурини биллә сүрүш давамида улар бир-бири билән чоңқур чүшиниш һасил қилип чоңқур достлуқ орнатқан бир-бирини һөрмәтләп бир-биригә һәмдәм болуп турмушниң синақлиридин биллә өтүшкә қол тутушқан Демәк мәшрәп арқилиқ инақ җәмийәт бәрпа қилишниң нәмуниси яритилған.

					6-тапшурма. Өзәңларниң хаһиши билән мәлум бир урп-адәт һәққидә һекайә яки шеир йезип көрүңлар. Тилниң тәсвирий васитилиридин үнүмлүк пайдилинишқа тиришиңлар.

					7-тапшурма. Топларға бөлүнүңлар. Мавзуға бағлиқ тор бәтлиридин қошумчә мәлуматларни тепип, «Уйғур мәшриви — уйғур җәмийитиниң урпи-адәтлириниң көрүнүши» мавзуси әтрапида «Язмичә дүгләк үстәл» (раундробин) усули бойичә өз ойлириңларни йезиңлар. 

					8-тапшурма. «Өзини-өзи баһалаш» усули арқилиқ утуқ өлчәмлири асасида мавзуни өзләштүрүш бойичә нәтиҗәңларни өзәңлар баһалаңлар. Мавзу бойичә өзләштүрүп үлгәрмигән билим үстидә қайта ишләңлар. 

				6-дәрис. Мәшрәпниң тәрбийәвий әһмийити 

					1-тапшурма. «Барлиқ билидиғанлирим» усули арқилиқ мавзуға бағлиқ мәлуматларни йезиңлар. Пикирлириңларни топларда муһакимә қилиңлар.

					2-тапшурма. Мәтинни диққәт билән оқуңлар.

				Қедимий әнъәнивий миллий дәстүрлиримизни әкис әттүридиған фольклорлуқ оюнлиримизниң бири — мәшрәп. У миллий сәнъи-тимизниң типикләшкән ихчам мәзмунини көрситиду. 

				Мәшрәп әслидә жиғилиш, олтириш, көңүл ечиш дегән уқумни ипадиләйду.

				Әзәлдин әмгәккә оюн-тамашә билән нахша-сазни җор қилип кәлгән хәлқимиз вақтини ғенимәт өткүзүш, әҗдатлиримизниң рәсим-қаиди-лирини сақлап қелишқа тиришқан. Улар болупму етиз-ериқ вә егилик ишлирини бир тәрәп қиливалғандин кейин кәч күздә мәшрәпни баш-лайду. Бу норуз ай, баһарғичә давам қилидудә, андин әмгәк вә сәйлиләр мунаситивити билән тохтап қалиду. 

				Ата-бовилиримизниң «Балаңни мәктәпкә бәр, болмиса мәшрәпкә бәр» дегән сөзиниң зор әһмийәткә егә екәнлигини чүшиниш қийин болмиса керәк, чүнки мәшрәп яшларни әдәп-әхлаққа, рәсим-йосун, қаидә-интизамға үгитиду, өз ара иззәт-һөрмәт, хуш муамилә вә инсаний пәзиләтләрни қелиплаштурушқа дәвәт қилиду. 

				Мәшрәптә қанчә киши болмисун, «оттуз оғул» дәп атилиду. Мәшрәп-ниң өз алдиға тәртип-интизами, низамнамиси болиду. Униң тәшкилий: жигит беши, қазибәг, пашшап, көлбеги вә башқилардин ибарәт. Жигит беши оттуз оғулни башқуриду, қазибәг дава-дәстүр, сорақ ишлирини бир тәрәп қилиду, йәкүн чиқириду. Пашшап болса, жигит бешиға беваситә бойсунған һалда оттуз оғулниң жуқури-төвән ишлирини, 

				
					[image: ]
				

				
					[image: ]
				

			

		

		
			[image: ]
		

	
		
			[image: ]
		

		
			[image: ]
		

		
			[image: ]
		

		
			
				
					138

				

			

			
				
					139

				

			

		

		
			[image: ]
		

		
			
				Милләтниң тарихий ядикарлиқлирини сақлаш

			

		

		
			
				уларни тәртипкә чақириш вә башқа иш-паалийәтләрни елип бариду. Көлбеги қолға су елиш, дәстихан раслаш, аш-тамақ тәрәплиригә җавап бериду. Дарабеги — саз, нәғмә-нава ишлириға қарайду. 

				Пашшап қолида «гүлтаяқ» тутиду. У әслидә узунлуғи 40 см, томлуғи башмалтақтәк талдин ибарәт болуп, бир тәрәпниң уч қисми төрткә тилинидудә, жириқниң нери кәтмәслиги үчүн көн яки кирич билән бирқанчә орилип чиң бағлиниду. Шунда у йәргә тәккәндә шарақлап туриду, шуниңдәк бирәр «тәртипсизләрниң» аяқ-йотисиға тәгсә, қаттиқ хусусийитини йоқитиду. Қисқиси, у пашшапниң бәзи шоқ, тәртип-қаидигә риайә қилмайдиған шәхсләргә һәйвә қилиш қурали сүпитидә хизмәт қилиду. Оттуз оғулниң олтириши (сорун) пашшапниң әмригә бой суниду: уларниң қачан йәктиз, қачан җүптиз (жүкинип) вә бәдәшқан қуруп олтириши пашшап әмригә бағлиқ. 

				Көлбегиниң вәзиписи этник алаһидиликкә егә, у қолиға аптава, чилапча тутуп қандақ су елиш, дәстиханни ләпилдәтмәй авал төрдин селиш, чай қуюш чоңлардин башлинип, чининиң левидин ялитип аста қуюш қаидилиригә қәттъий риайә қилған болиду. 

				Мәшрәп қаидиси бойичә дәсләп чирайлиқ дәстихан раслинип, чай тартилип болғандин кейин, дарабеги башчилиғида бир жүрүш саз ойни-лиду. У авал муқамдин башлинип, андин дастан вә сәлиқә мәрғулилири билән аяқлишиши мүмкин. Бу кәмдә пашшап оттуз оғулни «диққәт!» «хәпшүк!» дәп тәртипкә чақириду. Нәғмә-нава вақтида һечкимниң лам дәп сөз қилиш, саз кәйпиятиға сәлбий тәсир йәткүзүш һәққи йоқ. Тәртип бузғанлар сәвәнлиги үчүн җазаға тартилиши мүмкин. 

				Мәшрәптә қедимий урп-адәтлиримиз бойичә саз-нахша, уссул, өрүм өрүшләрдин ташқири «гүлчай», «дава-дәстүр», «һәзил-чақчақ», «қизиқчилиқ» вә һәрхил оюнлар, гриммлиқ-драмилиқ тамашилар из-чил давам қилиду.

				(Ш. Тохтахунов)

					3-тапшурма. Мәтин мәзмуниға асаслинип, мәшрәп оюниниң тәрбийәвий әһмийити тоғрисида еғизчә нутуқ стилида мәтин түзүп, сәрләвһә қоюңлар. Мәтиндики асасий әхбаратларни ениқлаңлар.

					4-тапшурма. Мәтинни оқуп чиқиңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Топларда иш елип бериш арқилиқ, қошумчә мәлуматлар билән толуқтуруңлар. 

				Бу мәшрәп Или тәвәсидә вуҗутқа кәлгән болуп, оттуз оғулға көңүл ечиш үчүн шараит яритип беридиған, түрлүк қаидә-йосунлирини үги-нишкә мүмкинчилик туғдуридиған, уларниң эстетикилиқ тәрәптин ләз-зәт елишини ашуруп, роһий байлиғиға байлиқ қошидиған олтириштур. 

				Мәшрәпни мүмкин қәдәр тәңтушлар (чоңлар, оттура яшлиқлар вә яшлар) өз алдиға, айрим-айрим новәт билән ойнайду. Мәшрәп «язлиқ», «қишлиқ» болуп иккигә бөлүниду.

				Мәшрәпкә қатнишидиғанларниң сани чәкләнгән, көп болса, 20—30 кишидин ашмайдиған мөлчәрдә болиду. Мәшрәпкә қатнашқанларниң һәммиси бир өйдә олтириши, челиниватқан саз, ейтиливатқан нахша, болуватқан қизиқчилиқ, чақчақ вә оюнларни дәқәмдә туруп аңлиши, көрүши вә уларға бирликтә арилишиши лазим.

				Мәшрәпни қанчә күндә бир қетим беришму униңға қатнашқанларниң саниға қарап бәлгүлиниду. Һәр түрлүк сәвәпләр билән жил түгәп қелип, мәшрәп беридиғанлар ешип қалса, ахирқи мәшрәпни икки-үч адәм бир-лишипму беривериду. Мундақ мәшрәпләр дәрия бойлирида, бағларда вә шуниңға охшаш сап һавалиқ җайларда өткүзүлиду.

				Мәшрәп қатнашқучилири бир мәһәллидә туридиғанлардинму, һәр йәрдин жиғилған һалда тәркип тапқанму болиду. Кейинкисигә уларниң савақдашлиғи, кәсипдашлиғи яки қайсила яқтин қариғанда бир-бирини чүшинишлири, бирнәрсигә көзқарашта охшаш болуштәк тәрәплири сәвәп болиду.

				Мәшрәпкә қатнашқанларниң сани қанчә болушидин қәтъий нәзәр, улар «оттуз оғул» дәп атилиду. 

				Мәшрәпкә қатнашқанларни адәттә «мәшрәп әһли» қатнашмиғанларни болса, «мәшрәптә йоқ» дәйду. Шуниңдәк бизниң данишмән хәлқимиз һәрқандақ рәсим-қаидини өз орнида бәҗа қилидиған, хуш муамилә, меһмандост кишиләрни «оттуз оғулниң гүли», униң әксичә болғанларни «мәшрәп көрмигән» дейиш билән уларға өзлириниң ихчам, тоғра баһасини беришни билгән.

				(«Арзу» журналидин елинди)

					5-тапшурма. «Алтә немишкә» усули арқилиқ мәшрәпниң тәрбийәвий әһмийити һәққидә соалларни тәйярлаңлар, бир-бириңларниң җаваплирини тәһлил қилиңлар. 

					6-тапшурма. Башқа мәктәптә оқуйдиған достуңларға «Мәшрәп оюниниң» тәрбийәвий әһмийити тоғрисида хәт йезиңлар. Бу оюнниң алаһидилигини тәрипләштә, тилниң тәсвирий васитилиридин үнүмлүк пайдилинишқа тиришиңлар.

					7-тапшурма. Рефлексия: соалларға җавап берип, дәрисни йәкүнләңлар. 

				Маңа ....қийин болди.

				Мән ....тапшурмини орунлидим.

				Мән.... нәрсиләрни чүшәндим.

				Мән ...үгәндим.

				Мени... һәйран қалдурди.

				Мән өзәмгә.... пайдилиқ билим алдим.

				Мән....һаятта қоллинимән.

				7-дәрис. Мәшрәпниң эстетик роли 

					1-тапшурма. Соалларға җавап бериңлар. Пикирлириңларни мисаллар кәлтүрүш арқилиқ дәлилләңлар. 

				
					Соаллар

				

				
					«Һә-ә»

				

				
					«Яқ»

				

				
					1.

				

				
					Мәшрәптә қедимий урп-адәтлиримиз бойичә саз-нахша, ус-сул, өрүм өрүшләрдин ташқири һәрхил оюнлар, гриммлиқ-драмилиқ тамашилар изчил давам қилиду.

				

				
					2.

				

				
					Мәшрәптә қанчә киши болмисун, «оттуз оғул» дәп атилиду.

				

				
					3.

				

				
					Мәшрәптә иҗтимаий турмушта учрайдиған әхлақ принцип-лириниң һәммиси дегидәк гәвдилиниду.

				

				
					4.

				

				
					Мәшрәптә кишилик мунасивәтла әмәс, иҗтимаий мунаси-вәтләрниң һәрқайси қатламлири өз ипадисини тапиду.

				

				
					5.

				

				
					Көлбеги қолға су елиш, дәстихан раслаш, аш-тамақ тәрәп-лиригә җавап бериду.

				

					2-тапшурма. Мәтинни муәллимниң оқуп беришидә тиңшап, топлуқ иш арқилиқ мәтиндә ейтилған ойға өз көзқаришиңларни билдүрүп, очуқ соалларни түзүңлар. Тәнқидий ойлаш арқилиқ баһа бериңлар.

				Уйғур мәшрәплири уйғур хәлқиниң эстетик еңи, эстетик әқил-параситиниң җәвһиридур. Нәччә миң жиллиқ тарихтин буян уйғур хәлқиниң бай, рәңдар сәнъәт шәкиллирини өз вуҗудиға сиңдүргән универсал сәнъәт соруни; мәшрәп со-рунидин сәнъәтниң һәрқайси тәрәп-лирини — тил сәнъити, музыка сәнъи-ти, уссул сәнъити, нахша сәнъити, театр сәнъити, рәссамлиқ сәнъити, цирк сәнъити, қочақ сәнъитигә аит тәрәпләрниму тапқили болиду. Мәш-рәп сорунидики оюнлар мәшрәп әһлиниң зоқлиниш адити вә сәвийәси асасида барлиққа кәлгән болғачқа, наһайити бәдиий зоқ вә жуқури 

				эстетик қиммәткә егә. Уйғур мәшривиниң сәнъәт устилири (сазчи-лар) болғандин башқа, һәрбир мәшрәп әһли һәрқандақ шараитта һәм зоқланғучи, һәм зоқландурғучи болуп мәйданға чиқалайду. Чүнки мәшрәп һәрбир адәмниң қабилийити вә алаһидилигигә мунасип пурсәт вә сорун һазирлап берәләйду; саз чалалайдиғанлар саз чалиду, нахша ейтидиғанлар нахша ейтиду, уссул ойнайдиғанлар уссул ойнайду, қизиқ чақ-чақ қилидиғанлар өзлириниң қизиқ һекайилирини ейтиду, һечқандақ иш қилалмайдиғанлар болса, өзи билидиған йәттә хил қуш яки һайванниң авазини дорап бәрсиму болиду; йәнә бәзилири устиларға маслишип мәлум нәрсә яки адәмниң ролини алғанлиқтин, бу хил қоюқ сәнъәт муһити вә зоқландуруш күчи һәрбир мәшрәп әһлиниң сәнъәт иштияқи вә сәнъәт һәвәсини қозғимай қоймайду. Шуңа улар мәшрәп сорунини үгиниш соруни, тәрбийилиниш соруни дәп, өзлириниң сәнъәт дәрисханисиға айландурувалған. Хәлиқ арисидики нурғунлиған сәнъәткарларни мошу дәрисханиниң мәһсулати яки оқуғучиси десәк артуқ болмайду.

				Уйғур мәшрәплириниң сани йүздин артуқ болған болуп, сәнъәт шәкли хилму-хиллиққа, рәңдарлиққа егә болупла қалмастин, мәзмуниму мол вә рәңдарлиққа егидур. Мәшрәп уюштурушниң мәзмуни өзигә мувапиқ шәкил таллайду, һәрбир шәкил мәзмуниға мувапиқ чәк қойиду, мошуниң һәммиси униң эстетикилиқ қиммитини бәлгүләйду, шуңа мәзмун билән шәкил оттурисидики бу хил диалектик мунасивәтни тоғра бир тәрәп қилишни тәләп қилидиған әқәллий бир тәләптур; бу тәләпниң һөддисидин чиқиш-чиқмаслиқ сәнъәткарларниң бәдиий дити вә қабилийити тәрипидин бәлгүлиниду.

				Уйғур мәшрәплири, уйғур мәдәнийитиниң йүксәк дәриҗидики муҗәссими; уйғур хәлқиниң әқил-параситиниң җәвһири; уйғур сәнъитиниң, уйғур хәлқиниң мәнивий турмушиниң ярқин ипадиси. Уйғур җәмийитиниң урп-адитиниң көрүнүши. Мәшрәпләрдә уйғур хәлқиниң: дәстихан мәдәнийити, йемәк-ичмәк мәдәнийити, кийим ки-йиш мәдәнийити, меһман күтүш мәдәнийити, маарипи, урп-адәт, қаидә-йосунлири, әдәп-әхлақи, иҗтимаий мунасивәт шәкли, сәнъәт шәкли, еқидә-етиқати, ғайиси қатарлиқларниң һәммиси тепилиду. Демәк, уйғур мәшрәплири мәдәнийәт дуниясида бебаһа, йеганә, тәңдиши йоқ мәдәнийәтла болуп қалмастин, бәлки уйғур мәдәнийитиниң җәвһири топлашқан бебаһа мәдәнийәт ғәзниси; мәдәнийәт тәтқиқатиму мәшрәп тәтқиқатидин айрилип қалса, өзиниң һаятий күчини тапалмайду. 

				(Худабәрди Абихан)

					3-тапшурма. «Мәшрәп һәққидә» намлиқ мәтиндики асасий пикирләрни, төвәндики соалларға җавап бериш арқилиқ ениқлаңлар:

				1. Немә үчүн «Мәшрәп оюнини» «Уйғур җәмийитиниң урп-адитиниң көрүнүши» дәп атайду?

				2. «Мәшрәп оюниниң» эстетикилиқ қиммити немидин ибарәт?

				3. Мәшрәптә оюнниң һәрхил түрлири қандақ мәхсәттә уюштурулиду?

					4-тапшурма. Мәтинни тәкрар оқуп, җәдвәлни толтуруңлар.

				
					№

				

				
					Мәшрәпниң уйғурлар һаятидики муһим роли

				

				
					Уйғурлар һаятиниң қир-сирлириниң мәшрәптә әкис етилиши

				

				
					Мәшрәптә сәнъәт түрлириниң орун елиши

				

				
					1

				

				
					2

				

					5-тапшурма. Мәтиндики асасий ойни ениқлап, топларда тәһлил қилиңлар. Мавзуға бағлиқ қошумчә мәлуматлар билән толуқтуруңлар. 

				Уйғур музыка мәдәнийитидә уссулларниң орни алаһидә. Уйғур уссул сәнъити интайин қедимий вә өзигә хас өзгичиликләргә егә, у башқа шәриқ хәлиқлириниң уссуллириға тамамән охшимайду. Әвлаттин-әвлатқа, дәвирдин-дәвиргә улишип, өз хусусийитини сақлап келиватқан хәлиқ уссул сәнъитигә нахша билән һәрикәтниң бирлиги, уссулниң назлиқ, җилвилик, әвришим, бәзидә кәскин сүръәтлик хилму-хил һәрикәтләрни әкис әттүрүш характерлиқтур. 

				Наһайити қедимий хәлиқ уссули «Сама» һәққидә әҗайип надир әсәрләр: дастан, повесть, романлар йезиш мүмкин. Бу уссулда рива-йәтләр әкис етилип, хәлиқниң узун һаят тарихи даналиқ билән йүксәк һәрикәтләрдин тәшкил тапқан бәдиий әсәр дәп ейтса болиду. «Самада» онлиған ритмилиқ шәкилләр ипадисини тапқан болуп, һәрқайси шәкил өз мәхсәт-мудиаси асасида мәзмунини баян қилип, қәлбләргә тәсир йәткүзиду. Уйғур уссуллири ениқ ритмикилиқ аһаңға қурулған вә һәрикәт билән музыка җипсилишип мәлум асасқа егә болиду. Һәрикәт һасил қилидиған музыка ритми алаһидә җошқунлуққа майил. Қедимий уйғур усуллири «Сәнәм», «Назугум», «Лимпәдә», «Һөкмәт», «Нағра баяти», «Мушқилат», «Чинә-тәхсә», «Кемә» уссуллири бизниң заманғичә сақлинип, әвлатларға йетип кәлди. Бу уссулларниң рәсим-лири «Безәклик өй», «Сим-сим миң өй» тамлирида әкис етилгән.

					6-тапшурма. «Иссиқ орундуқ» усулини пайдилинип, синипдашлириңларға бүгүнки мавзу бойичә соалларни қоюп, җавапларни толуқтуруш арқилиқ дәрисни хуласиләңлар. 

				8-дәрис. Миллий саз әсваплири

					1-тапшурма. Кластерни толтуруңлар. 

					2-тапшурма. Мәтинни тиңшап, мәтиндики асасий ойни ениқлап, берилгән мәлуматлар билән пикирләрни қайта ишләп, саз әсваплар тоғрилиқ билидиған мәлуматлар билән толуқтуруңлар.

				Уйғур чалғулири

				Нәччә миң жиллиқ тарихи бар бизниң сәнъәтхумар әҗдатлиримиз өзиниң әҗайип әқил-парасити вә күч-қудритигә тайинип, җаһан мәдәнийәт ғәзнисигә бүйүк, өчмәс мираслирини қалдурған. Әйнә шундақ мирасларниң бири уйғур чалғулиридур. Уйғур чалғулири хелә бурунла зор тәрәққиятларға еришкәчкә, дуния классик музыкисиниң атиси вә җәвһири болған «Уйғур он икки муқамлири» дәк мукәммәл музыкилиқ қамусни мәйданға елип кәлгән. 

				Тарихий материалларда: Күсән (Куча), Сули (Қәшқәр), Қучу (Тур-пан), Удун (Хотән) Ивирғул (Қумул), Бухара вә Сәмәрқәнт қатарлиқ җайларда, җүмлидин, уйғурлар диярида тарқилип жүргән уйғур чалғулириниң нами вә сани җәһәттин мәлуматлар берилгән. Биз уларни өз ара селиштуруп, толуқлап, умумлаштуруп қариғинимизда, миладиниң башлирида (әң кейин дегәндиму IV әсирниң алди-кәйнидә) уйғурлар ишләткән бир қисим чалғулар һазирғичә йетип келәлмигән, йоқалған яки шәкли өзгирип кәткән; қедимқи заман чалғулиримизни қошуп һесаплисақ, тарихта ишлитилгән уйғур чалғулиримиз 70 хилдин ашиду (һазир ишлитиватқан чалғулиримизниң саниму 30—40 хилдин 

				ашиду). Һазир ишлитилип келиватқан уйғур чалғулириниң бирнәччә түри бар, уларниң бир қисми төвәндикидәк түрләргә бөлүниду: 

				I. Йәллик чалғулар:

				Нәй, Чоң балиман, Кичик балиман, Қош балиман, Сибизғу, Дүдүк, Чура, Бурға, Сүнәй, Канай, Қовуз, Бория, Ялғузәк, Исқирт.

				II. Чәкмә чалғулар:

				Бәрбап, Қәшқәр равави, Қумул равави, Қойчи равави, Чаплима ра-вап, Бас равап, Тәмбүр, Пәнҗитар, Дутар, Қалун, Чаң, Өрәғун, Янтуғун, Әнқағун, Барбит, Рибаб, Үчтар, Бәштар, Икәмә, Уд.

				III. Каманчилиқ чалғулар:

				Каманчә, Сатар, Долан ғеҗиги, Қумул ғеҗиги, Чаплима ғеҗәк, Бас ғеҗәк, Қуштар, Чилтар, Қобуз. 

				IV. Соқма чалғулар:

				Тәбилваз, Нағра, Дап, Сапайи, Қошуқ, Таш, Җалла, Дара думбақ, Думбақ, Муян думбиғи, Тутан нағриси, Кеш нағриси, Тәкши думбақ, Ян думбақ, Чилнағра, Таш қоңғурақ, Дүмдап, Комзәк, Тақилдақ, Колдурма, Җиңратқу. 

				(«Уйғур чалғулири» намлиқ китавидин, тәйярлиған Садиқҗан Юнусов)

					3-тапшурма. Мәтинни оқуп чиқип, асасий әхбаратни ениқлаңлар. Җүмлә ичидә кәлгән тиниш бәлгүләрниң бир-иккисини таллап елип, қоюлушини чүшәндүрүңлар.

				Низамдун Кибиров заманивий уйғур музыкисиниң тәрәққиятиға салмақлиқ һәссә қошуватқан сәнъәткарла болуп қалмай, бәлки музыка әсваплириниң тәтқиқатчиси сүпитидиму илмий паалийәт көрсәтмәктә. У бу шәрәплик иш билән 20 жил мабайнида мәшғул болуп кәлди. Иҗаткар өзиниң дәсләпки тәкшүрүшлирини гезит сәһипилиридә 80-жиллири елан қилған. Униң дутар тоғрилиқ мақалиси тарихий дерәклири, илмий мулаһизилири, йәни композитор вә сазәндиниң чоңқур ой-пикирлири, оқуғучи билән иллиқ сөһбәтлири көпчиликниң диққитини 

				дәрһал җәлип қилди. Буниңдин кейин тәмбир, равап, сатар, ғеҗәк вә башқа музыка әсваплири һәққидики мақалилири мәтбуатта бесилип, гезитханлар билән үз көрүшүвәрди. Нәтиҗидә қедимийдин келиватқан сәнъәт байлиғимиз вә пәхримиз болған миллий әсваплиримиз тоғрисида «Уйғур хәлиқ музыка әсваплири» намлиқ китап нәширдин чиқти.

				Китап дутар тоғрилиқ баян билән башлиниду. Муәллип уни төвән-дикичә тәсвирлигән: «Уйғур сазлири тәркивидики әң назук вә йеқимлиқ авазға егә әсвапларниң бири — дутар. У қедимий әсвап, хәлиқниң роһий мәдәткари». Шуниңдин кейин униң тарихиға тегишлик мәлуматларни берип, көплигән алимларниң пикирлирини кәлтүриду.

				Чалғу әсваплириниң келип чиқиши, вәтини һәққидә сөз қилғанда, муәллип бу әҗайип мөҗүзиләрниң тарихини Хотән, Қәшқәр, Кучар кәби қедимий уйғур шәһәрлири билән беваситә бағлаштуруп, бәзилириниң 2 миң жиллиқ тарихқа егә нусхилири Петербург, Эрмитажниң фондида сақлиниватқанлиғини пәхирләнгән һалда хәвәрләйду.

					4-тапшурма. Шеирни муәллимниң ипадилик оқуп бериши арқилиқ тиңшаңлар. Шеирдики асасий пикирни, ойни ениқлаңлар. Ейтилған пикирләрни өтүлгән дәрис мавзуси билән бағлаштуруп, билимиңларға тайинип, өз оюңлар билән давам-лаштуруңлар.

				Дутарим

				Һәр пәдәңдә бир әсирниң наваси,

				Һәр пәдәңдә әҗдатларниң садаси.

				Һәр пәдәңдә отлуқ жүрәк наваси,

				Ялқунлинар, шану-шәвкәт, дутарим...

				Әвлатларниң ата-мирас сазисән,

				Ана тарих булақлирини қазисән.

				Жүрәкләргә сехирлиқ хәт язисән,

				Дил арами яру-илпәт, дутарим!

				Икки тариң бесилғанда «Җунунға», 

				Он төрт пәдәң нәпрәт оқар зулумға.

				Һелим-Селим бәргән сени қолумға,

				Җошқунлиған күйи нүсрәт, дутарим.

				Күйлириңдә Или, Тарим долқуни,

				Гүпүлдәйду Тәклимакан ялқуни.

				Дилға исиян салар күчлүк шавқуни,

				Сән әзәлдин роһи мәдәт, дутарим. 

				Достлуқ маршин ейтса хәлқим, хор болуп,

				Қошулисән нахшисиға җор болуп.

				Долқунлириң җаһан кезәр нур болуп,

				Сайра, мениң тари хисләт, дутарим.

				Тарихимиз ялқунисән, чоғисән,

				Әҗдатлардин қалған тирик соғисән.

				Сән сәнъитимиз сарийиниң туғисән,

				Яңра, әркин, таҗу-дөләт дутарим. 

				(Х. Һәмраев)

					5-тапшурма. Уйғур чалғу әсваплиридин қайси әсвап силәргә яқиду, өзәңлар қайси әсвапта ойнайсиләр? Шу силәр чалған әсвапниң гөзәллигини тәрипләп, шеир яки һекайә йезиңлар. Тилниң тәсвирий васитилиридин үнүмлүк пайдилинишқа тиришиңлар.

					6-тапшурма. Төвәндики мақалларни оқуп, мәнасини шәрһиләп бериңлар: 

				Саз — муңдаш, нахша — йолдаш.

				Сазлап әккән саз алур, ала әккән аз (алур).

				Сазәндә каманчиға шәйда, тевип һаганчиға (шәйда).

				Сазчи қериса муқамчи болур, кигизчи қериса тоқумичи болур.

				Сазәндиниң қарни тоқ, гезәндиниң көзи ач.

					7-тапшурма. «Қошуш, елиш, қизиқ» усули арқилиқ бүгүнки дәрисни йәкүнләңлар.

							«+» «Қошуш» бәл-гүсигә бүгүнки дәрис-тә яққанниң барлиғи, яхши тәсир қалдурған әхбаратлар билән иш шәкиллирини йезип қалдуруңлар.

						

					

					
						
							«—» «Елиш» бәл-гүсигә чүшиниксиз болған, керәк әмәс әхбаратларни йезип қалдуруңлар.

						

					

					
						
							«!» «Қизиқ» бәлгү-сигә дәристә билгән вә қизиқ болған мә-луматларни йезип қалдуруш арқилиқ дәрисни хуласиләң-ләр.

				Тәбиәт вә экология

				1-дәрис. Тәбиәт вә адәм

					1-тапшурма. Графикилиқ мәтин билән тонушуңлар. Мәтиндә берилгән мәлуматларни топларда тәһлил қилиңлар. Бу мәлуматларни бирләштүридиған мавзуни ениқлап, сәрләвһә қоюңлар.

				   

				
					[image: ]
				

				
					[image: ]
				

					2-тапшурма. Мәтинни муәллимниң оқуп беришидә тиңшап, топлуқ иш арқилиқ мәтиндә ейтилған пикиргә өз көзқаришиңларни билдүрүп, очуқ соалларни түзүңлар. Тәнқидий ойлаш арқилиқ баһа бериңлар.

				Әзәлдин тәбиәт — инсанларниң тирикчилик мәнбәси вә түгимәс байлиғи, — дәйду әҗдатлар. Адәм тәбиәтниң бир бөлиги ретидә озуқ-линиш үчүн униңдин пайдилинип кәлди. Дәсләпки адәмләр тәбиәт ресурслиридин шу петичә пайдилинип кәлди. Аста-аста аңлиқ рәвиштә йеза егилиги билән шуғуллинип, өсүмлүкләрни пәрвиш қилип, һайва-натларниң бәзилирини қолға үгәткән екән.

				Адәмләрниң сани өскәнсири тәбиәт байлиқлириға болған еһтияҗ техиму күчәйди. Бош ятқан йәрләрниң егилири чиқип, йәр вә униң байлиқлири үчүн талаш-тартишлар овҗ алмақта. Буниң һәммиси йәргә техиму чиқим елип кәлмәктә.

				Тәбиәтни қоғдаш дегинимиз — җанлиқ (өсүмлүкләр вә җаниварлар дунияси) вә җансиз (йәр, су, атмосфера, климат) вә башқиларни һимайә қилип, пайдилинип вә әслигә кәлтүрүш бойичә иш-чариләр комплексидур.

				Тәбиәтни қоғдашқа илмий асаста уюштурулған хәлиқара, дөләтлик вә җәмийәтлик иш-чариләр ятиду. Һәрбир дөләтниң тәбиәтни һимайә қилиш бойичә әзәлдин қелиплашқан чарә-тәдбирлири бар. Шуңлашқиму ата-бовилиримизниң ейтип кәткән дана несиһәтлиригиму қулақ салған артуқ болмас: 

				«Җүҗини күздә сана», «Қарға қар тилисә, ямғур йеғипту», «Қарғи-ниң тилигиничә қар яғмас». «Қалиғач пәс учса, йәргә ямғур чүшәр», «Қалиғач кәлмәй, яз кәлмәс», «Ғаз кәлди, яз кәлди», «Аләмни су басса, өдәккә хапилиқ йоқ», «Һайванға түк яришар, йәргә көк яришар».

					3-тапшурма. Һәрбир топта мақалларниң мәнасиға бола постер түзүңлар вә мәнали-рини тәһлил қилиш арқилиқ қоғдаңлар. 

					4-тапшурма. Мәтинни оқуңлар.

				Туғулған өлкиниң тәбиитини асраш

				Җәмийәт вә тәбиәт бир-бири билән зич бағлиништа болғанлиқтин, әтрап муһит билән адәмниң йәккә моҗут болуши мүмкин әмәс. Тәбиәт байлиқлирини теҗәмлик пайдилиниш, тәбиәткә һөрмәт билән қараш җәмийәтниңму илгири қарап тәрәққийлинишигә асас болиду. Әтрап муһитниң қолайлиқ болуши адәмниң тоғра билим елип, әмгәк етишигә, маддий җәһәттин тәминлинишгә тәсир қилиду. Әтрап муһит адәмләр-ниң саламәтлигигиму зор тәсир йәткүзиду. Һаваниң тазилиғи, әтрап муһитниң башқа тәркивий қисимлиридики тәңпуңлуқниң сақлиниши адәмләрниң ишләш қабилийитигә, узақ һаят кәчүрүшигә шараит яри-тиду. 

				Әҗайип тәбиәт көрүнүшлири адәмниң күч-қувитини әслигә кәлтүрүп, яхши дәм елишиға ярдәмлишиду. Һазирқи вақитта илим вә техникиниң риваҗлинишиниң нәтиҗисидә адәмниң әтрап муһитқа йәткүзидиған тәсир — салмиғиму ашмақта. Мундақ тәсирниң зиянлиқ тәрәплириниң бири — адәмләрниң саламәтлигигә болған сәлбий тәсиридур. Шуңлашқа һәрбир адәм тәбиәтни асрашқа вә сақлашқа өз үлүшини қошуши тегиш. Һәрбир тикилгән көчәт, тазиланған булақ шу тәбиәтниң бир бөлиги екәнлигини унтумаслиқ керәк. Өзүмиз яшаватқан йәрниң тәбиитини сөйүшни вә асрашни билишимиз лазим. 

					5-тапшурма. Мәтин нормилирини сақлап, жуқурида оқуған мәтиндин мәлуматларни дәлил ретидә кәлтүрүп, «Өзлүк пикир йезиш» усулини пайдилинип, қисқичә һекайә йезиңлар (вақит мөлчәри 5 мин). Тилниң тәсвирий васитилиридин үнүмлүк пайдилинишқа тиришиңлар. Мавзуға бағлиқ мәтингә сәрләвһә қоюңлар. 

				Өзлүк пикир (идея) — 1 җүмлә.

				Дәлил — 2 җүмлидин туруши керәк.

				Өз пикрини рошән көрситидиған мисал — 2 җүмлә.

				Өз пикригә қарши пикир — 1 җүмлә.

				Қарши дәлилни йоққа чиқиридиған мисал — 2 җүмлидин туруши керәк.

				Йәкүн — 2 җүмлидин туриду.

					6-тапшурма. Мәтинни тәкрар оқуп, мәтиндә ишлитилгән аталғу вә сөз бирикмилирини пайдилинип, көп чекитниң орнини толуқтуруңлар. Тиниш бәлгүләрниң тоғра қоюлушиға диққәт қилиңлар. 

				Дәсләпки адәмләр тәбиәт ... шу петичә пайдилинип кәлди. Аста-аста аңлиқ рәвиштә ... билән шуғуллинип, ... пәрвиш қилип, ... бәзилирини қолға үгәткән екән.

				Адәмләрниң сани өскәнсири тәбиәт ... болған еһтияҗ техиму өсү-ватиду. Бош ятқан ... егилири чиқип, йәр вә униң байлиқлири үчүн талаш-тартишлар овҗ алмақта. Буниң һәммиси ... техиму чиқим әкәлмәктә.

					7-тапшурма. «Ички вә сиртқи чәмбәр» усули арқилиқ чәмбәр ичидә удул қарап турған оқуғучилар бир-бириңларға өтүлгән мавзу бойичә соал қоюңлар вә дәрисни йәкүнләңлар.

				2-дәрис. Тәбиәтни һимайә қилиш

					1-тапшурма. «Әркин йезиш» усули арқилиқ (3—5 минут) «Тәбиәтни һимайә қилиш» һәққидә өзәңларниң пикирлириңларни йезиңлар. Пикирлириңларни җүп болуп тәһлил қилиңлар.

					2-тапшурма. Мәтинни муәллимниң оқуп беришидә тиңшаңлар вә көтирилгән мәсилигә муәллип һәм оқурмәнниң мунасивитини һесапқа алған һалда соаллар түзүп, баһа бериңлар.

				Тәбиәтни қоғдаш асаслири Җумһурийитимиздә дәсләп уюштурулған «Орман вә бағ достлири» намлиқ тәбиәтни қоғдаш җәмийити 1958-жили уюштурулған болуп, 1962-жили «Қазақстан Җумһурийитиниң тәбиәт-ни қоғдаш җәмийити» болуп қайта уюштурулуп, 1962-жили июньда Қазақ ССР Алий Кеңишиниң Президиуминиң «Қазақстан тәбиәтни қоғдаш» тоғрилиқ пәрмани чиқти. Пәрманда йәр қойнидики пайдилиқ қезилмиларни, суни (йәр үсти вә йәр асти сулири), орманлар билән қушлар, атмосферилиқ һава, топа вә башқиму тәбиәт байлиқлирини қоғдаш қараштурулған. 1991-жили 18-июньда җумһурийәт тарихи-да дәсләпки қетим «Қазақ ССРда әтраптики тәбиий муһитни қоғдаш тоғрилиқ» қанун қобул қилинди. Бу қанун 16 бөлүм, 83 маддидин 

				туриду. Қанунда тәбиий ресурслар җумһурийәт мустәқиллигиниң мате-риаллиқ асаси екәнлиги, уни қоғ-дашниң асасий принциплириға әт-раптики тәбиий муһитни һимайә қи-лиш билән тәбиәттин пайдилинишни башқурушниң ихтисадий системиси, пайдилинишқа берилидиғанға қою-лидиған тәләпләр, униңға риайә қилми-ғанлардин қандақ җавапкәрлик тәләп қилинидиғанлиғи атап көрситилгән. 

				1991-жили җумһурийитимиздә «Экология вә тәбиәттин пайдили-ниш» бойичә дөләт комитети қурулди. Қазақстан Җумһурийитиниң Министрлар кабинети 1991-жили 9-сентябрьда «Қазақ ССР Экология тәбиәттин пайдилиниш бойичә дөләт комитети тоғрилиқ Қаидисини» бәкитти. Тәбиәткә зиян кәлтүрмәй сақлап, келәчәк әвлатқа тоздурмай, байлиғини беҗирим йәткүзүш үчүн барлиқ адәмләр бирлишип ишлиги-ни әвзәл. Сәвәви тәбиәт тәғдири — умумән адәмләр тәғдири. Қазақстан Җумһурийити Конституциясиниң 38-бабида җумһурийәт әзимәтлири тәбиәтни сақлашқа, тәбиәт байлиқлирини һимайә қилишқа җавапкәр дәп көрситилгән. Тәбиәтни һимайә қилиш йөнилишидики ишларни, муһим мәсилиләрни көтирип, җумһурийәт хәлқигә тәшвиқат ишлирини жүргүзүп туруш үчүн 1991-жилдин башлап, «Атамекен», рус тилида «Эко курьер» гезити чиқишқа башлиди. 1997-жили 15-июльда «Әтрап муһитни қоғдаш тоғрилиқ», 1997-жили 6-августта «Алаһидә һимайә қилинидиған тәбиий өлкиләр тоғрилиқ» Қанунлар қобул қилинди. 

				Тәбиәтни қоғдаш мәсилисигә һазирму зор көңүл бөлүнмәктә. Хәлиқарилиқ тәбиәтни қоғдаш иттипақиниң қарари бойичә һәр әлдә тәбиәт фондлири вә тәбиәтни қоғдаш үчүн аз учришидиған, йоқап ке-тиш ховупи бар җаниварлар вә өсүмлүкләрниң түрлири һесапқа елинип «Қизил Китапқа» тиркәлгән. 

					3-тапшурма. «Пикирни давамлаштур» усулини пайдилинип, төвәндики җәдвәл билән иш елип бериңлар:

				
					1.

				

				
					«Орман вә бағ достлири» намлиқ тәбиәтни қоғдаш җәмийити...

				

				
					2.

				

				
					1991-жили 18-июньда җумһурийәт тарихи-да дәсләпки қетим...

					3.

				

				
					Қазақстан Җумһурийитиниң Министрлар кабинети 1991-жили 9-сентябрьда...

				

				
					4.

				

				
					Тәбиәткә зиян кәлтүрмәй сақлап, келәчәк әвлатқа тоздурмай, байлиғини беҗирим йәткүзүш үчүн...

				

				
					5.

				

				
					Қазақстан Җумһурийити Конституциясиниң 38-маддисида

				

				
					6.

				

				
					Тәбиәтни һимайә қилиш йөнилишидики ишларни тәшвиқат қилиш үчүн...

				

					4-тапшурма. «Ашкарилиқ чәмбири» усули арқилиқ мәтин мәзмунини тәһлил қилип, мулаһизә жүргүзүңлар. Мәтиндә ишлитилгән тиниш бәлгүлириниң қоюлуш сәвәплирини чүшәндүрүңлар.

				Дунияда тәбиәт байлиқлири соғулидиған вә соғулмайдиған мәнбәләр болуп иккигә бөлүнидекән. Өз әслигә келидиған мәнбәләрниң бири — у су! Йәр шаридики суниң үлүши барлиқ йәрниң 2/3 бөлигини егиләйду. Шуңлашқа су үзлүксиз айлинип, өз әслигә келип туриду. Соғулмайдиған мәнбәләр өз әслигә келидиған вә кәлмәйдиған болуп иккигә бөлүниду. Мәсилән: қезилма байлиқлар, нефть, көмүр болса, әслигә кәлмәйдиған тәбиий байлиқ мәнбәлиригә ятидекән.

				Өз әслигә келидиған мәнбәләрниңму сақлинип қелиши адәмләрниң пәм-параситигә бағлиқ болиду. Улар — топа, өсүмлүкләр дунияси билән һайванатлар дуниясидур. Аталған тәбиий байлиқларни кәлсә-кәлмәс пайдилиниш, уларниң йоқап кетишигә елип келиду. Мәсилән, адәм балисиниң сәлбий иш-һәрикәтлиридин йәр йүзидики һайванатларниң 100 дин ошуғи, қушларниң 140 тин артуқ түри йоқап кәткән. Мәсилән, қазақ даласида отлап жүргән төгә, қулан, явайи атлар, йолваслар бүгүн йоқ. Өсүмлүкләр билән һайванатларни, топини узақ вақит сақлап қелишқа имканийәт бар. Униң үчүн апәтниң алдини елиш чарә-тәдбирлирини қоллиниш зөрүрму?

				Топиниң өз әслигә келиши миңлиған жилларға созулиду, бузулуши бәк йениктур. Шуңлашқа йәрниң қувитини сақлаш үчүн агротехникилиқ чариләрни дурус қоллинип, қошумчә органикилиқ вә минераллар билән қайта ишләш керәк. Топиниң тозуп кетиши антропогенлиқ амилларға мунасивәтлик болуп, нәтиҗидә зимин эрозиясигә, тозуп, чөлгә айлинип паскинлишиду. Буниң һәммисигә йәнә шу адәмләр сәвәпкар болиду.

				Кейинки вақитларда йәр шаридики барлиқ тәбиий байлиқлар илгири болмиған антропогенлиқ өзгиришләргә учраватиду... 

				Уларниң әң муһими — дуния климатидики өзгиришләр. Күн билән Йәр энергияси соғулмайдиған мәнбә болғини билән, ишләп чиқириш санаитиниң тәрәққиятиға бағлиқ һаваға зиян газлар, чаң көтирилип, адәм саламәтлигигә зәрәр йәткүзмәктә.

					5-тапшурма. «Туғулған йәрниң тәбиити сизгә немиси билән яқиду?» мавзусида муназирә өткүзүшкә тәйярлиниңлар. Коммуникативлиқ вәзийәткә бағлиқ көпчилик алдида ейтилидиған нутуқниң тәләплирини сақлап, чевәрлик билән тоғра сөзләшни мәшиқ қилиңлар. Бир-бириңларниң нутқини тәһлил қилиңлар. 

					6-тапшурма. «Дәрисни тәһлил қилиш» усулини пайдилинип, бүгүнки дәрисни хуласиләңлар:

				— Дәристә қандақ ишларни жүргүздүңлар?

				— Қандақ қийинчилиқларға дуч кәлдиңлар?

				— Қайси иш түри силәргә көпирәк яқти?

				3-дәрис. Экология — илмий саһа

					1-тапшурма. Графикилиқ мәтин билән тонушуңлар. Мәтин мәзмунини җүпүңлар билән тәһлил қилиңлар. Бу сүрәтләрни бирләштүридиған мавзуни ениқлаңлар.

					2-тапшурма. Мәтинни муәллимниң оқуп беришидә тиңшаңлар вә көтирилгән мәсилигә муәллип вә оқурмәнниң мунасивитини һесапқа алған һалда соаллар түзүп, баһа бериңлар. Экологияниң илмий саһа ретидики ениқлимиси. Экология илиминиң қурулмиси. Экологияниң биология билән бағлиниши. Экологияниң гуманитарлиқ илим-пән билән бағлиниши. Экологияниң җәмийәтлик илим-пән бағлиниши. Экология илим-пәниниң саһалири.

				Биоэкологиялик тәтқиқатлар йөлинилиши. Биоэкология бирнәччә тәтқиқат саһалириға бөлүниду: аутэкология, демэкология, эйдэкология, синэкология вә башқилар.

				Аутэкология — йәккә организмлар (особь) арисидики мунасивәтләр уни тәбиий муһити билән бағлаштуруп тәтқиқат жүргүзиду. Йәккә организмға тәбиәт амиллири қандақ тәсир қилиду, униңға организм қандақ җавап бериду, организмдики морфологиялик, физиологиялик өзгиришләр тоғрилиқ мәсилиләр қараштурулиду. Нәтиҗисидә йәккә организмниң биоэкологиялик хасийәтлири арқилиқ умумий түргә, униң тәбиәттә тутидиған орниға, роли вә әһмийитигә, әтрап муһитниң өзгиришигә, тазилиғи, паскинлишиш дәриҗисигә, мәвсүмлүк өзгириши билән адәмниң иш-һәрикити тоғрилиқ әмәлий әһмийитигә һәртәрәплимә характеристика берилиду.

				Демэкология — бир түргә ятидиған организмлар (особьлар) топи-ни, йәни популяцияләрни униң тәбиий муһити билән бағлаштуруп тәтқиқат жүргүзиду. Бир түргә тән организмларниң топ қуруп тирик-чилик қилиш алаһидиликлири, биологиялик тәркиви (яш, җинсий көпийиши, һалак болуши, тәбиәттики сани, җипсилиғи, тарилиши в.б.) тәбиәттики сан мөлчәриниң рәтлиниши билән йеза егилигидики әһмийити тоғрилиқ мәлуматлар қараштурулиду.

				Эйдэкология — түр вә униң популяциялирини органикилиқ тәрәққия-тиниң жуқури дәриҗиси турғусидин қараштурулиду. Сәвәви, особь, популяция мәлум бир түриниң вәкиллири. Шуңлашқа эйдэкология, особь, популяция, түри, биоценоз-биогеоценоз (экосистема) — биосфе-ра дәриҗисидики мәлуматлар системиси бойичә тәтқиқат жүргүзиду.

				Синэкология — бирләшмиләр экологияси (биоценология) ретидә һәрхил түрләргә ятидиған популяцияләр (өсүмлүкләр, һайванатлар, микроорганизмлар) жиғиндисини биртуташ организмлар дәриҗисидә тәтқиқ қилиду. Организмлар биләшмилириниң қелиплишиши, тәркиви, динамикиси, мунасивәтлири, энергия вә зәрричиләрниң алмишиши, санлиқ вә сапалиқ өзгиришлири, биологиялик мәһсулдарлиғи вә бир-ләшмиләрниң турақлиғи тоғрилиқ һәртәрәплимә мәсилиләр қарилиду.

				Геоэкология — экологиялик системиларни биосферилиқ дәриҗидә қараштуриду. Қуруқлуқ вә дуния йүзилик муһитлардики экосисте-милар, униңдики мунасивәтлар билән бағлинишлар, географиялик ландшафтлар бойичә экосистемиларниң тәркиви, бирләшмилири, турақлиғи, бошлуқ билән вақитқа қарап өзгириши, экосистемилар мәһсулдарлиғи, агро вә антропогенлиқ экосистемилар, уларниң әмәлий әһмийити тоғрилиқ тәтқиқатлар топлими.

				Аләмшумул экология — тәбиий вә тәбиий иш-һәрикәттин пәйда болидиған биосфера даирисидики, күн системисидики аләмшумул өзгиришләр билән әһвалларни тәтқиқ қилиду. Мәсилән, ядролуқ ховуп-хәтәр, экологиялик апәтләр, аләмниң климатлиқ өзгириши, чөлләргә айлиниши, йәр билән йәксән қилидиған қураллар, хәтәрлик 

				эпидемияләр вә башқилар. Мошу йөнилиштики пүтүн аләмни өз ичигә алидиған чоң-чоң мәсилиләрни қараштуриду.

				Адәм экологияси — йеза, шәһәр турғунлири билән дуния йүзидики хәлиқләрниң санлиқ вә хәлиқара мунасивәтлирини уйғунлаштуруш, көпчиликкә үзлүксиз экологиялик билим вә тәрбийә бериш, эколо-гиялик мәдәнийәт, этика, әхлақ(мораль) тәрипидин пәм-парасәтлик болушиға, адәмләрни экологиялик һоқуқ қоғдаш вә этноэкологиялик мәсилиләрни һәртәрәплимә тәтқиқ қилиш. Йәр шари турғунлириниң экологиялик бехәтәрлигини сақлаш йоллирини издәштүриду.

				Нооэкология — адәм, тәбиәт, җәмийәт арисидики инсаний, иҗти-маий, ихтисадий вә экологиялик әһвалларни, мунасивәтләрни бир-бири билән уйғунлаштуруп тәтқиқ қилип, униңдин пәйда болидиған мәсилиләрни инсанларниң пәм-парасәтлик әқил-ой билән йешиши-ни тәминләйду. Тәбиәт ресурслирини үнүмлүк пайдилинишниң әң жуқури дәриҗидики йеңи технологиясини иҗат қилиш, йәр шари-дики инсанийәт җәмийитини озуқ-түлүк, энергия вә хам әшия билән тәминләш, хәлиқләр билән милләтләр арисидики достлуқ, еғиз бирли-гини қелиплаштуруш, этноэкология, экологиялик билим вә тәрбийә, мәдәнийәт, әхлақ, һоқуқ вә башқилар. Адәм билән биосфера чекидики түрақлиқ риваҗлинишниң инсаний реҗилирини қуруп, уни әмәлгә ашурушниң йоллирини издәштүриду. 

					3-тапшурма. Мәтин мәзмуниға асаслинип, төвәндики җәдвәлни толтуруңлар.

				
					№

				

				
					Экология саһалири

					Тәбиәт вә адәмләр үчүн әһмийити

					4-тапшурма. Экология илиминиң қайси саһасиниң түри билән шуғуллинишни халиған болар едиңлар. «Гәвһәрләр иерархияси» усулини пайдилинип, мавзу бойичә өзәңларниң пикирлириңларни оттуриға қоюп, тәһлил қилиңлар.

					5-тапшурма. «Экология» ибарисигә синквейн түзүңлар.

				Көп чекитниң қоллинилиши

				1. Пикирниң аяқлашмиғанлиғини көрситиш үчүн җүмлә ахирида қою-лиду: Кейинки вақитларда йәр шаридики барлиқ тәбиий байлиқлар илгири болмиған антропогенлиқ өзгиришләргә учраватиду... 

				2. Күчлүк һис-туйғу, һаяҗанни билдүридиған сөзләрдин кейин қоюлиду: Су ...су бәрсәңларчу... Биз ... Биз тәңла қачтуқ. Оқ етилди... (З.С).

				3. Мәлум сөзләр күчлүк һаяҗан билән бөлүп-бөлүп ейтилғандиму қою-лиду: — Әк...рә...м, шундақ сүрәтлириңиз болса, әкелип бериңа, — дәп ялвуруш аһаңида сориди. (П.С)

				4. Диалогларда соалға җавап берилмигәндә қоюлиду:

				— Нәдин келиватисиз?

				— ...

				— Етиң ким?

				— ...

				5. Қисқартилған сәрләвһәләрдин кейин қоюлиду:

				Сағлам һаят тәризи ...

				6. Көнүкмиләрдә чүширилгән һәрип вә сөзләрниң орниға қоюлиду:

				Аҗизлашқан вә чүшүп қалған үзүк тавушларни орниға қоюп көчириңлар: қули...и, қа...ға, балила..., а...са. Көп чекитләрниң орниға пеилларни қоюп көчириңлар: Мән мәктәпкә... . Мән мәктәптин... . Мән мәктәпни... .

				7. Нутуқтики үзүлүшни көрситиш үчүн қоюлиду: 

				Һм-м... . Шундақ дәң... . Мәйли кәлсун. 

				8. Мәлум сәвәпләр билән пикирниң аяқлашмиғанлиғини көрситиш үчүн яки чүширилгән сөз, ибариләрниң орниға қоюлиду: Сизгә утуқ вә...

					6-тапшурма. Җүмлиләрни көчирип йезиңлар. Көп чекитләрниң қоюлуш сәвәвини чүшәндүрүңлар.

				Сүп сүзүк айдиң кечә. Пүтүн һаят тинған ... Һечбир қаттиқ вә күчлүк тивиш йоқ ... (Н.И.) 

				— Сәкрә, болмиса атимән! Бир, икки ... — дәп дадиси «үч» дәп вақиришиғила, бала бешини төвән қилип, суға қарап сәкриди. (Л.Т.) 

				— Һәммисини елип беримән, оғлум, яхши оқуғин, яхши оқуп, чоң киши болғин ... әнди ... — дәп дадиси гепини аяқлаштурмай, қисилип қалди. (Һ.А.)

					7-тапшурма. «Идеяләр халтиси» усули. Бүгүнки өтүлгән дәрис тоғрилиқ өз пи-кирлириңларни варақчиларға йезип, варақчиларни халтиға селиңлар. Униң ичидин халиған бирини таллавелип, пикирни оқуп, синип билән тәһлил қилиңлар.

				4-дәрис. Әтрап муһитни һимайә қилиш — инсанлар пәрзи 

					1-тапшурма. Мәтинниң қурулмисини сақлап, графикилиқ мәтиндики мәлуматларни селиштуруп, тәһлил қилиш арқилиқ мавзуға бағлиқ өз ой-пикриңлар билән бөлүшүңлар. Тапшурмини топ болуп орунлаңлар.

					2-тапшурма. Мәтинни диққәт қилип тиңшаңлар. Мәтиндики асасий мәсилә бойичә муәллипкә оқурмән тәрипидин соаллар қураштуруңлар. Мәтиндә ейтилған ой-пикиргә өз көзқаришиңларни билдүрүп, тәнқидий ойлаш арқилиқ баһа бериңлар.

				«Қазақстан-2030» программисида «2030-жили Қазақстан мөлдүр булақ, йешилзарлиқ, һаваси таза өлкигә айлиниду. Ишләп чиқириш қалдуқлири вә радиация буниңдин кейин өйлиримиз билән бағлири-мизға сиңмәйдиған болиду», — дейилгән. Һәқиқәтәнму экология муһим мәсилиләрниң бири. Шуңлашқа әтрап муһитни һимайә қилиш һәрбир инсанниң пәрзи. 

				ХХІ әсирдә дуния йүзини икки муһим мәсилә беарам қиливатиду, биринчиси, ядролуқ қуралсизландуруш болса, иккинчиси, тәбиәттә болуватқан апәтләр. Бүгүнки күндә җумһурийитимиз дуниядики атмосфериниң паскинлишиши бойичә алдинқи орунларда туриду. 

				Арал деңизи билән Балқаш көли сулириниң тартилип кетиши, шу өлкиләрниң хәлиқ егилиги билән тәбиитигә нурғун зиян кәлтүрүватиду. 

				Нурғун жиллар Шәмәй йеридә атом бомбисиниң йерилип, униңдин тариған һәр түрлүк зиянлиқ радиоактив зәрричилириниң һавани бузуп, һава, су, таамлар арқилиқ адәмниң ички әзалириға өтүп, адәмләр һаятиға һелиму ховуп туғдурмақта. 

				Һазирқи илмий прогрессниң тәрәққий әткән дәвридә һаваниң һәддидин ташқири паскинлишиши нурғунлиған дәрт-ағриқларниң көпийишигә сәвәп болуватиду. Нәтиҗидә адәм һаяти билән тирикчиликкә ховуп туғулмақта, өлүм-житим жилдин-жилға көпәймәктә. Климат өзгирип, һава райи бузулушқа башлиди. 

				Бүгүнки күндә тәбиәттә болған апәтләр җумһурийитимизгиму ховуп кәлтүрүватқанлиғи һәммимизгә мәлум. Қазақстан йериниң зәхмиләнгән бир булуңиму, бузулмиған бир четиму қалмиғанлиғи ениқлинип, кәч болсиму аләмгә җар селинип, тәтқиқ қилинмақта, апәтниң алдини елиш чарә-тәдбирлири қараштурулмақта. 

					3-тапшурма. Берилгән шеирни һиссиятлиқ оқуңлар, мәзмунини тәһлил қилиш арқилиқ мавзу билән бағлаштуруңлар. Шеирдики тәсвирий васитиләрни ениқлап, бәдиий тәһлил қилиңлар. 

				Һәй, замандаш! Әң алдида дост талла, 

				Достуң — йәр, таза һава, өсүмлүк. 

				Тәбиәтниң елип туруп соғисин, 

				Немә үчүн хорлаймиз биз уларни? 

				Зимин язмайду әриз һечкимгә — дәп, 

				Һәммини елиш бизгә пәризму? 

				Тирикчиликни қоғдашқа биз ярисақ, 

				Қоруқ ясап, уруқ терип, шәһәр селип,

				Йәрни күтүп, һава тазилап, өмүр сүрүшни,

				Тәләп қилар пәм-парасәт. 

					4-тапшурма. Мәтинни диққәт қилип оқуп чиқиңлар, «Алтә немишкә» усулини пайдилинип, мәтин мәзмуни бойичә соаллар қураштуруңлар. Бир-бириңларниң соаллирини топларда тәһлил қилиңлар.

				Дуниявий экология рейтингида Қазақстан 133 әлниң ичидә 70-орун-да. «Washington Profile Интернет» нәшрияти елан қилғинидәк, дәс-ләпки қетим бу тизим Давоста өтүватқан дуниявий ихтисадий форум-да тонуштурулди. Қазақстан экологлириниң ейтишичә, елимиздә экологияси начар бирнәччә өлкә бар, бирақ ахирқи вақитларда шараит рәтлиниватиду, — дәйду улар. 

				Тизимни Йель вә Колумбия университетлири тәйярлиған дәп елан қилинған. Әлләр 6 топқа бөлүнгән: экологиялик тән сақлиқ, һава сапаси, су ресурслириниң шараити, биологиялик һәртәрәплимилик, тәбиий ресурслар вә турақлиқ энергетикилиқ тәрәққий қилиш. Униң сиртида һәрбир әл 16 түрлүк синақтин өткүзүлгән. Алдинқи онлуққа Йеңи Зеландия, Швеция, Финляндия охшаш әлләр кирди. Мустәқил Дөләтләр Һәмдостлуғиниң қатарида биринчи орунда Россия. 133 әл киргән тизимда Қазақстан оттурисида, ениғирақ ейтсақ, 70-орунда туриду. Йәрлик экологларниң ейтишичә, буниң бирнәччә сәвәплири бар. Қазақстан бойичә экологияси начар өлкиләргә ятидиған Қизилорда 

				вилайитиниң экология башқармисиниң мутәхәссислириниң ейтишичә, муаммалар йоқ әмәс. 

				Һөкүмәт пәрмани бойичә Қизилорда вилайитиниң экологияси апәтлик өлкә болуп елан қилинған. Бу өлкидә һазир Аралниң қуруп кетишигә бағлиқ деңиз астидики миңлиған тонна тузлар, бурун йеза егилигидики пайдиланған оғутларниң барлиғи һаваға учуп, хәлиқниң әһвалини начарлитиватиду.

				Шәмәйниң экологияси көпчиликкә мәлум. Илгәрки ядролуқ синақлардин хәлиқ мошу күнгичә зәрдәп чәкмәктә. Бу өлкидә болуп қайтқан эколог Дана Садықованиң ейтишичә, һазир бу өлкә қоршалмиған:

				— Әтрап қоршалмиған, пәқәт ядролуқ реактор орунлашқан йәрла қоршалған. У йәрләрни һечким тәкшүрүватқини йоқ. Турғунлириниң ейтишичә, шу йәрләрдә улар мал бақидекән. Тиббий хадимларниң мәлуматлиричә, өлкидики онкологиялик бемарларниң сани башқа өлкиләр билән селиштурғанда 2 һәссә нурғун екән. 

				Бу өлкиниң турғунлири мошу күнлириму маллирини көлчәкләрдә жиғилип қалған су билән суғирип, хәтәрлик яйлақларға маллирини қоюп келиватиду. Бирақ бу ялғуз полигон әмәс. 

				Келәси полигон Атырав өлкисидә. Экологларниң ейтишичә, «Азғир» синақ мәйданида 5 миң тонна металл синақлири жиғилған, бир бөлиги-ниң радиоактивлиғи 1 миң микрорентген/саатқичә йетиду. «Тәбиәт» қозғилишиниң рәиси Мэлс Елеусизовниң ейтишичә, радиоактивлиқ қалдуқларниң йәнә хелә жиллар бойи тәбиәткә зәрәр йәткүзидиған түри бар.

				Радиоактивлиқ қалдуқлар миңлиған жиллар бойи ятиду (йоқалмайду).

				«Азғир» наһийәсиниң турғунлири арисидики бемарлар сани вә ағриқ-силақтин қаза болғанлар сани җумһурийәттики статистикилиқ көрсәткүчләрдин 2—3 һәссә артуқ. Болупму, онкологиялик кесәлликкә челиққанлар, қанлириға зәрәр йәткәнләр бесим, қан аз ағриғи билән ағриватқан балилар наһайити көп.

				Шундиму йәрлик экологлар дуниявий экология тизиминиң отту-рисида турғинимиз яман әмәс дегән пикирдә. Сәвәви тизимниң ахирқи 133-орунда Нигер дөлити. Чад вә Мавритания дөләтлириму тизимниң ахиридин орун алған. Экспертларниң баһалишичә, мошу рейтинг көрсәткәндәк қоршиған муһитқа көп вақитта әлләрниң һөкүмәтлири жүргүзүдиған сәясәт тәсир қилиду. 

					5-тапшурма. «Келишимән-келишмәймән» усулини пайдилинип, соалларға җавап берип көрүңлар. Мавзу бойичә қошумчә пикирлириңлар билән толуқтуруп, давамлаштуруңлар. 

					Соаллар

				

				
					Келишимән

				

				
					Келишмәймән

				

				
					1.

				

				
					Бизниң өлкидә һазир Аралниң қуруп кетишигә бағлиқ деңиз астидики миңлиған тонна тузлар, бурун йеза егилигидики пайдиланған оғутларниң барлиғи һаваға учуп хәлиқниң әһвалини начар-литиватиду.

				

				
					2.

				

				
					Радиоактивлиқ қалдуқлар миңлиған жиллар бойи ятиду (йоқалмайду). «Азғир» наһийәсиниң турғунлири арисидики бемарлар сани вә ағриқ-силақтин қаза болғанлар сани җумһурийәттики мошундақ статистикилиқ көрсәткүчләр 2-3 һәссә артуқ. Болупму, онкологиялик кесәлликкә челиққанлар, қанлириға зәрәр йәткәнләр бесим, қан аз ағриғи билән ағриватқан балилар көп.

				

				
					3.

				

				
					Швеция билән Бельгияниң ихтисатлири көләми тәрипидин бирдәк десиму болиду. Шундақла көплигән ихтисадий қарарлири охшаш. Бирақ Швеция экология рейтингида иккинчи орунда болса, Бельгия 39-орунда.

				

					6-тапшурма. «Ахирқи бәш минут» усули бойичә дәрисни йәкүнләңлар.

				5-дәрис. Туғулған йәр түтүни

					1-тапшурма. Вәтән, туғулған йәр, ана жут тоғрисида ейтилған мақал-тәмсилләрни есиңларға чүшириңлар. Мәзмунини тәһлил қилиш арқилиқ өз ой-пикриңлар билән бөлүшүңлар. 

					2-тапшурма. Мәтинни диққәт қилип тиңшаңлар. Мәтиндики асасий мәсилә бойичә муәллипкә оқурмән тәрипидин соаллар қуруштуруңлар. Мәтиндә ейтилған ой-пикиргә өз көзқаришиңларни билдүрүп, тәнқидий ойлаш арқилиқ баһа бериңлар.

				Елимизниң экологиялик шараитини бир қелипта һимайә қилип, тәбиий байлиқларни сақлап, көпәйтиш пәқәт бүгүнки күнниңла мәсилиси болмай, бәлки әзәлдинла муһим болуп кәлгән. Шундақла әтики күнниңму муһим мәсилилириниң биридур. Шуңлашқа бу мәсилә Қазақстанниң 2030-жилғичә бәлгүләнгән тәрәққият программисиниң асасий вәзипилириниң бири ретидә көрситилгән.

				Әтрап муһитниң һазирқидәк еғир шараитида елимизниң келәчәк егилириниң экологиялик саватини риваҗландуруш, елимизниң алдида 

				турған чоң вәзипидур. Җумһурийәт шәһәрлиридә атмосфериниң паскин-лишиши тәбиәт тәңпуңлуғиниң бузулушиға елип кәлмәктә. Әтрап муһитниң паскинлишишиға мунаси-вәтлик һәр түрлүк ағриқларниң пәйда болуши, адәмләрниң саламәтлигигә тәсир қилипла қоймай, бәлки эколо-гиялик хәтәр туғдурмақта. Пәқәт Темиртав шәһиридила һәр жили 400—450 миң тонна зиянлиқ таш-ландилар тарайдекән. Нәтиҗидә туғулған сәбиләр мәйип туғулуп яки тамамән чәтнәп кетиш әһваллири пат-пат йүз беридекән. Җәмийәтниң турақлиқ тәрәққий етишигә йүзлиниш экологиялик мәсилиләрни йе-шиштин башлиниду. Елимиздә мошундақ чоң экологиялик паскинли-шиш мәнбәлирини һесапқа елип, уларниң ақивәтлири билән күришиш муһим вәзипиләрниң биридур.

					3-тапшурма. Парчини оқуп чиқиңлар, мәзмунини тәһлил қилиш арқилиқ мулаһизә жүргүзүңлар. Мәтиндә ишлитилгән тиниш бәлгүлириниң қоюлуш сәвәплирини чүшәндүрүңлар.

				Туғулған йәрниң көкүч асмини сениң бағриң охшаш. Шу асманниң бағрида түндә пақирап турған юлтузлар сениң көзлириңгә охшайду. Сән шу туғулған йәрниң асмини билән нәпәс алисән. Туғулған йәрниң йоруқ күни билән жираққа қарайсән. 

				Туғулған әл! Бу кичиккинә өйүңниң босуғисидин башлиниду. Андин чәксиз қияға жуқурилап кетивериду. Униң һид таратқан әмини, униң шамалда, худди жүрәктәк, тәвригән гүллири, униң көксүңгә қуюлған таза һаваси, дөңләргә жуқурилиған ялғуз аяқ йоллири — һәммиси сениң туғулған елиң. 

				Туғулған йәрсиз адәмниң һаяти йоқ. Жирақ кәтсәң, өз өйүңниң турхуниғичә сеғинисән. Туғулған йериң чүшүңгә кириду. Жирақтин саңа қол шилтип чақириду. 

				Туғулған әлниң мәнаси чоңқур. Татлиқ балилиқ чағ. Апрель ейида бих чиқарған, йәрдин әндила баш көтирип, күн нуриға интилған йешил майсә. Дәрия үстидә топлишип учқан белиқ алғуч қуш. Қирғақлириға аста урулған көкүч көл. Күнниң қизғуч шәпиғигә бөләнгән өйләр — мошуниң һәммиси туташ турған туғулған әл!

					4-тапшурма. Илия Бәхтия қәлимигә мәнсүп, «Туғулған әлгә муһәббитим бар» шеирини һиссиятлиқ оқуп чиқиңлар. Шеир мәзмуни асасида туғулған йәргә болған муһәб-

				битиңларни изһар қилип, «Туғулған йәрсиз адәмниң һаяти йоқ» мавзусида һекайә йезиңлар. Тилниң тәсвирий васитилиридин үнүмлүк пайдилинип, тиниш бәлгүләрниң тоғра қоюлушиға диққәт қилиңлар. 

				Туғулған әлгә муһәббитим бар

				Туғулған әлгә муһәббитим бар,

				Мәнму әсқетип түврүги болсам.

				Һаятим мәңгү болатти баһар,

				Достлар өткидәк көрүги болсам.

				Муһәббитим бар туғулған әлгә,

				Ямғури болуп көкәртсәм дәймән.

				Бәргән жүкини артип мүрәмгә,

				Еғир демәстин көтәрсәм дәймән.

				Муһәббитим бар туғулған әлгә,

				Арман қилимән қени болсам дәп.

				Мени көтирип чоң қилған йәргә,

				Сөләт киргүзүп гүли болсам дәп.

				Туғулған әлгә муһәббитим бар,

				Мәнму әсқетип түврүги болсам.

				Һаятим мәңгү болатти баһар,

				Достлар өткидәк көрүги болсам.

					5-тапшурма. Төвәндә берилгән һекмәтләрни көчирип йезиңлар. Һәрбир топта уларниң мәнасиға бола постер түзүңлар вә мәналирини тәһлил қилиш арқилиқ қоғдаңлар. Җүмлиләрдә ишлитилгән тиниш бәлгүлириниң қоюлуш сәвәплирини чүшәндүрүңлар.

				Тәбиәтниң өзидә алаһидә зоқлинидиған, җанға раһәт бирнәрсә бар.

				Тәбиәт — илһам мәнбәси.

				Тәбиәт — инсанийәт билән биртуташ дуния. 

				Тәбиәт — адәмгә қувәт, көңлигә илһам соға қилидиған гөзәллик. 

				Һаятлиқта тәбиәт билән адәмдин гөзәл, улардин сирлиқ немә бар?!

					6-тапшурма. «Тәбиәт» ибарисигә синквейн түзүңлар.

					7-тапшурма. «Өзини-өзи баһалаш» усули арқилиқ утуқ өлчәмлири асасида мавзуни өзләштүрүш бойичә нәтиҗәңларни өзәңлар баһалаңлар. Мавзу бойичә өзләштүрүп үлгәрмигән билим үстидә қайта ишләңлар. 

				6-дәрис. ХХІ әсир — йәрни давалаш әсири

					1-тапшурма. Әл-Фарабийниң пикригә асаслинип, өз ойлириңлар билән бөлүшүңлар: «Адәмгә хас бир яхши хисләт— өзини қоршиған аләмниң гөзәллик сирлириға чөкүш, униңдин роһий озуқ елиш...». 

					2-тапшурма. Мәтинни диққәт қилип тиңшап, мәтиндики пикиргә көзқаришиңларни билдүрүп, очуқ соалларни түзүңлар. Тәнқидий ойлаш арқилиқ баһа бериңлар.

				Тәбиәт — яратқучимизниң соғи-си — суни пайдилиниш, ихтисат қилиш, тазилиғини сақлаш мәси-лиси — инсанийәт алдидики, хә-лиқарилиқ тәшкилатлар алдидики вә Бирләшкән Дөләтләр Тәшкилати алдидики әң муһим мәсилә. Бирләш-кән Дөләтләр Тәшкилати һәр жили дуния хәлқини әтрап муһитни һимайә қилиш күнини атап өтүшкә чақириду. Әтрап муһитни һимайә қилиш күни 1972-жилдин башлап атап өтүлмәктә, сәвәви биз бүгүнки күндә Ана — Йәрни давалаш муаммисиға тирәлдуқ. Ана — Йәр дәл һазир даваға зар. Нәқ мисаллар кәлтүридиған болсақ: Биз Чернобыль атом электр станциясиниң зәрдәп чәккәнлигини яхши билимиз.

				Шәмәй синақлириниң зәрдавиға Невада — Шәмәй қозғилишиға нәзәр салдуқму? Яқ. 40 жил ичидә 470 ядролуқ йерилиш болған. Уларниң 90 һавада, 26 йәр үстидә, қалғини йәр астида өткән. Буниң сиртида 175 химиялик қурал синақтин өткүзүлгән. Бирла Абыралы өлкиси қан-чиму зәрдап чәккән. «Капустин Яр», «Азғыр» синақ мәйданлиричу? Қазақстанниң пүткүл йери яриланған. Байқоңурму синақ мәйдани. Буларға йәнә Аралниң паҗиәсини қошуңлар. Шуниң билән, елимизниң барлиқ өлкилиридә кейинки жиллири санаәт орунлириниң қоршиған әтрапқа йәткүзгән зәрдавиниң нәтиҗисидә һава булғиниши көпийип кәтти. 

				Бизни әтрап муһит: һайванатлар билән өсүмлүкләр, Йәр билән Ай, Күн билән көктики юлтузлар — мошуларниң һәммиси тәбиәт дегән уқумни билдүриду. Адәм — тәбиәтниң аҗралмас бир бөлиги. Шуңлашқиму хәлқимиздә «Ана — Йәр» дегән қош уқум қелиплашқан. Йәрни өз Анисидәк, Анисини Күнгә охшитип тәсвирләш адәткә айлан-ған. «Йәр көрки — Көкчетав», «Йәр җәннити — Йәттису» дәп ата-бо-

				вилиримиз туғулған йәргә, тәбиәткә дегән иссиқ сезимини билдүргән. Шуңлашқа орман-җаңгалларни сақлап, әтрап муһитни, дәрия вә көлләрниң булғанмаслиғиға алаһидә көңүл бөлгән. Тәбиәт биз билән үч тилда сөзлишиду: у бизни қолумиздин тутуп, «Күрәш, тәлпүн!» — дәйду. У бизгә йеқин туруп жүрәк соқишиниң аңлинишидәк йеқинлап: «Тиңирқа, қәдирлә!» дәйду, биз уни чүшинимиз. Умумән, Қазақстанниң барлиқ өлкилири ярдәмгә муһтаҗ. Бу Йәр намлиқ маканға ярдәм керәк дегән сөз. Шуңлашқа ХХІ әсир — Йәрни давалаш әсири болмақ. 

					3-тапшурма. Мәтин мәзмунини асасқа елип, берилгән соалларға җавап бериңлар. 

				1. Тәбиәт — яратқучимизниң соғиси дегән уқумни қандақ чүшинисиләр?

				2. Шәмәйдә қанчә синақ өткүзүлгән?

				3. Қандақ синақ мәйданлирини билисиләр?

				4. Йеңи технологияниң тәбиәткә қандақ тәсири бар?

				5. Адәм билән тәбиәтниң арисидики мунасивәтни қандақ чүшән-дүрисиләр?

					4-тапшурма. Мәтинниң қурулмисини сақлап, графикилиқ мәтиндики мәлуматларни селиштуруп, муһим болған йәрлирини тәһлил қилиш арқилиқ өз ой-пикриңларни йезиңлар.

							Шәмәй ядролуқ полигони

								1989-жилниң февраль ейида Шәмәйдики атом полигонини йепиш үчүн күрәшни башлиған «Невада—Шәмәй» һәрикитиниң дәсләпки митинги өткүзүлди.

								«Невада—Шәмәй» һәрикитиниң дәсләпки митингини башқурған атақлиқ җәмийәт әрбаби, шаир Олжас Сүлейменов болди.

								1991-жилниң 29-август ейида Шәмәй ядролуқ полигони йепилди.

								Қазақстан Җумһурийитиниң Мустәқиллиги тоғрилиқ Декларациядә елимиз «Ядросиз регион» дәп елан қилинди.

							

						

					

				

					5-тапшурма. Инернет тор бетидин «Н. Ә. Назарбаевниң тәкливи билән 29-август Ядролуқ синақларға қарши күн болуп бәкитилди» намлиқ видеоқоюлумни көрүңлар. Видеоқоюлумдики пикирләрни жуқурида берилгән мәтиндә ейтилған пикирләр билән селиштуруп, өз пикриңларни билдүрүңлар. 

					6-тапшурма. Шәмәй ядролуқ полигони, «Ядросиз регион», Қазақстанниң Тунҗа Президенти, «Невада—Шәмәй» һәрикити, Олжас Сүлейменов, 6-август, Хиросима, радиация учқунлири, атом бомбиси — қатарлиқ аталғу, уқум вә сөз бирикмилирини вә тилниң тәсвирий васитилиридин дурус пайдилинип, қисқичә һекайә йезип, еғизчә сөзләп бериңлар. 

				Қош чекитниң қоллинилиши

				1.	Бирхил бөләкләр билән аяқлишидиған җүмлиләрдә қош чекит шу бирхил бөләкләрниң алдидин қоюлиду: Мәктәп китапханисиға наһайити нурғун китаплар кәлгән еди: шеирий топламлар, һекайиләр, чөчәк топлам-лири, романлар. 

				2.	Бирхил бөләкләр җүмлиниң оттурисида кәлсә, бирхил бөләкләрниң алдида келидиған умумлаштурғучи сөздин кейин қоюлиду: Отрардики китапханида сақлиниватқан қолязмилар: әрәп дастанлири, теригә йезилған китаплар, белиқ қасириқлири билән безәлгән һинд дастанлири, мусулманлар билән христианларниң вәсийәт китаплири, бәдиий вә ил-мий китаплар, шеир топламлири, сәяһәтчиләрниң қолязмилири, диний вә қедимий әдәбиятлар — аләмниң һәрбир йеридин кәлтүрүлгән. 

				3.	Яндашма тәңдаш қошма җүмлиләрдә кейинки җүмлә алдинқи җүмлиниң мәзмунини толуқлап, изаһлап, нәтиҗисини, сәвәвини билдүрсә, уларниң арисиға қоюлиду: Деризә әйнигини чүшәрдим: кәч күзниң муздәк һөл шамили кирди.

				4.	Айрим сөз яки сөз бирикмилиридин кейин қоюлиду: Дәрисниң мавзуси: Җ. Босақовниң «Көч-көч» романиниң идеявий мәзмуни билән то-нушуш.

				5.	Көчүрмә нутуқ муәллип сөзидин кейин кәлсә, муәллип сөзидин кейин қоюлиду:

				Соланлар Назугумни Кәтмән теғиниң бағридики чоң сайдин тутуп, елип маңғанда, униң алдиға Бағкәтмән йезисидин биринчи болуп Гүлмәт бовай йетип кәлди. У пут-қоллири бағланған Назугумни көрүп: 

				— Сени капирлардин сақлап қалалмиған боваңни кәчүр, қизим, — дәп жиғлавәтти.

				6. Көчүрмә нутуқ муәллип сөзиниң оттурисида кәлсә, көчүрмә нутуқтин авал қоюлиду: Мәсим күлкисини тохтитип: «Хатирҗәм бол, адаш, мән һарвукәшни тепип қойдум, икки атлиқ һарву, бираз жүкиму бар екән», — деди. 

					7-тапшурма. Савутҗан Мәмәтқуловниң қәлимигә мәнсүп төвәндики шеирни һиссиятлиқ оқуңлар, шеирдики тәсвирий васитиләрни ениқлап, бәдиий тәһлил қилиңлар. 

				Йәр хаһиши

				Йәр: 

				Мән — ана! 

				Мән — һаят,

				сөйгү, муһәббәт,

				Мән — бөшүк,

				Адәмләр — бовиғим мениң.

				Инсан билән мәңгү гөзәлмән пәқәт.

				Униңсиз һаҗәтму болғиним мениң?!

				Адәмләр — жүригим! 

				Шуңа көйсә у, 

				Җеним шиқирап, биллә көйгүм келиду.

				Мени дәссәп жүрүп мени сөйсә у,

				Тапанлиридин сөйгүм келиду.

				Әттәй тағлиримни егиз қилған мән,

				Бүйүк, йүксәкликни үгән шундин дәп.

				Тағлар етигигә гүлләр тизғанмән,

				Мәғрур бол, гөзәл бол, чүшән шуни дәп.

				Рисқини бағримға чечивәткән мән,

				Инсан билсун қәдир, егилсун һәм дәп.

				Сахавәт булиғин ечивәткән мән,

				Ким егилидекән — шуңа төһпәм дәп.

				Мениңму еқим бар, қарам йәнә бар,

				Еқим тән инсанға төккән иссиқ тәр.

				Ана һөснүм — соға, мәдитимдур — яр,

				Қарам — һорун үзин қилур қара йәр. 

					8-тапшурма. «БББ» усули арқилиқ мавзуни өзләштүрүш бойичә берилгән җәдвәлни толтуруп, мавзуни хуласиләңлар. 

				
					Немә билимән?

				

				
					Немә билгүм келиду?

				

				
					Немә үгәндим?

				7-дәрис. Экологиялик апәттин қандақ қутулушқа болиду

					1-тапшурма. Мәтинниң қурулмисини сақлап, графикилиқ мәтиндики мәлуматларни селиштуруп, тәһлил қилиш арқилиқ мавзуға бағлиқ өз ой-пикриңлар билән бөлүшүңлар. Тапшурмини топ болуп орунлаңлар.

					2-тапшурма. Мәтинни оқуп чиқиңлар, «Концептуал хәритә» усулини пайдилинип, мәтиндә берилгән мәсилиниң асасий вә қошумчә тәрәплирини ениқлаңлар. Йәккә вә топлуқ иш арқилиқ мавзуға бағлиқ идея вә пикирлириңлар билән бөлүшүңлар. 

				Бүгүнки күндә мурәккәплишиватқан экологиялик мәсилиләргә бағлиқ тәбиий муһитниң сапасини яхшилаш муһим мәсилә болмақта. Йәр шариниң бәзибир регионлирида орниға кәлтүрүшкә болмайдиған тәбиәт өзгиришлири, тәбиий апәтлири йүз бәрмәктә. Униңға йәрниң өзгиришигә бағлиқ йеза егилиги мәһсулатлириниң төвәнлишиши, чөлгә айланған экосистемилар, дәрия вә көлләрниң соғулуп кетиши, климаттики өзгиришләр, қурғақчилиқ, фауна вә флориниң азийиши вә башқиму көплигән тәбиәт амиллирини мисал ретидә кәлтүрүшкә болиду. Ишләп чиқиришниң риваҗлиниши билән адәмниң иш-һәрикитиниң нәтиҗисидә қоршиған тәңпуңлуғи бузулмақта. Тәбиәткә қаттиқ, суюқ, синтетикилиқ, газ қалдуқлири чиқирилип, су, һава, йәрниң сапасини төвәнләтмәктә. Санаәт, завод, исситиш котлованли-ри, автомашинилар, самолетлар ишлигәндә химиялик зиян қалдуқлар бөлүнүп туриду. Улар — қаттиқ, суюқ, газ сүпитидә болуши мүмкин. Шуңлашқа дәрия, көл сулирини қайнатмай ичишкә, йәл-йемишләрни жуймай йейишкә болмайду. Болупму, чоң шәһәрләрдә, ишләп чиқириш карханилири тәрәққий әткән йәрләрдә, завод, фабрикилар әтрапида зиян қалдуқларниң мөлчәри көпәймәктә. Зәһәрлик нәрсиләргә тамака вә наркотикларму ятиду. Тамака пат-пат өпкә билән аортиниң со-зулма ағриқлириға, өпкә йоллириниң хәтәрлик ишшиқ ағриқлириға елип келиду. Әтрап муһитниң химиялик булғиниши дуния йүзилик экологиялик мәсилиләргә ятиду. Йәр шари бойичә адәм бирнәччә тарихий радиациялик апәтләрниң гувачиси болуп, зәрдап чәкти. 

				1945-жили АҚШниң Япониядики Хиросима, Нагасаки шәһәрлиригә атом бомбисини ташлишиниң ақиветидин бүгүнки күнгичә миңлиған адәмләр ағриқ зәрдабини чәкмәктә. Униңдин кейинки жиллири атом қураллирини суда, йәр астида вә атмосферида синаш башланди. Бизниң җумһурийитимиздә 40 жилдин ошуқ вақит ичидә Шәмәй ре-гионида, җүмлидин Тайсоған, Азғыр, Нарын йеридә 500 дин артуқ ядро синақлири жүргүзүлгәнлиги мәлум. Униң һәрбириниң қувити Хиросимиға ташланған атом бомбисидин кам болмиди. Тәбиий муһитниң биологиялик булғиниши алаһидә орун алди. Биологиялик қалдуқларға ағриқ әкелидиған микроорганизмлар, вируслар, қуртлар вә башқилар ятиду. Улар һава, су, йәрдә, җанлиқ (тирик) организмларниң ичидә адәмдә учрайдиған қизил, чечәк вә башқа ағриқлар чүшкүргәндә, йөтәлгәндә һава арқилиқ жуқиду. 

				Тәбиәтни қандақ сағламлаштурушқа болиду. Бу наһайити мурәккәп мәсилә. Буниң үчүн әң алди билән, адәмләрниң тәбиәткә болған көзқа-ришини өзгәртип, тәрбийиләш керәк. Униң үчүн балилар бағчисидин башлап, мәктәпләрдә, алий оқуш орунлирида, адәмләрниң тәбиәткә, әтрап муһитқа болған көзқаришини өзгәртип, қелиплаштуруш керәк. Һазирқи заманға мувапиқ экологиялик идеология һаҗәт. 

				Әгәр биз, яш әвлатни кичигидин башлап тәбиәтни яхши көрүшкә тәрбийилимисәк көп нәрсидин утилидиғинимиз ениқ. 

					3-тапшурма. Төвәндә берилгән мәтин мәзмуни бойичә «Куб (кубчә)» усули арқилиқ соалларни қураштуруңлар. 

				1. Ким?..	3. Немә?..	5. Қанчә?..

				2. Қачан?..	4. Қандақ?...	6. Немишкә?..

				... Өтмүштики ата-бовилиримиз тәбиәтни өзиниң баққучиси, һаяти-ниң мәзмуни билән гөзәллиги сүпитидә хасийәтлик дәп қариған, муқәддәс дәп саниған. 

				Улар ана Тәбиәтниң тилсим нәпәсини тиңшап, үнини аңлап, хилму-хил йошурун сирлирини билишкә қизиққан. Аләмдики әң улуқ китап — Тәбиәтниң өзидин оқуп, тәлим елип, тәҗрибә топлапту. Һечнәрсиниң сәвәпсиз яритилмиғанлиғини, мәлум бир мәхсәт-вәзипини атқуруш үчүн кәлгәнлигини чүшәнгән. Көргинини, билгинини жүрәк көзидин өткүзүп, әқил таразисиға селип, ой йәкүнлири билән хуласилирини чиқарған. Шу күндиликтә жиққан уқум-чүшәнчилири асасида аләм һаятлиғи тоғрилиқ, тирикчилик тоғрилиқ дуния тонуши шәкилләнгән. Урп-адәт, әнъәнә, иримлар, җәриянлар пәйда болған. 

				Әҗдатлиримизниң биздин артуқчилиғи — уларниң тәбиәттин бөлүнмигәнлигидә. Адәм вә Тәбиәт арисидики көзгә көрүнидиған-көрүнмәйдиған бағлинишини бузмиған. 

				Тәбиәткә зорлуқ ясап, «бәрмисәң, тартип алимиз» дәп қопаллиқ көрсәтмигән. Тәбиәтниң тәңпуңлуқ қанунийәтлирини сақлашни биздин артуқ билгәнлигигә гуманим йоқ дәп ейталаймән. 

				(Бауыржан Момыш оғли) 

					4-тапшурма. Берилгән парчини оқуп, қоллинилған тиниш бәлгүлириниң қоюлуш сәвәплирини чүшәндүрүңлар. 

				Тәбиәт — адәм балисиниң турар җайи, қутлуқ макани, бәрикәт-амити, саламәтлигиниң ишәшлик сақчиси. Шуниң үчүн хәлиқ уни қәдирләйду, әзизләйду, күтүп, пәрвиш қилиду.

				Адәмниң икки аниси бар: бири — туққан аниси, иккинчиси — тәбиәт. 

				Тәбиәттики қанунийәтләр билән һадисиләр уйғунлуқта болиду. У өзлүгидин қопаллиқ билән бузулмайду. Орман кесилгән йәрләрдә, өсүмлүкләр үнмәй қалиду. Мунбәт йәрләрни чәксиз кәткән етизлиқлар алмаштуриду. 

				Тәбиәт — устаз, тәҗрибилик тәрбийичи. Адәм меһрибанлиқ, ғәм-хорлуқ, хәйрихаһлиқ билән қарап, уйғунлуқни сақлиғанда, инсан ба-лиси үчүн тәбиәт — кәң сарай, мәңгү тозумас қутлуқ макани болиду. 

				(Ғ.Қулахметов)

					5-тапшурма. Тор бәтлиридин бүгүнки күндики «Қазақстанниң экологиялик муам-малири» һәққидә йезилған мәлуматларни тепип, топлар билән пикир, мулаһизә қилип, ойлириңларни «Белиқ скелети» (Фишбоун) усули арқилиқ тәһлил қилиңлар.

					6-тапшурма. «Әркин микрофон» усули арқилиқ оқуғучилар өтүлгән дәрис бойичә өзлириниң пикирлирини ейтип, дәрисни йәкүнләйду.

				Йеңи аләмдики театр вә кинематография

				1-дәрис. Дуниядики даңлиқ театрлар

					1-тапшурма. «Ойлан, тап!» усули арқилиқ сүрәтләрдә берилгән театрларниң нам-лирини тепиңлар. Бирини таллавелип, шу йәргә дәм елиш үчүн кәлгән тамаши-бинларниң алдида ейтилидиған нутуқ тәйярлаңлар. Коммуникативлиқ вәзийәткә бағлиқ нутуқниң тәләплирини сақлап, чевәрлик билән тоғра сөзләшкә тиришиңлар. 

					2-тапшурма. Мәтин үзүндиси бойичә униң давамини мөлчәрләп, өз билимиңларға тайинип, мавзуни давамлаштуруңлар. Дуния театрлириниң қурулуши тоғрисида мәлуматларни тәһлил қилип, асасий җәриянларни ениқлаңлар. 

				Атақлиқ театрлар Дионис тәңриниң һөрмитигә чоқунған қедимқи греклар зор һүнәрниң башламчиси болидиғанлиғини шу вақитларда тәсәввур қилмиған болса керәк.

				Қедимий грек театриниң асасини салған Еврипид, Софокл, Аристо-фан исимлири һәрқандақ кишигә тонуш. 

				XVI әсирдә Европида көпчиликниң көңлини көтириш мәхситидә дәсләпки театрлар селинишқа башлиған. 

				Бу күнлири театр чоң мәдәний орунларға айланди. Бүгүнки таңда һәрқандақ мәмли-кәттә бирнәччә һүнәр ордилири қәд көтәргән. Униң ичидә дунияға мәшһур театрлар бар. Ковент-Гарден театри Ковент-Гарден — Британия пайтәхти Лондонниң атақлиқ наһийәси. Даңлиқ театрға наһийә нами берилгән. 1732-жили өз пәрдисини ачқан 

				театр бирдинла атақлиқ болуп, Лондонниң әң илғар һүнәр ордисиға айланди. Ковент-Гарден театри отниң ичидә қалған. 1858-жили һазирқи имарәт турғузулуп, 1990-жили мурәккәп җөндәштин өткүзүлди.

				Ла Скала театри Италияниң Милан шәһиридә орунлашқан. Ла Скала театри 1778-жили 3-августта Антонио Сальериниң «Признанная Европа» опериси билән ечил-ди. Театр сәһнисидә атақлиқ һүнәр егилири Пуччини, Беллини, Верди, Росини опери-лири қоюлди. 2004-жили театр мурәккәп җөндәштин кейин «Признанная Европа» опериси билән өз пәрдисини қайта ачти. 

				Гранд Опера театри Париж шәһири Эй-фель мунараси биләнла даңлиқ әмәс. Фран-ция елиниң пайтәхтидә исми көпчиликкә мәлум Гранд Опера театри қәд көтәргән. 1669-жили XIV Людовикниң келишими билән композитор Камбер билән шаир Перрен театр асасини салған. Әсирләр бойи театр өз нами билән орнини бирнәччә қетим өзгәртти. 

				1875-жили мемар Шарль Гарньениң лайиһиси билән шәһәрниң IX округида те-атр бенаси турғузулди. Рус композитори И. Стравинскийниң «Мавра» опериси дәсләпки қетим мошу театр сәһнисидә қоюлди. Бүгүнки күндә Гранд Опера театриниң нами Гарнье Сарийи болуп өзгәртилди. 

				Москва шәһиридә орунлашқан Чоң театр бенаси 1780-жили Неглин-ки яқисида селинған. Театр репертуарида балет билән итальян вә рус тилидики комедиялик оперилар болди. 1825-жили театр йеңи бенаға көчкән еди. Чоң Театрда П. Чайковскийниң «Черевичек», «Мазепа», С. Рахманинниң «Алеко», «Скупой рыцарь» вә башқиму даңлиқ опери-лири қоюлди. Театрниң йеқимлиқ тарихий мәлуматлири һелиму әл ағзида. 

				Вена опериси — дунияниң әң даңлиқ театрлириниң бири. Австрия пайтәхти Вена шәһиридә орунлашқан һүнәр ордиси 1869-жили май ейида Моцартниң «Дон Жуан» опериси билән ечилған еди. Театр бенаси ІІ дуния йүзилик уруш вақтида бираз бузул-ди. 1955-жили имарәт әслигә кәлтүрүлүп, Бетховенниң «Фиделио» опериси билән 

				ечилди. Һәр жили театрда 60 тин артуқ йеңи оперилар қоюлуп, театр жилниң 285 күни ишләйду. Шуниң билән театр һәр жили «Опера бали-ни» өткүзиду. 

				Метрополитен Опера театри Америкиниң Нью-Йорк шәһиридә орунлашқан Метрополитен Опера театри 1883-жили Ш.Гунониң «Фауст» опериси билән ечилди. Театр һүнириниң әң яш корифейи Метрополитен Опера өз хизмитини шәхсий вә қануний шәхсләрниң һамийлиғи билән уюштурулған. 1966-жили театр Манхэттендики Линкольн мәркизигә көчти. Театр сәһнисидә жилниң йәттә ейида һәр күни қоюлумлар көрситилиду.

				(Интернет тор бетидин елинди)

					3-тапшурма. Мәтин мәзмуни бойичә асасий әхбаратни таллап, өз чүшәнгиниңлар бойичә қисқичә конспект йезиңлар. Җүплишип бир-бириңларниң язма ишини тәһлил қилиңлар: абзац вә қисимларға бөлүңлар, логикилиқ түзитишләр киргүзүп, тәһрир қилиңлар. Ишлириңларни баһалаңлар.

					4-тапшурма. Мәтин мәзмуни билән тонушуп, төвәндики җәдвәлни толтуруңлар.

					Дуния опера театрлири

				

				
					Қоюлумлири

				

				
					Дуния мәдәнийити үчүн әһмийити

				

				
					1.

				

				
					2.

				

				
					3.

				

				
					4.

				

					5-тапшурма. Мәтинләрдә берилгән мәсилини тәһлил қилиш арқилиқ асасий ойни ениқлаңлар. Топларда тәһлил қилип, қошумчә пикирлириңлар билән толуқтуруңлар. Мәтинләрдә қоллинилған тиниш бәлгүлириниң қоюлуш сәвәплирини чүшәндүрүңлар. 

				«Сәнъәт» чүшәнчисиниң хәлиқ иҗадийити, бәдиий әдәбият, рәс-самчилиқ, музыка, кино, һәйкәлтарашлиқ, театр, мемарчилиқ вә башқиларни өз ичигә алдиғанлиғи мәлум. Бирақ картина билән му-зыкилиқ әсәрниң, роман билән статуяниң, кинофильм билән имарәтниң арисида уларни бириктүридиған, умумән немә, қандақ күч бар? 

				Буларниң һәммисини немә үчүн «сәнъәт» чүшәнчиси арқилиқ тонуп, бириктүрүшкә болиду?

				Буниң сәвәви, яхши романни оқушму, чирайлиқ сәнъәт әсәрини, картина яки һәйкәлни көрүш, яхши музыкини тиңшашму жүрәкни тәвритип, жиғлитидудә, күлдириду; хошалиққа бөләйдудә, қайғуға чөктүриду, толғандуруп, шатлиққа бөләйду; улар адәмни язғучиниң, рәссамниң, композиторниң в.б. кәйнидин әгишип, шулар билән биллә рәссамниң ясиған, барлиққа кәлтүргән дуниясиға йетиләйду...

				(Зейнолла Серикқали оғли) 

				Уйғур музыкилиқ драмисиниң нурғунлиған әң яхши нәмунилири А.Мәхпировниң «Садир Палван» вә Қ.Һасановниң «Назугум» пьеси-лири (музыкиси Қ.Ғоҗамияровниң), М.Кибиров вә М.Мушрапиловниң «Унтулмас күнләр» пьесиси (музыкиси И.Мәсимовниң), З.Сәмәдийниң «Лашман» вә Җ.Босақовниң «Қайнам» пьесилири (музыкиси И.Исаевниң) вә башқилар музыкилиқ номерлар системисидин ибарәт болуп, уларда органик музыкилиқ драмини вуҗутқа кәлтүрүшкә инти-лиш, йәни музыкилиқ мустәқил драматик функциясини орунлишидики ролини көтириш байқилиду.

				Музыкилиқ драма жанриниң музыкисини тәрәққий әттүрүштики асасий иҗтимаий вәзиписи хәлиқ иҗадийити асасида өзигә хас хусуси-йәткә егә оригинал музыкилиқ тилни вуҗутқа кәлтүрүштин ибарәттур. Уйғур музыка мәдәнийитиниң һазирқи заманниң муһим проблемили-ридин аҗралмайдиған хәлиқ музыкиси үстидә ишләш усули — асасий вә әң тәс усул. Мәлумки, қелиплашқан тарихий вәзийәтләргә мувапиқ, уйғур хәлқиниң сәнъити, җүмлидин музыка сәнъити, көп җәһәттин Европа музыка сәнъитидин аҗралған һалда тәрәққий әтти. Мурәккәп уйғур музыкиси түзүмлириниң вә характериниң наһайити хилму-хил болушидин келип чиқти. Буниңға нурғун әсир һөкүмранлиқ қилған мелодияниңму тәсири болди. Ахири кәспий композитор мәктәплириниң йоқлуғи, шуниң ақивитидә гармонлуқ тәпәккүрла әмәс умумән гармо-нияни һис қилипму болмиди.

					6-тапшурма. «Чиқиш вариғи» усулини пайдилинип, дәрисни хуласиләңлар. 

				1. Силәр бүгүн немә үгәндиңлар? 

				2. Дәрис бойичә қандақ соаллириңлар бар? 

				3. Кейинки дәристә немигә көпирәк көңүл бөлүш керәк дәп ойлайсиләр? 

				4. Бүгүнки үгәнгиниңлар келәчәктә силәрниң һаятиңларда керәк боламду?

				2-дәрис. Қазақстан пайтәхтидики опера театри

					1-тапшурма. Сөһбәт жүргүзүңлар:

				—	Қазақстан Җумһурийитидики қандақ театрларни билисиләр?

				—	Әлбеши Н.Назарбаевниң башланмиси билән пайтәхттә қандақ театр ечилди?

				—	Қазақстан Җумһурийитиниң хизмәт көрсәткән мәшһур компози-торлиридин кимләрни билисиләр?

					2-тапшурма. Мәтиндә берилгән асасий әхбаратни ениқлап, тор бәтлиридин Қазақстан Җумһурийитидики даңлиқ театрлар тоғрисида мәлуматларни тепип, толуқтуруңлар. Мәтин мәзмуниға лайиқ сәрләвһә қоюңлар. 

				Бүгүнки күндә елимизниң пайтәхтигә орунлашқан «Астана Опера» дөләт опера вә балет театриниң ечилиш мәрасими 2013-жили 21-июньда қазақ музыкисиниң ғәзниси болған Муқан Төлебаевниң «Биржан — Сара» спектаклиға мәнсүп болди. 

				Бүгүнги күндә «Астана Опера» репертуарида Ахмет Жубанов вә Латиф Хамидиниң «Абай», Евгений Брусиловскийниң «Қиз Жибек» оперилири, Ғазиза Жубанованиң музыкисиға қоюлған, «Қаракөз» ба-лети охшаш қазақ хәлқиниң атақлиқ сәнъәтшунаслириниң әсәрлири бар. Буниңдин башқа театр сәһнисидә дуниявий опера вә балетниң классикисиға айланған Жорж Бизениң «Кармен», Петр Чайковскийниң «Уйқидики гөзәл», «Аққу көли», Джакомо Пучининиң «Қайғу», «Бо-гема», «Мадам Баттерфляй», Джузеппе Вердиниң «Травиата», «Аида», Сергей Прокофьевниң «Ромео вә Джульетта», Людвиг Минкусниң «Баядерка» вә «Дон Кихот», Кеннет Макмилланниң «Манон», Ролан Петиниң «Париж Худа анисиниң собори», Борис Эйфманниң «Роден», Арам Хачатурянниң «Спартак» вә Борис Асафьевниң «Бағчисарай фонтани» охшаш балетлири қоюлмақта.

				Жуқурида тәкитләнгән қоюлумлар көрнәклик сәнъәткар Эцио Фрид-жерио билән костюмлар бойичә рәссам — «Оскар» мукапитиниң саһиби Франка Скуарчапино, Павел Драгунов билән Софья Тасмағамбетованиң қатнишиши билән Алтынай Асылмуратова, Михаил Панджавидзе, Юрий Григорович, Борис Эйфман, Франко Дзеффирелли охшаш атақлиқ шәхсләрниң спектакльлири тамашибинларға тәвсийә қилинмақта.

				«Астана опера» театриниң сәһнисидә Бибигүл Төлегенова, Жания Аубакирова, Нуржамал Үсенбаева, Алан Бөрибаев, Майра Мухамед қизи, Айман Мусақожаева охшаш атақлиқ қазақстанлиқ артистлар һүнәр көрситиду. Булардин өзгә дуниявий музыкиниң чевәрлири Хосе Каррерас, Анна Нетребко, Марсело Альварес, Светлана Захарова, Ва-дим Репин, Денис Мацуев, Владимир Спиваков, Ильдар Абдразаков, Пласидо Доминго, Зубин Мета, Елена Образцова, Валерий Гергиевлар һүнәрлирини көрсәтти.

				2017-жили ЭКСПО даирисидә бәзибир иш-чариләр қолға елинип, Пласидо Домингониң ХХV хәлиқара «Опералия» вокалистлар байқиши, Жермон партиясидики Пласидо Домингониң қатнишиши билән «Травиатаниң» икки қоюлуми, миланлиқ Ла Скала театриниң гастроль-лири бабида Джузеппе Вердиниң «Фальстаф» опериси вә Бетховенниң №9-симфонияси, шундақла Қазақстан билән Италиядин кәлгән 1 200 хор артистлири вә оркестриниң қатнишиши билән Густав Малерниң №8-симфонияси оңушлуқ болди.

				(Интернет тор бетидин елинди) 

					3-тапшурма. Мәтинни оқуп чиқиңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Топларда тәһлил қилип, қошумчә пикирлириңлар билән толуқтуруңлар. 

				1932-жили драма техникуми ечилиди. 1933-жили униңда музы-килиқ студия пәйда болди. Студия ишиға Қ.Жандарбеков, Қ.Бай-сейитов, К.Байсейитова, Ж.Елебеков, М.Ержанов вә башқа нахши-чилар қатнашти. Студиягә И.В.Коцык билән С.И.Шабельский йетәкчилик қилди. Студия М.Әвезовниң «Айман-Шолпан» пьесиси бойичә музыкилиқ спектакль тәйярлап, уни 1934-жили 13-январь-да тамашибинларға һавалә қилди. Аридин төрт күн өтүп, 17-январь күни студия — Қазақ Дөләт музыка театри болуп қайта қурулди. Шуниңдин кейин миллий фольклор асасида йезилған қоюлумлар тез көпийишкә башлиди. Шу жили Қазақ дөләтлик оркестри қурулуп, униға А.Жубанов йетәкчилик қилди. 

					4-тапшурма. Мәтинни тәһлил қилғанда нутуқниң лексикилиқ, фонетикилиқ, мор-фологиялик, синтаксислиқ алаһидиликлирини пәриқләп, тоғра қоллиниңлар.

					5-тапшурма. Берилгән һекмәтләрни оқуп, мәналирини ечип бериңлар. Топ болуп бир һекмәтни таллап елип, постер түзүп, тәһлил қилиш арқилиқ пикирлириңларни қоғдаңлар. 

				Сәвийәси төвән адәмниң алдида маһарәт көрсәткичә, бош орундуқ-ларниң алдида ойниған яхши. 

				А. Гиннесс.

				Театр — өмүрниң нурғун соаллириға йешим тапидиған жуқури мәдәнийәтниң пәллиси.

				А. И. Герцен.

				Сәһнидә ядлавалғиниңни сәзмигидәк ойна! 

				М. С. Щепкин.

				Сәһнидә адәмни әмәс, актерни көрсәң, зерикисән. 

				В. О. Ключевский.

				Театр — адәмниң өзини сәһнидин көрүп, өзини-өзи чүшинидиған җай.

				Г. Ревзин.

				Театр билән кинониң айримчилиғи — сиз театрда көрисиз, кинода болса, сизгә көрситиду. 

				А. Адабашьян.

				Әгәр театрда пәқәт классик әсәр қоюлса, демәк театрниң мәһрум болғини. 

				В. Н. Данченко.

				Театр — тамашибинниң чүшидиму көрмигән, һәтта арман қилмиған ойлириниң орунлинидиған җайи. 

				П. Цадек.

				Өз пәллисигә йәткән театр һечкимниң ярдимигә муһтаҗ әмәс.

				Н. Акимов.

				Қоюлумниң утуғи — тамашибинниң көп болушида. 

				Т. Судзуки.

					6-тапшурма. Әдәбий әсәрләрдин пайдилинип, мисаллар йезиңлар. Җүмлиләрдики тиниш бәлгүлириниң қоюлуш сәвәплирини чүшәндүрүңлар.

					7-тапшурма. «Бир минутлуқ эссе» усули арқилиқ бүгүнки дәрисни хуласиләңлар:

				— Мавзу бойичә Сиз чүшәнгән асасий мәсилә?

				— Мавзу бойичә Сизгә қандақ мәсилиләр чүшиниксиз болди?

				3-дәрис. Заманивий «Астана опера» театри

					1-тапшурма. Сөһбәт жүргүзүңлар:

				— «Астана Опера» театри тоғрисида немә билисиләр?

				— Қазақстан Җумһурийитидики йәнә қандақ театрларни билисиләр? 

					2-тапшурма. Мәтин үзүндиси бойичә униң давамини мөлчәрләп, өз билимиңларға тайинип, мавзуни давамлаштуруңлар. «Астана Опера» театриниң қурулуши тоғрисида мәлуматларни тәһлил қилип, асасий җәриянларни ениқлаңлар. 

				Дуниядики бенакарлиқ сәнъитиниң әң илғар классикилиқ усули билән селинған мәзкүр театр заманивий техникилар билән җабдуқланған. 

				«Астана Опера» театриниң баш сәһни-синиң көләми — 935 квадрат метр. Баш сәһниниң кәңлиги 21 метр, чоңқурлуғи — 59 метр. Қазақстан пайтәхтидики мәзкүр театрниң қошумчә қош тәрәплик сәһниси бар. Театр сленгисида «халта» дәп атилидиған җай болуп, бу сәһниләр һаҗәт болғанда тәйяр декорацияләр билән силҗитиш арқилиқ ишлитилиду. Шуниң билән, қоюлумлар циклиниң үзлүксизлигини тәминләйду. Шуңлашқиму «Астана Опера» театрида әң мурәккәп спектакльларни сәһниләштүрүш имканийити бар.

				Сәһнә астида, 12 метр чоңқурлуқта «төвәнки қәвәт», йәни автоматлиқ башқуруш системиси бар машинарий зали орунлашқан. «Мошуларниң һәммиси «Астана Опера» театр сәһнисини дуниядики әң жуқури дәриҗидә техникилиқ тәрәптин йорутулған сәһниләрниң қатариға қошиду» — дәп тәкитләйду Мәдәнийәт вә әхбарат министри. Оркестр үчүн қурулған ойма үч қәвәттин ибарәт болуп, 120 музыкант үчүн расланған орун һәр түрлүк дәриҗидә орунлаштурулған.

				«Астана Опера» театри залиға 1 миң 250 тамашибин сиғиду. Униң партери 450 тамашибинға беғишланған. Баш зал ат тақисиға охшаш шәкилгә егә, «Ла Скала» дуниявий опера театрлири залиға охшитип, 

				бирнәччә қәвәт қилип ясалған, бирақ миллий үлгидә нәқишләнгән. Буниңдин башқа имарәттә 8 қошумчә зал, 11 репетиция қилиш үчүн орун, 250 орунлуқ камерилиқ музыка зали, мәтбуат зали вә башқиму функционаллиқ бөлмиләр орунлашқан.

					3-тапшурма. Мәтинни оқуңлар, мәтин қандақ стильда йезилғанлиғини ениқлаңлар. Мәтинниң мавзусини, муәллипниң көзқаришини, аудиториягә хас хизмитини, тиллиқ алаһидиликлирини селиштурма тәһлил қилиңлар.

					4-тапшурма. Мәтин мәзмунини тәһлил қилиш арқилиқ берилгән җәдвәлни толтуруңлар:

				
					№

				

				
					Мәтинниң мавзуси

				

				
					Муәллипниң көзқариши

				

				
					Аудиториягә хас хизмити 

				

				
					Қурулмиси

				

				
					Тиллиқ алаһидиликлири

				

				
					1.

				

				
					2.

				

				
					3.

				

				Сизиқниң қоллинилиши

				1. Егә билән хәвәр баш келиштики турғун сөзләр арқилиқ ипадиләнгәндә, уларниң арисиға қоюлиду: Вәтиним — қуяш, һаятим — баһар. Яшлиғим мениң — мәңгү солмас гүл.

				2. Егә көрситиш алмиши арқилиқ ипадиләнгәндә, ениқлиғучидин пә-риқләш үчүн, униңдин кейин қоюлиду: Әву — бизниң коча. Мону — йеңи селинған заманивий бена.

				3. Бирхил бөләкләрдин кейин кәлгән умумлаштурғучи сөз алдида қоюлиду: Нургүл, Гүлшат, Пәризат — мәктәпниң илғар оқуғучилири.

				4. Аҗритилған бөләкләр сизиқ арқилиқму аҗритилиду: Униң йеқимлиқ үзидин улуқ ғайә — азатлиқ, тәңлик ғайиси чақнап туратти. (З.С.) 

				5. Яндашма тәңдаш қошма җүмлиниң иккинчи аддий җүмлиси хәвәрсиз болса яки мәлум стилистикилиқ мәхсәтләргә бола чүширилсә, егә сизиқ арқилиқ аҗритилиду: Пахал сөз — шакал сөз, меғизлик сөз — мақал сөз. (Мақал). Падиша «адил» — панасиз қалдим, бегим «ақ көңүл» — атисиз қалдим. (Мақал).

				6. Яндашма тәңдаш қошма җүмлиләрниң иккинчи предикативлиқ бирлигиниң хәвири чүширилгәндә, башқа бөләкләрниң арисиға қоюлиду: Еринсәң ишиңни ким қилар, әймәнсәң — сөзүңни. Етимни таққа бағлидим, өзәмни — һәққә. (Мақал.) 

				7. Охшитиш, қаршилиқ, шәрт, сәвәп мунасивәтлирини билдүридиған җүмлә бөләклири яки қисимлири арисиға қоюлиду: Қәшқәр шәһири — бүзүрүк, Яркәнт шәһири — ғәрибәна, Хотән — шаһиданә, Кучар шәһири — ғазиянә, Турпан шәһири — әзизанә.

				8. Диалогларниң һәрбир репликисиниң алдида қоюлиду:

				— Немә адәмсән? — сориди Сутуқ.

				— Мән аддий хизмәткармән, — хан оғулға баш әгди у. (Сәйпидин Әзизи «Сутуқ Буғрахан»)

				9. Көчүрмә нутуқниң ичидә кәлгән муәллип сөзиниң икки тәрипигә қоюлиду: — Паһ, бәлән йәркән җума бу! — деди Сәпәр кечидә Или нахши-лирини аңлап йетип, — тәмбүр дегән бу йәрниң булбули билән охшашкән җума. (З.С.) 

				10. Заман вә макан мәналирини билдүридиған сөзләрниң арисиға қоюли-ду. Мундақ сизиқ «вә», «һәм» бағлиғучилири вә «... дин ...ғичә» грамма-тикилиқ шәкиллири орнида қоллинилиду: Яркәнт—Алмута арилиғида йеңи бетон йоли селинди. Бу мақалә «Шәриқ һәқиқити» журналиниң 1946-жил, 9—10-санидин елинди.

				Уйғур хәлқи тарихта өз намида Уйғур дөлити (Уйғур Орхон қағанлиғи (646—845-жж.), Уйғур Идиқут ханлиғи (850—1335-жж.), Уйғур Қара-ханийлар дөлити (850—1220-жж.), Йәкән Сәидийә уйғур ханлиғи (1514—1679-жж.) қатарлиқ дөләтләрни қурған шанлиқ әнъәнигә саһиптур.

					5-тапшурма. Мәтинни оқуп чиқиңлар. Мәтиндә көтирилгән асасий ойни ениқлап, мавзуға бағлиқ берилгән мәлуматларни қайта ишләш арқилиқ толуқтуруңлар.

				Иҗадийити хәлиқниң чәксиз муһәббитигә еришишидә, композиторниң балилиқ чағлири өткән бәрикәтлик, хасийәтлик уйғур жути — Байсе-йитниң тәвәррүк инсанлири, бүк-барақсан бағлири, чимәнзар идир-қирлири, лализар етизлиқлири, сехи тописи, наваттәк сүзүк булақ сулириму асас болди, әлвәттә. Йәнә бир тәрәптин, 1962—1967-жиллири Қурманғази намидики Алмута консерваториясидә профессор Қуддус Ғоҗамияровтин һәм 1969—1972-жиллири Бакуда Әзәрбәйҗан Дөләт театр институтиниң дирижерлуқ бөлүмидә тәһсил алғанлиғи — Икрам Мәсимов иҗадийитиниң һечкимгә охшимайдиған алаһидилигигә, униң тәкаммуллишиға чоң зәмин яратқанлиғи чоқум. Мошу турғудин яш композитор студент чағлиридила «Элегия» (1963-ж.), «Уйғур уссули» (1964-ж.), «Скрипка вә фортепианоға йезилған сонатилар» (1965-ж.), «Сюита вә фортепианоға йезилған пьесилар» (1965-ж.), уйғур хәлиқ нахшиси «Барди дәйду» аһаңиға йезилған вариацияләр (1965-ж.) кәби музыкиларни язди. Симфониялик жанр бойичә композитор 1966-жили өзиниң биринчи әсәри «Садир палван» поэмисини, 1967-жили диплом иши үчүн «Ташвай» намлиқ бир қисимдин ибарәт симфониялик әсәрни иҗат қилди. Бу әсәр Қазақстан ССР Дөләт симфониялик оркестрида чоң мувәппәқийәт билән иҗра қилинди.

				Икрам ака өзиниң бир сөһбитидә устази Қуддус Ғоҗамияров һәққидә мундақ иллиқ ләвзини билдүргән екән: «…Мени сәнъәткар, композиторла әмәс, бәлки инсан сүпитидә өз хәлқим үчүн хизмәт 

				қилишқа тәрбийиләп өстүргән устаз сүпитидә ғәмхорлуқ қилған киши — Қуддус Ғоҗамияров. Мениң өзиниң избасари сүпитидә өсүп йетилишим үчүн мүмкин болған һәммә шараитни яритип бәргән. Мән хәлқимизниң бүйүк пәрзәнди билән биллә болғиним үчүн өзәмни бәхитлик дәп һесаплаймән» 

				(«Уйғур авази» гезитидин)

					6-тапшурма. Мәтин мәзмуни бойичә асасий әхбаратни таллап, өз чүшәнгиниңлар бойичә қисқичә конспект йезиңлар. Топларда бир-бириңларниң язма ишини тәһлил қилиңлар: абзац вә қисимларға бөлүңлар, логикилиқ түзитишләр киргүзүп, тәһрир қилиңлар. Ишлириңларни баһалаңлар.

					7-тапшурма. «Мениң дәристин кейинки тәсиратлирим» җәдвилини толтуруңлар.

				
					Қандақ ой пәйда болди?

				

				
					Немини чүшәндим?

				

				
					Немә яқти?

				

				4-дәрис. Қазақстандики Уйғур театри

					1-тапшурма. «Киришмә соаллар» усули арқилиқ мәтин мәзмуни бойичә тәйярланған соалларға алдин-ала тәхминән җавап берип көрүңлар: 

				— Театр дегинимиз немә? Театрниң хәлиқ үчүн хизмити?

				— Қазақстандики Уйғур театри һәққидә сөзләп өтүңлар.

				— Қазақстанниң хизмәт көрсәткән артистлиридин кимләрни тонуйсиләр?

				Мәтинни диққәт қилип оқуңлар, берилгән мәлумат бойичә чүшән-гиниңларни ейтип бериңлар. Мәтинниң қайси стильда йезилғанлиғини қолланған тил васитилири арқилиқ ениқлаңлар.

				Уйғур театри өзиниң тәрәққият йолида көп милләтлик Қазақстан хәлқиниң сәнъити билән зич мунасивәттә кәспий коллектив болуп шәкиллинип, миллий драматургия билән бир қатарда башқа хәлиқләр драматургияси арқилиқ пүткүл инсанийтни ойландуридиған аләмшумул муаммаларни мәйданға елип чиқти. 

				Театрниң тарих сәһипилирини униң һулини селишта башта тур-ған Ә. Шәмиев, С. Саттарова, М. Семәтова, Р. Илахунова, М. Бақиев, Җ. Асимов, Ғ. Җәлилов, Х. Илиева, М. Зәйнавдинов, Ә. Супиев, Р. Тох-танова, Ә. Әкбәров, Ғ. Қадирһаҗиев, шундақла шәкиллинип гүлли-нишигә бебаһа һәссә қошқан Ә. Әхмәдий, Қ. Абдурасулов, К. Закиров, Т. Бәхтибаев, Н. Мәмәтова, З. Әкбарова, Х. Җәлилова, Й. Сайитов, З. Сетәков вә башқиму һәрдайим һөрмәт биллән тилға елинидиған пешқәдәм сәнъәткарларниң исимлирисиз тәсәввур қилиш тәс.

				Кәспий театр сәнъитимизниң тәрәққиятиға һәрхил жилларда А. Ибрагимов, В. Әзимов, А. Марджанов, В. Дияков, Ә. Мәмбетов, С. Башоян, Б. Омаров, Қ. Жетписбаев, Ә. Исмайилов, Ә. Рәһимов, М. Иванов-Сокольский, Л. Хамиди кәби композиторлар, Тамараханум, Һ. Насирова, С. Майқанова, Х. Букеева охшаш сәнъәткарлар йеқиндин ярдәм көрсәткән. Уйғур музыкилиқ театри 1967-жилдин башлап «Уйғур музыкилиқ комедия театри» дәп аталди.

				1984-жили Қазақстан сәнъитини тәрәққий әттүрүштә йәткән иҗадий утуқлири үчүн Уйғур театри «Һөрмәт бәлгүси» ордени билән мукапат-ланди. 

				Паалийәт йолини «Көк көйнәкләр» бәдиий һәвәскарлар өмигидин башлиған Уйғур театри Қазақстан мустәқиллик алғандин кейинки жилларда техиму жуқури кәспий дәриҗигә еришип, сәнъәтниң һәммә жанрлирини риваҗландурмақта. Театр сәһнисидә чоңқур трагедияни-му, драма билән комедияниму, экспериментал қоюлумни вә фольклор-ни, уссул сәнъитини вә заманивий эстрадини көрүшкә болиду.

					3-тапшурма. Парчини оқуп, җүмлиләрниң тиниш бәлгүлирини қоюп, көчирип йезиңлар.

				1934-жили сенябрь ейида өз пәрдисини ачқан бай тарихқа егә кәспий театримиз дәсләпки қәдимидин та бүгүнки күнгичә муқәддәс сәһнидә хәлқимизниң өлмәс тарихини мәдәнийитини тилини урп-адәт әнъәнилирини тәрғип қилип бүйүк әҗдатлиримиз образлирини тирилдүрүп вәтәнпәрвәрлик миллий ғурур етиқат милләтләр ара достлуқ әдәп-әхлақ мәсилилирини йорутуп мәдәнийитимизниң алтун бөшүгигә айланди. 

					4-тапшурма. Мәтинни диққәт қоюп тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар .

				Уйғур театри тарихиға нәзәр салидиған болсақ, бизниң театр мәдә-нийитимиз томуриниң интайин чоңқурлуғини байқаймиз. Профессор Гең Шимин «Тарихта уйғур драматургияси хитай драматургиясиниң пәйда болуп риваҗлинишиға чоң тәсир көрсәткән. Бу тоғрилиқ қедимқи һөҗҗәтләр, археологиялик материаллар бизни ишәшлик дәлилләр билән тәминләйду» дәп язса, тәтқиқатчи Ваң Говий «Кона Таңнамә тәзкирәсигә» киргүзүлгән «Батур» намлиқ драминиң уйғурлар дияридин кәлгәнлигини баян қилиду. ШУАР университетиниң профессорлири Абдушүкүр Мәһәммәт Имин билән Абләт Қейим 420—581-жиллири уйғур драмилиридин «Белиқ билән әҗдиһа», «Буға қошқан әвлия һарвуси», «Хәнҗәр жүтүш», «От қусуш», «Сумуга» қа-тарлиқ әсәрләрниң қоюлғанлиғини тилға алиду. Бәзибир драма муәл-липлириниң исимлириму сақлинип қалған. Мәсилән, «Сумуга» намлиқ драмини, тибабәт алимәси, Кучар мәликиси Җива Ақар язған. Бу хил әсәрләр ялғуз уйғурлар дияридила көрситилип қалмай, бәлки хитай өлкилиридиму кәң тарқалған. «Вейнамә» намлиқ тарихий китапта, 385-жили Луйгуяң исимлиқ генерал Кучардин нурғунлиған алимларни, театр артистлирини, музыкантларни, уссулчиларни мәҗбурий елип өз вәтинигә барғанлиғи тоғрисида мәлуматлар берилгән.

				(А. Самсақов)

					5-тапшурма. «Ички вә сиртқи чәмбәр» усулини пайдилинип, мәтинниң мәзмуни асасида соалларни қураштуруңлар. Топ болуп бир-бириңларниң соал-җаваплирини баһалаңлар. 

					6-тапшурма. «Икки юлтуз, бир тәклип» усули арқилиқ дәрис җәриянидики бир-бириңларниң ишлирини баһалаңлар, пикир-тәклиплириңлар болса, стикерға йезиңлар.

				5-дәрис. Қазақстанниң заманивий кино сәнъити

					1-тапшурма. Сөһбәт жүргүзүңлар:

				—	Кино сәнъити тоғрисида немә билисиләр?

				—	Қандақ киностудияләр тоғрисида билисиләр?

				—	Балилар һаятиға беғишлап чүширилгән қандақ бәдиий фильмлар-ни билисиләр?

				—	Силәрниң сөйүмлүк фильмиңлар қайси?

					2-тапшурма. Мәтинни оқуп чиқиңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Топларда тәһлил қилип, қошумчә пикирлириңлар билән толуқтуруңлар. 

				Қазақстанда кино чүшириш саһаси күндин-күнгә тәрәққий етип кәлмәктә. Кино чүширишкә бөлүнгән инвестицияләр көләмиму кө-пәймәктә. Миллий кинематографлар Европа, Азия вә Америкидики мәзкүр саһадики кәсипдашлар билән һәмкарлашмақта.

				Мутәхәссисләрниң ейтишиға қариғанда, келәчәктә елимиздики кино чүшириш кәспиниң зор утуқларға йетишигә йол ечилмақта. Актерларниң дәриҗисиму өсмәктә.

				Қазақстан билән Европа кинорежиссерлири бирлишип чүшәргән «Көчмәнләр», «Моңғул: Чиңғизханниң көтирилиши» вә Сергей Двор-цевой чүшәргән «Тюльпан» қоюлумлири тамашибинлар тәрипидин жуқури баһаланған еди.

				Миллий кино чүшириш сәнъитиниң тәрәққияти җәриянида қедимий йәрлик әнъәниләр даирисидин чиқип, бу киноиндустрия дала батур-лири тоғрилиқ тарихий-эпос киноһекайә жанриниң жуқури пәллисигә көтирилип, риваҗлиниш йолиға чүшти. Режиссёр Ахан Сатаевниң чүшәргән «Адашқан җан» фильми — чәксиз кәң далада адишип кәткән аилә тоғрилиқ чүширилгән метафизикилиқ триллер. Бу күнләрдә «Қазақфильм» дөләтлик кинокомпанияси билән йәккә инвесторларму кино чүшириш саһасиға нурғун мәбләғ селиватиду.

				Қазақстан, Москва вә Нью-Йоркта кәспий алий билим алған кинорежиссерларниң йеңи әвлади қелиплишиватиду.

				Бирақ әлдики кино нәрқи наһа-йити төвән болуп, йәрлик кино-студияләр чүшәргән фильмлардин чүшкән пайда умумән кассилиқ 

				чүшүмниң он процентиғиму йәтмәйду. Россиялик дистрибьюторлар Қазақстанға экспорт қиливатқан Голливуд студиялариниң фильмлири-дин чүшкән пайда кассилиқ чүшүмниң тәхминән йәтмиш процентини тәшкил қилидекән.

				Мошу әһвал Қазақстан кино чүшириш саһасидики кинорежиссерларниң фильм чүшириштә хәлиқара мунасивәтлирини риваҗландурушқа интилишиға түрткә болуватиду. 

					3-тапшурма. «Көчмәнләр» фильминиң дәсләпки қоюлуми. Фильмниң мәзмуни билән тамашибинларни тонуштурушқа тәйярлиниңлар. Мәзмунини коммуникативлиқ вәзийәткә бағлиқ көпчилик алдида ейтилидиған нутуқниң тәләплирини сақлап, тоғра сөзләшни мәшиқ қилиңлар. 

					4-тапшурма. Парчини муәллимниң оқуп беришидә тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар.

				30-жиллири миллий кино сәнъити дәсләпки қәдимини ташлиди. «Шығыскино» тресиниң Алмута бөлүми һөҗҗәтлик вә авазсиз бәдиий фильмлар чүширип, бу саһаниң һулини қурған еди. Қазақ артистлири қатнашқан, қазақ мавзусиға қоюлған дәсләпки фильмлар қатариға «Дала әвендери» (1930-ж.), «Җут» (1931-ж.), «Қаратав қупиялары» (1932-ж.), «Жав соқпақтары» (1935-ж.) ятиду. 

				Қазақ миллий кино сәнъитиниң дәсләпки әсәри «Амангелди» бәдиий фильми 1938-жили «Ленфильм» киностудиясидә чүширилди. Бу һадисә Қазақстанда кино сәнъитини мәйданға кәлтүрүшкә вә тәрәққий әттүрүшкә чамиси йетидиған иҗадий күч-иқтидарниң барлиғини көрсәтти. 

					5-тапшурма. Мәтин мәзмунини тәһлил қилиш арқилиқ мулаһизә жүргүзүңлар. Мәтиндә ишлитилгән тиниш бәлгүлириниң қоюлуш сәвәплирини чүшәндүрүңлар.

				Кинематограф узақ вақит мабайнида аммивий көңүл көтиридиған (кинониң асасий жанри комедия болди) һәмдә «көңүллүк һаятни» тәрғипләйдиған васитә болуп, сәнъәт сүпитидә қобул қилинмиди. ХХ ә. бешидики индустриялик җәмийәттә — шундақ сәнъәт түрлириниң аммивий аңлиғучилири, тамашибинлири вә оқурмәнлири — ишчилар вә ушшақ хизмәтчиләр (клерклар) болди, сәвәви һөкүмран синипқа уларни мошундақ алдап, езиқтуруп, сәясий күрәш вә һакимийәтни тәнқитләштин жирақ тутуш лазим болди. Дуниявий иккинчи урушниң дәвридә АӘВ вә кинониң тәрғибатчилиқ роли зор болди. Голливуд америкилиқ һаят тәризини мюзикллар вә романтикилиқ комедияләрдә 

				шундақла башқиму кино жанрлирида үзлүксиз тәрғип қилса, СССР сталинчә тәқипләш жиллири кеңәшлик қурулмини мәдһийилигән әсәрләрни арқа-арқидин экранға чиқирип турди. Бу фильмлар зор аммибаплиққа еришип, «көпчилик тамашибинларниң» диққитини дөләттә йүз бериватқан вақиәләрдин башқа тәрәпкә ағдуруп турди. Иккинчи дуниявий уруш вақтида кинематография саһаси вәтән-пәрвәрликни тәрғипләшкә алаһидә көңүл бөлди. Мәсилән, Сергей Эйзенштейнниң «Александар Невский» намлиқ фильмини тәкрар-тәкрар телевизор арқилиқ көрсәтти. Кино дөләтниң назаритидә болған әлләрдә кинематографияниң тәрғибатчилиқ характери наһайити күчлүк болди, киноға айрим шәхсләр (продюсерлар) егидарчилиқ қилған дөләтләрдә мундақ җәриян кәң қанат яймиди. 

					6-тапшурма. «Төрт җүмлә усули» арқилиқ мавзуни хуласиләңлар. 

				Пикир: өз чүшәнчәңлар бойичә мавзуниң асасий идеясини ипади-ләйдиған бир җүмлә.

				Дәлил: бу пикирни мәнтиқий җәһәттин дәлилләйдиған бир җүмлә. 

				Мисал: бу пикиргә мисал болидиған бир җүмлә.

				Хуласә: пикирни қайта пишшиқдап, хуласиләйдиған бир җүмлә

				6-дәрис. Қазақфильм студиясиниң заманивий қоюлумлири

					1-тапшурма. Төвәндә берилгән һекмәтни оқуп, мәнасини ечип бериңлар. Топ болуп постер түзүп, тәһлил қилиш арқилиқ қоғдаңлар: «Театр өзгичә гөзәлликниң көз яшлиридәк сүзүк сәнъәт». 

					2-тапшурма. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Топларда тәһлил қилип, қошумчә пикирлириңлар билән толуқтуруңлар. 

				Дөлитимиз турғунлириниң көпчилиги рус тиллиқ болғанлиқтин, россиялик актерлар билән режиссерлар Қазақстан студиялиридә кино чүширишкә пат-пат арилишип туриду. Миллити қазақ, дунияға тонулған Россия режиссерлириниң бири Тимур Бекмәмбетов һазир «Қазақфильм» студияси билән бирлишип «Алтун солдат» намлиқ лайиһини әмәлгә ашурди. Лайиһә бойичә қазақ хәлқиниң батурлири тоғрилиқ ривайәтләргә асасланған фильм чүшириш мәхсәт қилинған. Қазақстан кинорежиссерлири Европа вә Азия фирмилири биләнму һәмкарлишишниму риваҗландурмақта.

				Мәсилән, талантлиқ мутәхәссисләр қатнишип, уюшчанлиқ билән иш-ләш нәтиҗисидә «Моңғул» кино-қоюлумиму дунияға кәлди.

				«Миң бала» намлиқ фильмни Ахан Сатаевниң студияси Европа фирмилири вә Азияниң бәзибир кинокомпаниялири күч бириктүрүш арқилиқ чүшәргән. Мәблиғи йәттә миллион доллар болған бу фильм қазақ вә җуңғар җәңчилири ари-сида 1729-жили йүз бәргән җәң тәсвирләнгән. Бу урушта қазақлар җуңғар түмәнлирини бәрбат қилиду. Қоюлумға «Қазақфильм» миллий киностудиясиму күч чиқарди. Шундақла фильмни чүширишкә Әлия Вәлжановаларму («Сталинға соға») вә Анна Качко («Туюқсиз йеңилиқлар» фильми арқилиқ тонуш) қатнашқан. Фильмниң иҗаткар продюсери — «Қазақфильм» дөләт киностудиясиниң рәһбири Ермек Аманшаев. «Биз бу әлдә ишәшлик шерик вә өз кәспигә аләм кино ишқивазлирини җәлип қилалайдиған режиссерларниң яш әвладини таптуқ. Буниң һәммиси Қазақстанни һәқиқәтәнму қизиқтурғидәк әлгә айландурмақта», — дәйду Анна Качко.

				Бу киностудия өз мультфильм студиясиниңму асасини селишни мәхсәт қилған. Мәзкүр студия бүгүнки күни елимиздә дәсләпки қетим қазақ хәлқиниң батурлар тоғрилиқ чөчәклириниң бири «Ер Төстик» намлиқ толуқ метражлиқ мультфильмму чүшәрди.

					3-тапшурма. Мәтиндә тирнақ қоллинилған җүмлиләрни ениқлап, тиниш бәлгүлириниң қоюлуш сәвәвини чүшәндүрүңлар.

					4-тапшурма. Мавзу бойичә алған билимиңларға тайинип, «Сөйүмлүк фильм» мавзусида эссе йезиңлар. Язма ишиңларни тәһлил қилиңлар: абзац вә қисимларға бөлүңлар, логикилиқ түзитишләр киргүзүп, тәһрир қилиңлар. Ишиңларни баһалаңлар.

					5-тапшурма. Мәтинни оқуп чиқиңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар.

				1991—1997-жж. арилиғи вәтәнлик кинематографистлар үчүн алаһидә муһим болди. Бу вақит, асасән, посткеңәшлик қисимдин бошиған дәвир болди. Қазақстан кинематографистлири үчүн кеңәшлик дәвирдә партия тәрипидин мәнъий қилинип, чүширишкә рухсәт берилмигән тарихий шәхсләрни, шундақла әл тарихиниң дәвир айриғучи басқучлирини, 

				кәскин дәвирлирини көрситишкә мүмкинчилик пәйда болди. Көплигән кино әсәрлири йоруққа чиқти. «Отырарниң вәйран болуши», «Батур Баян», «Абайниң яшлиқ чеғи», «Қозы Көрпеш-Баян Сулу», «Жамбул-ниң яшлиқ чеғи» фильмлири чүширилип, тамашибинларға көрситилди. 2000—2005-жж. Қазақстанда түрлүк жанрни өз ичигә алған 30 бәдиий фильм чүширилди. 

				Сизиқчиниң қоллинилиши

				Сизиқчә сизиқтин үч һәссә қисқа болиду. Сизиқчиниң икки тәрипидин интервал қалдурулмайду. 

				1. Сөзләрни қурдин қурға көчәргәндә қоюлиду: Бизниң мәктәп оқуғу-чилири һәрқачан мәктәп қаидилиригә риайә қилиду.

				2. Қошумчиларниң сөзгә улиниш алаһидилигигә бағлиқ қоюлиду: -лар//-ләр, -ға//-гә, -қа//-кә, -сиз, -ниң, бә-, на-, бе-.

				3. Тәртип санлардин кейин -нчи, -инчи қошумчиси орниға қоюлиду: 2-курс студенти, 11-синип оқуғучиси.

				4. Бәзи әрәпчә бирикмиләрдә қоюлиду: әл-Фарабий.

				5. Қош сөзләрниң арисиға қоюлиду: ата-ана, ака-ука, бағ-варан, алтун-күмүч.

					6-тапшурма. Җүмлиләрни оқуп чиқип, сизиқчиниң қоюлуш сәвәвини ейтип бериңлар. 

				Лекин кечиниң униңсизму җим-җит пәйтидә унчуқмай меңишму көңүлсизғу! (Җ.Б.) Кәң сайға охшаш ойманлиқниң икки тәрипидики дөңлүккә җайлашқан ләшкәрләр ятақлирида кечичә тинимсиз иш-һәрикәт қайниди. (Һ.А.) Маллири үчүн, йәр-су, яйлақ талашқучиларға бу әтрапниң кәң-таша йәр вә яйлақлири йетип ашатти. (Һ.А.) Шәһәр бойичә, пүтүн өйниң шам-чириғи өчкән. (М.З.) Җим-җит қулақ селип олтиришқан җамаәт тәвиринип, бир-бирсиниң көзлиригә қарашти. (Һ.А.) Мана шу вәкилни сайлап, улуқ падишаий чинийға соға-төһпи-ләрни йоллап, йолға раван қилишимиз лазим. (Һ.А.) Улар җай-җайлардин баш көтирип, аһалини булап-талап әшәддий қатиллиқ вә интиқамлар елишқа киришкән еди. (Һ.А.) Тоғра пикир, йол-йоруқ аңлиған көпчилик адәмләр бираз хатирҗәм болғандәк аста-аста тарқашти. (Һ.А.) Өйләрни бесиқтуруп жүрүп, арилап-арилап ғиңшип нахшиму ейтип қоятти. (Җ.Б.) Хәт қериндашни пат-патла тилға тәккү-зүп йезилған болса керәк, чүнки бир сөзниң ичидә бир-икки һәрип йешил көрүнәтти. (Җ.Б.) Хаман-хамандин жиғилған деханлар у йәр-бу йәрдә топ-топ болушуп, йүз бәргән һадисә тоғрисида сөзләшмәктә. (М.З.)

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				8-бап

			

		

		
			
				
					188

				

			

			
				
					189

				

			

		

		
			
					7-тапшурма. Өзәңлар таллавалған фильмға тонуштурулум тәйярлаңлар. Комму-никативлиқ вәзийәткә бағлиқ көпчилик алдида ейтилидиған нутуқниң тәләплирини сақлап, тиңшиғучиларға тәсир қилғидәк қилип, чевәр сөзләңлар. 

					8-тапшурма. «Утуқ пәләмпийи» усули арқилиқ һәрқайсиңлар бүгүнки өтүлгән дәрисниң қайси басқучидин утуқлуқ өткиниңларни бәлгүләп, дәрисни йәкүнләңлар.

				7-дәрис. Қазақстандики киноиндустриягә базар нәрқиниң тәсири

					1-тапшурма. Мәтинни оқуп чиқиңлар. Мәтиндә көтирилгән мәсилини тәһлил қилиш арқилиқ асасий ойни ениқлаңлар. Мавзуға бағлиқ тор бәтлиридин қошумчә мәлуматларни елип толуқтуруңлар.

				«Өткән жилларда дөлитимиз ихтисадий қийинчилиқларни баштин кәчүргәнликтин, жилиға пәқәт икки-үч фильмла чүшириләтти.

				Бирақ биз йеңи җәриянларни өзләштүрүп, компания қурулмисини өзгәрттуқ. Буниң нәтиҗисидә киностудия һазир жилиға жигирмидин ошуқ фильм чиқармақта», — дәйду «Қазақфильм» студиясиниң баш муһәррири Дидар Амантай.

				— Биз, шундақла, Қазақстандики вә чәт әлләрдики фильмлиримизниң маркетингиғиму көпирәк мәбләғ селишқа башлидуқ». Шундақла баш муһәррирниң ейтишичә, «Қазақфильм» кино мәһсулатиниң барлиқ түр-лирини ишләп чиқиришқа алдимиздики жиллири йәтмиш миллиондәк долларни хираҗәт қилмақчи. Уларниң мәһсулатиға кино, теле вә мультфильмлар кириду. Киностудия тәрипидин бөлүнидиған бу мәбләғ «Қазақфильм» вә чәт әллик қоюлумларға хираҗиәт қилиниду. Мәзкүр лайиһиниң мәхсити — кино чүширишкә йәрлик хәлиқниң талантлиқ вәкиллирини җәлип қилиши яки бүгүнки күндики җәмийәттә йүз бери-ватқан муһим мәсилиләрни көтириши керәк. Чүнки елимизниңла әмәс, 

				бәлки өзгә әлләрниң диққитини җәлип қилидиған қоюлумлар Қазақ-станда техи чүширилгини йоқ. Униң үчүн киноиндустрия саһасида иш-ләватқан мутәхәссисләргә қандақ камчилиқларға көңүл бөлгини дурус?

				(Интернет тор бетидин елинди)

					2-тапшурма. «Қазақфильм» кино мәһсулати тоғрилиқ ой-пикриңлар билән бөлү-шүңлар. Пикир ейтқанда нутуқниң лексикилиқ, фонетикилиқ, морфологиялик, синтак-сислиқ алаһидиликлирини пәриқләп, тоғра қоллиниңлар.

					3-тапшурма. Мәтин үзүндисини диққәт билән тиңшаңлар. Мәтинниң давамини мөлчәрләп, тегишлик болған әхбаратни ениқлаңлар. Өз билимиңларға тайинип, бүгүнки күндә «Қазақфильм» киностудияси тәрипидин чүшириливатқан бәдиий фильмлар тоғрисида сөһбәтлишиңлар.

				2013-жилиниң февраль ейида Германиядә өткән «Берлинале-2013» хәлиқара кинофестивалида Ш. Айманов намидики «Қазақфильм» кино-студияси тәрипидин ишләнгән режиссер Эмир Байғазинниң «Уйғунлуқ савақлири» («Уроки гармонии») фильми «Әң яхши операторлуқ әмгәк» номинацияси бойичә ғалип аталди. Фильмни чүшәргән уйғур жигити, талантлиқ оператор Әзиз Җанбақиев болса, кинофестивальниң «Күмүч ейиқ» мукапитиға сазавәр болди. Тәкитләш лазимки, мәзкүр фильм жил давамида йәнә бирнәччә хәлиқара кинофестивальларға қатнашти. Декабрь ейиниң бешида «Уйғунлуқ савақлири» фильми Қазақстан тамашибиниға һавалә қилинди. 

					4-тапшурма. Қазақстан киноиндустрия саһаси бойичә тор бәтлиридин мәлумат жиғиңлар. Постер қуруш усули арқилиқ жиққан мәлуматларни әхбарат сүпитидә бөлүшүңлар вә шәхсий көзқаришиңларни билдүрүп, тәнқидий баһа бериңлар.

					5-тапшурма. «Мениң дәристин кейинки тәсиратлирим» җәдвилини толтуруңлар.

				 

				
					Қандақ ой пәйда болди?

				

				
					Немини чүшәндим?

				

				
					Немә яқти?

				Әмгәк базири вә тәклип

				1-дәрис. Базар ихтисадиға көчүшниң дәсләпки басқучлири

					1-тапшурма. Түрлүк мәнбәләрдин пайдилинип, берилгән аталғуларға изаһ бериңлар.

				
					№

				

				
					Аталғулар:

				

				
					Ениқлимиси:

				

				
					1.

				

				
					Инфляция

				

				
					2.

				

				
					Инвестиция

				

				
					3.

				

				
					Хусусийлаштуруш

				

				
					4.

				

				
					Легитимлиқ

				

				
					5.

				

				
					Либерализация

				

				
					6.

				

				
					Ислаһат (реформа)

				

					2-тапшурма. Мәтинни тиңшап, мәзмунини сөзләп бериңлар. Еғизчә нутуқта инто-нацияни тоғра пайдилинип, көпчилик алдида ейтилидиған нутуқниң тәләплирини сақ-лап, тиңшиғучиларға тәсир қилғидәк қилип, чевәрлик билән йәткүзүшкә тиришиңлар. 

				Қазақстан ихтисадини йеңилаш басқучлири. Қазақстандики ихти-садий ислаһатлаш 4 басқучта әмәлгә ашиду.

				Биринчи басқуч 1991—1993-жж. ихтисатни томури билән өзгәртиш-тин башлап, миллий валютини киргүзүшкичә болған басқучни өз ичигә алди. Аталған басқучта дөләт мүлкидин елиш вә хусусийлаштурушни жүргүзүш вақтида хусусий мүлүк түрлириниң өзгириш җәрияни болувататти. Бу ахчиниң хунсизлиниши билән биллә жүргән чоңқур боһран басқучи болди. Җумһурийәт ихтисади Россия ихтисади билән зич мунасивәттә болди. 

				Базар қайта қурушларниң ик-кинчи басқучи Җумһурийәт рубль-лиқ аймақтин чиқип, өз валютисини җарий қилди. Бу басқуч 1994—1998-жж. өз ичигә алди. Аталған 

				басқучта асасий ихтисадий қанунлар қобул қилинди, ихтисатни либерализацияләш жүргүзүлди, дөләт мүлкидин елиш вә хусусийлаш-туруш җәрияни аяқлашти, кәсипкарлиқ риваҗланди, базар ихтисади қелиплашти. 

				Ислаһатлашниң үчинчи басқучи, 1998—2001-жж. арилиғида жүрди. Бу басқучта УИМ өсти (умумий ички мәһсулат-дөләт территориясидә ихтисатниң барлиқ саһасида бир жил ичидә ишләп чиқирилған то-варлар билән хизмәт көрситишниң базар нәрқини көрситидиған макроихтисадий көрсәткүч), санаәт мәһсулатлири, инвестиция көләми вә башқа муһим көрсәткүчләр өсти. 

				1997-ж. Җәнубий-Шәрқий Азия дөләтлиридә башланған боһран Қазақстанғичә йетип, дөләт ихтисадиға йеқимсиз тәсир қилди. 

				Төртинчи басқуч, 2001-ж. башланди. Бу басқучта базар ихтисади институтлири утуқлуқ ишләш билән тәрипләнди. 

					3-тапшурма. Мәтинни диққәт қоюп оқуп, «Ашкарилиқ чәмбири» усули бойичә иҗадий ой, йеңи идеяләрни ейтиш арқилиқ, Қазақстан Җумһурийитини қандақ гүлләндүрүшкә болидиғанлиғи тоғрилиқ өз пикриңларни илмий асаста ейтиңлар.

				Бүгүнки таңда Қазақстан базар ихтисади йөнилишидә бир қәдәр илгири басқан мәмликәтләрниң бири. 

				Мустәқиллик жиллирида елимизни турақлиқ тәрәққият дәриҗисигә йәткүзүшкә, малийәвий системини мустәһкәмләшкә, базар механизмини күчәйтишкә қол йәткүзүп, ихтисадий өрләшниң сүпәтлик йеңи стратегиясини бәрпа қилиш үчүн охшаш мүмкинчиликләр берилди. 

				Елимиздә йеңи санаәт вә инновациялик сәясәт тәйярлинип, тезли-тилгән индустриялик-инновациялик тәрәққият программиси әмәлгә ашмақта. 

				Җумһурийәтниң ихтисатни сүпәтлик йеңилаш иқтидари, йәни илғар идеяләрни тәйярлашқа қабил инновациялик паал карханилар вә илмий институтлар моҗут. Шуларниң асасида елимиздики мустәқиллик жиллирида қайта ишләш сектори қурулмилиқ өзгиришләр, һәртәрәп-ләндүрүш (диверсификация) қолға елинип, ишләп чиқиришта йеңи саһалар пәйда болди. Ахирқи жилларда химиялик мәһсулат чиқириш (фармацевтика, пластмасса), машинисазлиқ, җиһаз, йеник санаәттә ейтарлиқ тез сүръәт байқалмақта. Қурулуш материаллириниң тапчил-лиғи йоқитилип, металлургия, яғачни қайта ишләш санаитиниң риваҗлиниши бир қәдәр тезлитилди. Шуниң билән биллә Қазақстанниң нефть ишләп чиқириш коплексиму тез тәрәққий етип кәлмәктә. 

				Хәлиқарилиқ сода стандартиға мувапиқ жуқури технологиялик саһаға 14 түрлүк ишләп чиқиришлар ятқузулса, униң 10 түри Қазақ-станда учришиду. Булар: химия вә пластмасса, фармацевтика, оғут-

				лар, радиоактивлиқ материаллар, рентген аппаратуриси, электр трансформатори, аккумлятор, өлчигүч әсваплар, һесаплаш қураллири, әсвап-үскүнә. 

				Елимиз ихтисадини тәрәққий әткүзүштә Әлбешиниң 2010-жилниң 28-январидики Мәктүбидә бәлгүләнгән «2020-жилларға стратегиялик планниң йөнилишлири» вә «2012-ж. 27-январьдики «Иҗтимаий-ихтисадий йеңилаш — Қазақстан тәрәққиятиниң асасий вектори», шундақла Қазақстанни тәрәққий әткүзүшниң 2050-жилғичә бәлгүләнгән планлири йетәкчиликкә елинип, әмәлгә ашурулуп кәлмәктә. 

					4-тапшурма. Парчини оқуп, җүмлиләрниң тиниш бәлгүлирини қоюп, көчирип йезиңлар.

				Базар (нәриқ) ихтисадиға көчүш мәсилилири билән шуғуллинидиған йеңи дөләтлик башқуруш органлири қурулди. Улар Мүлүк бойичә, Монополиягә қарши сәясәт бойичә комитетлар Селиқ инспекцияси Баҗхана вә башқилар. Шундақла нәриқ ихтисадиға тән инфрақу-рулминиң бәзибир түрлири биржилар коммерциялик банклар сода өйлири шәхсий мүлүклүк кәсип орунлири билән егиликләр шәхсий мүлүклүк вә дөләтлик мүлүк арилаш зор корпорацияләр акционерлиқ җәмийәтләр холдинглиқ компанияләр қурулди.

					5-тапшурма. Тор бәтлиридин «Қазақстанниң тарихи — хәлқимизниң өтмүши», «Вәтинимиз Мустәқил Қазақстанниң парлақ келәчиги» мавзулириға қошумчә әхбаратларни тепип оқуңлар. Уларниң ичидин асасий әхбаратни таллап, өз чүшәнгиниңлар бойичә қисқичә конспект йезиңлар. Топ болуп, бир-бириңларниң ишлирини тәһлил қилиңлар: абзац вә қисимларға бөлүңлар, логикилиқ түзитишләр киргүзүп, тәһрир қилиш арқилиқ баһалаңлар.

					6-тапшурма. «Өз хаталирим бойичә тәһлил» усулини пайдилинип, бүгүнки дәрис мабайнида әвәткән хаталириңларни йезиңлар (яки ейтиңлар) вә уларниң үстидин иш жүргүзүңлар.

				2-дәрис. Ихтисадий ислаһатларниң стратегияси

					1-тапшурма. Берилгән пикиргә асаслинип, өз ойлириңлар билән бөлүшүңлар: «СССРдики ихтисадий боһранниң күчийип кетиши, Қазақстан ихтисадиға өз тәсирини йәткүзди». Пикирлириңларни топларда тәһлил қилиш арқилиқ йәткүзүңлар.

					2-тапшурма. Парчини муәллимниң оқуп беришидә тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар.

				Қазақстанда ихтисатни ислаһатлаш мустәқиллик елиштин авал баш-линиду. Мошу вақиттин башлап, Қазақстан ихтисидиға чоң һәҗимлик ихтисадий модернизация (һазирқи йеңи әһвалға бағлиқ, йеңилиниш, өзгириш, интеграция) әмәлгә ашурулушқа башлиди. Заман тәләплиригә мувапиқ ихтисатни тез тәрәққий әткүзүп, турақлиқни тәминләш һаҗәт болди. Җумһурийәттә ихтисадий йеңилашни (модернизация) әмәлгә ашурушта мону вәзипиләр болди:

				— ихтисатни либераллаштуруш (очуқ ихтисатни шәкилләндүрүш, дөләт тәрипидин жүргүзгән назарәтни йоқитиш, елип ташлаш вә их-тисадий һәрикәтләрниң әркинлигини кәңәйтиш);

				— хусусийлаштуруш:

				— кәспий тиҗарәтни тәрәққий әткүзүш (пайда тепишқа қаритилған әркин ихтисадий иш-һәрикәтни жүргүзүш үчүн қолайлиқ шараит яритиш);

				— тәрәққий әткән инфрақурулмини қуруш;

				— мәбләғлик-несийә саһасини ислаһатлаш. 

					3-тапшурма. Мәтинни оқуп чиқиңлар. Мәтин мәзмуни бойичә асасий әхбаратни таллап, чүшәнгиниңларни йезиңлар. Пикирлириңларни топларда тәһлил қилиңлар. Тиниш бәлгүләрниң тоғра қоюлушиға диққәт қилиңлар. 

				ҚҖ тәрәққият стратегияси муһим әвзәллик йөнилишләрниң бири — дунияниң риқабәткә қабил 50 мәмликәтниң қатариға кириш вәзиписи-ни җакалиған еди. Мәмликәтниң алға қойған мәхсити пәқәт аймақлиқ (регионал) вә дуниявий базарға интеграцияләнгән, риқабәткә қабил ишләп чиқиришни җарий қилиш вә тәрәққий әткүзүш, инновация-лик иш-паалийәтләрни рәғбәтләндүрүш, елимиз ихтисадини һәртәрәп-ләндүрүш (диверсификация) асасида әмәлгә ашурулиду. 

				ҚҖниң тәрәққият стратегиясини сүръәтлик әмәлгә ашурушниң асасий вәзипилири: 

				— илимни көп тәләп қилидиған вә жуқури технологиялик экспорт-қа қаритилған ишләп чиқиришларни бәрпа қилишни рәғбәтләндүрүш;

				— жуқури қошумчә нәриқлиқ товарлар вә хизмәт көрситишниң пайдисиға мәмликәтниң экспортлуқ иқтидарини һәртәрәпләндүрүш;

				— дуниявий илмий-техникилиқ вә инновациялик җәриянларға киридиған территориялик вә дуниявий ихтисат һәм интеграцияни тәрәққий әткүзүш.

				Қазақстанниң ихтисадий иқтидари (потенциал) наһайити жуқури, бу һаҗәтлик ресурсларниң барлиқ түрлириниң моҗутлуғиға, ихти-садий утуқларниң тәрәққият келәчигигә, елимизниң риқабәтчиликкә болған қабилийитиниң асасини мустәһкәмләшкә, ишләп чиқириш билән истимал қилишни тәминләшкә испатлиқ вәзипиләрни жүкләшкә мүмкинчилик бериду. 

					4-тапшурма. Парчини муәллимниң оқуп беришидә тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар.

				Базар ихтисадиға көчүшниң һоқуқий асасини қуруш мәхситидә Қазақстан һөкүмити «Қазақ ССРдики чәт әл инвестициялири тоғрилиқ», «Қазақ ССРдики мүлүк тоғрилиқ», «Қазақстан Җумһурийитидики тиҗарәтни тәрәққий әткүзүш вә егиликтики хизмәт әркинлиги», «Қазақстан Җумһурийитидики банклар вә банклиқ хизмәтләр тоғри-лиқ» (1991-ж.) в.б. қанунлур қобул қилинди. Шуниң билән биллә җумһурийәттә Ташқи ихтисадий алақә министрлиги, Ташқи ихтисадий банк қурулди. Қазақстан Җумһурийитиниң Миллий банки мустәқил статусқа егә болди. 

					5-тапшурма. «Гезит» усулини пайдилинип, тарих дәрисидин алған билимиңларға тайинип, «Базар ихтисадиға көчүшниң һоқуқий асасини қуруш мәхситидә қобул қилинған қанунлар» мавзусиға гезит тәйярлап, топлар билән иш елип бериңлар. 

					6-тапшурма. «Әркин микрофон» усули арқилиқ оқуғучилар өтүлгән дәрис бойичә өзлириниң пикирлирини ейтип, дәрисни йәкүнләйду.

				3-дәрис. Қазақстандики ихтисадий либераллаштуруш 

					1-тапшурма. «Пикирни давамлаштур» усулини пайдилинип, төвәндики җәдвәл билән иш елип бериңлар:

				
					1.

				

				
					Либераллаштуруш...

				

				
					2.

				

				
					Баһани либераллаштуруш...

				

				
					3.

				

				
					Ихтисадий боһран...

					2-тапшурма. Кластерни толтуруңлар: 

							Либерал-лаштуруш

					3-тапшурма. Мәтинни оқуңлар, мәтин қандақ стильда йезилғанлиғини ениқлаңлар. мәтинниң мавзусини, муәллипниң көзқаришини, аудиториягә хас хизмитини, тиллиқ алаһидиликлирини селиштурма тәһлил қилиңлар.

				1992-ж. Россиядә баһани либераллашту-руш җумһурийәттики әһвални мурәккәп-ләштүрди. Россиядин кейин җумһурийәт баһани ашуруш чарилирини қайтилашқа мәҗбур болди. Бу барлиқ товарлар билән хизмәт көрситиш саһасида баһани он һәс-сигичә кәскин өсүп кетишигә, барлиқ дә-риҗидики төләмлик вә малийәвий боһранға елип кәлди. Тошуш тарифини, энергия, хам әшия баһаси кәскин өсти. 

				Башланған баһани қоюветиш Қазақстанда ихтисадий боһранни күчәйтти. 1992-ж. санаәт мәһсулатлириниң чүшүши 20% тәшкил қилди. 1992—1993-жж. Қазақстандики инфляция 20—30 һәссә өсти. Турғунларниң асасий көпчилиги кәмбәғәлчиликкә дуч кәлди. Либераллаштуруш (әркинләштүрүш) җумһурийәттики кәскинләшкән әһвални техиму қийинлаштурувәтти. Қарағандида озуқ-түлүк баһасиниң қиммәтлишигә, айлиқ маашниң вақтида төләнмәслигигә 

				қарши шахтёрлар көтирилишлириниң долқуни башланди. Көплигән қазақстанлиқ санаәт орунлирида мәһсулат ишләп чиқириш тохтап қалди. Қазақстан дәсләптә бурунқи ахчилиқ, малийәвий вә ихтисадий системида қаливәргәчкә, базар ихтисадиға өтүш қийин болди. 1993-ж. ноябрьғичә рубльлиқ аймақта қалди. 

					4-тапшурма. Мәтин мәзмунини тәһлил қилиш арқилиқ берилгән җәдвәлни толтуруңлар:

				
					№

				

				
					Мәтинниң мавзуси

				

				
					Муәллипниң көзқариши

				

				
					Аудиториягә хас хизмити

				

				
					Қурулмиси

				

				
					Тиллиқ алаһидиликлири

				

				
					1.

				

				
					2.

				

					5-тапшурма. Берилгән җәдвәлдики җүмлиләрни давамлаштуруш арқилиқ мәлумат-ларни селиштурма тәһлил қилип, асасий җәриянларни ениқлаңлар: 

				
					1.

				

				
					1992. Россиядә баһани либераллаштуруш җумһурийәттики...

				

				
					2.

				

				
					1992. санаәт мәһсулатлириниң чүшүши...

				

				
					3.

				

				
					Қарағандида озуқ-түлүк баһасиниң қиммәтлиши, айлиқ маашниң вақтида төләнмәслиги...

				

				
					4.

				

				
					Қазақстан дәсләптә бурунқи ахчилиқ, малийәвий вә ихтисадий системида қелиши...

				

				Тирнақниң қоллинилиши

				1. Ейтилған ой-пикирни толуқтуруп, қошумчә изаһлап келидиған ки-риш җүмлә вә кириш сөз һәм бирикмиләр тирнақ ичигә елиниду: Бу йәрдә 1882-жилдин башлап Яркәнт (Йәркәт) шәһири қурулушқа башлайду. Бу сүрәт 1918-жили майда Верный шәһиридә (һазирқи Алмутида) чүширилгән екән.

				2. Ремаркилар, йәни пьесилардики муәллипниң қошумчә изаһлири тирнақ ичигә елиниду: Кишиләр униңдин «Сән нәлик?» дәп сориса, «Майбулақлиқ» (йәр йеғи чиқидиған) дәп җавап бәргән. У йәрдин қаримай чиқидиғанлиғини һесапқа елип, «Қаримайлиқ» (бу җай һелиму «Кона қаримай» дәп атилип кәлмәктә) дәйдиған болған.

				3. Әсәрниң қандақ жанрға аитлиғини билдүридиған сөзләр тирнақ ичигә елиниду: «Жиллар сири» (роман), «Надамәт» (поэма), «Баһар хәвәрчиси» (һекайә).

				4. Тиңшиғучиларниң нутуқ вә докладларға мунасивитини билдүриди-ған ибариләр тирнаққа елиниду: (Алқишлар), (Гүлдүрлигән давамлиқ алқишлар), (күлкә).

				5. Елинған үзүндә яки мисалниң кимниңки, қәйәрдин елинғанлиғини исим, фамилия яки әсәр нами тирнаққа елиниду: Териси устихиниға чаплишип, үзини қоруқ басқан қатаңғур төмүрчи маңа худди җигдә қеқидәк җигиләп, мағдиридин кәткәндәк көрүнсиму, чирайидин һарғанлиқ сезилмәтти. (Т.Т.) 

					6-тапшурма. Қазақстандики ихтисадий ислаһатлаш мавзуси бойичә қошумчә мәлумат билән тонушуңлар. Постер қуруш усули арқилиқ мәлуматларни әхбарат сүпитидә бир-бириңлар билән бөлүшүп, топларда тәһлил қилиңлар. 

				Н. Назарбаев: Милләт плани — қазақстанлиқ арманға башлайдиған йол

				2016-жили 1-январьда «Бәш институционал ислаһатни әмәлгә ашу-руш бойичә 100 ениқ қәдәм» Милләт планини орунлашниң әмәлий басқучи башланди. 59 қанун күчкә кирип, дөләтни, ихтисатни вә җәми-йәтни тәрәққий әткүзүш үчүн принцип җәһәттин йеңи һоқуқ муһитини вуҗутқа кәлтүрүватиду. Биз тарихимиздики миллий қанунларниң өзгиришиниң мисли көрүлмигән миқиясини баһалишимиз әһмийәт-ликтур. Униң үстигә улар бизниң ХХІ әсирдики оттуз лидер милләтниң бири болуш арминимизни қолға кәлтүрүшкә болған йолни ечиватиду.

				Биринчи ислаһитимиз: «Дөләт хизмити тоғрилиқ» йеңи қанун асасида дөләт аппаратиниң нәтиҗидарлиғини ашурушқа қаритилди. Дөләт хизмитини ислаһат қилишни йеңи қанун һөҗҗитиниң — Президентниң «Қазақстан Җумһурийитидики дөләт хизмити тоғрилиқ» қанун күчигә егә Пәрманиниң қобул қилинғанлиғиниң 20 жиллиғида әмәлгә ашурушқа башлиди. Шу нәрсини тәкитләш муһимки, 1995-жили декабрьда мәзкүр һөҗҗәт пәқәт Қазақстан үчүнла әмәс, бәлки пүткүл МДҺ кәңлиги үчүн инновация болған.

				Һоқуқ-тәртип вә қанунийлиқ иккинчи ислаһатниң маһийити шу-ниңдин ибарәтки, мустәқил әдлийә вә Қазақстанниң пүткүл һоқуқ қоғдаш системиси пәқәт пухралар һоқуқлири билән әркинлигини тәминләшкә, қанунларни қәтъий орунлашқа вә һоқуқий тәртипни күчәйтишкә нишан қилиниду.

				Чоң иш көләми үчинчи реформаторлуқ йөнилишкә — индустрия-ләштүрүшни вә ихтисадий өсүшни тәминләш бойичә өзгиришләр комплексиға бағлиқ.

				Төртинчи ислаһатниң мәзмуни қазақстанлиқларниң пухралиқ охшашлиғини вә бирпүтүнлүгини күчәйтишкә беғишланған. Биздә һазирниң өзидә икки асас бар, уларни тәрәққий әткүзүп, биз өзүмизниң Келәчиги Бирпүтүн Милләтни изчиллиқ түрдә күчәйтимиз.

				Бәшинчи ислаһат даирисидә бирнәччә муһим вәзипиләрни:

				— «Һөкүмәт пухралар үчүн» Дөләтлик корпорацияси қурулиду;

				— дөләт башқурушниң пүткүл системиси ениқ нәтиҗиләргә қол йәткүзүшкә интилиду;

				— сүпәтлик планлашни әмәлгә ашуруш үчүн дөләтлик статистикиниң ениқлиғини тәминләш лазим;

				— Әлбешиниң тапшурмиси бойичә дөләт органлириниң программилиқ һөҗҗәтлиригә ревизия вә тәкшүрүшләр жүргүзүлди;

				— Бюджет Кодексиға өзгиришләр билән толуқтурушлар қобул қилинди;

				— дөләт башқуруш органлириниң ишиға баһа беришниң йеңи сис-темиси ташқи мустәқил аудитниң мәҗбурийлиғи, ашкарилиғи, аһали билән мунасивәт, рәһбәрләрниң шәхсий җавапкәрлиги қаидилиригә асасланған;

				— дөләтниң транспарентлиғи вә һесават беришиниң асасий крите-рийлириниң бири хәлиқниң әхбаратларға қол йетимлигини кәңәйтиш болуп һесаплиниду.

				(«Уйғур авази» гезитидин)

					7-тапшурма. «Бир җүмлә билән йәкүнләш» усули арқилиқ йеңи мавзу бойичә өз чүшәнчәңларни ихчамлап, бир җүмлә билән йезиңлар. 

				4-дәрис. Қазақстанниң миллий валютиси

					1-тапшурма. «Әркин йезиш» усули арқилиқ өтүлидиған мавзу бойичә өзәңларниң пикирлириңларни йезиңлар. Пикирлириңларни топларда тәһлил қилиңлар.

					2-тапшурма. Мәтинни оқуңлар, берилгән мәлумат бойичә чүшәнгиниңларни ейтип бериңлар. Мәтинниң қайси стильда йезилғанлиғини, мавзусини, муәллипниң көзқаришини, аудиториягә хас хизмитини, қурулмисини, тиллиқ алаһидиликлирини селиштурма тәһлил қилиңлар. 

				Мәлумки, 1991-жили Қазақстан мустәқил дөләт болди. Мүлүкниң вә нәриқ (базар) мунасивәтлириниң принцип җәһәттин йеңи субъктлирини шәкилләндүрүш сүпитидә уни дөләт қармиғидин елиш вә хусусийлаш-

				туруш йоли таллавелинди. Арилаш капитал билән бирләшкән карханилар, чәт әллик инвесторлар үчүн яхши ша-раит яритиш тәртиви билән әркинлик тиҗарәтчилик зонилири қурулди. Нәриқ инфрақурулмиси — коммер-циялик банклар тармиғи қурулди, биржа содиси күчәйди. Амма санаәт вә башқа мәхсәттики мәһсулат чиқириш төвәнлиди. Инфляция 45—50%-қа йәтти. Әйнә шу чағда җумһурийәт өзиниң миллий валютисини җарий қилишқа мәҗбур болди.

				Қазақстан Миллий валютиси вә униң курси Қазақстан фонд биржиси-дики (KASE) содида бәлгүлиниду. Миллий валюта җарий қилинғанда, униң алмаштуруш курси 1 АҚШ доллири үчүн 4,68 тәңгини тәшкил қилған еди.

				Тәңгә биринчи девальвацияни 1999-жили апрельда баштин кәчүрди, у чағда миллий валюта 64,6% төвәнлиди — 1 доллар 88 тәңгидин 160 тәңгигичә өсти. Һөкүмәт тәңгиниң алмаштуруш курсиниң әркин өзгиришигә көчүш тоғрилиқ қарар қобул қилди. Қарар елан қилинған күндин тартип, алмаштуруш пунктлири 1 долларни 150—160 тәңгә әтрапида сатти. Төрт ай өтүп, курс тәңләштүрүлди вә 1 доллар 130—135 тәңгигә тәң болди.

				Қазақстанға иккинчи девальвация 2009-жили февральда кәлди. Шу чағда доллар 25% өсүп, 128 тәңгидин 170 тәңгигә көтирилди. Бәш айдин кейин доллар 150 тәңгигә чүшүп қалди.

				Миллий валюта баһасиниң үчинчи қетим кәскин төвәнлиши 2014-жили февраль ейида йүз берип, йеңи курс 1 АҚШ доллири үчүн 155 тәңгиниң орниға 182—188 тәңгини тәшкил қилди.

				Төртинчи девальвация 2015-жили август ейида йүз берип, бир тәвлүктә тәңгә 25 пайиз төвәнлиди вә 1 АҚШ доллири үчүн 255 тәңгини тәшкил қилди.

				Әйнә шуниңдин бери Қазақстан әркин алмаштуруш курсиға өтти. Бүгүнки күндә 1 АҚШ доллири 390 тәңгә әтрапида болуватиду.

				(Л. Өмәрбақиев) 

					3-тапшурма. Мәтинни оқуңлар, берилгән мәлумат бойичә чүшәнгиниңларни ейтип бериңлар. Мәтинниң қайси стильда йезилғанлиғини, мавзусини, муәллипниң көзқаришини, аудиториягә хас хизмитини, қурулмисини, тиллиқ алаһидиликлирини селиштурма тәһлил қилиңлар. 

				Мәлумки, Қазақстан Октябрь инқилавидин кейин Кеңәш Иттипақи тәркивидики барлиқ җумһурийәтләр қатарида рубльни пайдиланди. 

				Әнди йәтмиш жил һөкүм сүргән бу дөләт ғулиғандин кейин, мустәқил дөләтләр өзлиригә хас дөләтчиликниң барлиқ бәлгүлирини киргүзүшкә башлиди. Йәни, Байрақ, Гимн, Герб охшаш дөләт рәмзлирини һәм мустәқилликниң муһим бәлгүси — миллий валютини тәйярлашқа киришти.

				Қазақстанниң миллий валютиси Бүйүк Британиядики «Harrіson & Sons» шәхсий ширкитидә бесилди. Миллий валютини «тәңгә» дәп аташ-ни атақлиқ ихтисатчи Савуқ Такежанов тәклип қилиду. Униң пикричә, қедимий түркләр «танга», «донга», «тенга» сөзлирини пайдиланған. Бу сөзни кейинирәк русларму «деньга» дәп қоллинишқа башлиған. Банк-нотлар дизайнини ясаш Меңдибай Алин, Досбол Қасымов, Ағымсали Дузелханов, Тимур Сулейменов вә Хайрулла Ғабжалилов охшаш рәссамлар зиммисигә жүклиниду. Банкнотлар дизайни наһайити қисқа вақитта, йәни бир жил ичидә тәйярлиниду. Селиштурма факт сүпитидә кәлтүрсәк, инглиз фунт стерлингиниң дизайнини ишләп чиқиш үчүн алтә жил сәрип қилинған екән.

				Миллий валюта Қазақстанға 18 самолет билән кәлтүрүлиду. Валюта дәсләп мәхсус йәр асти қоймилирида сақлиниду. Андин у сәккиз күн ичидә Қазақстанниң барлиқ җайлириға йәткүзүлиду.

				Алаһидә тәкитләш лазимки, Қазақстан миллий валютини шундақ қисқа вақит ичидә тез вә утуқлуқ җарий қилған дуниядики бирдин-бир дөләт болди. 1, 3, 5, 10 вә 20 номиналлиқ қәғәз банкнотларниң муәллипи Олег Митюхин болған. У банкнотларда қазақ хәлқиниң тарихида чоңқур из қалдурған әл-Фарабийниң, Қурманғазыниң, Суйинбайниң, Чоқан Валихановниң, Абай Қунанбаевниң, ханлар Абы-лай билән Абулхайирниң портретлири әкис етилди. Банкнотниң йәнә бир тәрипидә болса, Қазақстанниң Бурабай, Или Алитеғи, Балқаш көли охшаш җайларниң тәбиәт мәнзирилири вә мечит, мемарчилиқ ядикарлиқ нәмунилириниң сүрәтлири селинди.

				Дәсләпки төмүр монетилар Германиядә чиқирилди. Монетилар үчүн Л-8 (латунь) вә нейзильбер (қоғушун, никель вә цинк қошундиси) ма-териаллири пайдилинилди. 1995-жили болса, Қазақстанда банкнота фабрикиси ечилди.

					4-тапшурма. Жуқурида берилгән мәтин мәзмуни бойичә «Алтә немишкә» усулини пайдилинип, соаллар түзүңлар. Түзгән соаллириңларни җүп болуп, тәһлил қилиңлар.

					5-тапшурма. «Қазақстан Җумһурийити Тунҗа Президентиниң қарари билән 1993-ж. 15-ноябрьда миллий валюта — тәңгә җакаланди. Бу Қазақстанниң өз алдиға һәқиқий ихтисадий Мустәқиллик йолиға чүшкәнлигини билдүрди...» мошу ейтилған пикирни давамлаштуруп, еғизчә нутуқ стилида қисқичә мәтин түзүңлар. 

				Түзгән мәтинни коммуникативлиқ вәзийәткә бағлиқ көпчилик алдида ейтилидиған нутуқниң тәләплирини сақлап, тоғра сөзләшни мәшиқ қилиңлар. Тапшурмини топ болуп орунлаңлар.

					6-тапшурма. «Қошуш, елиш, қизиқ» усули арқилиқ дәрисни хуласиләңлар:

				
					«+» қошуш

				

				
					«–» елиш

				

				
					«?» қизиқ

				

				5-дәрис. Әмгәк базири — бу риқабәтчилик көрсәткүч 

					1-тапшурма. «Киришмә соаллар» усули арқилиқ мәтин мәзмуни бойичә тәйярланған соалларға алдин-ала тәхминән җавап берип көрүңлар: 

				— Әмгәк базири дегинимиз немә?

				— Адәмләрниң өзиниң көңлидики ишқа орунлишишға тосқунлуқ қилидиған сәвәп?

				— Әмгәк базириниң асасий мәхсити немидин ибарәт?

				— Немә үчүн елимиздә башқа әлләр билән селиштурғанда адәм әмгиги төвән баһалиниду?

					2-тапшурма. Мәтинни тиңшап, мәзмунини сөзләп бериңлар. Еғизчә нутуқта инто-нацияни тоғра пайдилинип, көпчилик алдида ейтилидиған нутуқниң тәләплирини сақлап, тиңшиғучиларға тәсир қилғидәк қилип, чевәрлик билән чүшәндүрүңлар. 

				Әмгәк базири — бу иш күчини товар ретидә сетивелиш — сетишқа бағлиқ ихтисадий мунасивәтләрниң жиғиндиси. Иш күчи — адәм-ниң әмгәк қилиш қабилийити, адәм өз паалийитидә пайдилинидиған җисманий вә роһий қабилийәтләр бирикмисидур. Әмгәк у — өз егиси адәмдин аҗралмас ялғуз товар. Буниңда адәм сетивелиш-сетиш объекти болуп болуп һесапланмайду, чүнки сети-лидиған вә сетивелинидиған ишчи әмәс, бәлки униң әмгәккә қабилийити сетилип-сетивелиниду. 

				Әмгәк базири — бу риқабәтчилик нәрқи. Униң тәркивий-функционаллиқ уюштуру-

				луши наһайити мурәккәп болғанлиқтин, қачанла болмисун, иш орунли-ри билән әмгәк ресурслириниң арисидин мәлум бир мувапиқ кәлмәслик бар. Өзини алмаштурушқа жуқури квалификация тәләп қилидиған, иш орунлириниң бир бөлиги бош болуп қаливериду, мәхсус тәйярлиғи йоқ бәзибир адәмләр иш тапалмай қалиду. Мошундақ һаләттә, ишниң қандақла түрини болмисун тепиш үчүн ишсизлар арисида риқабәтчилик пәйда болиду. Шундақла жуқури маашлиқ ишқа орунлишиш үчүн, жуқури квалификациялик ишчилар билән мутәхәссисләрму бир-бири билән риқабәтчиликкә чүшиду. 

				Тиҗарәтчиләр арисида фирмиға бай тәҗрибилик вә жуқури мәсъули-йәтчан мутәхәссисләрни җәлип қилиш үчүн риқабәтчилик һәрқачан овҗ елип туриду.

				Әмгәк базирида әмгәк һәққи, баһа механизми арқилиқ мәлум сегмент чәмбиридә ишчилар күчигә болған һаҗәтлик вә тәклипни қелиплаш-туридиған, ихтисадий агентларниң һәрикәтлирини уйғунлаштурушқа хизмәт қилидиған риқабәтчиликму орун алиду.

				Әмгәк базири — бу әвришим қурулмилиқ-функционаллиқ тәркиви бар динамикилиқ нәриқ. Әмгәк базириниң асасий мәхсити — әмгәк ресурслирини пайдилиқ вә нәтиҗилик тәминләш. Әмгәккә ярамлиқ адәмләрни иш билән тәминләш наһайити мурәккәп вә дөләт үчүн муһим мәсилә. Нәриққә қаритилған бу мәсилә ихтисадий өмүр тирикчилигидә өткүр вә дадил қоюлған сәясий ихтисадий вә иҗтимаий мәхсәтләргә йетишниң шәртлик һаләтлириниң бири.

				Базарда тәләп (еһтияҗ) вә тәклип қануни муһим болуп, у әмгәк һәқиқигә тәсир қилиду. Буниңда иш күчини сатқучилар херидарлар учришиду.

				Бүгүнки күндә бизниң елимиздә башқа нуғунлиған әлләр билән селиштурғанда адәм әмгиги төвән баһаланмақта. Мәсилән, Швециядә — 30, Германиядә — 28, Австралиядә — 22, Франциядә — 15 доллар болса, Қазақстанда — 0,10 долларни тәшкил қилиду.

					3-тапшурма. Берилгән җәдвәлгә асаслинип, оқуған мәтинниң мәзмунини тәһлил қилиңлар.

				
					Мәтин

				

				
					Мавзуси

				

				
					Мәзмуни

				

				
					Стили

				

				
					Тиллиқ васитилири

				

					4-тапшурма. «Пикирни давамлаштур» усулини пайдилинип, төвәндики җәдвәл билән иш елип бериңлар:

					1.

				

				
					Әмгәк базири бу ...

				

				
					2.

				

				
					Әмгәк базириниң асасий мәхсити...

				

				
					3.

				

				
					Әмгәкниң уттур тәсир қилишиниң нәтиҗисидә...

				

					5-тапшурма. Сүрәт бойичә сөһбәт уюштуруңлар. Тор бәтлиридин мәлумат жиғиш арқилиқ вә өз билимиңларға тайинип, тәһлил қилиш арқилиқ асасий җәриянларни ениқлаңлар.

					6-тапшурма. Бүгүнки дәрискә болған мунасивитиңларни билдүрүш үчүн «Бәш бармақ» усулини пайдилиниңлар.

				6-дәрис. Әмгәк базиридики еһтияҗ вә тәклип

					1-тапшурма. Сөһбәт жүргүзүңлар. Графикилиқ мәтин билән тонушуп, мәтин мәз-мунини җүпүңлар билән тәһлил қилиңлар. Сүрәтләрни бирләштүридиған мавзуни ениқлаңлар. Мәтинни еғизчә нутуқта интонацияни тоғра пайдилинип, көпчилик алдида ейтилидиған нутуқниң тәләплирини сақлап, тоғра сөзләшкә тиришиңлар. Бир-бириңларниң нутқини җүпләрдә баһалаңлар. 

					2-тапшурма. Парчини муәллимниң оқуп беришидә тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар.

				Әмгәк базирида иш күчигә тәләп-еһтияҗ, тәклип, баһа шәкиллиниду, бу болса, мошу базарниң асасий компонентлиридур. 

				Әмгәккә тәләп — әмгәк базирида тәклип қилинған иш күчигә җә-мийәт еһтияҗлириниң умумий көләмини әкис әттүриду; әмгәкни тәк-лип қилиш — аһалиниң сани вә тәркиви (җиниси, йеши, билими, кәспи, квалификацияси в.б.) билән тәриплинидиған иш күчиниң умумий миқдари; иш күчиниң баһаси — иш һәққидә (маашида) әкис етилиду. 

				Әмгәккә тәләп-еһтияҗ, иш бәргүчиниң товар чиқириш вә хизмәт көрситиш үчүн зөрүр ишчи-хизмәтчиләргә еһтияҗини билдүриду. Әмгәккә тәләпни ихтиярида бош иш орунлири бар иш бәргүчи, шундақла уни хизмити қанаәтләндүрмәйдиған ишчи яки хадимлар егиләп турған иш орунлири бар, шуңлашқа уларни алмаштуруш үчүн башқиларни издәватқан иш бәргүчи шәкилләндүриду. 

				Әмгәккә тәләп, һәммидин авал, униңға төлинидиған һәқ дәриҗисигә бағлиқ. Әмгәккә тәләп билән униң баһаси — иш һәққиниң өз ара бағлиниши әмгәккә тәләп қануни билән ипадилиниду. Бу қанун бойичә, иш һәққи өскәнсири, тиҗарәтчиләр тәрипидин әмгәккә тәләп қисқирайду. 

				Әмгәккә баһадин башқа тәләп мөлчәригә төвәндики амиллар: озуқ-түлүккә (мәһсулатқа) тәләп, ишләп чиқириш технологиясиниң дәриҗиси, капитал нәрқи, қелиплашқан ихтисадий вәзийәт в.б. амил-лар тәсир йәткүзиду. Әгәр әмгәккә тәләпни иш бәргүчиләр (фирмилар) шәкилләндүрсә, әмгәкни тәклип қилишни ишчи-хизмәтчиләрниң өзлири әмәлгә ашуриду. 

				(Адәм. Җәмийәт. Һоқуқ дәрислигидин)

					3-тапшурма. Тиңшалған материаллар бойичә асасий әхбаратни таллап, өз чүшән-гиниңлар бойичә қисқичә конспект йезиңлар. 

					4-тапшурма. Язған конспектни диққәт қоюп оқуп чиқиңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қолланғиниңларни тәкшүрүңлар. 

				Қош тирнақниң қоллинилиши

				1. Көчүрмә нутуқ мәтин ичидә кәлгәндә, қош тирнаққа елиниду: Маһмут Қәшқәрий «Түркий тиллар диванида» норузни тилға елип: «Норуздин кейинки тунҗа баһар ейини оғлақ ай дәйду, чүнки бу айда оғлақ чоң болиду», — дәп көрситиду. Буниңдин норуз байримидин кейинки «оғлақ ейи» дәп аталған тунҗа баһар ейида кишиләрниң қатари оғлақ тартишип ойнайдиғанлиғини қияс қилиши мүмкин.

				2. Мәтин ичидә кәлгән мақал-тәмсилләр, үзүндиләр, мисалға кәлтүрүлгән сөзләр қош тирнаққа елиниду: Дана хәлқимизниң: «Ташқи дүшмәндин ички дүшмән яман» дегән әқиланә сөзини унтуп қалмаслиғимиз керәк. Таң су-лалиси дәвридә йезилған «Җуғрапиялик тәпсират» дегән китаптики изаһ нәқлидә: «Бейшәндин қишму-язму қар кәтмәйду; уни Һунлар — Тийәньшән, дәп ататти» дегән болса, миладидин бурунқи 145-жили туғулған уйғур тиллиқ тарихчи Симачән: «Тарихий хатириләр Һун тәзкириси» намлиқ баянида: «Һунлар Тийәнь (илаһ, асман, тәңри мәнасида) дегән сөзни —Теңли дәп атайду», дәп язған еди.

				3. Гезит-журналлар, бәдиий, илмий әсәрләр намлири қош тирнаққа ели-ниду: «Ана мәктәп» методикилиқ журнали, «Азия бүгүн» гезити, «Мир» нәшрияти, Йүсүп Хас Һаҗипниң «Қутадғу билик» әмгиги.

				4. Һәрхил идариләрниң, тәшкилатларниң, нәрсиләрниң намлири қош тирнаққа елиниду: «Өсәк садаси» ансамбли, «Атамұра» нәшрияти, «Мер-седес» маркиси, «Құрмет» ордени, «Течлиқ» мәйдани.

				5. Синип, топ, қисимларни көрситидиған рәқәмләрдин кейин келидиған һәрипләр, баһа баллири қош тирнаққа елиниду: 11-«А» синипи, «әла» баһаси, «В» категорияси.

				6. Әсәр персонажлириниң ички кәчүрмилирини ипадиләйдиған сөзләр, җүмлиләр (ички монолог) қош тирнаққа елиниду. Буларда көчүрмә нутуқтин пәриқләнгән һалда пәш, сизиқ қоюлмайду: Бу тарихий зиминниң тағу-ташлириму уйғурға: «Мән сениң» дәп иллиқ бақиду; бу зиминниң дәрия-еқинлириму уйғурға: «Мән саңа хас» дәп җилвилик бақиду; шуңа уйғурларниң бу зиминни толиму әтиварлиши, бу диярни бәкму әзизлиши «Ана маканниң өз балисидәк» туйғуси билән ана Вәтәнниң қәдригә һәқиқий йосунда йетиш лазим. 

				7. Көчмә мәнада ишлитилгән сөзләр, ибариләр қош тирнаққа елиниду: Бу диярниң шәһәр, базириму, сәра-чөлиму уйғурға «Өз өйүмниң хушлиғи, пут-қолумниң бошлиғи», дәп уйғурлар пәқәт мошу зиминдила ечилип-йе-йилип уйғурчә олтирип, уйғурчә қопуп жүрәләйду. 

					5-тапшурма. Графикилиқ мәтин билән тонушуңлар. Мәтин мәзмунини җүпүңлар билән тәһлил қилиңлар. Бу сүрәтләрни бирләштүридиған мавзуни ениқлаңлар. Түзгән мәтинни сөзләп бериңлар, еғизчә нутуқта интонацияни тоғра пайдилинип, көпчилик 

				алдида ейтилидиған нутуқниң тәләплирини сақлап, тоғра сөзләшкә тиришиңлар. Бир-бириңларниң нутқини җүпләрдә баһалаңлар. 

					6-тапшурма. Җүмлиләрни оқуп, қош тирнақларниң қоюлуш сәвәплирини чүшән-дүрүңлар.

				1. «Мәсилә хәлиқниң ойғинишида. Хәлиқ һимайисигә егә болуш ғәлибини тәмин қилиду», — пичирлиди Пазил. (З.С.) 2. Лутпуллима: «Саламәт бол! Биз һәммимиз аман», — дегән гәпни ейтишқа үлгәрди. (М.З.) 3. Нурамбәг кетиветип: «Ағинә балилар бир-биригә хиянәт қилмас. Мәрийәмни көрүп, әтә сорап бақармән», — дедидә, өйи тәрәпкә бурулуп кәтти. (Җ.М.) 4. Деризә алдида «Күн чиқиш һәқиқити» билән «Қизил Өзбәкстан» гезити ятатти. (Н.И.) 

				5. — Һай, Айшимидә, һазир бир «Москвич» топа-чаң чиқирип кетип барса, сизмекин дәптимән. (М.З.) 6. «Дост жиғлитип, дүшмән күлдүрүп ейтар» дегән екән. Сиз көңлүмгә йеқин адәм болғанлиқтин, бирнәрсә ейтсам, хапа болмассиз? (М.Б.)

					7-тапшурма. «Дәрисни йәкүнләш» усули.

				Силәргә әң чоң тәсир қалдурған немә болди? 

				Кейинки һаятиңларда дәристә алған билимиңлар керәк боламду? 

				Силәр үчүн немә йеңилиқ болди?

							Иҗтимаий-ихтисадий функция; һәммидин авал ихтисатниң барлиқ секторли-рида иш орунлирини қурушни рәғбәтләндүрүш арқилиқ иш билән толуқ тәминләшни көздә тутиду

						

					

					
						
							Әмгәк базириниң барлиқ субъектлириниң һоқуқлирини һимайә қилиш

						

					

					
						
							Қанун чиқириш функ-цияси: асасий юри-дик нормилар билән қаидиләрни ишләп чиқириш

						

					

					
						
							Иш бәргүчиниң дөләт карханилиридики функцияси

						

					

					
						
							Иш базирини қошумчә усуллар билән рәтләш

						

					

					
						
							Дөләтниң әмгәк базиридики функциялири

				7-дәрис. Иш һәққи һәққидә

					1-тапшурма. «Барлиқ билидиғанлирим» усулини пайдилинип, мавзуға бағлиқ пикирлириңларни йезиңлар. Пикирлириңларни топларда тәһлил қилип, хуласә сөзүңларни тәйярлаңлар.

					2-тапшурма. Парчини муәллимниң оқуп беришидә тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар.

				Иш һәққи (мааш) — у ишчи-хиз-мәтчигә әмгиги үчүн, униң иш күчини пайдиланғанлиғи үчүн төлинидиған һәқ. 

				Номинал вә реал иш һәққи дәп пәриқ қилиду. 

				Номинал иш һәққи — бу әмгәкчи өз әмгиги үчүн алған ахча мөлчәри. 

				Реал иш һәққи — бу номинал иш һәққигә сетивелиш мүмкин товарлар вә хизмәтләр миқдари, алған ахчиниң сетивелиш қабилийити. Реал иш һәққи номинал иш һәққигә вә сетивалидиған товарлар билән хизмәтләрниң баһасиға бағлиқтур. Ихтисатта товарлар билән хизмәт-ләргә баһа жуқури болса, номинал иш һәққи өсиду (умумий ахча мөлчәри), реал иш һәққи болса, товарлар билән хизмәтләрниң баһаси-ниң хелә чапсан өсүши нәтиҗисидә төвәнләйду. 

				Иш һәққи миқдариға көплигән факторлар — ялланма ишчи-хизмәтчиниң йеши, билими, кәспий дәриҗиси, әмгәк паалийити стажи, квалификацияси, орунлайдиған иш сүпити, қәрәли охшаш в.б. амил-лар тәсир йәткүзиду. Шундақла иш һәққиниң умумий көләми кәспий иттипақларғиму тәсир қилиш мүмкин. 

					3-тапшурма. Мәтин мәзмунини топларда тәһлил қилип, асасий әхбаратни ениқлаңлар. Өз чүшәнгиниңларни қисқичә қилип йезиңлар. 

				Қазақстанлиқларниң паравәнлигиниң өсүши: тапавәтниң вә турмуш сүпитиниң яхшилиниши.

				Хәлиққә нурғун ахча ишләп тепиш имканийитини бериш — дөләтниң ихтисадий җәһәттин паалийәтчан аһалиға болған мунасивитиниң аса-сий вәзиписи. Демәк, иш һәққиниң өсүшигә қарап, аһалиниң турмуш сүпитиму яхшилиниду, мәмликәт болса, иҗтимаий нишан қилинған дөләт сүпитидә тәрәққий етиду.

				Дөләт рәһбириниң «Nur Otan» партиясиниң XVIII қурултийида елан қилған «Әлеуметтик қамқорлық» йеңи иҗтимаий тәшәббуси Қазақстанни иҗтимаий тәрәққиятниң йеңи дәриҗисигә елип чиқишқа қаритилған. Ихтисадий мувәппәқийәтләр, биринчи новәттә, һәрбир адәмниң паравәнлигини ашурушқа қаритилиши керәк.

					4-тапшурма. Язған ишлириңларни оқуп чиқип, җүпләрдә тәһлил қилиңлар. Андин кейин бир-бириңларниң ишлирини диққәт билән үгинип, баһа бериңлар.

					5-тапшурма. Җәдвәлдә берилгән аталғуларни оң тәрәптә көрситилгән тегишлик ениқлимилири билән маслаштуруңлар. 

				
					№

				

				
					Аталғулар

				

				
					Ениқлима

				

				
					1.

				

				
					Номинал иш һәққи

				

				
					Адәмниң әмгәккә қабилийити, адәм өз паалийитидә пайдилинидиған җисманий вә роһий қабилийәтләрниң бирикмиси.

				

				
					2.

				

				
					Әмгәк базири

				

				
					У ишчи-хизмәтчигә әмгиги үчүн, униң иш күчини пайдиланғанлиғи үчүн төлинидиған һәқ.

				

				
					3.

				

				
					Иш күчи

				

				
					У номинал иш һәққигә сетивелиш мүмкин товарлар вә хизмәтләр мөлчәри.

				

				
					4.

				

				
					Реал иш һәққи

				

				
					Алаһидә товар — иш күчини сетивелиш-сетишқа бағлиқ ихтисадий мунасивәтләр жиғиндиси.

				

				
					5.

				

				
					Әмгәккә тәләп-еһтияҗ

				

				
					Аһалиниң сани вә тәркиви (җиниси, йеши, билими, кәспи, квалификацияси в.б.) билән тәриплинидған иш күчиниң умумий мөлчәри.

				

				
					6.

				

				
					Әмгәкни тәклип қилиш

				

				
					Әмгәк базирида тәклип қилинған иш күчигә җәмийәт еһтияҗлириниң умумий көләмини әкис әттүриду.

				

					6-тапшурма. Соалларға җавап берип, дәрисни йәкүнләңлар: 

				Маңа ....қийин болди.

				Мән ....тапшурмини орунлидим.

				Мән.... нәрсиләрни чүшәндим.

				Мән ...үгәндим.

				Мени... һәйран қалдурди.

				Мән өзәмгә.... пайдилиқ билим алдим.

				Мән....һаятта қоллинимән.

				8-дәрис. Кәсип таллашниң йәттә қәдими

				 1-тапшурма. «Келәчәктә қайси кәсип егиси болушни арман қилисиләр? Немә үчүн шу кәсипни таллап алдиңлар?» пикирлириңлар билән бөлүшүңлар. 

					2-тапшурма. Мәтин оқуп, мәзмуни бойичә асасий әхбаратни ениқлап, көпчиликниң алдида ейтилидиған нутуқ тәйярлаңлар. Коммуникативлиқ вәзийәткә бағлиқ көпчиликниң алдида нутуқниң тәләплирини сақлап сөзләңлар. Пикирлириңларни ениқ, чүшинишлик қилип йәткүзүшкә тиришиңлар.

				Биринчи қәдәм: 

				Ойлинип қарар қобул қилиңлар. 

				Яшларниң бир тохтамға келишигә хиялму тәсир қилиду. Бәзилирини кинолардикидәк романтикилиқ кәсипләр қизиқтуруши мүмкин. Бирли-ри ата-анисиниң йолини таллайду. Бирлири алий оқуш орунлириға йе-қин достлири билән бариду, бәзи бирлири өйигә йеқин оқуш орунлириға һөҗҗәт тапшурушқа алдирайду. 

				Кәсип таллаш адәм тәғдиридә көп нәрсигә тәсир қилғанлиқтин, бу мәсилә тоғрилиқ яхши ойлинип, чоңлар билән һәртәрәплимә мәслиһәтлишип қарар қобул қилиш керәк. 

				Иккинчи қәдәм: 

				Дурус қарар өз қолуңизда. 

				Әң биринчи бу қарарни өз алдиңизға қобул қилишиңиз керәклигини яхши чүшиниң. Ата-аниларниң, достлириңларниң тәсиридин чиқалмай қалмаңлар. Улар немә десиму, бу — сизниң тәғдириңиз. 

				Үчинчи қәдәм: 

				Маслишишни инавәткә елиң. Дәсләп өз қизиқишиңизға көңүл бөлүң. Немә билән шуғулланғанни халар едиңиз? Сизгә қандақ пәнләр яқиду? Бош вақтиңизда немә билән шуғулланғанни яхши көрисиз? Адәмләр билән, болупму, натонуш кишиләр билән тез тил тепишип кетәмсиз?

				Төртинчи қәдәм: 

				Өзиңизни синақтин өткүзүң. 

				Әң авал: өзәмдин вә өзәмниң ишидин немә күтимән? Бәш жилдин ке-йин өзәмни қандақ тәсәввур қилалаймән? Барлиқ әхбаратларни пайди-линип, келәчәктики кәспиңиз тоғрилиқ көп мәлумат елишқа тиришиң. Өзүңиз таллиған кәсип егилириниң иш җәриянини өз көзиңиз билән көрүп тонушуш үчүн шу мәһкимиләрни арилап, тонушуп чиқиң. 

				Бәшинчи қәдәм: 

				Еһтияҗниму нәзәрдә тутуң. 

				Келәчәк кәспиңиз әмгәк нәрқидә қанчилик баһалинидиғанлиғини билишму пайдилиқ. Аддий йол: бош орунларға елан қилинған бай-

				қашларда, интернетниң ишқа җәлип қилидиған сайтларда қандақ кәсипләргә нурғун еһтияҗ бар екәнлигигә қараң. Мәхсус агентлиқлар жүргүзгән пәрәзләрниңму әһмийити зор. Мошу әхбаратларни инавәткә алған һалда, таллиған кәспиңиз қайси алий оқуш орунлирида, қандақ тәйярлайдиғанлиғиниму ениқлаң. 

				Алтинчи қәдәм: 

				Мутәхәссис егилири немә дәйду? 

				Әгәр әндишидин айрилалмисиңиз, шу сиз таллиған кәсип егилири яр-димидин пайдилиниң. Мундақ вақитта сизгә көпирәк психолог мәслиһәт берип ярдәмлишәләйду. Шундақла, сизниң немигә қабилийитиңиз бар екәнлигини ениқлашқа ярдәмлишидиған мәхсус психологиялик тестларму бар... 

				Йәттинчи қәдәм: 

				Йәкүнлигүчи қарар: 

				Мәлуматларни жиғип, өзиңизгә яққан асасий 5—10 позицияниң тизимини йезиң. Андин кейин вариғиңизни иккигә бөлүп, оң вә тәтүр тәрәплирини тизип, синақ услубини жүргүзүң. Көңлүңизгә яқмай-диғанлирини сизип ташлаң. Тизимда үч пункт қалғанда йәнә бир қетим ойлинип, әң ахирқи қарарни қобул қилиң. 

					3-тапшурма. Мәтиндә ишлитилгән тиниш бәлгүләргә диққәт қилиңлар. 2—3 тиниш бәлгүсини мисалға елип, қоюлуш сәвәвини чүшәндүрүңлар.

					4-тапшурма. Төвәндә берилгән һекмәтләрни көчирип йезиңлар. Һәрбир топта уларниң мәнасиға бола постер түзүңлар вә мәналирини тәһлил қилиш арқилиқ қоғдаңлар. Җүмлиләрдә ишлитилгән тиниш бәлгүлириниң қоюлуш сәвәплирини чүшәндүрүңлар.

				Өзүңизниң адәмлириңизни, өзүңизниң һазирқи хизмитиңиздинму қаттиқ яхши көрүшиңиз керәк.

				Джон Максвелл

				Йәңгүчиниң бесимлиғи принципта ятиду. Принцип — утуқниң бәлгүси.

				Деннис Уайтли

				Зор келишмәсликни йеңип чиққан күчлүк адәмләрла чоң утуқларға йетиду.

				Роберт Кеннеди

					5-тапшурма. Мәтинни оқуңлар, мәтин қандақ стильда йезилғанлиғини ениқлаңлар. мәтинниң мавзусини, муәллипниң көзқаришини, аудиториягә хас хизмитини, тиллиқ алаһидиликлирини селиштурма тәһлил қилиңлар.

				Кәсипни таллашта хаталиққа йол қоймаслиқ муһим. БМТға (ЕНТ) қатнишиш үчүн әризә бериштин илгири бәшинчи пәнни дурус таллаве-лиш лазим. Бу йәрдә келәчәктә Қазақстанда вә йеқин хошна дөләтләрдә қандақ мутәхәссисликләргә еһтияҗ жуқури болидиғинини чүшинивелиш керәк. Шундақла дөләт қайси мутәхәссисликләргә грантни көп бөлүватқанлиғини биливелишму һаҗәт. Һазир елимиздә 2021-жилғичә әмгәк базирида еһтияҗ жуқури болидиған мутәхәссисликләрниң тәхмини тәйярлиниватиду. Еһтияҗ әң жуқури мутәхәссисликләрниң тизимини электронлуқ һөкүмәт сайтида көрүшкә болиду. Бу йәрдә биринчи орунда санаәткә мунасивәтлик мутәхәссисликләр туриду. 

				Еһтияҗи жуқури мутәхәссисликләр қатариға қурулушчилар, транс-порт, технологиялик машинилар вә техника, машина ишләп чиқириш, нефть вә газ, энергетика, радиотехника, телекоммуникация, йеник санаәт саһасидики мутәхәссисликләр кириду.

				Бизниң мәслиһәт кеңишиниң әзалириниң пикричә, әмгәк базири-да бирнәччә мутәхәссислиги бар һәм бирнәччә тил билидиған шәхс-ләр жуқури баһалиниду. Мәсилән, инженерниң қошумчә ихтисатчи мутәхәссислиги болғини яхши. 

				Бүгүнки таңда әхбаратлиқ технологияләр, нанотехнологияләр, биотехнологияләр, маркетинг вә сода, логистика вә экология, химия саһасидики мутәхәссисләргә еһтияҗ өсмәктә.

				Қазақстан — Евразия ихтисадий иттипақиниң әзаси. Шуңлашқа Россиядики әмгәк базириғиму көңүл бөлгән дурус. Россия әмгәк ми-нистрлиги әмгәк базирини тәтқиқ қилип, мәхсус ениқлима тәйярлиди. Униңға 1620 мутәхәссислик киргән. Улардиму бизгә охшашла мутәхәссисләр керәк екән. Келәчиги зор мутәхәссисләр қатариға һәйран қаларлиқ кәсип егилири киргүзүлүпту. Мәсилән, техникилиқ язғучи, қазан тазилиғучи, палеограф (хәт тарихи бойичә мутәхәссис), байер (кийим сетивелишқа ярдәмчи), дәпнә қилиш мәрасиминиң мудири в. б. Бу яшлиримиз үчүн қошумчә әхбарат.

				(Һ. Арупов) 

					6-тапшурма. Мавзу бойичә мәлуматларни есиңларға елип, соаллар түзүңлар. Җаваплирини топларда тәһлил қилиңлар. 

				— Силәрниң оюңларчә кәсип таллашқа қaндақ амиллар тәсир қилди? 

				— Яхши кәсип егиси болуш үчүн немә һаҗәт?

				— Немә үчүн адәмләр кәсип таллиғанда көп вақитта хаталиқларға йол қойиду?

					7-тапшурма. Парчини муәллимниң оқуп беришидә тиңшаңлар, нутуқниң лексикилиқ, фонетикилиқ, морфологиялик, синтаксислиқ алаһидиликлирини пәриқләп, тоғра қоллиниңлар.

				Дуаллиқ оқутуш системиси

				Дуаллиқ оқутуш — чәт әлләрдә, униң ичидә Германия, Австралия, Швейцария мәмликәтлиридә кәң таралған. Немисларда ишчи күчиниң базири дуаллиқ оқутуш түләклири арқилиқ шәкиллинидекән. Чәт әлдә риқабәткә қабиллиқни мошундақ шәкилләндүриду. Мәсилән, Германиядә колледжларда икки күн оқуса, қалған вақтини кархана-мәһкимиләрдә өткүзиду. Ениғирағи, студентниң ишлишигиму, кәспи бойичә билим елишиғиму пайдилиқ. Шундақла бу дөләттә дуаллиқ оқутуш программилири 340 кәсипни өз ичигә алиду. Униң үчүн сту-дент карханиға берип, шәртнамә түзиду. Иш билән тәминлигүчи тәрәп униң колледжда оқуйдиған оқуш һәққини төләп бериду. Демәк, кол-ледж билән кархана арисида умумий алақә — мунасивәт бар дегән гәп. Буниңдин билим дәргаһиму, иш билән тәминлигүчиму зиян тартмайду. Шундақла студентниң маашидин бөләк медицинилиқ ғәмсизләндүрүш билән йеник машинида меңишиғиму имтияз берилидекән.

				Һәрқандақ ширкәт үчүн дуаллиқ оқутушниң пайдилиқ тәрәплири көп. Әң авал өз ишини пухта билидиған мутәхәссисләрни тәйярлашқа қол йәткүзәләйду. Шундақ қилип, өз ширкитигә қабилийәтлик кадрлар-ни топлалайду. Бу — бир тәрипи. Иккинчидин, түләкләрму оқушини тамамлиғандин кейин карханида ишқа орунлишишқа мүмкинчилиги болиду.

				Бизниң елимиздиму дуаллиқ оқутуш системиси өзләштүрүлгән. Бу программа 2012-жилдин буян әмәлгә ашурулуп келиватиду. Тех-никилиқ, технологиялик вә йеза егилиги йөнилишлири бойичә дуаллиқ оқутуш елимизниң 400гә йеқин колледжида оқутулмақта.

				Раст, билимлик мутәхәссис йәрдә қалмайду. Җәмийәткә кериги — салаһийәтлик һәм билимлик мутәхәссис. Шундақла керәк мутәхәссис-ликни егиләш. Әйнә шу чағдила «Һечкимгә керәк әмәс мутәхәссисләр», дегән чүшәнчә қелиплашмайду.

				(«Уйғур авази» гезитидин)

					8-тапшурма. Алдин-ала берилгән утуқ өлчәмлирини пайдилинип, «Өзини-өзи баһалаш» усули арқилиқ билимиңларни тәкшүрүңлар.

